
Barne- og familiedepartementet
1  Hovudprioriteringar

Alle barn og unge og familiane deira skal ha gode 
levekår, og barn og unge skal ha like høve til å delta 
på viktige samfunnsarenaer i oppveksten. Ein godt 
utforma familie- og oppvekstpolitikk legg til rette for 
gode oppvekstvilkår, betre livskvalitet for den 
einskilde og deltaking i samfunnslivet. Ein politikk 
som støttar opp om familiane, skal òg kunne med-
verke til å redusere skilnadene i samfunnet, ta i vare 
barn sine rettar og gi dei moglegheit til å utvikle 
ressursane sine. Dette kan også gi samfunns-
økonomiske vinstar, både i dag og i framtida.

Fleire familiar opplever at levekostnadene har 
auka dei siste åra, og høgare prisar kan skape øko-
nomiske utfordringar dersom inntekta ikkje veks. 
Å styrkje universelle velferdsgode, som auka bar-
netrygd og billigare barnehage, har vore viktige 
prioriteringar og bidreg til å betre økonomien for 
barnefamiliane.

Regjeringa vil gi barn, unge og familiar gode 
føresetnader til å leve gode og sjølvstendige liv. 
Dei fleste barn og ungdommar i Noreg har gode 
oppvekstvilkår. Ein del barn og unge opplever 
likevel utfordringar som pregar livet deira, og som 
inneber ein risiko for å hamne utanfor på sikt. Alle 
barn skal ha like moglegheiter, uavhengig av bak-
grunnen deira. Regjeringa vil derfor leggje fram ei 
stortingsmelding om sosial utjamning og mobili-
tet for å redusere sosiale skilnader og motverke at 
dårlege levekår går i arv.

Familien er det viktigaste i barn sin oppvekst. 
Foreldreansvaret inneber at foreldra har plikt til å 
gi barnet omsorg, omtanke og forsvarleg oppsed-
ing. Foreldre kan trenge hjelp, å styrkje foreldre i 
rolla kan betre barn sine oppvekstvilkår. Regje-
ringa vil leggje godt til rette for at foreldre får 
hjelp til å handtere utfordringar og løyse konflik-
tar, slik at foreldra kan oppfylle foreldreansvaret 
sitt og vere gode omsorgspersonar for barna sine.

Regjeringa vil arbeide for at barnevernet opp-
fyller ansvaret sitt om å gi naudsynt hjelp, omsorg 
og vern til barn og unge som lever under tilhøve 
som kan skade helsa og utviklinga deira. Retten 
barnet har til vern, og prinsippet om det beste for 
barnet er grunnleggjande i det vidare arbeidet. 
Barn og unge som treng hjelp frå barnevernet, 
skal få tidleg og samordna hjelp som bidreg til 

tryggleik og positiv endring for barnet og fami-
lien. Foreldre skal òg få hjelp og støtte til å yte god 
omsorg for barna sine. Barn, unge og familiane 
deira skal møte tenester i ein kommune, som i 
tråd med barnevernsreforma, gir tidleg hjelp. Dei 
skal òg møte ei kommunal barnevernsteneste 
som førebyggjer negativ utvikling, sørgjer for 
gode og rettssikre prosessar der barn og foreldre 
blir involverte og lytta til, og som evnar å gi rett 
hjelp til barn og familiar som er i ein vanskeleg 
livssituasjon. Dette føreset at alle kommunar har 
barnevernstenester med god kompetanse, tilgang 
på hjelpetiltak, stabile fagmiljø og som samhand-
lar med andre tenester i kommunen. God kvalitet 
handlar òg om god og tilstrekkeleg kapasitet. 
Mange kommunar inngår i eit interkommunalt 
samarbeid for å få til dette.

Barn og unge som har samansette utfordringar 
og store hjelpebehov, og som ikkje kan bu heime, 
skal få ein stabil omsorgssituasjon, utviklingsstøtte 
og vern i ein fosterheim eller i ein barneverns-
institusjon. Rettstryggleiken og kvaliteten på 
avgjerder og tenestetilbodet skal sørgje for at det 
einskilde barnet får eit treffsikkert tilbod, eit tilbod 
som gir oppleving av ro, tryggleik, meistring, posi-
tiv endring og at dei får bruke ressursane sine. 
Regjeringa tek sikte på å leggje fram ei kvalitets-
reform med tiltak for god kvalitet og rettstryggleik 
i kommunalt og statleg barnevern våren 2025. I 
meldinga vil regjeringa konkretisere innhaldet i ei 
ny retning for institusjonsbarnevernet. Regjeringa 
tek situasjonen knytt til varetaking av bistands-
plikta alvorleg. Det er sett i verk fleire tiltak med 
sikte på varetaking av bistandsplikta, mellom anna 
ei omstilling og styrking av det statlege tilbodet, for 
å auke kapasiteten og ha eit meir fleksibelt tilbod. 
Det er òg inngått avtalar om fleire plassar hos pri-
vate leverandørar.

Trygg og god omsorg i familien er viktig for 
alle barn. Det er eit mål at ingen barn skal oppleve 
vald og overgrep. Regjeringa prioriterer arbeidet 
høgt, mellom anna gjennom oppfølging av opp-
trappingsplanen mot vald og overgrep mot barn 
og vald i nære relasjonar (2024–2028).

Det har over tid vore ein auke i registrert kri-
minalitet blant barn og unge, særleg i gruppa 

under 15 år. Det er ei lita gruppe som gjer gjen-
teken og alvorleg kriminalitet, og som står for 
mykje av auken for aldersgruppa. Det har òg vore 
ein markant auke i talet på innsetjingar av mindre-
årige i fengsel dei to siste åra. Regjeringa føreslår 
totalt 405 mill. kroner til arbeidet mot barne- og 
ungdomskriminalitet. Tiltaka skal målrettast mot 
område og miljø i Noreg med kriminalitets-
utfordringar over tid. Regjeringa har òg sett ned ei 
ekspertgruppe som skal finne nye tiltak for barn 
og unge som gjer gjenteken eller alvorleg krimina-
litet. Ekspertgruppa skal bl.a. sjå på moglegheita 
for å etablere eit nytt bu- og rehabiliteringstilbod, 
men òg mindre inngripande tiltak skal vurderast. 
Arbeidet skal etter planen ferdigstillast innan 
1. mars 2025. Sjå òg omtale under Justis- og bered-
skapsdepartementet, Arbeids- og inkluderings-
departementet, Helse- og omsorgsdepartementet 
og Kunnskapsdepartementet. Tiltak på BFDs 
område er nærare omtalt under Familie og opp-
vekst og Barnevern nedanfor.

Retten til å skipe trus- og livssynssamfunn er 
ein grunnleggjande del av både religionsfridom-
men og forsamlingsfridommen og ein føresetnad 
for eit fritt og demokratisk samfunn. Regjeringa 
ønskjer eit livssynsope samfunn, der alle har 
respekt for og kunnskap om trua eller livssynet til 
andre. Trus- og livssynssamfunna er viktige både 
for einskildmenneske og for storsamfunnet. For 
mange menneske utgjer dei viktige trusfelles-
skap, og dei skaper tilhøyrsel og identitet.

Noreg har ei kristen kulturhistorie som også 
kjem til uttrykk gjennom kyrkjene og grav-
plassane i landet. Nær 1 000 kyrkjer er utpeikte av 
Riksantikvaren som kulturhistorisk verdifulle. Det 
er eit uttalt mål for trus- og livssynspolitikken at 
ein må sikre dei kulturhistoriske verdiane som 
desse kyrkjestadene representerer, og balansere 
omsynet til bruk og vern. Kulturhistorisk verdi-
fulle kyrkjebygg skal vere i forsvarleg stand, og 
staten skal bidra med tilskot til istandsetjing i tråd 
med bevaringsstrategien. Dei offentlege grav-
plassane skal vere for alle, og dei skal haldast i 
hevd og forvaltast i tråd med eigenarten sin.

Forbrukarpolitikken skal vareta og styrkje 
interessene, vernet og tryggleiken til forbruka-
rane og leggje til rette for at forbrukarane kjenner 
rettane sine og veit kva dei kan gjere dersom dei 
opplever problem med varer og tenester dei har 
kjøpt. Ved tvistar mellom forbrukarar og nærings-
drivande og mellom privatpersonar om kjøp og sal 
skal partane ha tilgang til eit effektivt system for å 
løyse desse på ein rimeleg og god måte. 
Forbrukarpolitikken skal òg leggje til rette for at 
forbrukarane kan ta informerte val og kunne velje 

varer og tenester ut frå kunnskapar om konse-
kvensane produksjonen og bruken kan ha for til 
dømes helse, miljø/klima og arbeidstilhøve.

Skal forbrukarane kjenne tryggleik i og ha til-
lit til marknadene, er det avgjerande at opplysin-
gane dei får om prisar og vilkår for ulike varer og 
tenester, er korrekte og forståelege. Forbruka-
rane, medrekna barn og unge, skal vernast mot 
svindel og ulovleg marknadsføring. Reglane som 
skal verne forbrukarane, skal utviklast og inn-
rettast slik at dei kan møte utfordringane som føl-
gjer av mellom anna nye digitale marknads-
føringsmetodar og handel med personopplysin-
gar. Til dømes kan plattformer, algoritmar og 
målretta marknadsføring gi utfordringar for for-
brukarane. Regelverket som skal vareta forbru-
karvernet til barn i digitale medium, skal styr-
kjast. Marknadsføring som er skadeleg og ulov-
leg, skal motverkast, og barn skal vernast mot 
kommersielt press når dei nyttar digitale 
medium.

Dei aller fleste daglege aktivitetane til barn og 
unge har ein digital komponent, og mykje skjer på 
kommersielle plattformer. Store delar av inn-
haldet på sosiale medium er ikkje eigna for barn. 
Likevel syner rapportane frå Medietilsynet at om 
lag halvparten av alle niåringane nyttar sosiale 
medium dagleg. Regjeringa vil gi barn og unge 
ein trygg, aktiv og deltakande oppvekst og vil leg-
gje fram ei stortingsmelding om dette.

1.1 Familie og oppvekst

Regjeringa vil føre ein familie- og oppvekstpolitikk 
som bidreg til gode oppvekstvilkår uavhengig av 
inntekt og kvar ein bur. Regjeringa er derfor opp-
teken av å styrkje dei universelle ordningane og 
tenestene.

Barn som veks opp i Noreg, skal oppleve god 
omsorg og ha høve til å utvikle seg. Familien er 
det viktigaste tryggingsnettet for barn og unge. 
Politikken skal styrkje foreldre i foreldrerolla 
deira og skal gi støtte og hjelp før utfordringane 
veks til alvorlege problem som rammar barnet. 
Foreldre kan ha ulike behov, og det er viktig at 
tenestene kan gi eit tidleg, tilpassa og samordna 
tilbod.

Familie- og oppvekstpolitikken skal gjere det 
mogleg å kombinere familie, jobb, fritidsaktivite-
tar og barn i kvardagen. At foreldra deltek i 
arbeidsmarknaden, er viktig for norsk økonomi, 
for å oppretthalde velferdsstaten og for å finansi-
ere ytingar og tenester til barnefamiliane over 
tid.

Dette har vore viktige tiltak for barn, unge og 
familiar i 2023 og så langt i 2024:
– Barnetrygda til barn over 6 år er styrkt med 

200 kroner per månad i 2023 og med ytterle-
gare 256 kroner per månad i 2024, slik at barne-
trygda igjen er éin og same sats per barn.

– Barnetrygda for einslege forsørgjarar vart 
auka med 5 000 kroner i året frå 2023. I tillegg 
vart særfrådraget til einslege forsørgjarar i 
skattesystemet avikla og den utvida barne-
trygda auka tilsvarande verdien av eit maksi-
malt frådrag på 11 544 kroner i året. Omleg-
ginga var ei forenkling av støtta til einslege og 
gav auka støtte til dei som ikkje hadde inntekt 
nok til fullt skattefrådrag.

– Inntektsgrensa i den behovsprøvde forskote-
ringsordninga til einslege forsørgjarar som 
ikkje får eit barnebidrag frå den andre forelde-
ren vart heva særskilt i 2023 for at også desse 
foreldra skulle få auka støtte då ein la om frå 
særfrådrag til utvida barnetrygd.

– Foreldrepengeordninga er forlengd for dei 
med 80 prosent dekningsgrad, frå 59 veker 
(295 dagar) til 61,2 veker (306 dagar). Slik vil 
den samla utbetalinga av foreldrepengar vere 
lik ved 100 prosent og 80 prosent deknings-
grad.

– Fedrar og medmødrer sin sjølvstendige rett til 
foreldrepengar er styrkt ved at retten deira til å 
ta ut foreldrepengar utan omsyn til kravet til 
aktivitet hos mor er utvida frå åtte til ti veker.

– Arbeidet med etteradopsjon er styrkt.
– Arbeidet mot vald og overgrep er styrkt: Det er 

over 100 mill. kroner i auka løyving til tiltak i 
opptrappingsplanen mot vald i nære relasjonar 
og vald og overgrep mot barn, mellom anna 
10 mill. kroner til tilskotsordninga Foreldre-
støttande tiltak og 10 mill. kroner til å starte eta-
bleringa av ei undersøkingsordning for saker 
som gjeld vald, overgrep eller grov omsorgs-
svikt mot barn.

– Innsatsen mot vald og overgrep vart auka ytter-
legare i samband med Revidert nasjonalbud-
sjett 2024, mellom anna med tilskot til ulike 
hjelpetenester i regi av frivillige organisasjonar 
og tilskot til Alternativ til Vold (ATV).

– Grunnstøtta til barne- og ungdomsorganisasjo-
nar er styrkt med 10 mill. kroner.

– Meir til arbeid med å inkludere barn og unge: 
Tilskotsordninga Tilskot til å inkludere barn og 
unge er styrkt med 96 mill. kroner i 2023 og 
50 mill. kroner i 2024, der delar vart prioriterte 
til utstyrssentralar og lokale fritidskassar.

– Forsking for utsette for barn og unge er styrkt.

– Maksimalprisen i barnehage er redusert frå 
3 000 kroner til 2 000 kroner per månad frå 
1. august 2024. I kommunar med ein sentrali-
tetsindeks på 5 og 6 er maksimalprisen redu-
sert til 1 500 kroner per månad – Kunnskaps-
departementet.

– Frå august 2023 er det inga foreldrebetaling i 
barnehage i Nord-Troms og Finnmark – 
Kunnskapsdepartementet.

– Frå august 2023 er det inga foreldrebetaling for 
det tredje barnet når ein har tre barn i barne-
hage samstundes.

– Ny opplæringslov tok til å gjelde hausten 2024. 
I 2024 prioriterer regjeringa om lag 1,2 mrd. 
kroner til tiltak for at fleire skal fullføre vidare-
gåande opplæring

– 10 mill. kroner til oppfølging av tiltak i hand-
lingsplan for deltaking i kultur-, idretts- og fri-
luftsaktivitetar – Kultur- og likestillings-
departementet

– 40 mill. kroner til å styrkje ordninga med 
områdesatsingar – Kommunal- og distrikts-
departementet

– 8 mill. kroner for å skjerme inntekta til heime-
buande 18- og 19-åringar i berekninga av 
bustøtte frå oktober 2024, i samband med Revi-
dert nasjonalbudsjett for 2024 – Kommunal- og 
distriktsdepartementet

– Om lag 46 mill. kroner årleg til styrkt bustøtte 
til barnefamiliar for å hindre at aukane i barne-
tillegga til dagpengar, arbeidsavklaringspengar 
og kvalifiseringsstønad gir redusert bustøtte – 
Kommunal- og distriktsdepartementet

– 20 mill. kroner til Jobbsjansen i samband med 
Revidert nasjonalbudsjett for 2024. Dette inne-
ber oppstart for 240 fleire deltakarar i 2024 – 
Arbeids- og inkluderingsdepartementet.

– 36 mill. kroner til å auke barnetillegga for 
arbeidsavklaringspengar, kvalifiseringsstønad 
og dagpengar til å utgjere 36 kroner per barn 
per dag frå 1. januar 2024 – Arbeids- og inklude-
ringsdepartementet

– 250 mill. kroner til tiltak innan psykisk helse, 
rus og helsestasjons- og skulehelsetenesta i 
2024, mellom anna:
– 150 mill. kroner til psykisk helse og rus 

som ein del av veksten i rammetilskotet til 
kommunane – Helse- og omsorgsdeparte-
mentet

– 40 mill. kroner i auka rammetilskot til 
helsestasjons- og skulehelsetenesta – 
Helse- og omsorgsdepartementet

– 10 mill. kroner til Nasjonalt program for 
rusførebyggjande arbeid – Helse- og 
omsorgsdepartementet

– 5 mill. kroner til vidareutvikling av DigiUng 
og ung.no – Helse- og omsorgsdeparte-
mentet

– 12,5 mill. kroner til Nasjonal satsing på 
utvikling og implementering av opp-
søkjande metodikk – Helse- og omsorgs-
departementet

Hovudprioriteringar i 2025

Regjeringa vil gi barn, unge og familiar gode føre-
setnader til å leve gode liv. Dei fleste norske barn 
og ungdommar har gode oppvekstvilkår. Ein del 
barn og unge opplever likevel utfordringar som 
pregar livet deira, og som inneber ein risiko for å 
hamne utanfor på sikt. Barnehage, skule, SFO og 
sosiale aktivitetar er viktige arenaer i oppveksten 
til barn og unge og deira familiar. Regjeringa vil 
leggje fram ei stortingsmelding som skal for-
sterke politikken om å redusere sosiale skilnader 
og motverke at dårlege levekår går i arv. Dette 
krev betre samanheng i politikkutviklinga og at til-
tak som har effekt, blir prioriterte.

Regjeringa tek sikte på å setje i gang eit sam-
funnsoppdrag for å redusere delen barn og unge 
utanfor arbeid, utdanning og samfunnsliv. Etter 
planen vil arbeidet skje i samhandling med mel-
lom anna det frivillige, kommunane og partane i 
arbeidslivet. Arbeidet har eit langsiktig perspektiv 
og skal mellom anna bidra til nye arbeidsmåtar og 
meir kunnskapsbaserte tiltak for å inkludere barn 
og unge.

Regjeringa vil gi barn og unge ein trygg, aktiv 
og deltakande digital oppvekst og tek sikte på å 
fremje ei melding til Stortinget hausten 2024. Det 
er Barne- og familiedepartementet som har det 
koordinerande ansvaret for barn og unges digitale 
oppvekst. Teknologien gir mange moglegheiter 
og styrkjer høvet til å skaffe informasjon og å ytre 
seg. Samstundes blir barn sine rettar og ivare-
takinga av dei utfordra. Særleg gjeld dette person-, 
forbrukar- og rettsvern. Eit døme på dette er ein 
igangverande samfunnsdebatt om aldersgrenser 
på sosiale medium. Det er eit mål at barn og unge 
får ein deltakande og trygg digital oppvekst. Mel-
dinga skal byggje opp under dette målet og med-
verke til ein meir heilskapleg politikk på feltet.

Foreldre er avgjerande for helsa til, livskvali-
teten og utviklinga hos barnet. Å styrkje foreldre 
i rolla deira vil betre barn sine oppvekstvilkår. 
Når foreldra har utfordringar, som høgt konflikt-
nivå, kan dette ha alvorlege, negative konse-
kvensar for barn. Det skal derfor leggjast godt til 
rette for at foreldre får hjelp til å handtere utfor-
dringar og løyse konfliktar. Familiar skal få støtte 

og hjelp før utfordringane veks til alvorlege pro-
blem som rammar barnet. Det foreldrestøttande 
tilbodet frå kommunane og foreldrehverdag.no 
står sentralt når det gjeld råd og rettleiing til for-
eldre. Familieverntenesta kan gi hjelp der utfor-
dringar blir til vanskar, konfliktar eller kriser i 
familien. Arbeidet med å førebyggje vald og over-
grep krev kontinuerleg innsats frå ei rekkje verk-
semder og tenester. Målet er òg å gi god hjelp og 
støtte til valdsutsette. Hausten 2023 la regjeringa 
fram ein ny opptrappingsplan mot vald og over-
grep mot barn og vald i nære relasjonar. Stor-
tinget slutta seg til planen i mai 2024. Regjeringa 
vil i 2025 arbeide med å følgje opp tiltaka i pla-
nen. Regjeringa er i gang med å etablere ei 
undersøkingsordning i Statens helsetilsyn for 
saker som gjeld drap, vald, overgrep eller grov 
omsorgssvikt mot barn. Departementet tek sikte 
på å fremje ein lovproposisjon våren 2025 med 
forslag til regulering av ordninga i samarbeid 
med Helse- og omsorgsdepartementet.

BFD føreslår 10 mill. kroner til å etablere ei til-
skotsordning for å stimulere kommunar til å opp-
gradere, fornye eller utvide krisesentera sine.

Det er komme fram opplysingar om alvorlege 
tilhøve i granskingar som andre land har gjort av 
adopsjonssystemet, og i einskilde utanlands-
adopsjonar til Noreg. Regjeringa har derfor sett i 
gang ei ekstern gransking som skal sjå nærare 
på om systemet for utanlandsadopsjonar har vore 
forsvarleg. Utvalet legg fram sin rapport innan 
utgangen av 2025. Departementet fekk i januar 
2024 ei tilråding frå Bufdir om å stanse alle utan-
landsadopsjonar mellombels medan granskings-
utvalet arbeider. Regjeringa har bestemt å ikkje 
innføre ein generell mellombels stans, men vil 
følgje opp forslaga til Bufdir om å innføre risi-
koreduserande tiltak på adopsjonsfeltet. Etter 
oppdrag frå departementet har Bufdir vidare gått 
gjennom alle formidlingsløyva til Noreg og trekt 
tilbake eller avslått løyva for nær alle samarbeids-
land. Departementet har fått klage på fleire av 
vedtaka. Klagene blir handsama hausten 2024. 
BFD har fått tilbakemelding frå adopsjonsorgani-
sasjonane om at det er i ein pressa situasjon som 
følgje av at dei fleste formidlingsløyva er trekt til-
bake. Departementet føreslår derfor ekstra mid-
lar til organisasjonane i 2025. Regjeringa er òg 
oppteken av å sikre god oppfølging av adopterte 
og familiane deira og har fått på plass fleire 
etteradopsjonstiltak det siste året. Dei inkluderer 
ei kompetanseteneste som kan gi råd og rett-
leiing til adopterte og foreldre, ei teneste for 
bistand til søk etter biologisk opphav, samtale-
støtte til adopterte over 16 år og kurs til adoptiv-

foreldre, der rasisme og utanforskap er blant 
temaa som skal inkluderast.

Det samla fruktbarheitstalet i Noreg var i 2023 
lågare enn nokon gong tidlegare. Regjeringa mei-
ner det er naudsynt å få meir kunnskap om 
årsakene til utviklinga i fødselstala og kva for kon-
sekvensar det kan få for samfunnet. Regjeringa 
har derfor sett ned eit utval som skal sjå på dette 
og komme med tilrådingar om tiltak og verke-
middel som, om mogleg, kan bidra til å støtte opp 
om auka fødselstal i Noreg. Utvalet skal levere ein 
delrapport våren 2025 og endeleg rapport i 2026.

Regjeringa vil mellom anna prioritere desse til-
taka i 2025:
– Ein lovproposisjon om ny barnelov
– Ein lovproposisjon om ny lov om familievern-

tenesta
– Ein lovproposisjon om krisesentertilbodet
– 10 mill. kroner til å etablere ei tilskotsordning 

for å stimulere kommunar til å oppgradere, for-
nye eller utvide krisesentera sine

– Få på plass ei undersøkingsordning for saker 
som gjeld drap, vald, overgrep og grov 
omsorgssvikt mot barn i Statens helsetilsyn

– 405 mill. kroner til førebygging av barne- og 
ungdomskriminalitet, herunder:
– 145 mill. kroner til auka kapasitet for 

mindreårige i kriminalomsorga – Justis- og 
beredskapsdepartementet

– 100 mill. kroner til beredskapsteam og 
andre skulemiljøtiltak – Kunnskapsdepar-
tementet

– 34 mill. kroner til forbetring av straffe-
reaksjonane ungdomsstraff og ungdoms-
oppfølgjing og etablering av hurtigspor i 
Oslo – Justis- og beredskapsdepartementet

– 26 mill. kroner til oppbygging av MST-
tilbod – sjå omtale under Barnevern

– 20 mill. kroner til utrulling av RISK i politi-
distrikt – Justis- og beredskapsdeparte-
mentet

– 20 mill. kroner til pilotering av barneverns-
institusjontilbod – sjå omtale under Barne-
vern

– 20 mill. kroner til kriminalitetsførebyg-
gjande foreldrestøttande tiltak – sjå omtale 
under Familie og oppvekst

– 10 mill. kroner til utvikling av regelverket 
for å få bukt med gjengkriminalitet – Justis- 
og beredskapsdepartementet

– 10 mill. kroner til ny tilskotsordning for 
SLT – Justis- og beredskapsdepartementet

– 10 mill. kroner til å styrkje områdesatsingar 
i Oslo sør og Oslo indre aust – Arbeids- og 
inkluderingsdepartementet

– 10 mill. kroner til tilskot til møteplassar for 
unge gutar og menn – Arbeids- og inklude-
ringsdepartementet

– 8 mill. kroner til tiltak mot vald og overgrep frå 
Revidert nasjonalbudsjett blir førte vidare i 2025.

– Vurdere tilrådingar i fyrste delrapport frå utval 
om fødselstal og velferdsordningar for barne-
familiar

– Følgje opp adopsjonsfeltet vidare, mellom anna 
med auka løyving til Bufdir og adopsjons-
organisasjonane

– Evaluere tilskotsordninga Tilskot for å inklu-
dere barn og unge

– Auka tilskot til LNU, Ungdom og fritid og Unge 
funksjonshemmede

– 7 mill. kroner til tiltak for ein tryggare digital 
oppvekst for barn og unge, irekna arbeid mot 
negative effektar av sosiale medium

– 40 mill. kroner til å styrkje fleire tilskotsordnin-
gar til frivillige organisasjonar som bidreg til at 
fleire barn og unge kan delta i kultur-, idretts- 
og friluftslivsaktivitetar – Kultur- og likestil-
lingsdepartementet

– 600 mill. kroner til tiltak for å få fleire i arbeid, 
mellom anna:
– 68 mill. kroner til å styrkje Jobbsjansen – 

Arbeids- og inkluderingsdepartementet
– 17 mill. kroner til lågterskeltilbod for unge 

med samansette utfordringar – Arbeids- og 
inkluderingsdepartementet

– 400 mill. kroner til tiltak innan psykisk helse og 
rus, mellom anna:
– 150 mill. kroner til psykisk helse og rus som 

en del av veksten i rammetilskotet til kom-
munane – Helse- og omsorgsdepartementet

– 136 mill. kroner til etablering av nye 
tryggleiksbustadar, overgangsbustadar, 
ambulante tryggleiksteam og tryggleiks-
psykiatrisk tilbod til barn og unge – Helse- 
og omsorgsdepartementet

– 45 mill. kroner til vurderingssamtale i psy-
kisk helsevern, der 30 mill. kroner foreslås 
til barn og unge – Helse- og omsorgs-
departementet

– 25 mill. kroner til ABC-kampanje for psykisk 
helse – Helse- og omsorgsdepartementet

– 37 mill. kroner til fritak frå eigenandelar for 
pasientar til og med 25 år for behandling i 
offentleg psykisk helsevern – Helse- og 
omsorgsdepartementet

– 7 mill. kroner til gratis langtidsverkande 
prevensjon til kvinner i TSB – Helse- og 
omsorgsdepartementet

– 5 mill. kroner til digital foreldrestøtte – Helse- 
og omsorgsdepartementet

1.2 Barnevernet

Mange barn og foreldre får god hjelp frå barne-
vernet. Samstundes viser tilsynsrapportar, for-
skingsrapportar og utgreiingar at det er utfordrin-
gar når det gjeld rettstryggleiken i alle ledda av 
arbeidet, både i kommunalt og statleg barnevern 
og frå undersøkingsfasen til ettervernsfasen. Mel-
lom anna har ikkje retten barn har til med-
verknad, blitt godt nok vareteken. Det er vidare 
utfordringar i sakshandsaminga, avgjerds-
prosessane og tenestetilbodet.

Det har vore ei prioritert oppgåve for regje-
ringa å styrkje rettstryggleiken for barn og fami-
liar, og å heve kvaliteten på arbeidet og tiltak i 
barnevernet. Det har blitt sett i gang fleire tiltak 
og endringsprosessar for å møte utfordringane. 
Dette har vore dei viktigaste tiltaka i 2023 og det 
fyrste halvåret 2024 på barnevernsområdet:
– Det vart i 2023 starta eit omfattande arbeid for 

å følgje opp lovnaden i Hurdalsplattforma om å 
gjennomføre ei kvalitetsreform i barnevernet. 
Eit høyringsnotat med ei rekkje forslag til 
endringar i barnevernslova vart sendt på høy-
ring i april 2024. Høyringsnotatet tek mellom 
anna utgangspunkt i tilrådingar frå NOU 2023: 
7 Trygg barndom, sikker fremtid – Gjennomgang 
av rettssikkerheten for barn og foreldre i barne-
vernet og NOU 2023: 24 Med barnet hele vegen 
– Barnevernsinstitusjoner som har barnas tillit.

– Som oppfølging av NOU 2023: 24 vart det 2. 
mai 2024 lagt fram ein strategi for institusjons-
tilbodet. Strategien Vårt felles ansvar – ny ret-
ning for barnevernets institusjonstilbud tydeleg-
gjer kva ambisjonar og mål regjeringa har for 
institusjonstilbodet.

– Ein gjennomgang av Bufetats varetaking av 
bistandsplikta i barnevernet vart gjennomført i 
2024. Gjennomgangen har bidrege til betre 
informasjon om situasjonen. Det er mellom 
anna blitt vurdert kva behov kommunane har 
for tiltak frå Bufetat, og kva kommunane sjølve 
kan gjere betre, kva utfordringane på området 
kjem av, og kva for tiltak som kan bli vurderte. 
Vurderingane i rapporten underbyggjer kor 
viktig det er å styrkje statleg kapasitet og flek-
sibilitet og å auke kapasiteten i tilbodet hos pri-
vate leverandørar.

– Ein områdegjennomgang av det statlege insti-
tusjonsbarnevernet blir gjennomført i 2024. 
Områdegjennomgangen skal, saman med mel-
lom anna NOU 2023: 24, gi grunnlag for betre 
innretning, finansiering og organisering av det 
statlege tilbodet av institusjonstiltak.

– Arbeidet med å styrkje beredskapen i institu-
sjonsbarnevernet, og gjere dei statlege barne-
vernsinstitusjonane i stand til å ta vare på barna 
med dei største og mest samansette behova, 
vart vidareført i 2023 og 2024. Omstillinga skal 
gi auka kapasitet og fleksibilitet og sørgje for at 
beredskapen blir auka, slik at ein vil bli mindre 
avhengig av dyre einskildkjøp av plassar. Buf-
dir har på oppdrag frå departementet utarbeidd 
ein plan for å vareta bistandsplikta i 2024 og 
2025. Departementet følgjer opp planen.

– Meld. St. 29 (2023–2024) Fosterheim – ein trygg 
heim å bu i vart lagd fram i juni 2024. Meldinga 
gjer greie for fleire tiltak som skal bidra til å 
rekruttere og halde på fleire fosterheimar, gi 
betre oppfølging og føreseielege rammar for 
fosterheimane og meir ro og stabilitet for 
barna. I meldinga er det òg omtale av tiltak som 
kan gjere omsorgsutøvinga enklare for foster-
foreldre.

– Ei ny barnevernslov tok til å gjelde 1. januar 
2023. Bufdir har i 2023 og inn i 2024 gjort eit 
omfattande arbeid for å sikre at rundskriv, rett-
leiingar og retningslinjer er i tråd med gjel-
dande lov og forskrift.

– Arbeid med å styrkje hjelpetiltaksarbeidet i det 
kommunale barnevernet vart vidareført, og det 
vart sett i verk tiltak for å få eit meir likeverdig 
tilbod av spesialiserte hjelpetiltak i heile landet.

– Kompetansetiltaka i barnevernet vart vidare-
førte i 2023 og 2024. Tiltaka inkluderer ulike 
vidareutdanningar for tilsette og leiarutdan-
ning, læringsnettverk mellom kommunar og 
tenestestøtteprogrammet som kan gi barne-
vernstenester hjelp til å utvikle eigne arbeid 
med undersøking og oppfølging av hjelpetiltak. 
Bufdir har sett i gang eit arbeid med å kartleg-
gje kompetanse- og utviklingsbehov i barne-
vernstenestene og institusjonane, som grunn-
lag for å vidareutvikle tiltaka slik at dei blir meir 
treffsikre.

Hovudprioriteringar i 2025

Barnevernet skal gi naudsynt hjelp, omsorg og 
vern til dei aller mest sårbare barna. Barn og fami-
liar skal få tidleg hjelp og tilbod nær der dei bur. 
Hjelpa skal byggje på ressursane og behova til 
barna. Målet er at dei skal klare seg sjølve i livet 
som vaksne. For å nå desse måla tek regjeringa 
sikte på å leggje fram ei kvalitetsreform i barne-
vernet. Reforma skal styrkje rettstryggleiken til 
barn og foreldre, gi auka stabilitet i fosterheim, gi 
barn i institusjon eit tilbod som er i tråd med 
behova deira for omsorg og vern, og bidra til at 

barn og familiar opplever at barnevernet er til-
gjengeleg og har tilstrekkeleg tid og bemanning. 
Kvalitetsreforma vil bli lagd fram som ein lovpro-
posisjon med meldingsdel våren 2025. Lovpropo-
sisjonen byggjer på forslaga som vart presenterte 
i høyringsnotatet av 8. april 2024, og innspela 
departementet fekk gjennom høyringa. Reforma 
byggjer vidare på tilrådingar frå Barnevernsutva-
let i NOU 2023: 7 Trygg barndom, sikker fremtid – 
Gjennomgang av rettssikkerheten for barn og for-
eldre i barnevernet og utgreiinga til Barnevernsin-
stitusjonsutvalet i NOU 2023: 24 Med barnet hele 
vegen – Barnevernsinstitusjoner som har barnas til-
lit.

Arbeidet med kvalitetsreforma i barnevernet 
skjer samstundes med at det allereie går føre seg 
eit omfattande omstillingsarbeid og endringspro-
sessar i det kommunale og statlege barnevernet. 
Det er sett i gang tiltak for å styrkje arbeidet med 
hjelpetiltak i den kommunale barnevernstenesta, 
slik at utsette barn og unge kan få tidleg og tverr-
fagleg hjelp i samsvar med behovet dei har. Fram-
over vil regjeringa leggje vekt på vidare imple-
mentering av allereie utvikla faglege verktøy og 
rettleiingar, til dømes barnevernsfagleg kvalitetssys-
tem og grunnmodell for hjelpetiltak. Grunnmodel-
len er ein arbeidsmodell som strukturerer hjelpe-
tiltaksarbeidet, og betrar evna tenestene har til å 
gi hjelp til familiar med barn i alle aldrar. Foreldre-
rettleiing er eit mykje nytta familieretta hjelpetil-
tak. Familieråd er eit anna tiltak som kan bli nytta 
i ulike høve der det er viktig å kartleggje ressur-
sane i familien og nettverket til barnet. Regjeringa 
vil vidare konsentrere seg om tiltak som betrar 
samhandlinga mellom barnevern og andre tenes-
ter, både i det førebyggjande arbeidet og i dei 
alvorlege sakene. Meir stabilitet i tenestene er vik-
tig for å auke kvaliteten på det faglege arbeidet. 
Regjeringa vil styrkje oppfølginga av nytilsette i 
tenestene, og vurdere tiltak som gjer tenestene 
betre i stand til å halde på tilsette med verdifull 
erfaring.

Det er sett i verk fleire tiltak for å gjere barne-
vernsinstitusjonane og fosterheimane i stand til å 
ta vare på dei barna dei har omsorg for. Regje-
ringa vil føre vidare dette arbeidet i 2025. Barn 
som treng tiltak utanfor heimen, skal få eit 
behovstilpassa og føreseieleg tilbod som fremjar 
ro, tryggleik, tillit, positiv utvikling og tek vare på 
relasjonar som er viktige for barnet. Regjeringa vil 
prioritere tiltak som gjer at Bufetat kan vareta 
bistandsplikta på institusjonsområdet. Tilbodet til 
barn som bur på ein barnevernsinstitusjon, skal 
tilpasse seg etter behova og ressursane til barna. 
Alle barn, inkludert barn med rusutfordringar, 

kognitive funksjonsvariasjonar og psykiske lidin-
gar, skal få trygg og heilskapleg hjelp. Regjeringa 
vil òg følgje opp strategien for institusjonsbarne-
vernet som vart lagd fram 2. mai 2024. Det er eit 
langsiktig arbeid som har som mål å gi god og 
samordna hjelp til dei barna som bur på institusjo-
nane, og som legg til rette for at barna skal sleppe 
å flytte fleire gonger. Den vidare utviklinga av 
institusjonstilbodet skal sjåast i lys av strategien. 
Regjeringa vil i 2025 starte utprøving av ein ny 
måte å innrette institusjonstilbodet på, i tråd med 
strategien regjeringa har for institusjonstilbodet 
og forslaga i NOU 2023: 24 Med barnet hele vegen.

Regjeringa vil etablere nye statlege institusjons-
plassar i tråd med målet om varetaking av bistands-
plikta, og at fleire av barna med dei største og mest 
samansette behova skal bli varetekne i dei statlege 
institusjonane. Dette kjem i tillegg til ei styrking av 
løyvinga til det statlege barnevernet som følgje av 
behov for å gjere fleire einskildkjøp, auka prisar på 
einskildkjøp og forventa auke i utgifter til dei pri-
vate rammeavtalane for å kunne vareta bistands-
plikta, og redusere behovet for einskildkjøp i fram-
tida. Vidare oppbygging av statleg kapasitet vil vere 
ein prioritet framover. Regjeringa ønskjer òg eit 
langsiktig og betydeleg innslag av ideelle aktørar. 
Dei overordna måla om å vareta bistandsplikta, 
auke beredskapen og betre kostnadskontrollen, 
inneber òg at det framleis vil vere behov for private 
kommersielle aktørar i statleg barnevern framover, 
og det skal leggjast til rette for at aktørane kan byg-
gje langsiktig kapasitet.

Regjeringa vil følgje opp tiltak varsla i mel-
dinga til Stortinget om fosterheimsomsorga som 
vart lagd fram 21. juni 2024. Måla for meldinga er 
mellom anna å bidra til at barn og unge med 
behov for ein fosterheim får det når dei treng det, 
at dei får ein trygg og stabil omsorgssituasjon, og 
at dei ikkje opplever unaudsynlege flyttingar og 
brot i fosterheimen. Det er òg tiltak i meldinga 
som skal vere med på å gjere omsorgsutøvinga 
enklare for fosterforeldre.

Barnevernet tek avgjerder som kan få store 
konsekvensar for einskilde barn og vaksne. Høg 
kompetanse og god erfaring hos dei tilsette i tene-
sta er viktig for at barna får den hjelpa dei treng. 
Gode datasystem kan gi kvalitetsstøtte til dei til-
sette i barnevernstenesta og medverke til at det 
blir samhandla effektivt på tvers av sektorar. Dei 
digitale løysingane i barnevernet må derfor bli 
vidareutvikla.

I 2025 vil regjeringa mellom anna prioritere 
disse tiltaka:
– Leggje fram ein lovproposisjon med meldings-

del om kvalitetsreforma i barnevernet, med til-

tak knytt til statleg og kommunalt barnevern 
og oppfølging av denne

– Styrkje institusjonstilbodet med 197 mill. kro-
ner til
– å auke talet på statlege institusjonsplassar 

som kan vareta barn med dei største og 
mest samansette behova

– å prøve ut endringar i måte å innrette og dif-
ferensiere institusjonstilbodet på, i tråd 
med forslaget i NOU 2023: 24

– å prøve ut eit barnevernsinstitusjonstilbod 
for barn og unge som gjer seg skuldig i 
gjenteken eller alvorleg kriminalitet – del av 
satsinga på førebygging av barne- og ung-
domskriminalitet

– Auke løyvinga til det statlege barnevernet med 
433 mill. kroner for
– å handtere auka prisar og fleire einskildkjøp
– å auke løyvinga til private rammeavtalar for 

å vareta bistandsplikta, behova til barna og 
redusere behov for einskildkjøp i framtida

– Styrkje fosterheimsområdet med 114 mill. kro-
ner til
– fag- og tiltaksstøtte til kommunane
– læringsnettverk slik at fleire kommunar 

kan etablere felles fosterheimstilbod og 
styrkje rettleiings- og støttefunksjonane for 
læringsnettverk og styrkje nettverk for 
barnevernsleiarar

– tiltak for å bidra til auka bruk av familieråd
– å auke rammetilskotet til kommunane for å 

kompensere kommunane med halvårs-
verknad i 2025 for dei forventa meirutgif-
tene for kompensasjon til tenestepensjon til 
fosterforeldre

– Auka tilgang på naudsynt styringsinformasjon, 
analysedata og digitale løysingar med 28 mill. 
kroner til
– oppdatering av sakshandsamingssystemet i 

det statlege barnevernet
– digitalisering av samhandlinga mellom for-

valtingsnivå og ulike aktørar i barnevernet
– digital støtte til sakshandsamarar i statleg 

barnevern med mål om at sakshandsaminga 
blir god og effektiv og av høg kvalitet

– 26 mill. kroner til oppbygging av MST-tilbod – 
del av satsinga på førebygging av barne- og 
ungdomskriminalitet

1.3 Stillinga til forbrukarane

Forbrukarpolitikken skal vareta og styrkje inter-
essene, vernet og tryggleiken til forbrukarane. 
Forbrukarane står ofte overfor kommersielle 

aktørar med betre informasjon og kunnskapar om 
produkt, avtalevilkår og marknadstilhøve. Forbru-
karpolitikken skal vege opp for denne ubalansen.

I kjøpssituasjonar skal forbrukarane setjast i 
stand til å ta informerte val, kjenne rettane sine og 
vete kva dei kan gjere dersom dei opplever pro-
blem med varer og tenester dei har kjøpt. Forbru-
karane, medrekna barn og unge, skal vernast mot 
svindel og ulovleg marknadsføring. Reglane som 
skal verne forbrukarane, skal utviklast og inn-
rettast slik at dei kan møte utfordringane som føl-
gjer av mellom anna nye digitale marknadsførings-
metodar og handel med personopplysingar. Til 
dømes kan plattformer, algoritmar og målretta 
marknadsføring gi utfordringar for forbrukarane. 
Regelverket som skal vareta forbrukarvernet til 
barn i digitale medium, skal styrkjast. Marknads-
føring som er skadeleg og ulovleg, skal motverkast, 
og barn skal vernast mot kommersielt press når 
dei nyttar digitale medium. Oppstår det tvistar mel-
lom forbrukarar og næringsdrivande eller mellom 
privatpersonar om kjøp og sal, skal partane ha til-
gang til eit effektivt system for å løyse desse på ein 
rimeleg og god måte.

Dette har vore dei viktigaste tiltaka på forbru-
karområdet i 2023 og fyrste halvåret 2024:
– Løyvinga til Forbrukartilsynet vart auka i 2023 

for å styrkje kapasiteten til regelverksutvikling 
og tilsyn med straummarknaden.

– Løyvinga til marknadsportalar i Forbrukar-
rådet vart auka i 2023 for at straumprisportalen 
(strømpris.no) skal gjere det enklare for forbru-
karane å samanlikne prisane og vilkåra i ulike 
straumavtalar.

– Løyvinga til Forbrukarrådet er auka for at 
rådet framleis kan representere forbrukarane i 
dei bransjevise klagenemndene på ein god 
måte.

– Tilskotet til Forbruksforskingsinstituttet SIFO 
ved OsloMet er auka for at referansebudsjettet 
for hushaldsutgifter kan haldast ved lag og 
vidareutviklast.

– Energilova er endra slik at det blir stilt stren-
gare krav til marknadsføringa og forbrukar-
rettane ved fjernsal og butikksal av straum-
avtalar.

– Gjeldsordningslova er endra for at personar 
med alvorlege betalingsproblem skal få betre 
og raskare hjelp.

– For å halde handsamingstida låg og sørgje for 
at kapasiteten kan nyttast på sakene som har 
mest å seie for forbrukarane, er det frå 1. juli 
2024 innført handsamingsgebyr for sakene til 
mekling i Forbrukartilsynet og sakene til For-
brukarklageutvalet.

– Samarbeid om tilsyn, mellom anna «Aksjon 
injeksjon» mellom Forbrukartilsynet, Helse-
tilsynet og Direktoratet for medisinske pro-
dukt retta mot klinikkar som marknadsfører 
kosmetiske inngrep.

– For å leggje til rette for ei tryggare og meir 
inkluderande russetid er Forbrukartilsynet i 
gang med å sjå nærare på avtalevilkår og 
marknadsføring som unge blir utsette for i rus-
setida.

– Forslag om forskriftsendringar som skal mot-
verke matsvinn.

I 2023 og 2024 har òg BFD saman med andre 
departement i heilskap gått gjennom forbrukar-
vernet til barn i digitale medium for å vurdere om 
relevante regelverk og handhevinga av desse kan 
forbetrast.

Hovudprioriteringar i 2025

Høgare prisar på mange varer og tenester skaper 
utfordringar for mange forbrukarar. Regjeringa er 
oppteken av at forbrukarane i denne situasjonen 
framleis skal ha eit sterkt vern som gir dei grunn-
lag for tryggleik i og tillit til marknadene. Opp-
lysingane forbrukarane får om prisane på og vil-
kåra for ulike varer og tenester, skal vere korrekte 
og forståelege.

Regjeringa vil leggje til rette for at forbruka-
rane kan velje varer og tenester ut frå kunnskap 
om konsekvensane produksjonen og bruken av 
dei kan ha for til dømes helse, miljø/klima og 
arbeidstilhøve. Forbrukarane skal få betre føre-
setnader for eit meir berekraftig forbruk. Som ein 
del av dette arbeidet skal regelverk frå EU som 
kan medverke til at forbrukarane får betre infor-
masjon om mellom anna miljøaspekt ved produkt, 
følgjast opp. BFD vil vurdere innspel til forslag der 
det trengst for å ta vare på interessene til norske 
forbrukarar.

Handel gjennom digitale medium kan forenkle 
kvardagen til mange forbrukarar, men òg by på 
utfordringar. Forbrukarvernet blir mellom anna 
utfordra av nye digitale marknadsføringsmetodar 
og handel med personopplysingar. For regjeringa 
er det viktig at reglane som skal verne forbruka-
rane, blir utvikla og innretta slik at dei kan møte 
nye utfordringar. Barn og unge er særleg utsette 
på digitale flater og vil få ekstra merksemd.

Interessene til forbrukarane skal varetakast 
gjennom eit effektivt og målretta tilsyn med at 
reglane som skal verne forbrukarane, blir etter-
levde. Handsamingstida for forbrukarklager skal 
ned og haldast låg over tid.

Regjeringa vil motverke at privatpersonar får 
betalingsproblem som kan utvikle seg til alvorlege 
gjeldsproblem. Personar som har fått alvorlege 
gjeldsproblem, skal få betre og raskare hjelp.

Regjeringa vil mellom anna prioritere desse til-
taka i 2025:
– Evaluere openheitlova
– Føreslå regelverksendringar som skal styrkje 

forbrukarvernet til barn i digitale medium
– Auka løyving til tilsyn med forbrukarvernet til 

barn i digitale medium
– Tilsyn med marknadsføring overfor barn og 

unge, medrekna kommersielt press overfor 
russ

– Innføre krav til prisopplysingar ved lading av 
elbilar, slik at forbrukarane enkelt kan saman-
likne prisane til ulike ladeoperatørar

– Følgje opp og gjennomføre regelverk frå EU 
som mellom anna kan medverke til at forbruka-
rane får betre informasjon om miljøaspekt ved 
produkt

1.4 Tru og livssyn

Målet for trus- og livssynspolitikken er å leggje til 
rette for at trus- og livssynsfridommen kan utøvast 
i praksis. Regjeringa ønskjer eit livssynsope sam-
funn, der alle har respekt for og kunnskap om livs-
synet til andre.

Den norske kyrkja skal vere ei lands-
dekkjande, sjølvstendig og demokratisk folke-
kyrkje. Staten set naudsynte rammer for verk-
semda til kyrkja gjennom lov, men kyrkja har stor 
grad av fridom til å fastsetje eigne reglar i kyrkje-
ordninga. Den norske kyrkja blir finansiert gjen-
nom tilskot frå både stat og kommune.

Tilskota til trus- og livssynssamfunn utanom 
Den norske kyrkja skal om lag svare til det Den 
norske kyrkja får i tilskot frå stat og kommune per 
medlem. Eit viktig mål for den offentlege støtta er 
å anerkjenne og støtte opp under mangfaldet av 
trus- og livssynssamfunn. Alle trus- og livssyns-
samfunn som fyller visse vilkår, kan krevje offent-
leg støtte.

Opplysningsvesenets fond har opphav i eige-
dommar som frå eldre tid låg til det einskilde 
presteembetet og var meinte til underhald av 
presten. Dette omfattar prestebustader, jord- og 
skogeigedommar, festetomter og kontoreigedom-
mar. Verdiane i fondet er delt mellom staten og 
Den norske kyrkja i samsvar med Meld. St. 29 
(2018–2019), jf. Innst. 209 S (2019–2020). Det 
inneber at staten skal bruke eit beløp tilsvarande 
verdien av eigedelane staten overtok 1. januar 

2023, på å setje i stand kulturhistorisk verdifulle 
kyrkjer.

Ei verdivurdering av fondet i 2023 konkluderte 
med at verdiane svarer til 11 mrd. 2023-kroner. Til 
fråtrekk kjem ei utbetaling til Den norske kyrkja 
på 1,3 mrd. kroner i samband med overføring av 
eigedommar av særskilt kyrkjeleg verdi. Etter 
dette vart den samla politiske forpliktinga til 
istandsetjing av dei kulturhistorisk verdifulle 
kyrkjebygga på 10 mrd. kroner i 2024, jf. Prop. 
104 S (2023–2024). Det blir lagt til grunn at denne 
forpliktinga om å føre tilbake verdien av staten sin 
del av Opplysningsvesenets fond til kyrkjebygg 
skal gjerast over ein periode på 20–30 år, med ei 
opptrapping dei fyrste åra til om lag 500 mill. kro-
ner årleg.

Regjeringa har lagt fram ein bevaringsstrategi 
for kulturhistorisk verdifulle kyrkjebygg og for-
skriftsfesta eit tilskotsregelverk som gir rammer 
for satsinga. Vidare er det skipa ein administra-
sjon i Trondheim for arbeidet med å gjennomføre 
bevaringsstrategien og forvalte tilskotsordninga. 
Dei statlege utgiftene til bevaringsstrategien vil bli 
delvis finansierte gjennom eit kyrkjebevarings-
fond som består av inntekter til staten frå 
Opplysningsvesenets fond. I dei åra Kyrkjebeva-
ringsfondet er for lite til å dekkje den årlege utbe-
talinga til bevaringsprogramma, blir det i tillegg 
løyvd midlar frå statsbudsjettet. Når den nemnde 
forpliktinga på 10 mrd. kroner er oppfylt, skal 
utbyttet frå verdiane i fondet framleis vere øyre-
merkt til bevaringsarbeid på dei kulturhistorisk 
verdifulle kyrkjene som ei varig ordning.

Stortinget vedtok i juni 2024 ei lov som grunnlag 
for at Opplysningsvesenets fond blir omdanna til eit 
statleg eigd aksjeselskap. Omdanninga vart gjen-
nomført 1. september 2024. Utbyttet frå verksemda 
skal òg etter at staten sine forpliktingar er oppfylte, 
gå til Kyrkjebevaringsfondet. Det vil bli lagt til 
grunn at sal av eigedelar skal skje på marknadsvil-
kår, men av omsyn til mellom anna jordvernet skal 
jord- og skogeigedommar berre seljast til aktørar 
som konsesjonslovgivinga tillèt sal til. Staten som 
eigar vil innanfor rammene av statlege mål og 
grunngivinga for selskapet og ut frå føringar i 
eigarskapsmeldinga (Meld. St. 6 (2022–2023) Et 
grønnere og mer aktivt statlig eierskap) medverke til 
at viktige nasjonale interesser kan takast vare på, 
mellom anna eigarskap til småkraft, og tilgang til 
jakt og fiske (jf. Prop. 82 L (2023–2024)).

Dei viktigaste tiltaka på trus- og livssynsområ-
det i 2023 og fyrste halvåret 2024 har vore desse:
– Ei auka satsing på kulturhistorisk verdifulle 

kyrkjebygg er godt i gang. Dei siste fem åra har 

denne satsinga vore gjennomført med tilskot til 
i hovudsak istandsetjing og brannsikring av 
kulturhistorisk verdifulle kyrkjebygg. Til 
saman har det vore løyvd om lag 240 mill. kro-
ner, av desse om lag 40 mill. kroner i 2023.

– Bevaringsstrategien for historisk verdifulle 
kyrkjebygg vart lansert i februar 2024. Denne 
dannar grunnlag for å bruke inntil 500 mill. 
kroner årleg på kyrkjevedlikehald dei neste 
20–30 åra, innanfor ei samla ramme på 10 mrd. 
kroner.

– Det er skipa eit Kyrkjebevaringsfond og eta-
blert eit programstyre og eit programsekreta-
riat i Trondheim til å forvalte midlane i tråd 
med bevaringsstrategien, og vedteke tilskots-
regelverk.

– Det er vedteke at 158 prestebustader og 8 
bispebustader skal førast over frå Opplysnings-
vesenets fond til Den norske kyrkja.

– Der prestebustaden er del av ein større eige-
dom, til dømes ein landbrukseigedom, er det 
ein føresetnad at det blir gitt løyve til å dele 
bustaden frå eigedommen. Det blir no arbeidd 
med å søkje frådeling for dei aktuelle eigedom-
mane.

– Den norske kyrkja skal få 1,3 mrd. kroner som 
endeleg oppgjer i samband med dei eigedom-
mane som skal førast over til kyrkja, til istand-
setjing og framtidig vedlikehald. Inkludert i 
dette er midlar til kjøp av Oslo bispegård.

– Prop. 82 L (2023–2024) Lov om omdanning av 
Opplysningsvesenets fond vart vedteken av Stor-
tinget i juni 2024 og la grunnlaget for at fondet 
kunne bli eit statleg eigd aksjeselskap.

– Prop. 116 L (2023–2024) Endringer i tros-
samfunnsloven (antallskrav og aktivitetsplikt)
vart send til Stortinget i juni 2024.

Hovudprioriteringar i 2025

Arbeidet med bevaringsstrategi for kulturhisto-
risk verdifulle kyrkjebygg held fram og skjer i 
samarbeid med Den norske kyrkja, Riksantikva-
ren, kommunar og kyrkjeeigarar. Løyvinga blir 
auka med 300 mill. kroner, samanlikna med Sal-
dert budsjett 2024.

Regjeringa vil føre vidare eit stabilt ramme-
tilskot til Den norske kyrkja, slik at ho kan halde 
fram med å vere ei landsdekkjande, sjølvstendig 
og demokratisk folkekyrkje. Regjeringa vil òg føre 
ein politikk som bidreg til eit livssynsope sam-
funn, ved at tilskota til trus- og livssynssamfunna 
blir førte vidare og forvalta effektivt.

Regjeringa vil prioritere desse tiltaka i 2025:

– avslutte arbeidet med å dele eigedommane til 
Opplysningsvesenets fond mellom staten og 
Den norske kyrkja

– bruke 300 mill. kroner til å setje i stand dei 
kulturhistorisk verdifulle kyrkjebygga, i samar-
beid med Den norske kyrkja, Riksantikvaren, 
kommunar og kyrkjeeigarar, basert på beva-
ringsstrategien for dei kulturhistorisk verdi-
fulle kyrkjebygga

– følgje opp Kyrkjebevaringsfondet og adminis-
trasjonen for bevaringsarbeidet som er lagd til 
Trondheim

– styrkje dialogarbeidet for eit livssynsope sam-
funn ved å etablere årlege kontaktkonferansar 
om tru, livssyn og verdiar, mellom styres-
makter og dei ulike tru- og livssynssamfunna

– følgje opp framlegget om endringar i trussam-
funnslova som er sendt til Stortinget. Fram-
legget inneheld endringar når det gjeld repre-
sentasjon av begge kjønn i dei administrative 
organa som forvaltar offentlege tilskot på veg-
ner av trus- og livssynssamfunna, og til krav til 
tal på medlemmer for å få tilskot.

– sende på høyring forslag til endringar i straf-
felova § 211 om lovpålagd teieplikt for prestar 
og liknande, med ei mogeleg tilføying i trus-
samfunnslova

– bruke 5 mill. kroner til å utvikle og rulle ut 
Digital gravferdsmelding som ein del av livs-
hendinga dødsfall og arv

2  Oversikt over budsjettforslaget

2.1 Forslag til utgifter og inntekter  
fordelte på kapittel og 
postgrupper

Utgifter fordelte på kapittel

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

Administrasjon og forsking
800 Barne- og familiedepartementet 216 350 231 121 237 646 2,8

Sum kategori 11.00 216 350 231 121 237 646 2,8
Familie og oppvekst

840 Tiltak mot vald og overgrep 315 432 338 976 360 543 6,4
841 Samliv og konfliktløysing 678 287 26 215 30 071 14,7
842 Familievern 675 607 697 965 724 072 3,7
843 Adopsjonsstønad 2 979 7 900 6 228 -21,2
844 Kontantstøtte 1 103 757 913 710 719 100 -21,3
845 Barnetrygd 21 364 182 25 731 000 26 900 000 4,5
846 Familie- og oppveksttiltak 1 066 537 1 162 169 1 126 342 -3,1
847 EUs ungdomsprogram 20 205 16 968 17 450 2,8
848 Barneombodet 24 104 24 344 25 040 2,9

Sum kategori 11.10 25 251 090 28 919 247 29 908 846 3,4
Barnevernet

853 Barneverns- og helsenemndene 270 706 256 524 264 464 3,1
854 Tiltak i barne- og ungdomsvernet 393 395 406 244 546 751 34,6
855 Statleg forvalting av barnevernet 7 938 459 8 123 917 9 067 988 11,6
856 Barnevernets omsorgssenter for 

einslege, mindreårige asylsøkjarar 363 369 468 235 567 564 21,2
858 Barne-, ungdoms- og familiedirekto-

ratet og fellesfunksjonar i Barne-, 
ungdoms- og familieetaten 675 857 673 234 696 691 3,5
Sum kategori 11.20 9 641 786 9 928 154 11 143 458 12,2

Forbrukarpolitikk
860 Forbrukarrådet 118 803 124 539 128 976 3,6
862 Stiftinga Miljømerking i Noreg 15 916 16 580 17 210 3,8
865 Forbrukarpolitiske tiltak 15 557 21 057 21 858 3,8
868 Forbrukartilsynet 135 120 134 849 141 212 4,7

Sum kategori 11.30 285 396 297 025 309 256 4,1
Den norske kyrkja og andre trus- 
og livssynssamfunn

880 Den norske kyrkja 2 559 797 2 687 578 2 788 264 3,7
881 Tilskot til trussamfunn m.m. 1 039 188 1 130 772 1 257 687 11,2
882 Kyrkjebygg og gravplassar 131 281 125 824 123 471 -1,9
883 Kyrkjebevaringsfondet 20 636 321 267 1456,8

Sum kategori 11.50 3 730 266 3 964 810 4 490 689 13,3
Sum programområde 11 39 124 888 43 340 357 46 089 895 6,3
Stønad ved fødsel, adopsjon og 
bidragsforskott

2530 Foreldrepengar 24 712 537 25 601 000 28 808 000 12,5
2531 Bidragsforskott 690 000 710 000 2,9

Sum kategori 28.50 24 712 537 26 291 000 29 518 000 12,3
Sum programområde 28 24 712 537 26 291 000 29 518 000 12,3
Sum utgifter 63 837 425 69 631 357 75 607 895 8,6

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

Inntekter fordelte på kapittel

Familie og oppvekst
3841 Samliv og konfliktløysing 205 951 26 498 26 259 -0,9
3842 Familievern 1 138 865 898 3,8
3847 EUs ungdomsprogram 7 201 5 964 5 964 0,0

Sum kategori 11.10 214 290 33 327 33 121 -0,6
Barnevernet

3853 Barneverns- og helsenemndene 392 850 100,0
3855 Statleg forvalting av barnevernet 2 458 011 2 648 996 2 697 943 1,8
3856 Barnevernets omsorgssenter for 

einslege, mindreårige asylsøkjarar 292 918 455 569 280 083 -38,5
3858 Barne-, ungdoms- og familie-

direktoratet og fellesfunksjonar i 
Barne-, ungdoms- og familieetaten 9 166 568 590 3,9
Sum kategori 11.20 2 760 487 3 105 133 2 979 466 -4,0
Forbrukarpolitikk

3868 Forbrukartilsynet 3 733 2 745 5 849 113,1
Sum kategori 11.30 3 733 2 745 5 849 113,1
Den norske kyrkja og andre trus- 
og livssynssamfunn

3883 Kyrkjebevaringsfondet 100 000 100,0
Sum kategori 11.50 100 000 100,0
Sum programområde 11 2 978 510 3 141 205 3 118 436 -0,7
Stønad ved fødsel, adopsjon og 
bidragsforskott

5706 Bidragsforskott 195 000 182 000 -6,7
Sum kategori 28.50 195 000 182 000 -6,7
Sum programområde 28 195 000 182 000 -6,7
Sum inntekter 2 978 510 3 336 205 3 300 436 -1,1

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

Utgifter fordelte på postgrupper

01–29 Statens eigne driftsutgifter 10 248 231 10 569 509 11 703 565 10,7
30–49 Nybygg, anlegg o.a. 4 680 2 164 30 261 1298,4
50–89 Overføringar til andre 53 584 514 59 059 684 63 874 069 8,2

Sum under departementet 63 837 425 69 631 357 75 607 895 8,6

Meirinntektsfullmakter

Stortinget samtykkjer i at Barne- og familiedepartementet i 2025 kan

overskride løyvinga under mot tilsvarande meirinntekt under

kap. 842, post 01 kap. 3842, post 01
kap. 847, post 01 kap. 3847, post 01
kap. 853, post 01 kap. 3853, post 01
kap. 855, post 01 kap. 3855, postane 01, 02 og 60
kap. 856, post 01 kap. 3856, postane 01 og 60
kap. 858, post 01 kap. 3858, post 01
kap. 868, post 01 kap. 3868, post 02

Meirinntekt som gir grunnlag for overskriding, 
skal òg dekkje meirverdiavgift knytt til over-
skridinga og gjeld derfor òg kap. 1633, post 01, for 
dei statlege forvaltingsorgana som inngår i netto-
ordninga for meirverdiavgift.

Meirinntekter og eventuelle mindreinntekter 
blir tekne med i utrekninga av overføring av 
ubrukt løyving til neste år.

(i 1 000 kr)
Post- 
gr. Nemning

Rekneskap 
2023

Saldert 
budsjett 2024

Forslag 
2025

Endring 
i pst.

3  Oppfølging av oppmodings- og utgreiingsvedtak

Nedanfor er ei oversikt over oppfølginga av opp-
modingsvedtak under Barne- og familiedeparte-
mentet. Oversikta inkluderer alle vedtaka frå stor-
tingssesjonen (2023–2024) og vedtaka frå tidle-
gare stortingssesjonar som kontroll- og konstitu-
sjonskomiteen i Innst. 239 S (2023–2024) meinte 
ikkje var utkvitterte.

I tabellen nedanfor står det om departementet 
reknar rapporteringa om oppmodingsvedtaket 
som avslutta, eller om departementet òg vil rap-
portere konkret om vedtaket i budsjettforslaget 
neste år.

Tabell 3.1 Oversikt over oppmodings- og utgreiingsvedtak, ordna etter sesjon og nummer

Sesjon Vedtak nr. Stikkord
Rapportering 

avslutta (ja/nei)

2023–2024 769 lov om omdanning av Opplysningsvesenets fond til aksjeselskap Ja
2023–2024 611 verne barn mot vald og seksuelle overgrep i sakar om samvær 

og omsorg
Nei

2023–2024 615 reisekostnader til krisesenter Nei
2023–2024 80 Finansportalen – pris og avgjerd om lån Ja
2023–2024 81 Finansportalen – geografiske område og områdescore Ja
2023–2024 142 godkjend religiøs tilleggsutdanning Nei
2022–2023 138 meldeplikt til barnevernstenesta Nei
2022–2023 562 nasjonalt høve til å klage for barn Ja
2022–2023 563 delkostnadsnøkkel for barnevern Ja
2022–2023 782 krisesentertilbodet til utsette grupper Nei
2022–2023 783 rettleiingar om krisesentertilbod Nei
2022–2023 936 oppgradere krisesenterbygg Ja
2021–2022 404 offentleg plikt til å tilby tverrfagleg helsekartlegging Nei
2021–2022 592 krisesentertilbod til den samiske urbefolkninga Nei
2021–2022 620 utvide ordninga for gjeldsinformasjon («gjeldsregister») Nei
2020–2021 48 forbod mot søskenbarnekteskap Ja
2020–2021 445 involvere foreldre når barn gjer lovbrot Ja
2020–2021 714 strengare reaksjonar mot samværshindring Ja
2020–2021 715 justering av barnebidragsreglane for å hindre samværshindring Nei
2020–2021 954 hindre fritidsaktivitetar for barn og unge som kan bidra til 

radikalisering
Ja

2020–2021 972 eigendel for mat i krisesentera Nei

Stortingssesjon (2023–2024)

Lov om omdanning av Opplysningsvesenets fond til 
aksjeselskap

Vedtak 769, 12. juni 2024

«Stortinget ber regjeringen sørge for at aksje-
selskapets mål, vedtekter eller strategi bidrar til 
allmennhetens reelle tilgang til jakt og fiske på 
selskapets eiendommer.»

Vedtaket vart gjort i samband med handsaminga av 
ein lovproposisjon for å danne om Opplysnings-
vesenets fond til aksjeselskap, jf. Prop. 82 L (2023–
2024) og Innst. 359 L (2023–2024). Stortinget slutta 
seg til forslaget frå regjeringa i lovproposisjonen og 
bad regjeringa sørgje for at måla, vedtektene eller 
strategien til aksjeselskapet medverkar til at all-
menta har reell tilgang til jakt og fiske på eigedom-
mane til selskapet. Det statlege aksjeselskapet vart 
oppretta 1. september 2024 med namnet Allstad 
AS. I vedtektene til selskapet blir det mellom anna 
lagt til grunn at målet til selskapet er å forvalte og 
vidareutvikle verdiar i selskapsporteføljen av eige-
dommar, bygg, energiinvesteringar og finans-
kapital på ein forretningsmessig måte.

Innanfor desse rammene skal utmarksområda 
til selskapet gjerast tilgjengelege for allmenta. Sel-
skapet skal vektleggje ei aktiv naturforvalting, ta 

omsyn til friluftsinteresser og tilby jakt- og fiske-
rettar til allmenta.

Innanfor rammene av føremålet selskapet har, 
skal det ved overdraging av landbruksbruks-
eigedommar vurderast om salet bidreg til lokalt 
eigarskap og til at verdifulle jordressursar for mat-
produksjon ikkje blir bygde ned. Selskapet skal 
alltid vurdere om det er tenleg med arronderings-
sal av skog- og jordeigedommar til lokale bønder 
eller eigarar som bidreg til å vareta offentlege 
interesser. Denne typen sal skal også skje på 
marknadsvilkår.

Departementet reknar vedtaket som følgt opp.

Verne barn mot vald og seksuelle overgrep i saker 
om samvær og omsorg

Vedtak 611, 7. mai 2024

«Stortinget ber regjeringen vurdere grep som kan 
styrke barnets rett til beskyttelse mot vold og sek-
suelle overgrep i saker om samvær og omsorg, og 
melde tilbake til Stortinget i forbindelse med de 
varslede endringene i barneloven.»

Vedtaket vart gjort i samband med handsaminga 
av ein opptrappingsplan mot vald og overgrep mot 
barn og vald i nære relasjonar, jf. Prop. 36 S 
(2023–2024) og Innst. 259 S (2023–2024).

2020–2021 1124 tverrfagleg kompetanse på rus og vald i krisesentera Nei
2020–2021 1195 krav om autorisasjon for tilsette som skal jobbe med omsorgs-

overtakingar
Nei

2020–2021 1197 ordning med andrehandsvurdering av akuttvedtak Nei
2020–2021 1198 alternativt omgrep til «åtferd» i barnevernslova Nei
2020–2021 1201 oppfølging av tilrådingane frå rettstryggleiksutvalet på 

barnevernsområdet
Nei

2019–2020 498 forbod mot etter-skule-tilbod for barn med overnatting Ja
2019–2020 500 oppdeling av Opplysningsvesenets fond Ja
2019–2020 501 Opplysningsvesenets fond – fondseigedommane staten tek over Ja
2019–2020 502 utbetring av verneverdige kyrkjebygg Ja
2019–2020 637 FN-konvensjonen om barnerettane – ny barnevernslov og ny 

barnelov 
Nei

2016–2017 491 evaluering av felles foreldreansvar Nei

Tabell 3.1 Oversikt over oppmodings- og utgreiingsvedtak, ordna etter sesjon og nummer

Sesjon Vedtak nr. Stikkord
Rapportering 

avslutta (ja/nei)

Departementet er i gang med å vurdere om 
det trengst endringar for å følgje opp vedtaket. 
Departementet vil orientere Stortinget om den 
vidare oppfølginga av vedtaket på eigna vis.

Reisekostnader til krisesenter

Vedtak 615, 7. mai 2024

«Stortinget ber regjeringen i forbindelse med 
revidert nasjonalbudsjett for 2024 utrede og 
fremme forslag til tilstrekkelige lovhjemler som 
sikrer at kostnader knyttet til reiser til og fra 
krisesenter blir dekket.»

Vedtaket vart gjort i samband med handsaminga 
av ein opptrappingsplan mot vald og overgrep mot 
barn og vald i nære relasjonar, jf. Prop. 36 S 
(2023–2024) og Innst. 259 S (2023–2024).

Departementet har sendt på høyring forslag til 
endringar i krisesenterlova og bede høyrings-
instansane gi innspel til ei eventuell refusjons-
ordning for utgifter til reise til og frå krisesentera. 
Departementet vil orientere Stortinget om den 
vidare oppfølginga av vedtaket på eigna vis.

Finansportalen – pris og avgjerd om lån

Vedtak 80, 4. desember 2023

«Stortinget ber regjeringen innen 1. juli 2024 
stille krav til at bankene må rapportere gjennom-
snittlige renter på boliglån og offentliggjøre data 
som danner grunnlag for beslutninger om pris og 
tildeling av lån på finansportalen.no.»

Vedtaket vart gjort i samband med handsaminga av 
Nasjonalbudsjettet 2024 og Statsbudsjettet 2024, jf. 
Meld. St. 1 (2023–2024) og Innst. 2 S (2023–2024).

Prisinformasjonen på Finansportalen viser 
bustadlånsrentene bankane marknadsfører for 
nye kundar på nettsidene sine. Forbrukaren kan 
nytte denne informasjonen til å forhandle om 
betre rente med banken.

Plikta bankane har til å rapportere til 
Finansportalen, har samanheng med dei alminne-
lege informasjonspliktene og reglane om vilkår og 
marknadsføring som går fram av finansavtalelova 
§ 3-3 «Opplysninger i alminnelige vilkår og i mar-
kedsføring» og av finansavtaleforskrifta § 3-4 
«Opplysningsplikt ved markedsføring av kredit-
tavtaler». Forbrukartilsynet fører tilsyn med dette 
regelverket.

Finansportalen krev at prisane og vilkåra føret-
aka rapporterer til portalen, er like prisane og vil-

kåra dei marknadsfører på nettstadene sine. At 
det skal vere samsvar mellom dei generelle 
reglane om opplysingsplikter og marknadsføring 
og krava til rapportering til Finansportalen, gjer 
det mogleg for Finansportalen å kontrollere at 
informasjonen er rett, på ein enkel måte. 
Finansportalen kan til dømes samanlikne ei inn-
rapportert bustadrente med prislista og 
marknadsføringa til banken for å få stadfesta at 
opplysingane er like.

I 2015 gav Forbrukartilsynet ut ei rettleiing 
om kva opplysingar som bør inngå når bankane 
marknadsfører nominell rentesats, og som der-
med òg skal rapporterast til Finansportalen. Rett-
leiinga gjeld marknadsføring av rentesats i eit 
«representativt eksempel»:

Den nominelle renten som belastes kreditten, 
skal tas med i beregningen av effektiv rente. Dersom 
nominell rente varierer ut fra individuelle forhold, 
som kredittscore e.l., bør man benytte den renten 
som er vanligst (typetallet) for det lånebeløp som det 
representative eksemplet angir, så fremt dette ikke 
avviker mer enn 10 % fra den matematisk gjennom-
snittlige nominelle rente ved det aktuelle lånebeløp. 
Ved større avvik enn 10 % bør matematisk gjennom-
snittlig nominell rente benyttes.

Rettleiinga frå Forbrukartilsynet viser at 
marknadsføringa til bankane av nominell rente 
bør ta utgangspunkt i den renta som er vanlegast 
(typetal).

Departementet finn at ei ny og einskild plikt 
om å rapportere gjennomsnittlege prisar til 
Finansportalen ikkje vil gjere Finansportalen til 
eit betre verktøy for forbrukarar enn i dag. Risi-
koen for at portalen kan gi misvisande informa-
sjon, vil auke fordi portalen ikkje vil kunne kon-
trollere den innrapporterte gjennomsnittlege 
renta mot marknadsføringa til bankane slik han 
gjer i dag. For at nye prisopplysingar, slik som 
gjennomsnittlege renter, som blir samanstilte og 
publiserte på Finansportalen, ikkje skal hindre 
effektiv konkurranse mellom bankane, vil dei 
måtte ta utgangspunkt i prisar som ligg tilbake i 
tid. I berekninga av ei gjennomsnittleg rente vil 
ein òg måtte gjere eit nærare bestemt utval av pri-
sar og lånetypar som den gjennomsnittlege prisen 
blir berekna av. Dersom til dømes styringsrenta 
har endra seg i perioden eller banken har gitt få 
bustadlån, vil ikkje ei gjennomsnittleg rente len-
ger gi framtidige kundar eit relevant bilete av pris-
nivået til banken. Dette vil kunne verke meir mis-
visande enn oppklarande for nye kundar. Det er 
òg ei bekymring at fleire prisopplysingar i porta-
len i seg sjølv vil kunne verke misvisande og 
samla sett svekkje nytteverdien av portalen for 

forbrukarane. Departementet vil vidare påpeike at 
dei prisane som Finansportalen viser i dag, gir for-
brukarar ein god indikasjon på den gjennomsnitt-
lege nominelle renta til bankane for bustadlån så 
lenge bankane følgjer rettleiinga frå Forbrukar-
tilsynet til finansavtalelova når dei marknadsfører 
prisane sine på bustadlån.

Departementet har derfor bede Forbrukartil-
synet om å oppdatere rettleiinga til finansavtale-
lova slik at det tydelegare kjem fram kva renter og 
vilkår bankane viser i marknadsføringa av kreditt 
og dermed på Finansportalen. Departementet 
meiner dette vil gjere det tydelegare at renta for 
bustadlån som står inne på Finansportalen, er den 
vanlegaste renta for nye kundar og ligg tett opp til 
ei gjennomsnittleg rente.

Når det gjeld pliktene bankane har til å offent-
leggjere data som dannar grunnlag for avgjerder 
om pris og tildeling av lån på Finansportalen.no, 
viser departementet til omtalen av oppmodings-
vedtak 81 om geografiske område og område-
score.

Departementet reknar intensjonen i vedtaket 
som følgt opp.

Finansportalen – geografiske område og område-
score

Vedtak 81, 4. desember 2023

«Stortinget ber regjeringen innen 1. juli 2024 
innføre krav om at bankene offentliggjør hvilke 
geografiske områder de tilbyr lån i via finans-
portalen.no, samt vurdere om områdescorene 
bankene bruker internt i sine kredittvurderinger 
også kan offentliggjøres.»

Vedtaket vart gjort i samband med handsaminga 
av nasjonalbudsjettet og statsbudsjettet for 2024, 
jf. Meld. St. 1 (2023–2024) og Innst. 2 S (2023–
2024).

Bankane i Noreg set i liten grad klare grenser 
for kva område dei tildeler lån i, sidan kvar låne-
kunde blir vurdert individuelt. Bankane opplyser 
til dømes om at ein del kundar held fram med å ha 
banktenester i den opphavlege lokalbanken sin 
også etter at dei har flytta ut av det primære 
marknadsområdet til banken.

Fleire bankar nyttar «områdescore» som ein 
del av den individuelle vurderinga før dei innvilgar 
bustadlån. «Områdescore» er eit produkt eller ein 
analyse av bustadmarknaden som bankane nyttar 
for å få eit betre bilete av den lokale kreditt-
risikoen. Systemet er utvikla av selskapet Eien-
domsverdi AS. Det er DNB, Nordea, Sparebank1-

alliansen og Eika Boligkreditt som eig selskapet. 
Basert på salspris og omsetjing i eit nærare angitt 
område vil ein bustad bli tildelt ein verdi på ein 
skala frå 0 til 20 som representerer «område-
scoren». Områdescore blir vektlagd ulikt av dei 
ulike bankane når dei tildeler lån. Nokre bankar 
bruker områdescore som ei absolutt grense for 
om dei vil innvilge bustadlån til kjøp av bustad i eit 
bestemt område. Andre bankar nyttar område-
score som ein av fleire faktorar i vurderinga si av 
den totale risikoen ved ein lånesøknad.

Departementet har sett nærare på om ein bør 
offentleggjere «områdescore» på Finansportalen, 
og har komme til at dette ikkje vil gi vesentleg 
nytteverdi for forbrukarane som ønskjer å finne 
fram til bustadlån på Finansportalen eller for-
handle om rente på bustadlånet sitt. Ei særleg inn-
vending er at «områdescoren» er lik for alle bank-
ane. Områdescore er òg berre eitt av mange indi-
viduelle kriterium bankane nyttar når dei vurderer 
å innvilge bustadlån. På bakgrunn av manglande 
nytteverdi har departementet ikkje gått vidare 
med å greie ut moglege prinsipielle og juridiske 
utfordringar ved å krevje at bankane offentleggjer 
«områdescore».

Ei meir presis rapportering om kva geo-
grafiske område bankane tilbyr lån i, må vere 
basert på ei vurdering bankane sjølve gjer. Det vil 
vere i både bankane og forbrukarane si interesse 
at denne informasjonen er korrekt og oppdatert. 
Forbrukarane vil lettare kunne finne fram til rele-
vante lånetilbod, og bankane får tydelegare fram 
kva marknadsområde dei opererer i. Departemen-
tet har gitt Forbrukarrådet i oppdrag å utvikle 
Finansportalen slik at forbrukarane kan få infor-
masjon om kva kommunar som den einskilde 
banken reknar som sitt primære marknads-
område. Målet er å gjere det enklare for forbruka-
rane å finne fram til aktuelle tilbod om bustadlån 
på Finansportalen.

Departementet reknar intensjonen i vedtaket 
som følgt opp.

Godkjend religiøs tilleggsutdanning

Vedtak 142, 12. desember 2023

«Stortinget ber regjeringen utrede og fremme for-
slag om insentiver for å sikre at flere religiøse 
ledere eller andre nøkkelpersoner i trossamfunn 
gjennomfører godkjent religiøs tilleggsutdanning 
i Norge.»

Vedtaket vart gjort i samband med handsaminga 
av eit representantforslag om betre førebygging 

av og meir kunnskap om valdeleg ekstremisme og 
radikalisering, jf. Dok. 8:246 S (2022–2023) og 
Innst. 93 S (2023–2024).

Det finst fleire kurs- og utdanningstilbod til 
religiøse leiarar med utanlandsk bakgrunn. Det 
teologiske fakultet ved Universitetet i Oslo (TF) 
tilbyr ein master i «lederskap, etikk og samtale-
praksis». I tillegg tilbyr universitetet kurset «Å 
være religiøs leder i Norge», som departementet 
gir tilskot til. Kurset er eit etter- og vidareutdan-
ningstilbod og kan takast med og utan studiepo-
eng. Målgruppa er religiøse leiarar med utan-
landsk bakgrunn. Nærare 200 religiøse leiarar har 
til no teke kurset. TF har på oppdrag frå BFD fått 
utført ei evaluering av kurset, som også har noko 
å seie om rekruttering.

På bakgrunn av oppmodingsvedtaket vil 
departementet lyse ut eit forskings- og utgreiings-
oppdrag om religiøse leiarar og utdanning for å 
kunne undersøkje moglege tiltak. Departementet 
vil orientere Stortinget om den vidare oppfølginga 
av vedtaket på eigna vis.

Stortingssesjon (2022–2023)

Meldeplikta barnevernet har til politiet om barn på 
skjult og sperra adresse

Vedtak 138, 6. desember 2022

«Stortinget ber regjeringen sørge for at regel-
verket om barnevernets meldeplikt til politiet om 
barn på skjult og sperret adresse klargjøres, og at 
det sikres nødvendige rutiner for informasjons-
utveksling.»

Vedtaket vart gjort i samband med handsaminga 
av eit representantforslag om å betre førebyggje 
og få slutt på partnardrap, jf. Dok. 8:218 S (2021–
2022) og Innst. 64 S (2022–2023).

Departementet har hatt på høyring eit forslag 
om at meldeplikta barnevernet har til politiet om 
barn på skjult og sperra adresse, blir klargjord. 
Departementet vurderer innspel frå høyringa og 
tek sikte på å komme tilbake til Stortinget om opp-
følginga av vedtaket i proposisjonen om kvalitets-
reforma våren 2025.

Nasjonalt høve til å klage for barn

Vedtak 562, 28. mars 2023

«Stortinget ber regjeringen iverksette et arbeid 
for å sikre barns nasjonale klagemuligheter samt 
bedre informasjonen til barn og unge om retten 

til å klage i enkeltsaker og de klagerettigheter 
som finnes.»

Vedtaket vart gjort i samband med handsaminga 
av eit representantforslag om å sikre forsvarlege 
barnevernstenester, jf. Dok. 8:22 S (2022–2023) 
og Innst. 207 S (2022–2023).

Barne- og familiedepartementet har i samar-
beid med aktuelle departement kartlagt høva 
barn har til å klage, på felta sine. Ei interdeparte-
mental arbeidsgruppe for styrkt varetaking av 
barn sine rettar, leidd av Barne- og familie-
departementet, har òg vore involvert. For å betre 
informasjonen til barn og unge om retten til å 
klage i einskildsaker og dei klagerettane som 
finst, er det nyleg publisert informasjon om dette 
i den offentlege informasjonskanalen til ungdom 
(ung.no).

Det er sett i gang fleire sektorvise prosessar 
som skal medverke til å styrkje retten barn har til 
å klage. Mellom anna har Justis- og beredskaps-
departementet nyleg gått gjennom og revidert 
reglane i verjemålslova, der barn sin rett til å bli 
høyrde i avgjerder som gjeld dei, vart synleg-
gjord. Endringane tok til å gjelde i april 2023. 
Barne- og familiedepartementet sende på høyring 
eit forslag til endringar i barnevernslova våren 
2024, der ein mellom anna føreslår å styrkje barn 
sin rett til å medverke og klage.

Departementet reknar intensjonen i vedtaket 
som følgt opp.

Forbetringar i delkostnadsnøkkelen for barnevern

Vedtak 563, 28. mars 2023

«Stortinget ber regjeringen komme tilbake til 
Stortinget med forslag om forbedringer i 
delkostnadsnøkkelen for barnevern, basert på 
anbefalingene i NOU 2022:10, med mål om å 
gjøre den mer treffsikker.»

Vedtaket vart gjort i samband med handsaminga 
av eit representantforslag om å sikre forsvarlege 
barnevernstenester, jf. Dok. 8:22 S (2022–2023) 
og Innst. 207 S (2022–2023).

Utgreiinga frå utvalet som har sett på inntekts-
systemet for kommunane, vart levert til regje-
ringa i august 2022 og sendt på offentleg høyring. 
Utvalet har komme med forslag til mindre 
endringar i delkostnadsnøkkelen for barnevernet. 
Utvalet tilrår òg at delkostnadsnøkkelen for bar-
nevernet blir analysert på nytt når verknadene av 
barnevernsreforma er komne inn i datagrunn-
laget for delkostnadsnøkkelen.

Kommunal- og distriktsdepartementet har i 
kommuneproposisjonen for 2025 komme med for-
slag til ny delkostnadsnøkkel for barnevern. For-
slaget til ny delkostnadsnøkkel består av kriteria 
personar med låg inntekt, personar med låg 
utdanning, talet på uføre 18–49 år og talet på inn-
byggjarar 0–24 år. Forslaget til ny delkost-
nadsnøkkel har ei høgare forklaringskraft enn 
noverande nøkkel og vil gjere han meir treff-
sikker. Sjå fullstendig omtale i Prop. 102 S (2023–
2024). Stortinget slutta seg til endringane i del-
kostnadsnøkkelsen for barnevern.

Departementet reknar vedtaket som følgt opp.

Tydeleggjere ansvaret kommunane har for krise-
sentertilbodet til utsette grupper

Vedtak 782, 7. juni 2023

«Stortinget ber regjeringen fremme forslag om 
endringer i krisesenterlova, der kommunens 
ansvar for krisesentertilbudet til utsatte grupper 
tydeliggjøres.»

Vedtaket vart gjort i samband med handsaminga 
av eit representantforslag om krisesentertilbodet 
for kvinner i aktiv rus, jf. Dok. 8:168 S (2022–
2023) og Innst. 474 S (2022–2023).

Krisesenterlova gir kommunane plikt til å 
sikre eit krisesentertilbod til alle som er i mål-
gruppa for lova, også utsette grupper. Det kjem 
fram av førearbeida til krisesenterlova at kvar bru-
kar skal få ei individuell vurdering av behova sine. 
Dei som av ulike årsaker ikkje kan opphalde seg 
på krisesenter, skal få eit anna tilbod. Departe-
mentet har sendt på høyring forslag om å lovfeste 
i krisesenterlova at kommunen skal sørgje for 
likeverdige butilbod for brukarar som av ulike 
grunnar ikkje kan nytte det noverande butilbodet. 
Sjå omtale under programkategori 11.10 Familie 
og oppvekst. Departementet vil orientere Stor-
tinget om den vidare oppfølginga av vedtaket på 
eigna vis.

Krisesentertilbodet til utsette grupper – oppdatere 
rettleiingar

Vedtak 783, 7. juni 2023

«Stortinget ber regjeringen oppdatere veilederen 
til krisesenterlova slik at den tydeligere omhand-
ler krisesentertilbudet til utsatte grupper. Dette 
arbeidet forutsettes igangsatt straks endringer i 
krisesenterlova er vedtatt.»

Vedtaket vart gjort i samband med handsaminga 
av eit representantforslag om krisesentertilbodet 
for kvinner i aktiv rus, jf. Dok. 8:168 S (2022–
2023) og Innst. 474 S (2022–2023).

Departementet har sendt på høyring forslag til 
endringar i krisesenterlova. Sjå omtale under pro-
gramkategori 11.10 Familie og oppvekst. Når 
endringane i lova er vedtekne, vil det vere behov 
for å oppdatere eksisterande rettleiingar for å 
støtte dei som skal ta i bruk lova. Departementet 
vil orientere Stortinget om den vidare oppfølginga 
av vedtaket på eigna vis.

Oppgradering av krisesenterbygg

Vedtak 936, 16. juni 2023

«Stortinget ber regjeringen senest i statsbudsjettet 
for 2025 foreslå en ordning som støtter utbygging 
og bygningsmessig oppgradering av krisesentre 
etter modell av Husbankens ordning med inves-
teringstilskudd til omsorgsboliger og sykehjems-
plasser.»

Vedtaket vart gjort i samband med handsaminga 
av Revidert nasjonalbudsjett 2023, jf. Meld. St. 2 
(2022–2023) og Innst. 490 S (2022–2023).

Regjeringa føreslår 10 mill. kroner til å eta-
blere ei tilskotsordning for å stimulere kommunar 
til å oppgradere, fornye eller utvide krisesentera 
sine. Målet med tilskotsordninga er å oppgradere 
krisesenterbygg, særleg med omsyn til tryggleik, 
universell utforming og betre tilrettelegging for 
grupper som har behov for skjerming. Barne-, 
ungdoms- og familiedirektoratet skal forvalte til-
skotsordninga. Staten støttar kommunane med 
om lag 50 pst. av kostnadene. Ei opptrapping av 
tilskotsutbetalingane må vurderast i dei årlege 
budsjettprosessane.

Departementet reknar vedtaket som følgt opp.

Stortingssesjon (2021–2022)

Offentleg plikt til å tilby tverrfagleg helse-
kartlegging

Vedtak 404, 3. mars 2022

«Stortinget ber regjeringen utrede at det offent-
lige skal ha en plikt til å tilby tverrfaglig helse-
kartlegging når kommunen ber om dette, og 
raskt komme tilbake til Stortinget på egnet vis.»

Vedtaket vart gjort i samband med handsaminga 
av Prop. 222 L (2020–2021) Endringer i barnevern-

loven mv. (tverrfaglig helsekartlegging), jf. Innst. 
166 L (2021–2022).

Bufdir og Helsedirektoratet har gjennomført eit 
prosjekt med utprøving av tverrfagleg helse-
kartlegging. Utprøvingsprosjektet vart ferdig i sep-
tember 2022. Direktorata fekk i 2023 likelydande 
oppdrag om i samarbeid å greie ut ei lovfesta stat-
leg plikt til å tilby tverrfagleg, spesialisert helse-
kartlegging når kommunane ber om det. Direkto-
rata leverte utgreiinga si i desember 2023. Departe-
mentet vurderer oppmodingsvedtaket i samanheng 
med forslaget frå Barnevernsinstitusjonsutvalet 
(NOU 2023: 24) om å overføre ansvaret for tverr-
fagleg helsekartlegging til helsesektoren. I strate-
gien Vårt felles ansvar – ny retning for barnevernets 
institusjonstilbud frå regjeringa går det fram at 
regjeringa arbeider for å betre innrette tverrfagleg 
helsekartlegging, og at dei planlegg for å overføre 
ansvar og ressursar frå Bufetat til helsesektoren. 
Dei økonomiske, administrative, juridiske og per-
sonellmessige konsekvensane av overføring skal 
greiast ut, og om føremålet skal endrast frå sak-
kunnig oppdrag til helsehjelp. Departementet 
greier ut konsekvensane av overføringa i sam-
arbeid med Helse- og omsorgsdepartementet. 
Departementet legg opp til ein omtale av saka i pro-
posisjonen om kvalitetsreforma våren 2025.

Krisesentertilbod til den samiske urbefolkninga

Vedtak 592, 30. mai 2022

«Stortinget ber regjeringen se til at krisesenter-
tilbudet til den samiske urbefolkningen bedres, og 
orientere Stortinget på egnet vis.»

Vedtaket vart gjort i samband med handsaminga 
av eit representantforslag om eit styrkt, like-
verdig, heilårsope og døgnbemanna krisesenter-
tilbod over heile landet, jf. Dok. 8:135 S (2021–
2022) og Innst. 339 S (2021–2022).

Barne-, ungdoms- og familiedirektoratet har 
sidan nedlegginga av krisesentertilbodet i Kara-
sjok vore i tett dialog med Karasjok kommune for 
å få oppretta tilbodet på ny. Kommunen har fått 
prosjektmidlar i 2019, 2021 og 2023, til saman om 
lag 2,1 mill. kroner, frå direktoratet for å greie ut 
og etablere ei løysing for eit varig krise- og incest-
sentertilbod tilpassa den samiske befolkninga.

Karasjok kommune og Alta kommune legg 
opp til eit samarbeid der vaksne og barn frå Kara-

sjok kan nytte seg av krisesentertilbodet i Alta, 
samstundes som det blir etablert eit dagtilbod 
med samiskspråklege stillingsressursar i Kara-
sjok. Tilskotet som Bufdir gav i 2023, bidreg til å 
etablere ei slik løysing. Bufdir har i tillegg tildelt 
700 000 kroner til å implementere samisk krise-
sentertilbod på Alta krisesenter i 2024.

Departementet har sendt på høyring forslag 
om ei ny føresegn i krisesenterlova om dei sær-
skilde rettane til den samiske befolkninga, med 
mål om å gi eit betre krisesentertilbod til samiske 
kvinner, menn og barn. Sjå omtale under pro-
gramkategori 11.10 Familie og oppvekst. Departe-
mentet vil orientere Stortinget om den vidare opp-
følginga av vedtaket på eigna vis.

Utvide ordninga for gjeldsinformasjon 
(«gjeldsregister»)

Vedtak 620, 31. mai 2022

«Stortinget ber regjeringen utvide Gjeldsregiste-
ret slik at det inneholder alle typer gjeld, både 
med og uten sikkerhet. Regjeringen må samtidig 
gjøre grundige utredninger som sikrer person-
vernet, og vurdere om enkelte typer gjeld av den 
grunn ikke skal innlemmes.»

Vedtaket vart gjort i samband med handsaminga 
av eit representantforslag om å ta sosialt ansvar og 
hjelpe folk med gjeldsproblem gjennom å styrkje 
og utvide gjeldsregisteret, jf. Dok. 8:203 S (2021–
2022), jf. Innst. 361 S (2021–2022).

BFD hadde i 2022 på høyring eit forslag om å 
utvide ordninga for gjeldsinformasjon med ulike 
typar pantesikra gjeld. Vurderinga til BFD etter 
dette var at personvernomsyn gjer at ordninga 
ikkje kan utvidast til å omfatte pantesikra gjeld 
utan at føremålet til gjeldsinformasjonslova blir 
endra. Lite tyder på at det er på grunn av at 
bustad- og bilgjeld ikkje er omfatta av informa-
sjonsordninga, at kredittvurderingar sviktar og 
einskilde får gjeldsproblem. Ei utviding av ord-
ninga må derfor grunngivast med noko anna enn 
å skulle motverke gjeldsproblem.

BFD er i gang med å vurdere om føremålet 
med gjeldsinformasjonslova skal endrast, slik at 
ordninga for gjeldsinformasjon kan omfatte fleire 
typar gjeld.

Departementet vil orientere Stortinget om den 
vidare oppfølginga av vedtaket på eigna vis.

Stortingssesjon (2020–2021)

Forbod mot søskenbarnekteskap

Vedtak 48, 3. november 2020

«Stortinget ber regjeringen legge frem et lov-
forslag om å forby søskenbarnekteskap.»

Vedtaket vart gjort i samband med handsaminga 
av Prop. 66 L (2019–2020) Endringer i straffeloven 
mv. (avvergingsplikt, utenomrettslig tvangs-
ekteskap, diskrimineringsvern, skyting mot politiet 
mv.), jf. Innst. 41 L (2020–2021).

Departementet la fram Prop. 99 L (2023–2024) 
Endringer i ekteskapsloven (forbud mot ekteskap 
mellom nære slektninger) for Stortinget 3. mai 
2024. Stortinget vedtok lovendringane 17. juni 
2024, og lova vart sanksjonert av Kongen i statsråd 
25. juni. Det må på plass ei forskrift og einskilde 
systemendringar før lova kan ta til å gjelde.

Forbodet vil gjelde ekteskap mellom søsken-
barn og mellom onkel eller tante og niese eller 
nevø. For å hindre omgåing vil ikkje ekteskap 
mellom nære slektningar inngått etter utanlandsk 
rett bli anerkjende i Noreg viss ein av partane var 
busett i Noreg eller var norsk statsborgar då ekte-
skapet vart inngått. Det er unntak frå forbodet for 
EØS-tilfelle. Det vil vere høve for unntak frå forbo-
det ved sterke grunnar, til dømes der paret ikkje 
kan få barn.

Departementet reknar vedtaket som følgt opp.

Involvere foreldre når barn gjer lovbrot

Vedtak 445, 18. desember 2020

«Stortinget ber regjeringen vurdere hvordan for-
eldre i større grad kan involveres og ansvarlig-
gjøres for gjentatte lovbrudd som er begått av 
deres barn som er under den kriminelle lavalder, 
og fremme forslag om dette.»

Vedtaket vart gjort i samband med handsaminga 
av eit representantforslag om tiltak mot ungdoms- 
og gjengkriminalitet, jf. Dok. 8:115 S (2019–2020) 
og Innst. 147 S (2020–2021).

Barnevernet er ein viktig bidragsytar saman 
med andre tenester, som mellom anna familie-
vernet, for å involvere og hjelpe foreldre til barn 
som gjentekne gonger bryt lova, mellom anna ved 
foreldrerettleiing. Bufdir vart bede om å greie ut 
korleis vedtaket kan følgjast best mogleg opp. 
Rapporten vart levert i desember 2022. Bufdir 
føreslår å følgje opp vedtaket gjennom arbeid med 
relasjonar, involvering av foreldre og bistand over-

for foreldre til barn som står i fare for å gjere eller 
gjer seg skuldig i kriminelle handlingar.

Denne kvalitetsstøtta retta mot barneverns-
tenesta blir tilgjengeleg for sakshandsamarar når 
fleire kommunar i løpet av 2024 tek i bruk nytt 
fagsystem med Barnevernsfagleg kvalitetssystem 
(BFK).

I tillegg er Bufetats tilbod om Multisystemisk 
terapi (MST) og Relasjonsfokusert familieterapi 
(RFT) i stor grad eit tilbod til ungdomsforeldre 
som har opplevd at ungdommen deira gjer seg 
skuldig i kriminelle handlingar, eller står i fare for 
å bli innblanda i kriminalitet. Gjennom desse 
metodane arbeider ein både med å forstå motiva 
til ungdommen for uheldig åtferd, korleis systema 
rundt dei unge medverkar til åtferda – og korleis 
dynamikken i systema kan snuast. Foreldra får 
gjennom behandlinga verktøy for å halde betre 
oppsyn med ungdommen, setje meir tenlege gren-
ser og samstundes skape betre samspel. Andre 
viktige arenaer som skule, venner og fritidsaktivi-
tetar kan òg inngå i den heilskaplege strategien til 
behandlinga for å skape betre livsutvikling for dei 
unge. Regjeringa vil vidare leggje fram ei kvalitets-
reform for barnevernet, som vil omtale tiltak for 
betre samhandling og tilpassingar i tilbodet av 
spesialiserte hjelpetiltak.

Departementet reknar vedtaket som følgt opp.

Strengare reaksjonar mot samværshindring

Vedtak 714, 9. mars 2021

«Stortinget ber regjeringen ved oppfølgingen av 
NOU 2020: 14 Ny barnelov – Til barnets beste, 
utrede strengere reaksjoner som kan motvirke 
samværshindring.»

Vedtaket vart gjort i samband med handsaminga 
av eit representantforslag om samværshindring, 
jf. Dok. 8:40 S (2020–2021) og Innst. 264 S (2020–
2021).

Departementet har i denne samanheng sett 
nærare på fleire spørsmål knytte til samværs-
hindring og på korleis økonomi speler inn i saker 
om samvær og samværshindring. Departementet 
arbeider vidare med dette i samband med opp-
følginga av NOU 2020: 14 Ny barnelov og har òg 
nyleg hatt på høyring forslag til reglar i barnelova 
som skal førebyggje og handsame saker om 
samværshindring. Problemstillinga om reaksjonar 
mot samværshindring er greidd ut i høyrings-
notatet, og det er føreslått nye tiltak for å motverke 
og løyse saker om samværshindring. I samværs-
hindringssaker er det viktig å få ei rask avgjerd 

slik at kontakten med begge foreldra raskt blir 
teken opp att der dette er til det beste for barnet. 
Derfor er det i høyringsnotatet føreslått å innføre 
ei plikt for domstolen til å ta ei førebels avgjerd i 
saker som gjeld samværshindring, viss ein part 
ber om det. Førebygging er likevel det viktigaste 
tiltaket for å hindre samværshindring. Det er føre-
slått fleire forslag med føremål om å førebyggje 
foreldrekonfliktar og å leggje til rette for meir like-
stilt foreldreskap etter samlivsbrot. Tvang overfor 
barn og andre sanksjonar mot foreldre er vurderte 
å ha ei rekkje negative konsekvensar.

Departementet vil leggje fram ein lovproposi-
sjon om ny barnelov våren 2025.

Departementet reknar oppmodingsvedtaket 
som følgt opp.

Justering av barnebidragsreglane for å hindre 
samværshindring

Vedtak 715, 9. mars 2021

«Stortinget ber regjeringen ved oppfølgingen av 
NOU 2020: 14 Ny barnelov – Til barnets beste, 
utrede om det er behov for å gjøre justeringer i 
barnebidragsreglene for å sikre at økonomi ikke 
blir en drivende faktor for samværshindring.»

Vedtaket vart gjort i samband med handsaminga 
av eit representantforslag om samværshindring, 
jf. Dok. 8:40 S (2020–2021) og Innst. 264 S (2020–
2021).

Departementet ser oppfølginga av dette ved-
taket i samanheng med tiltaka under vedtak nr. 
714 av 9. mars 2021. Departementet greier ut 
spørsmålet vidare og vil orientere Stortinget om 
oppfølginga av vedtaket på eigna vis.

Hindre fritidsaktivitetar for barn og unge som kan 
bidra til radikalisering

Vedtak 954, 20. mai 2021

«Stortinget ber regjeringen komme tilbake med 
forslag som gir kommunene bedre virkemidler til 
å hindre fritidsaktiviteter for barn og unge som 
kan bidra til radikalisering eller være i strid med 
barns rettigheter eller likestillings- og diskrimine-
ringsloven, herunder:

– en forpliktende samfunnskontrakt for integrering 
i samarbeid med tros- og livssynssamfunnenes 
organisasjoner

– mulighet til å kartlegge og føre tilsyn med fritids-
aktiviteter for barn og unge som omfatter religiøs 
undervisning.»

Vedtaket blei gjort i samband med handsaminga 
av eit representantforslag om å gi kommunen ein 
klar lovheimel til å hindre organisasjonar og trus-
samfunn i å drive klart integreringshemjande akti-
vitet, jf. Dok. 8:135 S (2020–2021) og Innst. 406 S 
(2020–2021).

Departementet har sett vedtak 954 i saman-
heng med oppfølginga av vedtak 498 av 14. april 
2020. Begge vedtaka omhandlar aktivitetar for 
barn og unge i frivillig regi og ei bekymring for 
radikalisering i religiøse miljø.

Det stillast etter gjeldande lovgjeving krav til 
trussamfunna når det gjeld tilbod til barn og unge, 
som ikkje stillast til andre organisasjonar. Alle 
registrerte trus- og livssynssamfunn skal rappor-
tere om verksemda og aktivitetar, inkludert tilbod 
til born og unge. Statsforvaltar kan også krevje 
rapportering om særlege forhold, til dømes barns 
rettar.

Vidare stiller trussamfunnslova opp klare krav 
og forventningar til trus- og livssynssamfunna. 
Samfunna kan etter trussamfunnslova nektast til-
skot om dei «utøver vold eller tvang, fremsetter 
trusler, krenker barns rettigheter, bryter lov-
bestemte diskrimineringsforbud eller på andre 
måter alvorlig krenker andres rettigheter og fri-
heter». Hatefulle ytringar eller oppmoding til vald 
i nære relasjonar, vald mot barn, kjønnslemlesting 
kan råkast av desse føresegnene. Det same kan 
oppfordring til terror eller finansiering av terror. 
Samfunn som tar imot bidrag frå statar som ikkje 
respekterer trusfridomen kan også nektast tilskot.

Departementet har våren 2024 lagt fram for-
slag om endringar i trussamfunnlova, jf. Prop. 
116 L (2023–2024), som inneber at samfunna må 
bekrefte at dei vil arbeide for 40 prosent represen-
tasjon av kvart kjønn i styrande organ. I proposi-
sjonen er det også lagt fram ei rekkje tiltak for å 
leggje til rette for betre dialog mellom samfunna 
og styresmaktene, men også informasjons- og 
opplæringstiltak om aktuelle tema, der negativ 
sosial kontroll, barns rettar og vald i nære relasjo-
nar og ekstremisme inngår. Departementet mei-
ner at trussamfunnslova med dei endringane og 
tiltaka som er lagt fram i Prop. 116 L (2023–2024) 
ivaretar det same som ei samfunnskontrakt.

Ut over krava etter trussamfunnslova, meiner 
departementet at det ikkje skal innførast ytter-
legare krav eller tilsyn med fritidsaktivitetar for 
born og unge som omfattar religiøs undervising. 
Departementet viser også til at ekstremisme-
kommisjonen trekk fram trussamfunnas innsats 
mot ekstremisme i sin rapport, både internt i sam-
funna, på tvers av religionar og arbeidet med trus- 
og livssynsdialog. Ekstremismekommisjonen 

føreslår ikkje tiltak særskilt retta mot trus-
samfunn, men etterlys gjennomføring av eit tidleg-
are tiltak om opplæring om ekstremisme, som 
departementet vil følgje opp. Kommisjonen er i 
sine tilrådingar oppteken av at trus- og livssyns-
samfunna må involverast i større grad i det føre-
byggjande arbeidet, mellom anna knytt til kom-
munane si rolle i det førebyggjande arbeidet. 
Regjeringa arbeider med ei stortingsmelding om 
ekstremisme der det vil bli vurdert korleis trus- 
og livssynsamfunna skal involverast i arbeidet 
med ekstremisme.

Departementet reknar intensjonen i vedtaket 
som følgt opp.

Eigendel for mat i krisesentera

Vedtak 972, 25. mai 2021

«Stortinget ber regjeringen gå gjennom lov om 
kommunale krisesentertilbud og legge opp til at 
det ikke tas egenandel for mat fra den enkelte.»

Vedtaket vart gjort i samband med handsaminga 
av eit representantforslag om eit styrkt og gratis 
krisesentertilbod for valdsutsette, jf. Dok. 8:134 S 
(2020–2021) og Innst. 427 S (2020–2021).

Krisesenterlova fastset at krisesentertilbodet 
skal vere gratis. I førearbeida til lova går det fram 
at det ikkje skal krevjast betaling for opphaldet, 
med unntak av eventuelle utgifter til mat til kost-
pris. Det er ulik praksis for korleis krisesentera 
organiserer mat og måltid. Dei fleste sentera legg 
opp til at bebuarane kjøper og lagar mat sjølve. 
Nokre få krisesenter dekkjer maten, slik at bebua-
rane ikkje har nokon matutgifter under opphaldet, 
eller dei opererer med ein eigendel for mat-
utgifter. Departementet har sendt på høyring for-
slag om ei ny føresegn i krisesenterlova om at det 
ikkje kan krevjast eigendel for nokon del av tene-
sta. Sjå omtale under programkategori 11.10 
Familie og oppvekst. Departementet vil komme 
tilbake til Stortinget om oppfølginga av vedtaket 
på eigna vis.

Tverrfagleg kompetanse på rus og vald i krisesentera

Vedtak 1124, 3. juni 2021

«Stortinget ber regjeringen sikre at òg personer i 
aktiv rus har tilgang til et krisesentertilbud med 
ansatte som har tverrfaglig kompetanse på rus 
og vold, enten i tilknytning til eksisterende krise-
sentre eller som selvstendig tilbud.»

Vedtaket vart gjort i samband med handsaminga 
av eit representantforslag om ei førebyggings- og 
behandlingsreform på rusfeltet, jf. Dok. 8:119 S 
(2020–2021) og Innst. 578 S (2020–2021).

Krisesenterstatistikken til Bufdir viser at fem 
krisesenter for kvinner og sju senter for menn 
ikkje gir tilbod om opphald til utsette med ein 
kjend rusproblematikk. I tillegg er det personar i 
aktiv rus som ikkje oppsøkjer krisesentera. Depar-
tementet har sendt på høyring fleire forslag til 
endringar i krisesenterlova som kan medverke til 
at valdsutsette i aktiv rus får eit betre krisesenter-
tilbod. Sjå omtale under vedtak 782 av 7. juni 2023 
over og under programkategori 11.10 Familie og 
oppvekst. I tillegg føreslår departementet at det 
skal komme tydelegare fram av lova at krisesen-
tertilbodet skal omfatte oppfølging i reetablerings-
fasen i samarbeid med andre delar av teneste-
apparatet. Eit styrkt samarbeid mellom krise-
senteret og andre tenester vil kunne bidra til at 
krisesentera i større grad kan dra nytte av fag-
kompetanse andre tenester rår over, på tvers av 
kommunane. På same måte vil det òg medverke til 
at andre tenester i større grad kan dra nytte av 
kompetanse i krisesentertilbodet for å vareta dei 
særskilde behova valdsutsette har. Vidare har 
departementet i høyringsnotatet bede om høy-
ringsinstansane sitt syn på om det er behov for å 
gi meir detaljerte krav til kompetanse i ei forskrift. 
Departementet vil komme tilbake til Stortinget 
om oppfølginga av vedtaket på eigna vis.

Krav om autorisasjon for tilsette som skal jobbe med 
omsorgsovertakingar

Vedtak 1195, 10. juni 2021

«Stortinget ber regjeringen utrede krav om auto-
risasjon for de som skal jobbe med omsorgs-
overtakelser.»

Vedtaket vart gjort i samband med handsaminga 
av Prop. 133 L (2020–2021) Lov om barnevern 
(barnevernsloven) og lov om endringer i barnevern-
loven, jf. Innst. 625 L (2020–2021).

I arbeidet med Prop. 133 L (2020–2021) om ny 
barnevernslov vurderte departementet innføringa 
av ei autorisasjonsordning i barnevernet. Med 
bakgrunn i ei utgreiing frå Bufdir fann departe-
mentet at å innføre kompetansekrav og endringar 
i masterutdanningane, med auka vekt på praksis-
nærleik og relevans og betre tilgang til rettleidd 
praksis under studia, vil vere meir treffsikre og 
eigna tiltak for å auke tilliten til barnevernet og 

sørgje for at dei tilsette har tilstrekkeleg og 
naudsynt kompetanse.

Vedtaket frå Stortinget peiker på ei autorisa-
sjonsordning for dei som arbeider med omsorgs-
overtakingar, og er eit meir avgrensa forslag enn 
det som tidlegare er greidd ut. Departementet 
endra i desember 2021 mandatet til Barneverns-
utvalet, med eit punkt om at utvalet skulle greie ut 
«ordninger for offentlig godkjenning av personell, 
herunder […] autorisasjon for de i barnevernet som 
skal jobbe med omsorgsovertakelse […]». Fleirtalet 
i utvalet har i NOU 2023: 7 Trygg barndom, sikker 
fremtid ikkje føreslått ei autorisasjonsordning. 
Utgreiinga har vore på offentleg høyring. Depar-
tementet vurderer innspel frå høyringa og tek 
sikte på å komme tilbake til Stortinget om opp-
følginga av vedtaket i proposisjonen om kvalitets-
reforma 2025.

Ordning med andrehandsvurdering av akuttvedtak

Vedtak 1197, 10. juni 2021

«Stortinget ber regjeringen utrede og fremme for-
slag om å innføre en ordning med annenhånds-
vurdering av akutt-/hastevedtak.»

Vedtaket vart gjort i samband med handsaminga 
av Prop. 133 L (2020–2021) Lov om barnevern 
(barnevernsloven) og lov om endringer i barnevern-
loven, jf. Innst. 625 L (2020–2021).

Departementet viser til at Barnevernsutvalet 
har levert utgreiinga NOU 2023: 7 Trygg barndom, 
sikker fremtid. Utvalet har ikkje føreslått å innføre 
ei ordning med andrehandsvurdering av akutt-
vedtak. Utgreiinga har vore på offentleg høyring. 
Få høyringsinstansar uttalte seg om spørsmålet. 
Departementet har òg hatt på høyring nokre for-
slag til justeringar og presiseringar i reglar om 
den mellombelse legalitetskontrollen av akutt-
vedtak i barnevernslova. Departementet vurderer 
innspel frå høyringa og tek sikte på å komme til-
bake til Stortinget om oppfølginga av vedtaket i 
proposisjonen om kvalitetsreforma våren 2025.

Alternativt omgrep til «åtferd» i barnevernslova

Vedtak nr. 1198, 10. juni 2021

«Stortinget ber regjeringen arbeide videre med å 
finne et alternativt begrep til atferdsbegrepet i 
barnevernsloven.»

Vedtaket vart gjort i samband med handsaminga 
av Prop. 133 L (2020–2021) Lov om barnevern 
(barnevernsloven) og lov om endringer i barnevern-
loven, jf. Innst. 625 L (2020–2021).

I arbeidet med Prop. 133 L (2020–2021) om ny 
barnevernslov vurderte departementet omgrepet 
«åtferd» og alternativ til det. Departementet føre-
slo ingen endringar fordi det var vanskeleg å finne 
eit nytt omgrep som er tilstrekkeleg presist til å 
heimle inngripande tiltak om tvang. I ny barne-
vernslov vart omgrepet «atferdsinstitusjon» 
erstatta med omgrepa «barnevernsinstitusjon» 
eller «institusjon», jf. Prop. 86 L (2021–2022) og 
Innst. 391 L (2021–2022). Bufdir har arbeidd 
vidare med å finne alternative omgrep og har gitt 
ei tilråding. Det vart òg levert ei menneskeretts-
leg utgreiing om rettar og tvang på barneverns-
institusjonar i juni 2023, som føreslo endringar i 
omgrepet. Barnevernsinstitusjonsutvalet føreslo 
òg endringar. Departementet har på denne bak-
grunn hatt på høyring forslag om endringar i 
åtferdsomgrepet i barnevernslova. Departe-
mentet vurderer innspel frå høyringa og tek sikte 
på å komme tilbake til Stortinget om oppfølginga 
av vedtaket i proposisjonen om kvalitetsreforma 
våren 2025.

Oppfølging av tilrådingar frå rettstryggleiksutvalet 
på barnevernsområdet

Vedtak 1201, 10. juni 2021

«Stortinget ber regjeringen følge opp rettsikker-
hetsutvalgets anbefalinger på barneverns-
området uten ubegrunnet opphold.»

Vedtaket vart gjort i samband med handsaminga 
av Prop. 133 L (2020–2021) Lov om barnevern 
(barnevernsloven) og lov om endringer i barnevern-
loven, jf. Innst. 625 L (2020–2021).

Utvalet som skulle vurdere tiltak for å styrkje 
kvaliteten og rettstryggleiken i barnevernet, 
leverte 20. mars 2023 utgreiinga NOU 2023: 7 
Trygg barndom, sikker fremtid. Utgreiinga har vore 
på offentleg høyring. Fleire av forslaga frå utvalet 
er innarbeidde i høyringsnotatet frå departemen-
tet om endringar i barnevernslova (kvalitets-
reforma). Departementet vurderer innspel frå 
høyringa og tek sikte på å komme tilbake til Stor-
tinget om oppfølginga av vedtaket i proposisjonen 
om kvalitetsreforma våren 2025.

Stortingssesjon (2019–2020)

Forbod mot faste etter-skule-tilbod for barn med 
overnatting

Vedtak 498, 14. april 2020

«Stortinget ber regjeringen komme tilbake til 
Stortinget med forslag til nødvendige lov-
endringer med sikte på å forby faste etter-skole-til-
bud med overnatting over lengre tid for å forhin-
dre segregering, parallellsamfunn, negativ sosial 
kontroll eller radikalisering.»

Vedtaket vart gjort i samband med handsaminga 
av Prop. 130 L (2019–2020) Lov om tros- og livs-
synssamfunn, jf. Innst. 208 S (2019–2020).

Departementet har sett oppfølginga av dette 
vedtaket i samanheng med oppfølginga av vedtak 
954 av 20. mai 2021. Begge vedtaka omhandlar 
aktivitetar for barn og unge i frivillig regi og ei 
bekymring for radikalisering i religiøse miljø.

Tilbod til barn og unge etter skuletid er berre 
underlagt offentleg tilsyn når det er omfatta av 
kommunanes opplæringstilbod (SFO, leksehjelp 
og kulturskule). Barn og foreldre avgjer saman 
deltaking i fritidsaktiviteter. Foreldre har rett til å 
oppdra barna i samsvar med deira religion eller 
livssyn, samstundes som trusfridomen til barn og 
foreldre skal varetakast.

Alle registrerte trus- og livssynssamfunn skal 
rapportere om verksemda og aktivitetar, inkludert 
tilbod til born og unge. Statsforvaltar kan også 
krevje rapportering om særlege forhold, til dømes 
barns rettar. Det stillast etter gjeldande lovgjeving 
krav til trussamfunna når det gjeld tilbod til barn og 
unge, som ikkje stillast til andre organisasjonar.

Trussamfunnslova inneheld tydelege krav og 
forventningar til samfunna. Samfunna kan etter 
trussamfunnslova nektast tilskot om dei «utøver 
vold eller tvang, fremsetter trusler, krenker barns 
rettigheter, bryter lovbestemte diskriminerings-
forbud eller på andre måter alvorlig krenker 
andres rettigheter og friheter». Hatefulle ytringar 
eller oppmoding til vald i nære relasjonar, vald 
mot barn, kjønnslemlesting kan råkast av desse 
føresegnene. Det same kan oppfordring til terror 
eller finansiering av terror. Samfunn som tar imot 
bidrag frå statar som ikkje respekterer trus-
fridomen kan også nektast tilskot.

Eit forbod i samsvar med oppmodingsvedtak 
498 utfordrar fleire sentrale menneskerettar, mel-
lom anna trusfridomen, retten til privatliv og retten 
foreldre har til å ta avgjersler om barna. Fleirtalet i 
komiteen koplar i Innst. 208 L (2019–2020) ønsket 
om eit forbod til saker i media om eit konkret mus-

limsk samfunn, men avgrensar mot tilsvarande til-
bod i ikkje-muslimsk regi, til dømes «speiderbeve-
gelser, konfirmasjonsleirer og folkehøgskoler». Eit 
forbod i samsvar med vedtaket vil difor kunne vere 
forskjellsbehandling på grunnlag av religion og i 
strid med diskrimineringsforbodet i Den euro-
peiske menneskerettskonvensjonen. Ei meir gene-
rell utforming vil kunne råka tilbod som vedtaket 
seier at ikkje skal råkast. Den europeiske mennes-
kerettsdomstolen (EMD) har uttala at sjølv gene-
relt utforma føresegner vil kunne vere eit brot på 
diskrimineringsforbodet i Den europeiske mennes-
kerettskonvensjonen, om føresegna uforhaldsmes-
sig diskriminerer ei gruppe i samfunnet, jf. for 
eksempel Biao v. Denmark avsnitt 103. EMD har 
også uttala at det er tilstrekkeleg at ei føresegn har 
ei slik diskriminerande verknad for ei gruppe, jf. 
Hugh Jordan v. the United Kingdom, avsnitt 154. 
Det er ikkje krav om at dette har vore intensjonen 
med tiltaket eller lovgjevinga.

Departementet vil ikkje leggje fram eit lov-
forslag om «faste etter-skole-tilbud med over-
natting» i tråd med vedtak 498. I trussamfunns-
forskrifta § 15 tredje ledd, til oppfølging av vedtak 
499, 14 april 2020, jf. Meld. St. 15 (2020–2021), er 
det tatt inn krav om at trus- og livssynssamfunna 
skal gjere greie for særskilde tilbod for barn og 
unge, mellom anna om undervising eller andre 
trusopplæringstilbod og andre aktivitetar. Sam-
funna skal kort gjere greie for omfanget av under-
visingstilbod, innhaldet i undervisinga og kva 
form undervisinga har. Fylkesmannen skal føre 
tilsyn med at trus- og livssynsamfunna innrettar 
seg i tråd med lova.

Vidare er det i proposisjonen om endringar i 
trussamfunnlova, jf. Prop. 116 L (2023–2024) lagt 
fram forslag som inneber at samfunna må 
bekrefte at dei vil arbeide for 40 prosent represen-
tasjon av kvart kjønn i styrande organ. I tillegg til 
endringar i lova, har departementet også lagt fram 
ei rekkje tiltak for å leggje til rette for betre dialog 
mellom samfunna og styresmaktene, men også 
informasjons- og opplæringstiltak om aktuelle 
tema, der negativ sosial kontroll, barns rettar, vald 
i nære relasjonar og ekstremisme inngår.

Regjeringa viser óg til oppmodingsvedtak nr 
955 av 20. mai 2021 der Stortinget ba «regjeringen 
komme tilbake med forslag til tiltak for å kartlegge 
omfanget av pengestøtte fra utlandet til religiøse 
organisasjoner, uavhengig av om organisasjonen 
mottar statsstøtte». Regjeringa har greidd ut spørs-
målet og følger opp tilrådingane frå utgreiinga for 
å bidra til auka transparens og oversikt knytt til 
slik finansiering frå utlandet. Tiltak knytt til auka 
transparens og oversikt vil bidra til å gi myndig-

heitene kunnskap som kan medverke til å auke 
tryggleiken for at verksemd i Noreg ikkje under-
grev demokratiet eller bidreg til radikalisering.

Departementet reknar intensjonen i vedtaket 
som følgt opp.

Oppdeling av Opplysningsvesenets fond

Vedtak 500, 14. april 2020

«Stortinget ber regjeringen i arbeidet med opp-
delingen av Opplysningsvesenets fond ivareta 
følgende:

1. Staten og kirken skal være likeverdige parter i 
prosessen som skal avklare hvilke bygninger kir-
ken skal overta, og det legges til grunn at staten 
kommer til enighet med Den norske kirke om 
dette.

2. Kirkens verdier skilles ut først, deretter bør sta-
ten gjøre egne vurderinger av forvaltning av de 
verdier som ligger igjen i fondet.

3. Betingelsen for delingen av fondet er at staten 
øker sin innsats for bevaring av de kultur-
historisk viktige kirkebyggene i et omfang som 
svarer til de verdiene som staten blir eier av på 
et bestemt tidspunkt. Når eiendelene i Opplys-
ningsvesenets fond er endelig fordelt mellom sta-
ten og kirken, må det gjøres beregning av den 
reelle verdien. Den reelle verdien skal komme de 
kulturhistorisk viktige kirkebyggene til gode ved 
istandsetting og sikring av kirkene. Statens økte 
innsats for bevaring av kirkene må over tid 
minst svare til denne verdien (inflasjonsjustert).

4. Statens økte innsats overfor kirkebyggene skal 
ikke avløse kommunenes økonomiske ansvar for 
kirkebyggene eller komme til erstatning for 
andre tiltak eller ordninger som finnes på områ-
det.

5. I samråd med kirkelige instanser, antikvariske 
myndigheter mfl. igangsettes arbeidet med beva-
ringsprogrammer for ulike kategorier av kultur-
historisk viktige kirkebygg, for eksempel ved å 
kategorisere kirkebyggene etter alder, verne-
verdi eller vedlikeholdstilstand.»

Vedtaket vart gjort i samband med handsaminga 
av Meld. St. 29 (2018–2019) Opplysningsvesenets 
fond, jf. Innst. 209 S (2019–2020).

Den 14. juni 2021 vedtok Stortinget ny lov om 
Opplysningsvesenets fond, jf. Prop. 144 L (2020–
2021) Lov om Opplysningsvesenets fond og Innst. 
623 L (2020–2021). Lova følgjer opp Innst. 209 S 
(2019–2020) og la det rettslege grunnlaget for å 
dele Opplysningsvesenets fond (Ovf) mellom Den 

norske kyrkja og staten, i samsvar med stortings-
vedtaka.

Når det gjeld punkt 1 og 2, er det etter innspel 
frå partane no bestemt kva eigedommar som skal 
overførast til kyrkja. Omfanget og vilkåra for å 
skilje ut verdiane som skal overførast til Den nor-
ske kyrkja, er bestemte i samsvar med opp-
modingsvedtaket, sjå side 79 i Prop. 104 S (2023–
2024). Det blir no arbeidd med å gjennomføre 
overføringane av eigedommane mellom anna ved 
å dele frå prestebustadene frå jordeigedommane 
slik det er føresett i stortingsmeldinga. Største-
delen av eigedommane vil bli overført i løpet av 
2024, saman med delar av midlane i oppgjeret frå 
Ovf, for mellom anna å setje eigedommane i stand.

Når det gjeld punkt 3, 4 og 5, la regjeringa i vår 
fram ein bevaringsstrategi for kulturhistorisk verdi-
fulle kyrkjebygg, og finansieringa av arbeidet vart 
lagd fram for Stortinget i Revidert nasjonalbudsjett 
for 2024. Det er etablert ei eiga statleg tilskots-
ordning for arbeidet og tilhøyrande romartalsvedtak 
om forpliktinga, sjå omtale under kap. 883 Kyrkjebe-
varingsfondet i Prop. 104 S (2023–2024). Den stat-
lege bevaringsinnsatsen endrar ikkje det økono-
miske ansvaret kommunane har for kyrkjebygga.

Departementet reknar vedtaket som følgt opp.

Opplysningsvesenets fond – fondseigedommane 
staten tek over

Vedtak 501, 14. april 2020

«Stortinget ber regjeringen komme tilbake til 
Stortinget med sak om fondseiendommene staten 
overtar etter at Opplysningsvesenets fond er opp-
delt. Det bes om at regjeringen belyser spørsmål 
som angår det statlige fondets formål, dets sam-
funnsansvar, organisering, vilkår for salg av 
eiendommer, sikkerhetsspørsmål ved eventuelle 
salg til utenlandske aktører samt andre forhold 
som er av betydning for forvaltningen av det gjen-
værende fondet staten overtar.»

Vedtaket vart gjort i samband med handsaminga 
av Meld. St. 29 (2018–2019) Opplysningsvesenets 
fond, jf. Innst. 209 S (2019–2020).

Den 14. juni 2021 vedtok Stortinget ny lov om 
Opplysningsvesenets fond, jf. Prop. 144 L (2020–
2021) Lov om Opplysningsvesenets fond og Innst. 
623 L (2020–2021). Lova legg det rettslege grunn-
laget for å dele Ovf mellom Den norske kyrkja og 
staten. Regjeringa la våren 2024 fram ein lov-
proposisjon for å danne om Opplysningsvesenets 
fond til aksjeselskap og deretter overføre utøvinga 
av eigarskapen til Nærings- og fiskeridepartemen-



2024–2025 Prop. 1 S 39
Barne- og familiedepartementet
tet, jf. Prop. 82 L (2023–2024). I proposisjonen vart 
det gjort greie for målet til-, organiseringa av- og 
vilkåra til selskapet for den delen av Ovf som sta-
ten vart eigar av jf. oppmodingsvedtaket.

Stortinget slutta seg til at Ovf blir skipa til 
aksjeselskap, jf. Innst. 359 L (2023–2024) og Lov-
vedtak 89 (2023–2024). Aksjeselskapet vart opp-
retta 1. september 2024 under namnet Allstad AS. 
I vedtektene til selskapet blir det mellom anna lagt 
til grunn at målet til selskapet er å forvalte og 
vidareutvikle verdiar i selskapsporteføljen av eige-
dommar, bygg, energiinvesteringar og finans-
kapital på ein forretningsmessig måte.

Innanfor desse rammene skal utmarksområda 
til selskapet gjerast tilgjengelege for allmenta. Sel-
skapet skal vektleggje ei aktiv naturforvalting og 
ta omsyn til friluftsinteresser. Selskapet skal tilby 
jakt- og fiskerettar til allmenta.

Innanfor rammene av føremålet til selskapet 
skal det ved overdraging av landbruksbruks-
eigedommar vurderast om salet bidreg til lokalt 
eigarskap og til at verdifulle jordressursar for mat-
produksjon ikkje blir bygde ned. Selskapet skal all-
tid vurdere om det er tenleg med arronderingssal 
av skog- og jordeigedommar til lokale bønder eller 
eigarar som bidreg til å vareta offentlege interesser. 
Denne typen sal skal også skje på marknadsvilkår.

Departementet reknar vedtaket som følgt opp.

Utbetring av verneverdige kyrkjebygg

Vedtak 502, 14. april 2020

«Stortinget ber regjeringen utarbeide en plan for 
utbedring av verneverdige kirkebygg.»

Vedtaket vart gjort i samband med handsaminga 
av Meld. St. 29 (2018–2019) Opplysningsvesenets 
fond, jf. Innst. 209 S (2019–2020).

Bevaringsstrategi for kulturhistorisk verdifulle 
kyrkjebygg vart lagd fram 21. februar 2024 og 
omtalt i Prop. 104 S (2023–2024). Sjå nærare 
omtale av hovudtrekka i det vidare arbeidet under 
programområde 11.50 Den norske kyrkja og 
andre trus- og livssynssamfunn.

Departementet reknar vedtaket som følgt opp.

FN-konvensjonen om barnerettane  
– ny barnevernslov og ny barnelov

Vedtak 637, 28. mai 2020

«Stortinget ber regjeringen sikre at forslagene til 
ny barnevernlov og ny barnelov er i tråd med 
FNs barnekonvensjons prinsipper om barns rett 

til informasjon, til å bli hørt, beslutninger til bar-
nets beste og barns rett til privatliv.»

Vedtaket vart gjort i samband med orienteringa 
om situasjonen i barnevernet som barne- og 
familieministeren la fram for Stortinget 26. mai 
2020.

Departementet har lagt fram forslag til ny 
barnevernslov i Prop. 133 L (2020–2021). Stortin-
get vedtok lova 9. juni 2021, og lova tok til å gjelde 
1. januar 2023. Ny barnevernslov inneheld fleire 
endringar som styrkjer barn sine rettar, og lova er 
i tråd med FN-konvensjonen om barnerettane. 
Det grunnleggjande omsynet for barnevernet skal 
vere det beste for barnet, og dette er framheva i ei 
ny overordna føresegn i barnevernslova. Andre 
grunnleggjande rettar og prinsipp er òg tekne inn 
i lova, slik som retten barn har til omsorg og vern, 
og retten til familieliv. Departementet reknar den 
delen av vedtaket som gjeld ny barnevernslov, 
som følgt opp.

Barnelovutvalet leverte utgreiinga NOU 
2020: 14 Ny barnelov 4. desember 2020. Departe-
mentet har nyleg hatt på høyring eit høyrings-
notat om endringar i barnelova om likestilt forel-
dreskap og felles omsorg for barn etter samlivs-
brot. Både i NOU-en og høyringsnotatet er men-
neskerettane greidde ut og tekne omsyn til. 
Regjeringa vil leggje fram ein lovproposisjon om 
ny barnelov i 2025. I dette arbeidet tek departe-
mentet omsyn til menneskerettane, irekna 
barnekonvensjonen. Departementet vil komme 
tilbake til Stortinget om oppfølginga av denne 
delen av vedtaket på eigna vis.

Stortingssesjon (2016–2017)

Evaluering av felles foreldreansvar

Vedtak 491, 7. mars 2017

«Stortinget ber regjeringen evaluere felles 
foreldreansvar fra fødsel, etter at loven har virket 
tre år.»

Vedtaket vart gjort i samband med handsaminga 
av Prop. 161 L (2015–2016) Endringer i barnelova 
mv. (likestilt foreldreskap), jf. Innst. 195 L (2016–
2017).

Lovendringa om felles foreldreansvar tok til å 
gjelde 1. januar 2020 og har no verka i tre år. Som 
ei følgje av ei endring i barnelova § 35 får alle for-
eldre no automatisk felles foreldreansvar for barn 
dei får saman, uavhengig av om dei er ektefellar, 
sambuarar eller ikkje bur saman.

Departementet vil gjennomføre ei intern eva-
luering av lovendringa om felles foreldreansvar og 
vil nytte erfaringane i det vidare arbeidet med ny 

barnelov. Departementet vil orientere Stortinget 
om evalueringa gjennom omtale i ein lovproposi-
sjon om ny barnelov i 2025.



Del II
Nærare om budsjettforslaget

4  Nærare om budsjettforslaget

Programområde 11
Programkategori 11.00 Administrasjon og forsking

Hovudinnhald og prioriteringar

Under programkategori 11.00 Administrasjon og 
forsking ligg i hovudsak lønns- og driftsutgifter til 
departementet og løyving til Noregs forskingsråd. 
Oppgåver og prioriteringar i Barne- og familie-
departementet (BFD) følgjer av politikken og måla 
innanfor områda familie, oppvekst- og levekår for 
barn og unge, barnevern, forbrukarpolitikk og tru 
og livssyn. Dei ulike fagområda er nærare omtalte 
under programkategoriane lenger bak i proposisjo-
nen. BFD føreslår å endre tittelen på program-
kategori 11.00 frå Administrasjon til Administrasjon 
og forsking for å ta høgd for at ein del av løyvinga 
på programområdet går til Noregs forskingsråd.

Resultatrapport, strategiar og tiltak

Departementet hadde 148 tilsette per 31. desem-
ber 2023.

Departementet skal vere eit utviklingsorien-
tert og effektivt fagleg sekretariat for den politiske 
leiinga. Administrasjonen skal leggje til rette for 
ein kunnskapsbasert og samordna politikk for 
sektoren. Departementet skal òg vere ein tydeleg 
etatsstyrar og ta hand om forvaltingsoppgåvene 
på ein god måte.

BFD koordinerer arbeidet med kjernegruppe 
for utsette barn og unge (KUBU) – i tillegg deltek 
Arbeids- og inkluderingsdepartementet, Helse- og 
omsorgsdepartementet, Justis- og beredskaps-
departementet, Kommunal- og distriktsdeparte-
mentet, Kultur- og likestillingsdepartementet og 
Kunnskapsdepartementet. Føremålet er å sam-
ordne politikkutvikling og tenester til utsette barn 
og unge betre. KUBU vart oppretta i 2021 og har 
blitt evaluert av Direktorat for forvalting og øko-
nomistyring. Dei konkluderer med at kjerne-

gruppa er godt etablert og har potensial som ein 
permanent struktur for samordning om utsette 
barn og unge. Det er etablert ein tilsvarande 
struktur på direktoratsnivå der 13 underliggjande 
etatar inngår, og som Barne-, ungdoms- og fami-
liedirektoratet leier.

Målet for arbeidet med digitalisering er å få til 
god tenesteutvikling på sektorområda til BFD. 
Departementet følgjer opp korleis verksemdene i 
sektor etterlever digitaliseringspolitikken, gjen-
nom årleg rapportering til departementet. Depar-
tementet er særskilt oppteke av omsynet til barn 
og unge i digitaliseringsarbeidet.

Av digitaliseringsprosjekt og andre større 
arbeid kan nemnast arbeidet med Digital grav-
ferdsmelding, der ein fyrste versjon var sett i gang 
før sommaren 2024, og DigiUng-programmet som 
har gått over til varig forvalting.

BFD har det overordna ansvaret for samfunn-
stryggleik og beredskap innanfor heile politikk-
området til departementet. Trussel- og risiko-
biletet må bli forstått på ein annan måte i dag enn 
for nokre år sidan. Analysar av risiko og sårbar-
heit for BFDs ansvarsområde vart reviderte i 
2024. For å følgje opp dei overordna måla og prio-
riterte områda vil departementet og verksemdene 
i 2024 halde fram med arbeidet med risiko- og 
sårbarheitsanalysar, krise- og beredskapsplanar, 
øvingar og evalueringar. Funn frå risiko- og 
sårbarheitsanalysane vil bli følgde opp vidare også 
i 2025.

Regjeringa ønskjer ein sterk og effektiv offent-
leg sektor. Departementet fører vidare målet om å 
redusere husleigeutgifter som staten har i den pri-
vate leigemarknaden. Dette er innarbeidd i bud-
sjettforslaget. Det er òg lagt opp til andre justerin-
gar for å finansiere gjennomføringa av høgt priori-
terte tiltak.

Utgifter under programkategori 11.00 fordelte på kapittel

800 Barne- og familiedepartementet 216 350 231 121 237 646 2,8
Sum kategori 11.00 216 350 231 121 237 646 2,8

Kap. 800 Barne- og familiedepartementet

01 Driftsutgifter 164 756 167 418 172 520
21 Spesielle driftsutgifter 8 588 10 882 12 626
50 Noregs forskingsråd 43 006 52 821
70 Noregs forskingsråd, kan overførast 52 500

Sum kap. 800 216 350 231 121 237 646

Post 01 Driftsutgifter
Løyvinga skal dekkje lønn og andre driftsutgifter 
for departementet.

BFD føreslår å redusere løyvinga med 720 000 
kroner mot ein tilsvarande auke på kap. 1510, post 
01, under Digitaliserings- og forvaltingsdeparte-
mentet. Endringa gjeld overføring av ressursar til 
Service- og tryggingsorganisasjonen til departe-
menta (DSS).

BFD foreslår vidare å auke løyvinga med 
1 mill. kroner mot ein tilsvarande reduksjon under 
Digitaliserings- og forvaltingsdepartementet. 
Endringa gjeld midlar til NBN-løysing og mellom-
bels e-postløysing.

Departementet føreslår ei løyving på 172,5 
mill. kroner i 2025.

Post 21 Spesielle driftsutgifter
Løyvinga skal dekkje utgifter til utgreiings-
prosjekt i departementet og til tenestemenn som 
er lånte ut til Europakommisjonen. Løyvinga kan 
òg nyttast til andre tiltak innanfor ansvarsområda 
til departementet.

BFD føreslår å redusere løyvinga med 135 000 
kroner mot ein tilsvarande auke på kap. 1515, post 

01, under Digitaliserings- og forvaltingsdeparte-
mentet. Endringa er grunngitt med overgang frå 
fakturering til løyvingsfinansiering for SoMe-
tenester.

Opplysningsvesenets fond OVF vart 
omdanna til Allstad AS 1. september 2024. 
Nærings- og fiskeridepartementet skal ta over 
forvaltinga av det nye selskapet. BFD føreslår å 
overføre 0,3 mill. kroner til Nærings- og fiskeri-
departementets kap. 900, post 01, til å delfinansi-
ere forvaltinga.

BFD føreslår vidare å auke løyvinga med 
1,5 mill. kroner til utgreiingsarbeid på områda til 
departementet.

Departementet føreslår ei løyving på 12,6 mill. 
kroner i 2025.

Post 50 Noregs forskingsråd
Posten har vore nytta til å dekkje tildelinga til 
Noregs forskingsråd. I samband med overgangen 
til bruttobudsjettering for Forskingsrådet føreslår 
BFD å avvikle posten og flytte midlane til ein ny 
post. Sjå omtale under post 70.

Posten har òg vore nytta til tildeling av 2 mill. 
kroner til Universitetet i Oslo for å gjennomføre 
den norske delen av EU Kids Online-under-

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

søkinga. BFD føreslår å flytte desse midlane til 
kap. 846, post 22.

Departementet føreslår derfor ikkje ei løyving 
på denne posten i 2025.

Post 70 Noregs forskingsråd, kan overførast 
(ny)
I samband med overgangen til bruttobudsjette-
ring av Forskingsrådet er det lagt opp til at alle 
løyvingar til Forskingsrådet, utanom verksemds-
kostnader, skal løyvast over 70-postar. Løyvinga til 
Forskingsrådet blir derfor flytta frå post 50 til post 
70.

Noregs forskingsråd er eit forvaltingsorgan 
som er underlagt Kunnskapsdepartementet. BFD 
viser til tidlegare omtale i Kunnskapsdeparte-
mentets budsjettproposisjonar om arbeidet med 
ny budsjettmodell for Noregs forskingsråd. Stor-
tinget har slutta seg til at Forskingsrådet frå og 
med 2025 skal bruttobudsjetterast med tilsegns-
fullmakter, jf. Innst. 12 S (2023–2024).

BFD vil i den nye budsjettmodellen i dei årlege 
budsjetta frå og med 2025-budsjettet fremje forslag 
om to beløp, eitt for løyving og eitt for tilsegns-
fullmakt. Beløpet for løyvingsforslaget er sett med 
utgangspunkt i anslåtte kontante utbetalingar i det 
aktuelle budsjettåret. Løyvinga vil bestå av anslåtte 
utbetalingar av tidlegare gitte tilsegner og utbeta-
ling av nye tilsegner gitt i budsjettåret. Beløpet for 
tilsegnsfullmakt angir samla beløp for tidlegare 
inngåtte forpliktingar og nye tilsegner som kjem til 
utbetaling etter budsjettåret.

For ein meir detaljert omtale av bakgrunnen 
for og hovudtrekka ved den nye budsjettmodellen, 
sjå kap. 10 i Kunnskapsdepartementets Prop. 1 S 
(2024–2025).

Ny løyving på post 70 dekkjer tildelinga til 
Noregs forskingsråd. Midlane skal medverke til 
eit godt og heilskapleg kunnskapsgrunnlag om 
utsette barn og unge og til tiltak som er med på å 
førebyggje utanforskap og marginalisering. Løy-
vinga skal mellom anna bidra til praksisretta for-
sking for helse- og velferdstenestene, som blir 
dekt av Gode og effektive helse-, omsorgs- og 
velferdstenester (HELSEVEL). Midlane skal òg 
nyttast til å finansiere delar av innsatsen under 
Velferd, arbeid og migrasjon II (VAM II). Midlane 
skal særleg rettast inn mot forsking på effekten av 
førebyggjande arbeid, tiltak og tenester for barn, 
unge og familiar.

Midlane på posten skal òg gå til forskings- og 
innovasjonssatsinga om utsette barn og unge som 
vart etablert i 2023. Satsinga er eit samarbeid mel-
lom fleire departement. BFD bidreg med 16 mill. 
kroner årleg til forskings- og innovasjonssatsinga, 
men Kunnskapsdepartementet og Helse- og 
omsorgsdepartementet bidreg òg med midlar i 
satsinga. Sjå nærare omtale av programmet under 
programkategori 11.10 Familie og oppvekst og 
omtalen av Forsking og utvikling i del III. Sjå også 
nærare omtale i budsjettproposisjonane til Kunn-
skapsdepartementet og Helse- og omsorgs-
departementet.

Løyvingsforslaget og tilsegnsfullmakta på pos-
ten for 2025 inneber ei vidareføring av aktivitets-
nivået. I tråd med ny finansieringsmodell av 
Noregs forskingsråd føreslår BFD vidare at pos-
ten får stikkordet «kan overførast».

Departementet føreslår ei løyving på 52,5 mill. 
kroner i 2025. Sjå òg forslag til tilsegnsfullmakt på 
157,2 mill. kroner knytt til løyvinga.

Programkategori 11.10 Familie og oppvekst

Hovudinnhald og prioriteringar

Familien er grunnleggjande i livet til barnet. Eit 
trygt og godt familieliv er viktig for god livskvali-
tet, helse og utvikling. Foreldreansvaret inneber 
at foreldra har plikt til å gi barnet omsorg, 
omtanke og forsvarleg oppseding. Familie- og 
oppvekstpolitikken inneheld ulike verkemiddel 
som samla sett skal støtte opp om foreldra og leve-
kåra til barnefamiliane og oppvekstvilkåra til barn 
og ungdom. Ein godt utforma familie- og opp-
vekstpolitikk inkluderer alle barnefamiliar, gir 
auka velferd og tryggleik for den einskilde og gjer 
det mogleg for barn og unge å delta i fellesskap. 
Familie- og oppvekstpolitikken kan gi vinstar for 
heile samfunnet no og på sikt.

Det norske velferdssamfunnet og levekåra til 
barnefamiliane føreset ein velfungerande sam-
funnsøkonomi der foreldra deltek i arbeids-
marknaden, og der det over tid er rom for å finan-
siere velferdsstaten og tenester og overføringar til 
barnefamiliane. Overføringsordningane til barne-
familiane skal medverke til trygge økonomiske 
rammer og leggje til rette for at familiar får kvar-
dagen til å gå opp. Det skal vere mogleg for for-
eldre å kombinere arbeid og familieliv.

Fleire familiar opplever at levekostnadene har 
auka dei siste åra, og høgare priser kan skape 
økonomiske utfordringar dersom inntekta ikkje 
veks. Å styrkje universelle velferdsgode, som 
auka barnetrygd og billigare barnehage, har vore 
viktige prioriteringar for regjeringa og bidreg til å 
betre økonomien for barnefamiliane.

Familiepolitikken skal bidra til at alle barn har 
høve til å utvikle seg, uavhengig av bakgrunnen 
sin. Å inkludere barn og unge i fritidsaktivitetar 
og organisasjonar er viktig for levekåra deira og 
for å førebyggje utanforskap og einsemd.

Regjeringa vil i 2025 føre vidare ein politikk 
som støttar opp om familiane, reduserer skilna-
dene i samfunnet, varetek barn sine rettar og gir 
barn og unge høve til å delta i fritidsaktivitetar, 
uavhengig av økonomien i familien. Arbeidet med 
å førebyggje vald og overgrep mot barn og vald i 
nære relasjonar skal halde fram. Det er vidare eit 
mål at barn og unge får ein aktiv, deltakande og 
trygg digital oppvekst.

Mål

BFD har for 2025 desse måla på området familie 
og oppvekst:

Mål
– Barn får medverke, og barn sine rettar blir 

betre varetekne.
– Gode oppvekstvilkår som motverkar risiko for 

utanforskap blant barn og unge.
– Foreldre får tidleg hjelp til å gi god omsorg og 

løyse konfliktar. 

Barn har særlege rettar. I saker som gjeld barn, 
skal omsynet til barna greiast ut, slik at også deira 
rettstryggleik er sikra. At barn blir involverte, er 
ein verdi i seg sjølv, og dei vil i tillegg få erfaring 
med å delta i samfunnet. Departementet vil halde 
fram som pådrivar opp mot andre departement og 
relevante aktørar for å styrkje barn sine rettar.

Sjølv om dei fleste barn og unge i Noreg har 
gode oppvekstvilkår, lever ein del barn og unge 
med utfordringar som verkar inn på livet deira. 
Nokre barn og unge har auka risiko fordi dei er 
særskilt sårbare, til dømes på grunn av situasjo-
nen i familien. Dårlege oppvekstvilkår har konse-
kvensar for barna her og no og kan auke risikoen 
for å hamne utanfor på sikt. Utanforskap er van-
skeleg for den einskilde, men gir òg høge kost-
nader for samfunnet, til dømes gjennom lågare 
arbeidsdeltaking. Ei av kjerneoppgåvene for 
Barne- og familiedepartementet er å arbeide for 
treffsikre og effektive tiltak som motverkar van-
skelege oppvekstvilkår og utanforskap blant barn 
og unge. Dette krev innsats på tvers av sektorar 
og god samhandling i dei einskilde sakene. BFD 
har eit særskilt ansvar for samarbeidet mellom 
departementa på dette feltet og leier den tverr-
departementale kjernegruppa om utsette barn og 
unge.

Familien er avgjerande for helsa til barnet, livs-
kvaliteten og utviklinga det har. Foreldre kan opp-
leve utfordringar og ha behov for støtte eller tiltak 
frå det offentlege for å kunne ta i vare foreldre-
ansvaret sitt. Det skal derfor leggjast godt til rette 

for at foreldre kan handtere utfordringar og løyse 
konfliktar, slik at foreldra kan vere gode omsorgs-
personar. Å styrkje foreldre i foreldrerolla kan 
betre barn sine oppvekstvilkår. Familiar skal få 
støtte og hjelp før utfordringane veks til alvorlege 
problem som rammar barnet. Foreldre og barn 
kan ha ulike behov, og det er viktig at tenestene 
kan gi eit tidleg, tilpassa og samordna tilbod.

Måla er nærare omtalte under overskriftene 
«Barnet sine rettar og ordningar for med-
verknad», «Oppvekstvilkåra for barn og unge» og
«Foreldrestøtte og førebygging av familie-
konfliktar».

Prioriteringar på familie- og oppvekstområdet i 2025

Barnehage, skule, SFO, fritidsaktivitetar og nabo-
laget er viktige arenaer i oppveksten til barn og 
unge og bidreg til at barn og unge skal få like 
høve til å delta i samfunnet, uavhengig av familie-
bakgrunn. Regjeringa vil i 2025 leggje fram ei mel-
ding til Stortinget om politikk for å redusere sosi-
ale skilnader blant barn og unge for å hindre at 
dårlege levekår går i arv. Meldinga skal følgje opp 
ekspertgruppa om barn i fattige familiar (Rege-
gruppa) og ekspertgruppa om verknaden av 
barnehage, skule og SFO for sosial utjamning og 
sosial mobilitet (Løken-gruppa).

I 2023 sette regjeringa ned eit utval som skal 
granske internasjonale adopsjonar til Noreg. Eit 
mål med arbeidet er å få svar på om det har vore 
ulovlege eller uetiske tilhøve ved utanlands-
adopsjonar til Noreg. Utvalet skal greie ut om 
systemet for adopsjonar har vore forsvarleg, og vil 
levere sin rapport innan utgangen av 2025. Regje-
ringa fekk på plass fleire nye etteradopsjonstiltak i 
2023, som er vidareutvikla i 2024 og vil halde fram 
i 2025. Tiltaka skal sørgje for at adopterte og fami-
liane deira skal få tilbod om råd og rettleiing i 
etterkant av adopsjonen. For å gi god oppfølging 
på tvers av tenester er det viktig at kommunar får 
samordna og koordinert rettleiing. Det trengst ein 
gjennomgang av eksisterande rettleiingsmateriell 
til kommunar om oppfølging av barn som er adop-
terte, og familien deira. Derfor er det gitt eit felles 
oppdrag frå Barne- og familiedepartementet, 
Helse- og omsorgsdepartementet og Kunnskaps-
departementet til underliggjande direktorat om 
dette i 2024.

Regjeringa vil i 2025 leggje fram forslag til 
endringar i barnelova og i familievernkontorlova. 
Endringane i barnelova skal styrkje barn sine ret-
tar og betre leggje til rette for likestilt foreldre-
skap og felles omsorg frå begge foreldre etter 
samlivsbrot. Ny familievernkontorlov skal mellom 

anna tydeleggjere kva føremål familievernet har, 
og kva for oppgåver og målgruppe tenesta har. 
Tydeleggjering av føremål, målgruppe og oppgå-
ver vil kunne bidra til eit likeverdig tenestetilbod i 
heile landet og styrkje familievernet som ei føre-
byggjande teneste for familiar.

Mykje av kvardagen til barn og unge skjer 
digitalt. Regjeringa tek sikte på å  leggje fram ei 
melding til Stortinget om trygg digital oppvekst i 
2024. Regjeringa foreslår i 2025 å sette av 7 mill. 
kroner for å bidra til at barn og unge skal få ein 
tryggare digital kvardag. Midlane vil mellom anna 
bli nytta til informasjon om og arbeid med alders-
grense for sosiale medium og tilsyn med forbru-
karvernet til barn i digitale medium. Barn og 
unge i dag er mykje meir digitale enn tidlegare. 
Det kan ha positive sider, men det er også mange 
farar ved barn sin digitale kvardag.

Det er eit mål at barn og unge får ein aktiv, del-
takande og trygg digital oppvekst. Meldinga skal 
byggje opp under dette målet og bidra til ein meir 
heilskapleg politikk, som sørgjer for å verne barn 
mot skadeleg bruk, vareta barn sine rettar på 
internett og at innsatsen til styresmaktene er sam-
ordna. Teknologien gir mange moglegheiter og 
styrkjer mellom anna høvet til å skaffe informa-
sjon og ytre seg, samstundes som han utfordrar 
barn sine rettar og levekår. Desse omsyna må 
balanserast. Dei store plattformene kan ha utfor-
drande forretningsmodellar, til dømes med tanke 
på personvern, marknadsføring, algoritmestyrt 
innhald og reklame og design som skaper avhen-
gigheit. Korleis styresmaktene kan regulere og 
samarbeide med selskapa for å gjere tenestene til-
passa barn, er ein del av arbeidet med trygg digi-
tal oppvekst. Vidare er foreldre og føresette dei 
viktigaste personane til å beskytte barna og til å ta 
i vare barn sine interesser og behov. For å gjere 
det må dei vere medvitne om ansvaret sitt som for-
elder eller omsorgsperson og ta informerte val for 
eller på vegner av barna sine, tilpassa modenska-
pen og alderen til barnet. Mange foreldre synest 
det er krevjande å følgje med på nettbruken til 
barna sine. Å komme tidleg inn med informasjon 
for å støtte og styrkje foreldre vil òg betre barna 
sine oppvekstvilkår. Det er viktig å ta vare på barn 
sitt person- og forbrukarvern, høve til deltaking 
og samhøyrsle og retten til vern mot overgrep, 
mobbing og skadeleg bruk og innhald. Arbeidet 
med å følgje opp meldinga vil bli prioritert i 2025.

Vald og overgrep mot barn og vald i nære rela-
sjonar er eit stort samfunns- og folkehelse-
problem. Forutan smerta, frykta og dei fysiske 
skadane barna kan oppleve i konkrete valds-
situasjonar, kan valdsutsette barn få vedvarande 

helseplager. Å bli utsett for vald som barn kan ha 
like store konsekvensar for fysisk helse som for 
psykisk helse. Valden skaper utryggleik, kan gi 
helseutfordringar og tap av velferd og avgrensar 
livsutfaldinga og moglegheita for ei aktiv sam-
funnsdeltaking. Vald må avdekkjast tidleg slik at 
utsette får naudsynt hjelp og vern. Regjeringa vil i 
2025 følgje opp tiltak i opptrappingsplanen mot 
vald og overgrep mot barn og vald i nære relasjo-
nar (2024–2028). Regjeringa har også sendt for-
slag til endringar i krisesenterlova på høyring.

Krisesenterlova legg til kommunane å sørgje 
for eit krisesentertilbod for kvinner, menn og barn 
som er utsette for vald eller truslar om vald i nære 
relasjonar. Regjeringa føreslår å etablere ei tilskots-
ordning for å stimulere kommunar til å gradere 
opp, fornye eller utvide krisesentera sine. I 2025 
skal organiseringa av og måten å innrette ordninga 
på greiast ut. Tilskot vil etter planen kunne utbe-
talast frå andre halvdelen av 2025. Den statlege til-
skotsordninga avløyser ikkje det økonomiske 
ansvaret kommunane har for krisesentertilbodet.

Barn som blir utsette for omsorgssvikt, vald 
og overgrep, treng gode offentlege tenester. 
Fleire barn får likevel ikkje den hjelpa dei treng. 
Regjeringa er i gang med å etablere ei under-
søkingsordning i Statens helsetilsyn for saker 
som gjeld drap, vald, overgrep eller grov omsorgs-
svikt mot barn, og tek sikte på å fremje ein lov-
proposisjon våren 2025 med forslag til regulering 
av ordninga.

Regjeringa føreslår ei auke på 20 mill. kroner 
til kriminalitetsførebyggjande foreldrestøttande 
arbeid i Oslo, Bergen, Kristiansand, Trondheim 
og Drammen. Målet med tiltaket er å gi støtte til 
foreldre, med ungdom som har byrjande risikofylt 
åtferd, slik at dei kan ivareta sitt foreldreansvar og 
gi god omsorg. Forslaget er ein del av totalt 405 
mill. kroner til førebygging av barne- og 
ungdomskriminalitet, målretta mot område og 
miljø med kriminalitetsutfordringar.

Regjeringa lanserte eit samfunnsoppdrag for å 
inkludere fleire barn og unge i utdanning, arbeids- 
og samfunnsliv i Meld. St. 5 (2022–2023) Langtids-
plan for forskning og høyere utdanning 2023–2032.
I 2023 og 2024 har arbeidet vore i ein innleiande 
fase, der samfunnsoppdraget er utvikla, og der 
mål, delmål og organisering er spesifiserte. Regje-
ringa tek sikte på å gå vidare med samfunns-
oppdraget i 2025. Dette inneber mellom anna å 
starta opp eit samarbeid med mellom anna kom-
munesektoren, frivilligheita og arbeidslivs-
partane om ein målretta innsats for å redusere 
delen unge utanfor. Sjå ytterlegare omtale av lang-
tidsplanen i del III Forsking og utvikling.

Resultatrapport og strategiar

I denne delen blir det gjort greie for gjennomførte 
tiltak og resultat som er oppnådde i 2023 og fyrste 
halvåret i 2024, og for planlagde tiltak i 2025.

Familieordningane

Familiar med barn har plikter og kostnader som 
andre samfunnsgrupper ikkje har, samstundes 
som heile samfunnet er tent med at barn kjem til, 
og at dei har ein god oppvekst.

Dei ulike overføringsordningane til barne-
familiane er utbetalingar til forsørgjarar som tener 
fleire føremål. Offentlege ordningar kompenserer 
familiane for delar av utgiftene dei har til barna, 
noko barnetrygda er eit døme på. Ordningane sik-
rar òg foreldre inntekt i særskilde situasjonar, slik 
til dømes foreldrepengar gjer etter fødsel ved at 
foreldre ikkje taper inntekt medan dei er heime 
med heilt små barn. Familieordningane har til fel-
les at dei bidreg til å tryggje dei økonomiske ram-
mene rundt familien og skal hjelpe til med å gi 
barn og foreldre tilstrekkeleg gode økonomiske 
levekår.

Arbeids- og velferdsdirektoratet (AVdir) for-
valtar størstedelen av budsjettet til BFD gjennom 
ytingane barnetrygd, bidragsforskott, eingongs-
stønad ved fødsel og adopsjon, foreldrepengar og 
kontantstøtte. I tillegg forvaltar Nav ordninga med 
offentleg fastsetjing og endring av barnebidrag. 
Nav gjer i det store korrekte vedtak innanfor gjel-
dande krav og dei gitte måla om sakshandsa-
mingstider. Departementet vil i 2025 følgje med på 
forvaltinga av dei ulike ordningane og medverke 
til god forvalting av desse.

Nedanfor gjer departementet greie for barne-
trygd, kontantstøtte og regelverket for barne-
bidrag. Foreldrepengeordninga, eingongsstøna-
den ved fødsel og adopsjon og forskotterings-
ordninga er nærare omtalte under program-
kategori 28.50.

Barnetrygd

Barnetrygd er ei månadleg utbetaling til foreldre 
med barn under 18 år. Barnetrygda skal kompen-
sere familiane for nokre av utgiftene dei har til 
barna, og er midlar som familien kan disponere 
sjølv. Ordninga er universell og eit gode for alle 
barnefamiliar. Midlane er samstundes særleg vik-
tige for mottakarar med ein svak privatøkonomi og 
kan hjelpe fleire familiar og barn ut av fattigdom. 
Barnetrygda er skattefri og bidreg til ei omforde-
ling mellom innbyggjarar med og utan barn.

Barnetrygda er auka atskilleg under denne 
regjeringsperioden. Skilnaden i barnetrygd for 
barn under og over seks år er utjamna, slik at 
barnetrygda per barn igjen er éin og same sats, 
uavhengig av alderen til barnet. I 2023 auka ein 
barnetrygda for dei eldste med 200 kroner per 
månad, og i samband med Revidert nasjonal-
budsjett for 2024 vart ytinga for dei eldste barna 
auka med ytterlegare 256 kroner per månad, gjel-
dande frå september 2024.

Det er òg innført ein særskild auke i barne-
trygda til einslege forsørgjarar. Frå 2023 auka den 
årlege utbetalinga av utvida barnetrygd med 5 000 
kroner. Same året vart særfrådraget til einslege 
forsørgjarar i skattesystemet avvikla og den utvida 
barnetrygda auka tilsvarande verdien av eit mak-
simalt frådrag. Å leggje om støtta til einslege frå 
særfrådrag til utvida barnetrygd er ei forenkling, 
og dette innebar ei betring for einslege utan inn-
tekt.

Statistisk sentralbyrå har i samband med dei 
oppdaterte tala for delen barn som bur i familiar 
med vedvarande låg inntekt, peikt på auken i 
barnetrygda dei siste åra som ei mogleg forkla-
ring på kvifor talet for dei yngste barna i låg-
inntektsfamiliar har gått ned sidan 2020.1

På området til Arbeids- og inkluderings-
departementet er det ved lov 17. juni 2022 nr. 42 
om Endringer i sosialtjenesteloven og arbeids-
miljøloven (statsforvalterens tilsynsvirksomhet, øko-
nomisk stønad, forskriftshjemmel, m.m.) gjort ei 
endring i sosialtenestelova som slår fast at barne-
trygda skal bli halden utanfor ved berekninga av 
økonomisk sosialhjelp. Sidan 2022 er barnetrygda 
for barn over 6 år auka med 456 kroner i måna-
den. Sosialhjelpsmottakarar med barn i denne 
alderen får dermed ein slik auke i barnetrygda 
utan at det skal påverke størrelsen på sosialhjelpa.

Noreg har over tid teke imot ein stor del for-
drivne frå Ukraina samanlikna med nabolanda 
våre. Høge innkomsttal har gitt eit press på mot-
takssystemet og kapasiteten kommunane har til å 
levere gode tenester til innbyggjarane, både til for-
drivne og andre. Regjeringa bestemte derfor at 
det skulle sjåast på tiltak som kan jamne ut inn-
komsten til Noreg til eit nivå meir på linje med 
nabolanda våre. Som eitt av fleire tiltak er det ved 
lov 25. juni 2024 nr. 53 om Endringer i barnetrygd-
loven og midlertidige endringer i lovverket som følge 
av ankomst av fordrevne fra Ukraina (videreføring 
m.m.) endra i barnetrygdlova frå 1. juli 2024, jf. 

Prop. 72 L (2023–2024) og Innst. 430 L (2023–
2024).

Etter endringane er føresegna i barnetrygd-
lova om etterbetaling av barnetrygd i opptil tre år 
oppheva og erstatta av ein ny regel om etterbeta-
ling i opptil tre månader, med eit unntak om etter-
betaling i opptil tre år i einskilde tilfelle, etter møn-
ster av folketrygdlova. Vidare er det innført ei ny 
føresegn som presiserer når personar med mel-
lombels kollektivt vern tidlegast kan sjåast på som 
busette i Noreg. I praksis vil endringane seie at 
personar med mellombels kollektiv beskyttelse 
ikkje lenger får etterbetalt barnetrygd for det fyr-
ste året dei er i Noreg. Endringane i barnetrygd-
lova gjeld generelt, og det er gitt overgangsreglar.

Regjeringa føreslår å føre vidare satsane i 
barnetrygda med uendra nivå i 2025. Oversikt 
over talet på mottakarar er gitt under kap. 845, 
post 70.

Kontantstøtte

Regjeringa vil vidareføre retten til kontantstøtte 
for dei yngste barna. Kontantstøtte er ei økono-
misk yting som er tilgjengeleg for familiar med 
barn i alderen 13 til 19 månader. Ytinga er ei øko-
nomisk støtte som gir barnefamiliar større fleksi-
bilitet, og gjer det enklare for dei som sjølv vil yte 
omsorga for dei minste eittåringane. Utbetalinga 
krev at barnet ikkje nyttar fulltids barnehageplass 
som det blir ytt offentleg driftstilskot til.

Frå 1. august 2024 vart kontantstøttelova 
endra slik at familiar kan få kontantstøtte for barn 
til og med 19 månader. Før det kunne familiar få 
støtte fram til 23 månader. Ein kontantstøtte-
periode frå og med 13 til og med 19 månader sik-
rar at alle familiar anten har krav på barnehage-
plass eller kontantstøtte.

Endringa i kontantstøttelova frå 1. august 2024 
innebar konsekvensar som ikkje har vore tilsikta. 
Regjeringa kjem tilbake til Stortinget med ein lov-
proposisjon som følgjer opp dette.

Regjeringa føreslår å føre vidare satsane for 
kontantstøtte med uendra nivå i 2025. Dette er 
omtalt under kap. 844, post 70.

Barnebidrag

Alle barn har rett til å bli forsørgde av foreldra 
sine. Forsørgingsplikta og plikta til å dekkje utgif-
tene til utdanning gjeld uavhengig av om foreldra 
bur saman med barnet eller ikkje. Den av foreldra 
som ikkje bur saman med barnet, oppfyller 
forsørgingsplikta si ved å betale faste månadlege 
barnebidrag til barnet. Fram til barnet er 18 år, vil 

1 Sjå SSB-artikkelen «Færre barn lever i familier med lav-
inntekt» av Normann ved SSB frå 2024.

den forelderen barnet bur saman med, forvalte 
barnebidraget på vegner av barnet.

Foreldra kan sjølve avtale kor stort barne-
bidraget skal vere, eller dei kan be det offentlege 
ved Nav om å fastsetje barnebidraget. Det er eit 
mål at flest mogleg foreldre skal inngå privat 
avtale om barnebidrag. Det har over fleire år vore 
ein auke i talet på delte familiar som inngår slike 
private avtalar. Private avtalar kan vere betre til-
passa dei individuelle behova til den einskilde 
familien.

Tal frå Arbeids- og velferdsdirektoratet viser ein 
klar nedgang i delte familiar som nyttar det offent-
lege tilbodet frå Nav om fastsetjing av barnebidrag 

frå 2011 til 2022. Om lag 28 prosent hadde i 2022 
bidragssak gjennom Nav, medan talet var 43 pro-
sent i 2011. Direktoratet er av den oppfatning at 
nedgangen heng saman med at stadig fleire vel delt 
bustad for barna ved samlivsbrot.

I absolutte tal viser statistikken frå Nav om 
offentlege fastsette barnebidrag at det per 31. 
mars 2024 totalt var 46 627 bidragspliktige og 
51 243 bidragsmottakarar som nytta seg av tenes-
tene til Nav til formidling av barnebidrag. Det vart 
i same tidsrommet utbetalt barnebidrag og/eller 
forskott på bidrag frå det offentlege for 70 174 
barn. Det er 1 117 færre barn enn i mars 2023 og 
37 746 færre barn enn i mars 2015.

Tabell 4.1 Barn som får barnebidrag/og eller bidragsforskott gjennom det offentlege, etter alder og 
storleiken på det gjennomsnittlege bidraget (kroner) prosent.

Talet på barn
Gjennomsnittleg bidrag per månad 

(kroner)

Barn 0–5 år 6 072 2 204
Barn 6–10 år 15 992 2 395
Barn 11–14 år 21 351 2 604
Barn 15–17 år 19 344 2 997
Barn 18+ 1 731 5 016
Utanlandske barn utan norsk fødselsnummer 529 3 284
Kjelde: Arbeids- og velferdsdirektoratet. Tal frå utgangen av fra mars 2024. Tala omfattar ikkje barn med ukjend far.

Barnelovutvalet har i NOU 2020: 14 Ny barnelov
mellom anna vurdert kva utforminga av bidrags-
systemet har å seie for likestilt foreldreskap, og 
korleis foreldre skal sikrast like rettar som 
omsorgspersonar. Utvalet har nokre forslag til 
endringar i bidragsreglane.

Stortinget har ved handsaminga av Dokument 
8:40 S (2020–2021) om samværssabotasje, i opp-
modingsvedtak nr. 715 (2020–2021), sjå omtale i 
del I, bede regjeringa greie ut om det er naudsynt 
å justere i barnebidragsreglane for å sikre at øko-
nomi ikkje blir ein drivande faktor for samværs-
hindring. Departementet følgjer opp utgreiinga 
frå barnelovutvalet og oppmodingsvedtaket.

Familieordningane og EØS-avtalen

EØS-avtalen er den mest omfattande internasjo-
nale avtalen som Noreg er ein del av, og inneber ei 
rekkje rettar og plikter. Avtalen skal mellom anna 
sikre fri rørsle av arbeidstakarar i ein felles euro-
peisk arbeidsmarknad og koordinerer i tillegg 

trygderettar som foreldrepengar, barnetrygd og 
kontantstøtte.

Det nasjonale regelverket vårt og praksisen 
vår på trygdeområdet skal vere tilpassa og i tråd 
med EØS-retten. Regjeringa ønskjer å finne gode 
løysingar for dette. Det er òg ønskjeleg å ta omsyn 
til ein rimeleg bruk av norske velferdsordningar 
og til berekrafta i det norske velferdssystemet.

Det er dei siste par åra gjennomført fleire 
endringar i praktiseringa av EØS-regelverket i for-
valtinga Arbeids- og velferdsetaten gjer av familie-
ordningane. I 2023 vart praksisen endra slik
– at ein forelder som bur saman med barnet i eit 

anna EØS-land, får ein sjølvstendig rett til 
barnetrygd, utvida barnetrygd og kontant-
støtte dersom han eller ho oppfyller vilkåra for 
ytinga, og føresett at barnet «i hovudsak [blir] 
forsørg[d]» av ein forelder som har Noreg som 
lovvalsland

– at foreldre som aldri har budd saman, også er 
omfatta av føresegnene til trygdeforordninga 
om familieytingar

– at småbarnstillegget i barnetrygda blir rekna 
som ei familieyting etter trygdeforordninga

Det er òg gjennomført endringar i foreldrepenge-
ordninga for å sikre at norsk rett er i samsvar med 
krava i direktiv (EU) 2019/1158 om balanse mel-
lom arbeidsliv og familieliv for foreldre og 
omsorgspersonar, jf. Prop. 85 LS (2023–2024) 
Endringer i folketrygdloven (styrking av fedres rett til 
foreldrepenger) og samtykke til godkjenning av EØS-
komiteens beslutning nr. 74/2024 om innlemmelse i 
EØS-avtalen av direktiv (EU) 2019/1158 om 
balanse mellom arbeidsliv og familieliv for foreldre 
og omsorgspersoner og om oppheving av rådsdirektiv 
2010/18/EU og Innst. 356 S (2023–2024). Sjå 
omtale under programkategori 28.50 for meir om 
desse endringane i foreldrepengeordninga.

Barnet sine rettar og ordningar for medverknad

Barn har særskilde rettar etter Grunnlova og 
barnekonvensjonen. Barn er avhengige av at 
andre tek vare på dei og sikrar interessene deira 
utan eigennytte. Barndommen legg grunnlaget 
for vaksenlivet og har følgjer for nye generasjonar. 
Ved handlingar og i avgjerder som gjeld barn, skal 
kva som er det beste for barnet, vurderast sær-
skilt og vere eit grunnleggjande omsyn. Det 
offentlege pliktar såleis å vurdere om tiltak gjeld 
barn eller kan få konsekvensar for barn. Den som 
har ansvar for tiltaket, må såleis syte for å vurdere 
barn sine rettar som ein del av sakshandsaminga.

Meininga til barna kan bidra til å kaste lys over 
konsekvensar av tiltak for barn og klargjere kva 
som er det beste for barna det gjeld. At barn blir 
involverte, er ein verdi i seg sjølv, i tillegg til at dei 
vil få erfaring med deltaking i samfunnet og kan få 
auka tilliten sin til samfunnet. Departementet vil 
halde fram med arbeidet med å vareta barn sine 
rettar, mellom anna i samarbeidet med andre 
departement og direktorat.

Departementet har fastsett dette målet for 
barn sine rettar:

– Barn får medverke, og barn sine rettar blir betre 
varetekne.

Departementet har det koordinerande ansvaret 
for barnekonvensjonen. Noreg leverte sin 7. rap-
port til FNs barnekomité i juni 2024, og skal etter 
planen høyrast av komitéen i 2025 om korleis vi 
oppfyller konvensjonen. Dei ulike departementa 
er involverte i det førebuande arbeidet.

Betre informasjon til barn og unge om når og 
korleis det er høve til å klage, kan medverke til å 
betre barn sine rettar generelt. Departementet har 
koordinert eit tverrdepartementalt samarbeid for å 
kartleggje kva for høve barn har til å klage nasjo-
nalt. Nasjonale høve til å klage for barn er nærare 
omtalte i oppmodingsvedtak 562 av 28. mars 2023.

Departementet har frå 2024 teke over ansvaret 
for Haag-konvensjon 1980 om barnebortføring. 
Departementet har frå før ansvar for fleire Haag-
konvensjonar om internasjonal privatrett som skal 
sikre eit godt internasjonalt samarbeid for å ta i 
vare og verne barn, irekna konvensjon 1996 om 
jurisdiksjon, lovval, anerkjenning, fullbyrding og 
samarbeid om foreldremynde og tiltak for vern av 
barn, konvensjon 1993 om vern av barn og sam-
arbeid ved internasjonale adopsjonar og konven-
sjon 2007 om internasjonal innkrevjing av under-
haldsbidrag til barn og andre former for under-
hald til familiar. Departementet har òg lovgivings-
ansvaret for desse konvensjonane.

Ordningar for at barn og unge får medverke

At barn og unge får medverke i saker som angår 
dei, er ein viktig føresetnad for god politikk-
utforming og tenesteutvikling for barn og unge. Å 
leggje til rette for medverknad bidreg òg til at 
barn og unge tek samfunnsansvar. Retten til med-
verknad er teken inn i Grunnlova, og barne-
konvensjonen pålegg staten å sikre at barn får 
uttale seg om alle tilhøve som gjeld barnet.

Bufdir har eit særskilt ansvar for å auke med-
vitet om barnekonvensjonen og korleis han kan 
nyttast for å styrkje deltakinga til barn og unge i 
ulike sektorar og på ulike forvaltingsnivå. Dei føl-
gjer òg opp arbeidet med å gjere barnekonvensjo-
nen kjend ute i tenestene i kommunane.

Regjeringa ønskjer meir søkjelys på at det skal 
vere mogleg for barn og unge å delta og påverke 
samfunnet og samfunnsutviklinga. Bufdir arran-
gerer i samarbeid med KS og Frivillighet Norge 
regionale nettverkssamlingar og møteplassar for 
ungdomsråd, kommunar og frivillige organisasjo-
nar. Ungdomskonferansen, som blir arrangert av 
Bufdir, er ein nasjonal nettverkskonferanse for 
medlemmer frå ungdomsråda og dei som jobbar 
med og for ungdom i kommunane. Konferansen 
blir arrangert kvart andre år og vart sist arrangert 
i 2023. På konferansen vart prisen Årets ungdoms-
kommune delt ut til ein kommune som arbeider 
for auka deltaking og medverknad blant barn og 
unge. I 2023 gjekk prisen til Kvam herad, som no 
planlegg Ungdomskonferansen 2025 i samråd 
med Bufdir og ungdommar.

Den femårige satsinga på Ung medverknad for 
betre oppvekstvilkår (tidlegare omtalt som Opp-
vekstsamarbeidet) har som hensikt å styrkje ung 
medverknad i arbeidet til kommunane med å 
fremje gode oppvekstvilkår. Som del av dette har 
Rambøll, på oppdrag frå Bufdir, utarbeidd ein rap-
port som presenterer funn frå ei kartlegging av 
ungdomsmedverknad på systemnivå. Kartleg-
ginga omfattar både kommunalt, fylkeskommu-
nalt og statleg nivå. Målet er å auke kunnskapen 
om korleis kommunar, fylkeskommunar og stat-
lege aktørar arbeider med å innhente meiningar 
frå ungdom. I 2024 vil det bli sett i gang eit større 
forskingsprosjekt som skal gå over to år, for å sjå 
på verknader av ungdomsmedverknad i plan- og 
avgjerdsprosessar i utvalde kommunar.

Regjeringa greier ut om det er mogleg å styr-
kje medverknaden til barn og unge på systemnivå. 
Dette krev samarbeid, innsats og god forankring 
på tvers av etatar. Departementet vil føre vidare 
arbeidet i 2025.

Regjeringa vil at ung.no skal vere den primære 
kanalen staten har for digital informasjon, dialog og 
digitale tenester til barn og unge på tvers av sekto-
rar og tenestenivå, gjennom realisering av DigiUng-
samarbeidet. For meir omtale og informasjon om 
tenestene, sjå avsnittet «Trygg digital oppvekst».

Oppvekstvilkåra til barn og unge

Dei fleste barna i Noreg veks opp i trygge familiar 
med gode oppvekstvilkår. Alle barn og unge er 
avhengige av at andre tek i vare interessene og 
behova deira. Foreldre er dei viktigaste personane 
til å ta vare på interessene og behova til barna. 
God omsorg, oppfølging i barnehage og skule og 
å delta i fritidsaktivitetar er døme på investeringar 
i barn som har ein verdi når det skjer, men som 
kanskje har den største vinsten langt fram i tid.

Barn som blir utsette for omsorgssvikt, vald 
og overgrep, har eit særskilt behov for god oppføl-
ging og gode offentlege tenester. Det same gjeld 
andre barn som opplever ulike utfordringar når 
dei veks opp. Dette kan vere barn som veks opp i 
fattige familiar, eller som har foreldre med andre 
levekårsutfordringar. Dårlege oppvekstvilkår er 
utfordrande for dei barna det gjeld, og gir auka 
risiko for å falle utanfor arbeids- og samfunnslivet 
som vaksne. Dette fører òg til store kostnader for 
samfunnet, mellom anna gjennom tapte arbeids-
inntekter og tapte leveår.

Å gi barn og unge gode oppvekstvilkår krev 
innsats og samarbeid på tvers av sektorar og 
tenester. Eit godt kunnskapsgrunnlag er naudsynt 
for å kunne utvikle treffsikre tiltak.

Departementet har derfor fastsett dette målet 
for arbeidet retta mot utsette barn og unge:

– Gode oppvekstvilkår som motverkar risiko for 
utanforskap blant barn og unge

Betre samarbeid for utsette barn og unge

Familiar med barn har behov for og skal få saman-
sette tenester. Nokre familiar har større behov 
enn andre. Fleire barn og føresette opplever at 
tenester ikkje snakkar saman, og at tenestene 
ikkje tilbyr det som dei opplever at dei treng.

Fleire offentlege utgreiingar, tilsyn og forsking 
syner at dei ulike velferdstenestene i mange saker 
ikkje samarbeider godt nok. Dei viser til at dette 
handlar om manglande struktur og systematikk, 
manglande oppfølging og svak koordinering av 
samarbeidet mellom tenestene. Utfordringane blir 
særleg tydelege i grenseflatene mellom tenestene 
– når ingen opplever at dei har eit tydeleg ansvar. 
Betre samordning skal førebyggje at barn og 
unge fell mellom to stolar og ikkje får dei tenes-
tene dei har behov for.

Statsforvaltaren skal vere ein pådrivar for sam-
arbeid på tvers av sektorane og samordning av 
tenestene i kommunane, slik at utsette barn og 
unge og familiane deira får eit samordna teneste-
tilbod.

Kjernegrupper er ei ny organisering og 
arbeidsform for departementa, med mål om å 
skape system for betre samarbeid mellom depar-
tementa på særlege utfordrande samfunns-
område. BFD koordinerer arbeidet med kjerne-
gruppe for utsette barn og unge (KUBU) – i til-
legg deltek Arbeids- og inkluderingsdeparte-
mentet, Helse- og omsorgsdepartementet, 
Distrikts- og forvaltingsdepartementet, Justis- og 
beredskapsdepartementet, Kommunal- og dis-
triktsdepartementet, Kultur- og likestillingsdepar-
tementet og Kunnskapsdepartementet. Føremålet 
er å samordne politikkutviklinga og tenestene til 
utsette barn og unge betre. KUBU vart oppretta i 
2021 og har blitt evaluert av Direktorat for forval-
ting og økonomistyring. Dei konkluderer med at 
kjernegruppa er godt etablert og har potensial 
som ein permanent struktur for samordning om 
utsette barn og unge.

Det er etablert ein tilsvarande struktur på 
direktoratsnivå der 13 underliggjande etatar inn-
går. Det er Barne-, ungdoms- og familiedirektora-
tet som leier denne. I 2024 har etatssamarbeidet 
mellom anna fått i oppdrag å utvikle rettleiing om 

det førebyggjande arbeidet som kommunane skal 
gjere innan oppvekstområde, og i oppdrag å 
utvikle nasjonale fagleg råd for førebygging og 
oppfølging av bekymringsfullt skulefråvær.

KUBU blir vidareført for 2025. KUBU har 
peikt ut to hovudprioriterte fagområde det skal 
jobbast særskilt med: psykisk helse og barne- og 
ungdomskriminalitet.

Regjeringa er bekymra for auken i kriminelle 
handlingar som blir utførte av barn og unge. Ein 
ser mellom anna at ei stadig yngre gruppe med 
barn utfører gjenteken og alvorleg kriminalitet.

Regjeringa føreslår ei auke på 20 mill. kroner 
til kriminalitetsførebyggjande foreldrestøttande 
arbeid i utvalde levekårsutsette kommunar, Oslo, 
Bergen, Kristiansand, Trondheim og Drammen. 
Kommunane bør prioritere å samarbeide med fri-
villige organisasjonar. Foreldre til barn og unge i 
risiko for kriminalitet vil ha behov for støtte i 
foreldrerolla. Foreldreansvaret inneber at foreldra 
har plikt til å gi barnet omsorg, omtanke og for-
svarleg oppseding. Auken skal støtte foreldre slik 
at dei kan ivareta sitt foreldreansvar. Tiltaket er 
ein del av satsinga til regjeringa på 405 mill. kro-
ner mot barne-, ungdoms- og gjengkriminalitet.

Kunnskapsgrunnlaget for utsette barn og unge  
– BarnUnge21

For at tiltak retta mot utsette barn og unge skal 
vere effektive og treffsikre, er ein avhengig av eit 
godt kunnskapsgrunnlag, og at kunnskapen blir 
teken i bruk i utdanningar, tenester og politikk. I 
2021 fekk BFD overlevert BarnUnge21-strate-
gien. Målet med strategien er å skape ein mål-
retta, heilskapleg og koordinert nasjonal innsats 
for forsking, utvikling og innovasjon for utsette 
barn og unge. Strategien fann at kunnskaps-
grunnlaget om utsette barn og unge er for svakt. 
Dette skriv seg mellom anna frå at forskinga skjer 
i små og fragmenterte forskingsmiljø, at for-
skinga er underfinansiert, skjer sektorvis og er 
kortsiktig. Strategien peiker på at det trengst ei 
solid kunnskapsutvikling om utsette barn og 
unge, og gir sju tilrådingar til korleis ein bør gå 
vidare på området.

BFD vil arbeide for eit sterkare kunnskaps-
grunnlag om utsette barn og unge, risikofaktorar 
for å hamne i gruppa og kva tiltak som kan ha føre-
byggjande effekt. Det er vidare naudsynt at kunn-
skapen systematisk blir teken i bruk i tenester, 
utdanningar og i politikkutvikling. BFD leier opp-
følginga av BarnUnge21-strategien, og det er gjen-
nomført eit prosjekt om kunnskapsgrunnlaget for 
utsette barn og unge. Sjå omtale av forskings- og 

innovasjonssatsinga til regjeringa om utsette barn 
og unge i del III Forsking og utvikling.

Vidare har regjeringa lansert eit målretta sam-
funnsoppdrag om å inkludere fleire barn og unge i 
utdanning, arbeids- og samfunnsliv i Meld. St. 5 
(2022–2023) Langtidsplan for forskning og høyere 
utdanning 2023–2032. Samfunnsoppdrag skal 
vere eit verktøy og ei arbeidsform som skal betre 
samanhengen mellom forsking, utvikling og 
endringar i regelverk og politikk for å løyse kon-
krete utfordringar. Arbeidet skal vere tids-
avgrensa. Ambisjonane for samfunnsoppdraget 
om barn og unge er å redusere delen unge som 
står utanfor sentrale arenaer i samfunnet. Sam-
funnsoppdraget er ein viktig del av arbeidet til 
regjeringa for å møte utfordringane med ungt 
utanforskap. Åra 2023 og 2024 har ein nytta til å 
utvikle samfunnsoppdraget, og det er spesifisert 
mål, delmål og organisering. Regjeringa tek sikte 
på å setje i gang samfunnsoppdraget i 2025. Sjå 
ytterlegare omtale i del III.

Avvikling av Tilskot til systematisk identifikasjon og 
oppfølging av utsette barn

Målet med tilskotsordninga er å setje kommunane 
i betre stand til å oppdage og følgje opp utsette 
barn gjennom å utvikle og implementere kommu-
nale samhandlingsmodellar. Ordninga vart eta-
blert i 2015, og kommunane har hatt høve til å 
søkje om eingongstilskot til høvesvis å utvikle og 
å implementere samhandlingsmodellar. Det vart i 
2023 tildelt i underkant av 19 mill. kroner til 30 
kommunar gjennom ordninga. Den totale løy-
vinga til tilskotsordninga i 2023 vart redusert frå 
året før gitt den lågare søknadstilgangen til ord-
ninga fordi mange kommunar allereie har fått til-
skot frå ordninga.

I 2024 starta derfor ei gradvis nedtrapping av 
ordninga. Det inneber at løyvinga i 2024 blir nytta 
overfor kommunane som skal implementere ein 
allereie utvikla modell. Bakgrunnen for nedtrap-
pinga er at tilskotsordninga har verka over fleire 
år, og søknadstilgangen og behovet for ordninga 
er derfor mindre. Departementet legg såleis opp 
til at løyvinga blir redusert ytterlegare i 2025, og 
til at ordninga blir avvikla frå og med 2026, sjå 
omtale under kap. 846, post 62.

Barn som veks opp i fattige familiar

Dei siste åra har det vore ein høg prisvekst på vik-
tige varer som mat, straum og drivstoff. Det har 
òg vore ein auke i utlånsrentene og leigeprisane. 
Sjølv om mange barnefamiliar har fått redusert 

kjøpekraft, er velferdsnivået i Noreg høgt. For 
barnefamiliar med låge inntekter kan den høge 
prisveksten likevel vere utfordrande. Naudsynte 
varer utgjer ein større del av budsjettet til hushald 
med låge inntekter. Situasjonen rammar derfor 
særleg desse familiane.

Ein indikator for kor mange barn som veks opp 
i familiar med risiko for fattigdom, er delen barn 
som lever i hushald med ei inntekt under 60 pro-
sent av medianinntekta over ein periode på tre år. 
SSB definerer denne gruppa som barn i familiar 
med vedvarande låg inntekt. Det har sidan starten 
av 2000-talet vore ein auke i delen barn som bur i 
familiar med vedvarande låg inntekt, sjølv om det 
var ein nedgang i tala frå 2020 til 2022. Auken i bar-
netrygda for dei minste og auka butid blant inn-
vandrarar er to moglege årsaker til nedgangen i 
tala. I 2022 vaks 10,6 prosent av barn i Noreg opp i 
ein familie med vedvarande låg inntekt, mot 7,7 
prosent i 2010. Foreldre med svak tilknyting til 
arbeidsmarknaden og innvandrarbefolkninga er 
overrepresenterte i låginntektsgruppa. Som følgje 
av krigen i Ukraina har Noreg dei siste åra teke 
imot mange barnefamiliar og andre fordrivne. Bar-
nefamiliar med kort butid i Noreg er særskilt 
utsette for fattigdom, og for denne gruppa er det 
naudsynt med treffsikre tiltak som bidreg til at for-
eldra kjem raskt ut i arbeid.

Det er fleire tilhøve som syner at låginntekts-
målet ikkje aleine bør leggjast til grunn for poli-
tikktiltak. Målet fangar til dømes ikkje opp dei 
positive verknadene rimelegare barnehage og 
gratis deltidsplass i SFO har for barnefamiliar sin 
økonomi. Statistisk sentralbyrå (SSB) har i 2023, 
på oppdrag frå Bufdir, komme med tilrådingar til 
indikatorar som kan supplere det noverande 
låginntektsmålet som mål på fattigdom. Departe-
mentet vil, i samarbeid med Bufdir og andre rele-
vante departement, vurdere forslaga frå SSB og 
vidare oppfølging.

Tillit mellom menneske og til offentlege institu-
sjonar er viktig for å kunne oppretthalde eit bere-
kraftig velferdssamfunn. Dersom den økonomiske 
ulikskapen blir for stor, kan tilliten bli utfordra. I 
Noreg ser familieinntekt ut til spele ei mindre rolle 
for moglegheitene som barn har til å delta i utdan-
ning og arbeid når dei veks opp, samanlikna med 
andre land. Samstundes er det analysar som tyder 
på at den sosiale mobiliteten blant dei lågaste inn-
tektsgruppene har gått noko tilbake over tid. Det 
vil seie at risikoen for at barn og unge som veks 
opp i familiar i dei lågaste inntektsgruppene, blir 
verande i den same gruppa når dei blir vaksne, har 
auka. I tillegg til å utfordre tilliten i samfunnet, kan 

fråværet av like moglegheiter til å delta i utdanning 
og arbeidsliv føre til at ein går glipp av talent.

Ein oppvekst i fattigdom er ein av fleire fakto-
rar som gir auka risiko for dårlege oppvekstvilkår 
og utanforskap. Låg kjøpekraft og få økonomiske 
ressursar kan redusere høvet foreldra har til å 
dekkje utgifter som er naudsynte og viktige for 
utviklinga til barn. Dette gjeld til dømes utgifter til 
barnehage, SFO og fritidsaktivitetar. Ein pressa 
økonomisk situasjon kan òg påverke barna nega-
tivt gjennom auka stress i familien.2 Dette er til-
høve som vidare gir auka risiko for å falle utanfor 
arbeids- og samfunnsliv som vaksen. Det er stor 
mangel på arbeidskraftsressursar til å løyse vik-
tige oppgåver i samfunnet og grenser for kor 
mange som kan stå utanfor arbeidslivet. Dei sam-
funnsøkonomiske kostnadene av at barn veks opp 
i fattigdom, er med andre ord store.

Regjeringa arbeider for å betre oppvekst-
vilkåra til barn som veks opp i fattige familiar, og 
motverke at fattigdom går i arv. Dette krev kunn-
skap om kva for tiltak som er effektive, og at desse 
blir prioriterte. Arbeid er den viktigaste kjelda til 
inntekt og velferd og sikrar at ein får ta del i inn-
tektsutviklinga i samfunnet. Tiltak som legg til 
rette for at fleire kjem i arbeid, er òg viktige for 
integreringa. Foreldre som står utanfor arbeids-
marknaden over lang tid, har ofte samansette 
utfordringar, og mange har behov for heilskapleg 
og tilpassa hjelp. Foreldra kan til dømes ha behov 
for helsehjelp, kompetansetiltak, språkopplæring 
eller foreldrestøtte. I mange tilfelle vil inntekts-
sikring gjennom kontantytingar derfor vere util-
strekkeleg, og politikkutviklinga må ta omsyn til 
dette.

Samstundes er det naudsynt å sikre at dei for-
eldra som av ulike årsaker ikkje kan arbeide, også 
kan gi barna sine ein trygg og god oppvekst med 
høve til å delta i samfunnet. Dette kan gjerast 
anten ved å auke inntekta til familiane som står 
utanfor arbeidsmarknaden, eller ved å redusere 
utgifter som barnefamiliar har.

Det trengst betre kunnskap om effektar av til-
tak med mål om å redusere og førebyggje at barn 
veks opp i fattigdom. Det er ønskjeleg at fleire for-
skingsmiljø og disiplinar forskar på dette over tid. 
I perioden 2023–2026 gjennomfører SSB, i samar-
beid med Nordisk institutt for studiar av innova-
sjon, forsking og utdanning (NIFU) og Folke-
helseinstituttet (FHI), eit fleirårig forskings-
prosjekt om barn i fattige familiar. Bufdir er opp-

2 Masarik, A. S. og Conger, R. D. (2017). «Stress and child 
development: a review of the Family Stress Model», 
Current Opinion in Psychology, 13, ss. 85–90

dragsgivar for prosjektet, som har bakgrunn i eit 
oppdrag frå departementet.

Innsatsen til regjeringa for barn i fattige familiar

God omsorg, deltaking i barnehage, skule og fri-
tidsaktivitetar er viktige for barna her og no og 
kan gi store samfunnsøkonomiske vinstar på sikt. 
Det er foreldra sitt ansvar å sørgje for trygge ram-
mer i kvardagen til barna sine. Det offentlege bid-
reg til at behova og dei særskilde rettane barna 
har, blir varetekne. Arbeidet regjeringa gjer for 
barn i fattige familiar, omfattar i dag innsats på 
tvers av mange ulike departement, sektorar og 
forvaltingsnivå.

I 2022 sette regjeringa ned ei ekspertgruppe 
om barn i fattige familiar som vurderte korleis inn-
satsen bør prioriterast for å styrkje oppvekstvilkåra 
til barna på kort sikt og førebyggje framtidig fattig-
dom. Ekspertgruppa vurderte korleis delen og 
talet på barn som veks opp i familiar med ved-
varande låg inntekt, kan reduserast på ein treff-
sikker måte. Ekspertgruppa leverte utgreiinga si i 
oktober 2023. Basert på endra berekningar frå SSB 
kom det ei tilleggsvurdering frå ekspertgruppa 
27. juni 2024. Regjeringa nyttar vurderingane frå 
ekspertgruppa om barn i fattige familiar i den 
vidare innsatsen for å motverke og førebyggje fat-
tigdom blant barnefamiliar. Like muligheter i opp-
veksten. Samarbeidsstrategien for barn og ungdom i 
lavinntektsfamilier er vidareført i 2024.

Nedanfor er ein kort omtale av dei viktigaste 
tiltaka til regjeringa for barn som veks opp i fattige 
familiar.

Stortingsmelding om sosial mobilitet og sosial 
utjamning

I 2025 vil regjeringa leggje fram ei melding til 
Stortinget om politikken til regjeringa for å redu-
sere sosiale skilnader blant barn og unge og bidra 
til sosial mobilitet. Føremålet med meldinga er å 
forsterke politikken for å redusere sosiale skilna-
der og motverke at dårlege levekår går i arv. Dette 
krev betre samanheng i politikkutviklinga og at til-
tak som har effekt, blir prioriterte. Meldinga skal 
følgje opp rapporten En barndom for livet frå 
ekspertgruppa om barn i fattige familiar (Rege-
gruppa) og rapporten Et jevnere utdanningsløp frå 
ekspertgruppe om verknaden av barnehage, 
skule og SFO for sosial utjamning og sosial mobi-
litet (Løken-gruppa). Arbeidet heng òg tett saman 
med samfunnsoppdraget om å inkludere barn og 
unge i utdanning-, arbeids- og samfunnsliv.

Meldinga skal vere overordna og setje rammar 
og retning for politikk som fremjar sosial mobilitet 
og sosial utjamning. Meldinga vil ta for seg tenes-
tetilbodet til barn, unge og familiane deira og dei 
økonomiske ordningane for barnefamiliane. Mel-
dinga vil sjå på overgangar i oppveksten, mellom 
anna overgangen frå barnehage til skule og over-
gangen til vaksenlivet. Ho vil leggje vekt på tidleg 
innsats, barna sine 1 000 fyrste dagar og tverr-
sektorielt samarbeid for å løyse komplekse utfor-
dringar.

Økonomisk støtte til barnefamiliane

Overføringar til barnefamiliane er ordningar som 
kan ha stor verknad for barn som veks opp i fat-
tige familiar. Overføringane gjeld ordningar som 
barnetrygd, eingongsstønad, kontantstøtte og 
bidragsforskott. Det er foreldra som er mottaka-
rar av stønadene. Desse ordningane betrar det 
økonomiske handlingsrommet i familiane og kan 
nyttast til barna eller til andre behov familiane har. 
For nærare omtale av desse ordningane, sjå «Øko-
nomien til barnefamiliar og familieytingane» og 
programkategori 28.50.

Under ansvarsområdet til Arbeids- og inklude-
ringsdepartementet er det òg gjennomført fleire 
endringar for barnefamiliar dei siste åra.

Som følgje av ei endring i sosialtenestelova i 
2022 skal barnetrygda haldast utanfor ved berek-
ning av økonomisk sosialhjelp. Føremålet med 
endringa er å betre økonomien til barnefamiliar.

Dei statlege rettleiande satsane for økonomisk 
sosialhjelp vart auka med 10 prosent frå 1. juli 
2023. Dette omfatta òg satsane for livsopphald til 
barn. Som følgje av situasjonen med auka leve-
kostnader vart det i desember 2022 utarbeidd ei 
rettleiing om økonomisk sosialhjelp. I rettleiinga 
blir det mellom anna mint om at Nav-kontora skal 
vere spesielt merksame på tilhøve som har betyd-
ning for oppvekstvilkåra til barn og unge.

For å betre inntekta til utsette barnefamiliar 
avvikla ein frå 1. juli 2022 føresegna om at sum-
men av uføretrygd og barnetillegg ikkje kan 
utgjere meir enn 95 prosent av tidlegare inntekt. 
Frå 2024 fører ikkje lenger barn sine eigne inntek-
ter eller barnepensjon til bortfall av barnetillegg 
for mottakarar av arbeidsavklaringspengar, uføre-
trygd og kvalifiseringsstønad. Barnetillegga for 
arbeidsavklaringspengar, kvalifiseringsstønad og 
dagpengar er auka og utgjer 36 kroner per barn 
per dag frå 1. januar 2024. Minstesatsane for 
arbeidsavklaringspengar, uføretrygd og kvalifise-
ringsstønad vart auka frå 1. juli 2024.

Deltaking i sosiale aktivitetar

Det er viktig for barn og unge å delta og å vere 
inkluderte. Dei aller fleste barn deltek i dag i orga-
niserte fritidsaktivitetar, og slik deltaking er langt 
viktigare no enn tidlegare fordi fritida er blitt meir 
organisert. Deltaking i aktivitetar på fritida kan 
bidra til å motverke einsemd og utanforskap, noko 
som gir positive erfaringar som barna kan ta med 
seg seinare i livet. Samstundes veit vi at barn i 
familiar med låg inntekt deltek sjeldnare i fritids-
aktivitetar enn andre barn. Dette er mellom anna 
grunna kostnadene ved å delta.

Dei viktigaste statlege tiltaka for å gi fleire 
barn og unge i fattige familiar høve til å delta på 
fritidsaktivitetar er tilskotsordninga Tilskot til å 
inkludere barn og unge og Fritidserklæringa. For 
nærare omtale av desse innsatsane, sjå «Deltaking 
for alle barn og unge».

I tillegg har Kultur- og likestillingsdeparte-
mentet fleire tilskotsordningar som betrar dei 
økonomiske rammene for frivillige organisasjo-
nar. Dei viktigaste er kompensasjon for meirverdi-
avgift, straumstøtte, Tilskot til lokale lag og foreinin-
gar og Frifond-ordningane. Departementet har òg 
målretta ordningar som Inkludering i idrettslag, 
Inkludering i kulturliv og Fritidstiltak for personar 
med nedsett funksjonsevne. I 2024 vart det gitt 
1,9 mrd. kroner i spelemidlar frå Kultur- og like-
stillingsdepartementet til idrettsanlegg over heile 
landet. Det vart òg tildelt 130 mill. kroner ekstra 
frå spelemidlane til arbeidet idretten gjer med å 
inkludere barn og unge. I 2024 lanserte regjeringa 
handlingsplanen Alle inkludert! for like mogleg-
heiter til delta i kultur-, idretts- og friluftslivsaktivi-
tetar. Planen er utarbeidd i eit breitt samarbeid 
med barn og unge sjølve, lag og foreiningar og 
offentleg sektor.

Regjeringa føreslår 40 mill. kroner til å styrkje 
fleire tilskotsordningar til frivillige organisasjonar 
som bidreg til å inkludere barn og unge i 2025, i 
tillegg til å føre vidare 10 mill. kroner til å følgje 
opp tiltak i planen. Regjeringa følgjer også opp 
strategien for kulturfrivilligheita Rom for del-
taking, som kom i 2023. Det er eit mål at kultur-
frivilligheita skal inkludere fleire barn og unge, og 
at økonomiske barrierar ikkje skal stå i vegen for 
deltaking.

Barnehage, skule og SFO

Barnehage og skule er viktige tenester for barn, 
som i tillegg til å ha andre mål er viktige arenaer 
for inkludering. God utdanning gir sjølvstende og 

høve til å forsørgje seg sjølv og er eit verktøy for 
sosial mobilitet og utjamning.

Regjeringa ønskjer å halde foreldrebetalinga 
for barnehage låg og ha gode moderasjonsordnin-
gar. Frå 1. august 2024 er maksimalprisen i barne-
hage redusert til 2 000 kroner per månad. For dei 
som bur i kommunar med sentralitetsindeks 5 og 
6, er maksimalprisen redusert til 1 500 kroner. I 
Statsbudsjettet 2025 føreslår regjeringa å løyve 
191 mill. kroner for å føre vidare maksimalprisen 
på same nominelle nivå.

Regjeringa vil føre vidare ordninga med gratis 
barnehage frå tredje barn i familien som går i bar-
nehage samstundes med søsken, og gratis barne-
hage for alle barn i tiltakssona i Finnmark og 
Nord-Troms.

Regjeringa vil føre vidare moderasjons-
ordninga med redusert foreldrebetaling, som 
inneber at ingen skal betale meir enn 6 prosent av 
samla skattbar inntekt for ein barnehageplass, 
med maksimalprisen som øvre grense. Regjeringa 
fører også vidare ordninga med 20 timar gratis 
kjernetid i barnehage per veke for barn i alderen 
2–5 år i familiar med låg inntekt.

I 2025 føreslår regjeringa å føre vidare 
209 mill. kroner for å auke pedagogtettleiken og 
grunnbemanninga i barnehagar i levekårsutsette 
område. Regjeringa føreslår òg føre vidare 
15,5 mill. kroner til å auke bemanninga på skular i 
levekårsutsette område.

Regjeringa vil at alle barn skal ha høve til å delta 
i SFO. Frå hausten 2024 er ordninga med 12 timer 
gratis SFO per veke for elevar på 1. og 2. trinn 
utvida til også å gjelde elevar på 3. trinn. I tillegg 
skal kommunen etter søknad gi reduksjon i SFO-
betalinga på 1.–4. trinn for elevar frå familiar der 
betalinga utgjer meir enn 6 prosent av inntekta.

Regjeringa ønskjer at alle skal fullføre vidare-
gåande opplæring og bli kvalifiserte til læreplass, 
arbeid og vidare utdanning. Ny opplæringslov 
som gjeld frå hausten 2024, omfattar ein utvida 
rett til vidaregåande opplæring fram til ein har full-
ført og bestått med studie- eller yrkeskompetanse. 
For elevar som fell frå, skal dei fylkeskommunale 
oppfølgingstenestene finne tiltak for opplæring 
og/eller arbeid. Den øvre aldersgrensa for mål-
gruppa her blir utvida frå 21 år til 25 år.

Bortebuarstipendet er auka for å hindre at 
geografi og privatøkonomi skal vere til hinder for 
å få den opplæringa ein ønskjer seg. Utstyrsstipen-
det er auka for betre samsvar med utgifter den 
einskilde har til naudsynt utstyr i opplæringa. 
Regjeringa fører vidare tilskotet for at fleire skal få 
læreplass.

Butilhøve og områdesatsingar

Ein trygg og god bustad er eit grunnleggjande 
behov og er viktig for oppvekstvilkåra til barn og 
unge. Utfordringar som hyppig flytting og det å bu 
trongt påverkar både familiane det gjeld, og kan 
skape utfordringar i nærmiljøa.

Barnefamiliar er ei prioritert målgruppe i 
fleire bustadsosiale verkemiddel, mellom anna 
startlånsordninga. Regjeringa føreslår å føre 
vidare låneramma til Husbanken på 29 mrd. kro-
ner i 2025, der startlån har høgaste prioritet. I 
2023 gjekk 61 prosent av alle startlån til barne-
familiar, totalt 16,1 mrd. kroner.

Bustøtta er eit viktig verkemiddel for å sikre 
barnefamiliar og andre husstandar med låge inn-
tekter og høge buutgifter ein høveleg bustad. I 
2023 vart bustøtteordninga styrkt for barne-
familiar, parallelt med at barnetillegga til einskilde 
andre ytingar vart auka. I gjennomsnitt førte dette 
til at om lag 1 000 fleire barnefamiliar fekk 
bustøtte kvar månad. Bustøttemottakarane fekk 
ekstra utbetalingar som hjelp til å dekkje høge 
straumrekningar i fleire periodar i 2022, 2023 og 
2024. Frå og med desember 2021 til og med mars 
2024 har det òg vore mellombelse endringar i 
bustøtteregelverket for å gi fleire husstandar til-
gang til bustøtta og ekstrautbetalingane. I sam-
band med Revidert nasjonalbudsjett for 2024 vart 
bustøtta styrkt gjennom ei rekkje tiltak. Det vart 
mellom anna vedteke at inntekta til heimebuande 
18- og 19-åringar ikkje skal telje med når bustøtta 
til ein husstand blir berekna. Dette gjeld frå og 
med oktober 2024, og regjeringa føreslår å føre til-
taket vidare i 2025. Dette vil gi heimebuande 18- 
og 19-åringar høvet til å opparbeide seg arbeids-
erfaring utan at det går ut over bustøtteutbeta-
linga for husstanden.

I nokre byar og område med konsentrasjon av 
levekårsutfordringar har staten og kommunane 
avtalebaserte samarbeid om felles ekstra innsats, 
kalla områdesatsingar. Staten vil i løpet av 2024 ha 
inngått avtalebaserte samarbeid med 14 kommu-
nar om felles ekstra innsats i slike område. Barn 
og unge i fattige familiar er ei prioritert mål-
gruppe i slike områdesatsingar. Områdesatsingar 
skal mellom anna bidra til å løfte fysiske og sosiale 
kvalitetar ved nærområda og er eit verkemiddel 
for å gjere ein ekstra innsats for tenesteutvikling 
og betre nærmiljø i levekårsutsette område. Kunn-
skapsdeling gjennom nettverksarbeid, og styrkt 
rettleiing for å auke plankompetansen, er viktige 
verkemiddel.

I 2024 vart løyvingane til områdesatsingar 
auka med 40 mill. kroner. Til saman vart det løyvd 

259 mill. kroner over budsjetta til departementa. 
Regjeringa føreslår å føre vidare desse løyvingane 
i 2025.

Sosial ulikskap i helse

Dei økonomiske, kulturelle og sosiale ressursane 
til foreldra har mykje å seie for helsa og oppveksten 
til barna og høvet dei har for å utvikle eit godt liv 
vidare i vaksenlivet. Regjeringa la fram ei stortings-
melding om folkehelse våren 2023, jf. Meld. St. 15 
(2022–2023) Folkehelsemeldinga. Å jamne ut sosiale 
helseskilnader er eit hovudmål i folkehelse-
politikken. Tiltak skal innrettast slik at tiltaka ver-
kar best for dei som treng det mest, men samstun-
des vere bra for alle. Regjeringa held fram med sat-
singa på Folkehelseprogrammet i kommunane, der 
barn og unge er ei prioritert målgruppe.

Helsedirektoratet i samarbeid med Utdan-
ningsdirektoratet, Barne-, ungdoms- og familie-
direktoratet, Arbeids- og velferdsdirektoratet, 
Integrerings- og mangfaldsdirektoratet og Folke-
helseinstituttet utarbeider oppvekstprofilar for 
kommunane som gir oversikt over ulike tilhøve 
som kan seie noko om situasjonen til barn og 
unge, og som kan brukast for å fremje levekåra 
deira, mellom anna i plan- og utviklingsarbeid i 
kommunane.

Barnehagar og skular er gode arenaer for å nå 
alle og fremje psykisk helse, livsmeistring og 
fysisk aktivitet. I Hurdalsplattforma er ambisjonen 
mellom anna å styrkje helsestasjonane og skule-
helsetenesta.

Regjeringa la i 2023 fram Meld. St. 23 (2022–
2023) Opptrappingsplan for psykisk helse. Målet 
med planen er at fleire skal oppleve god psykisk 
helse og livskvalitet, og at dei som har behov for 
psykisk helsehjelp, skal få god og lett tilgjengeleg 
hjelp. Planen omfattar heile befolkninga og har 
særleg barn og unge i fokus.

I oppfølginga av planen skal det utviklast ein 
kompetansepakke og læringsmateriell til bruk i 
skulen, slik at barn og unge kan lære meir om 
psykisk helse og kva som styrkjer denne. I 2024 
vart det mellom anna løyvd midlar til å styrkje låg-
terskeltilbod for psykisk helse og rus i kommu-
nane og å styrkje helsestasjons- og skulehelse-
tenesta. Regjeringa føreslår 400 mill. kroner til til-
tak innan psykisk helse og rus i 2025. Sjå nærare 
omtale i Prop. 1 S for Helse- og omsorgsdeparte-
mentet.

Regjeringa føreslår 5 mill. kroner til eit digitalt 
tilbod om foreldrestøtte. Det er behov for å leggje 
til rette for betre og kvalitetssikra foreldrestøtte til 
kommande og nye foreldre gjennom digitale til-

bod tilpassa ulike situasjonar og fasar i livet til 
familiar. Digitale tilbod har potensial til å nå breitt 
ut til heile målgruppa etter behov.

Arbeid, inkludering og velferd

Arbeids- og velferdspolitikken er viktig i innsat-
sen mot fattigdom. Arbeids- og velferdspolitik-
ken skal leggje til rette for at flest mogleg kan 
forsørgje seg sjølve gjennom arbeid. Deltaking 
på arbeidsmarknaden bidreg til å styrkje opp-
vekstvilkåra til barna og levekåra i familien. Inn-
satsen for å få fleire i arbeid er derfor viktig for å 
motverke at låg inntekt og levekårsutfordringar 
går i arv. For å styrkje barneperspektivet i 
arbeids- og velferdsforvaltinga (Nav) er det sett i 
gang fleire tiltak, mellom anna opplæring og 
utvikling av kompetansemateriell. Det er utar-
beidd ei rettleiing for Nav-tilsette om når og kor-
leis arbeids- og velferdsforvaltinga skal vurdere 
det beste for barnet.

Om lag seks av ti barn i hushald med ved-
varande låg inntekt har innvandrarbakgrunn. 
God integrering er viktig for at foreldre kan delta 
i arbeid og komme ut av fattigdom. Kvalifisering 
til den norske arbeidsmarknaden, norskopp-
læring og motarbeiding av diskriminerande bar-
rierar legg til rette for at fleire foreldre med inn-
vandrarbakgrunn får varig tilknyting til arbeids-
livet. Regjeringa satsar vidare på tilskots-
ordninga Jobbsjansen slik at fleire kvinner med 
innvandrarbakgrunn kan få kvalifisering for å 
komme ut i arbeid. Integreringslova legg til rette 
for at fleire nykomne flyktningar kan ta vidare-
gåande opplæring innanfor rammene av 
introduksjonsprogrammet. Lova set òg tydelege 
krav til norskkunnskap. Det er gjort ei rekkje til-
tak for å styrkje kvalifiseringstilbodet for for-
drivne frå Ukraina. Det er innført minstekrav for 
omfanget av arbeidsretta innhald i introduksjons-
programmet, og i mars 2024 vart det etablert eit 
nasjonalt tilbod om digital norskopplæring. Mel-
lom anna vil det bli enklare å kombinere jobb 
med norskopplæring.

Det er viktig med god oppfølging av unge for å 
hindre at dei blir ståande varig utanfor utdanning 
og arbeid. Regjeringa innførte ein ny ungdoms-
garanti i 2023. Målgruppa er ledige og personar 
med nedsett arbeidsevne under 30 år som ikkje 
kjem i arbeid på eiga hand. Desse skal raskt få til-
bod om tett og god arbeidsretta oppfølging frå 
Arbeids- og velferdsetaten, så lenge det er 
naudsynt.

Regjeringa føreslår 600 mill. kroner til tiltak 
for å få fleire i arbeid i 2025. Dette inneber mellom 

anna 68 mill. kroner til Jobbsjansen og 17 mill. kro-
ner til lågterskeltilbod for unge med samansette 
utfordringar. Sjå nærare omtale i Prop. 1 S (2024–
2025) for Arbeids- og inkluderingsdepartementet.

Deltaking for alle barn og unge

Ein viktig del av oppveksten til barn og unge er 
deltaking i fritidsaktivitetar. Samstundes veit vi at 
nokre barn og unge deltek mindre i slike aktivite-
tar enn andre, og at deltakinga har samanheng 
med den økonomiske og sosiale bakgrunnen til 
foreldra.3 Det kan òg vere andre årsaker til at barn 
og unge ikkje deltek, til dømes funksjons-
nedsetjing eller kulturelle faktorar. Gjennom å 
delta opplever barn og unge samkjensle og meist-
ring, som er viktig for ein god oppvekst. Retten 
barn har til kvile, fritid og leik og til å ta del i kunst 
og kulturliv, er forankra i barnekonvensjonen 
artikkel 31. Konvensjonen uttrykkjer barn sine 
heilt eigne rettar og er ein del av norsk lov. Del-
taking i fritidsaktivitetar er ein reiskap i arbeidet 
med å førebyggje utanforskap. Regjeringa arbeider 
for å inkludere alle barn og unge i fritidsaktivitetar.

Fritidserklæringa

Regjeringa har i 2023 og 2024 halde fram med 
arbeidet sitt med Fritidserklæringa, som er ein 
intensjonsavtale mellom frivilligheita, regjeringa 
og KS. Erklæringa byggjer på artikkel 31 i FNs 
barnekonvensjon. Fritidserklæringa slår fast at 
alle barn skal ha rett til å delta jamleg i fritids-
aktivitetar saman med andre, og legg med dette 
rammene for arbeidet til regjeringa for å inklu-
dere barn og unge i fritidsaktivitetar.

Tilskot til å inkludere barn og unge

Målet med tilskotsordninga er å leggje til rette for 
at alle barn og unge har høve til meistring og del-
taking i samfunnet. På denne måten skal ordninga 
dempe konsekvensar ved fattigdom, men òg bidra 
til å førebyggje framtidig utanforskap.

Ordninga inneheld 12 ulike aktivitetstypar 
retta mot utsette barn og unge og omfattar mel-
lom anna tilskot til kultur-, ferie- og fritidsaktivite-
tar, lokale fritidskassar, opne møteplassar (fritids-
klubbar og ungdomshus m.m.), aktivitetsguidar, 
sommar- og deltidsjobbar for ungdom og losar/

3 Jacobsen. S. E. mfl. (2021). Sosial ulikhet i barn og unges 
deltakelse i organiserte fritidsaktiviteter. Betydningen av sosi-
oøkonomiske ressurser, geografi og landbakgrunn (Rapport 
2021:01). Bergen/Oslo: Senter for forsking på sivilsamfunn 
og frivillig sektor. 

ungdomslosar som skal hjelpe unge med å fullføre 
utdanningsløp. Offentlege instansar, frivillige 
organisasjonar og private aktørar kan søkje om til-
skot til dei fleste aktivitetstypane.

I 2023 vart ordninga styrkt med 96. mill. kro-
ner til om lag 664 mill. kroner. 20 mill. kroner av 
auken skulle prioriterast til søknader om utstyrs-
sentralar. Med bakgrunn i dei auka levekost-
nadene vart det i samband med Revidert nasjonal-
budsjett for 2023 løyvd 15 mill. kroner ekstra til 
lokale fritidskassar gjennom ei mellombels til-
skotsordning. I nysalderinga om 2023-budsjettet 
vart det på grunn av prisauken mellombels løyvd 
9 mill. kroner til hjelpetiltak for vanskelegstilte 
grupper. Tal frå 2022 viser at dei fleste tilskots-
mottakarane er nøgde med ordninga, og dei aller 
fleste vurderer at ordninga treffer behova til mål-
gruppa.

I budsjettet for 2024 vart ordninga styrkt med 
50 mill. kroner til om lag 758 mill. kroner. Auken 
skulle prioriterast til lokale fritidskassar. Av til-
delinga i 2024 gjekk om lag 380 mill. kroner til 
fleirårige prosjekt som vart innvilga gjennom til-
skotsordninga i 2022 og 2023. Om lag 380 mill. 
kroner var tilgjengelege for nye søknader.

I 2024 vart det gitt tilskot til 822 nye søknader i 
253 kommunar. 468 av desse søknadene bidreg til 
å nå målet med Fritidserklæringa. Av dei nye søk-
nadene som inneheldt søknad om tilskot til lokale 
fritidskassar, fekk 76 av 79 tilskot frå Bufdir. Den 
største delen av midlane frå tilskotsordninga vart 
tildelt frivillige organisasjonar, og kultur-, ferie- og 
fritidsaktivitetar var den aktivitetstypen som 
samla vart tildelt mest midlar i kommunane.

I 2024 gjennomførte Rambøll ei mindre evalue-
ring av aktivitetstypen Lokal fritidskasse. Evalue-
ringa, som er basert på vurderingar frå tilskot-
smottakarane, tyder på at ordninga i stor grad bid-
reg til å inkludere fleire barn og unge i fritids-
aktivitetar. I 2025 skal heile tilskotsordninga evalu-
erast. Evalueringa skal sjå på både måloppnåinga 
og forvaltinga av ordninga.

I 2025 føreslår regjeringa å føre vidare løy-
vinga til Tilskot til å inkludere barn og unge på 
same nominelle nivå. Dette inneber at løyvinga i 
2025 vil utgjere om lag 758 mill. kroner.

Oppfølging av rapport om rammevilkåra til fritids-
klubbane

Fritidsklubbtilbodet i kommunane er ein viktig 
del av fritida til barn og unge. I fritidsklubbane er 
delen som deltek, størst blant familiar med låg 

sosioøkonomisk status4. I dag kan aktørar søkje 
tilskot til fritidsklubbar gjennom tilskotsordninga 
til å inkludere barn og unge. På oppdrag frå 
Barne- og familiedepartementet lanserte NTNU 
Samfunnsforskning i 2023 ein rapport om ramme-
vilkåra til fritidsklubbane. Rapporten tilrår fleire 
tiltak for å betre rammevilkåra til fritidsklubbfel-
tet. Regjeringa vurderer no oppfølging av tilrådin-
gane i rapporten.

Støtte til barne- og ungdomsorganisasjonane

Det blir løyvd midlar til barne- og ungdomsorgani-
sasjonane gjennom den nasjonale og internasjo-
nale grunnstøtta. Dette er midlar som går til nasjo-
nalleddet i barne- og ungdomsorganisasjonane og 
andre organisasjonar med eit barne- og 
ungdomsarbeid. Ordninga gir ein føreseieleg situ-
asjon for drifta til organisasjonane og sørgjer for 
eit breitt spekter av tilbod der barn og unge kan 
delta. Forskrifta som regulerer ordninga, vart 
revidert i 2022 og sørgjer for ei forenkling for bru-
karar og forvaltarar av ordninga. Tilskotsåret 
2024 var fyrste året denne reviderte forskrifta 
gjaldt. Ei mellombels forskrift for tilskot gjaldt for 
tilskotsåra 2022 og 2023, og vart fastsett på grunn 
av dei ulike smitteverntiltaka under pandemien, 
som gjorde det vanskeleg å drive aktivitet i organi-
sasjonane. For at overgangen til ny forskrift skal 
bli meir føreseieleg for organisasjonane, er det 
etablert ei overgangsordning for tilskotsåra 2024 
og 2025.

I underkant av 190 mill. kroner vart utbetalte 
som tilskot til barne- og ungdomsorganisasjonane 
og til paraplyorganisasjonane på feltet i 2023. Mid-
lane går til nasjonal og internasjonal grunnstøtte 
til barne- og ungdomsorganisasjonane og til nasjo-
nal og internasjonal driftsstøtte til Landsrådet for 
Norges barne- og ungdomsorganisasjoner (LNU), 
Ungdom og Fritid og Unge funksjonshemmede. 96 
organisasjonar fekk nasjonal grunnstøtte, og 29 
organisasjonar fekk internasjonal grunnstøtte.

I budsjettet for 2024 er det sett av i overkant av 
207 mill. kroner til tilskot til barne- og ungdoms-
organisasjonane og til paraplyane på feltet. BFD 
føreslår å auke driftstilskotet til LNU, Ungdom og 
Fritid og Unge funksjonshemmede med om lag 
0,5 mill. kroner i 2025.

4 Jacobsen, S. E., Andersen, P. L., Nordø, Å. D., Sletten, M. 
A., & Arnesen, D. (2021). Sosial ulikhet i barn og unges 
deltakelse i organiserte fritidsaktiviteter. Rapport fra Sen-
ter for forskning på sivilsamfunn og frivillig sektor.

Trygg digital oppvekst

Store delar av kvardagen til barn og unge er digi-
tal. Barn skal kunne nytte dei moglegheitene digi-
tale arenaer gir for å ytre seg, få informasjon, 
delta aktivt gjennom sosial omgang, læring, 
underhaldning og kreative aktivitetar. Norske 
barn er blant dei største brukarane av internett i 
Europa og samstundes dei som trivst best på nett. 
91 prosent av barn mellom 9 til 12 år bruker sosi-
ale medium, og dei fleste får ein brukarkonto før 
dei fyller 13.5 Dei aller fleste får lov til å bruke 
sosiale medium av foreldra sine. Det er likevel 
mange som risikerer å bli utsette for negative 
opplevingar som mobbing, skadeleg innhald, 
digital vald og overgrep, falske nyheiter, hatefulle 
ytringar og brot på person- og forbrukarvern. Dei 
negative og potensielt skadelege aspekta ved den 
digitale kvardagen til barn og unge krev tiltak for 
å verne og hjelpe, men òg for å styrkje digital 
dømmekraft, kritisk medieforståing og deltaking. 
Det er eit mål at barn og unge får ein deltakande, 
aktiv og trygg digital oppvekst. Det er naudsynt 
at foreldre og andre vaksne som jobbar med 
barn, forstår barn sine behov i ein digital kvardag 
så dei kan syte for ein så trygg bruk av digitale 
kanalar som mogleg. Sjå omtale under foreldre-
støttande arbeid for omtale av tiltak for å styrkje 
foreldra sin kompetanse om dette. Det vil bli utar-
beidd informasjon til vaksne som jobbar med 
barn, for at dei skal ha kunnskap om barn og 
unge sin internettbruk.

Barn sine rettar blir utfordra av den teknolo-
giske utviklinga. Mellom anna har barn eit sær-
skilt forbrukarvern. Digitaliseringa utfordrar 
dette vernet. Sjå nærare omtale av forbrukar-
vernet til barn i programkategori 11.30. I 2021 
offentleggjorde FN sin barnekomité ein generell 
kommentar, nr. 25, som omhandlar barn sine ret-
tar i det digitale samfunnet. Kommentaren går 
mellom anna ut på at alle sektorar må sørgje for at 
barn sine rettar i det digitale miljøet blir respek-
terte, beskytta og varetekne. For å styrkje for-
skinga på feltet gir departementet tilskot til EU 
Kids Online.

BFD leier arbeidet med ei melding til Stor-
tinget om digital oppvekst, og tek sikte på å leggje 
fram meldinga hausten 2024. I innspelsfasen til 
meldinga har det vore nytta fleire ulike med-
verknadsprosessar. Døme er bruk av ungdoms-
panel, kontaktkonferanse med barne- og ung-
domsorganisasjonane, besøk i ei rekkje ung-

domsråd, eigne undersøkingar for ungdom og for-
eldre og fleire innspelsmøte med ei rekkje aktørar 
på feltet.

Regjeringa føreslår i 2025 7 mill. kroner for å 
bidra til at barn og unge skal få ein tryggare digi-
tal oppvekst. Midlane vil gå til informasjonsarbeid 
og arbeid med aldersgrense for sosiale medium. 
Desse midlane vil mellom anna gå til Datatilsynet 
for at dei kan styrkje arbeidet på feltet. Dei vil òg 
nyttast til stiftinga Barnevakten for å utarbeide og 
gjere tilgjengeleg informasjon om sosiale medium 
til barn, ungdom, foreldre og vaksne som arbeider 
med barn. I satsinga inngår òg midlar til Forbru-
kertilsynet for styrking av tilsynet med marknads-
føring overfor barn i digitale medium.

Regjeringa avgjorde i 2022 at ung.no skal vere 
den primære kanalen staten har for digital infor-
masjon, dialog og digitale tenester til barn og 
unge på tvers av sektorar og tenestenivå. Realise-
ring skjer gjennom DigiUng-samarbeidet. Ung.no 
skal vere ein brukarvennleg inngangsport til 
informasjon av høg kvalitet og hjelpetenester 
drivne av det offentlege på tvers av sektorar. 
Ung.no skal tilby informasjon, hjelp og rettleiing 
som utviklar handlingskompetanse og mogleggjer 
å ta gode val og meistre eige liv. Nettstaden 
ung.no er driven av Bufdir, som samarbeider med 
mange andre offentlege tenester og etatar, til 
dømes Helsedirektoratet.

Helse- og omsorgsdepartementet og Barne- 
og familiedepartementet utviklar i samarbeid med 
Kunnskapsdepartementet, Kultur- og likestillings-
departementet, Arbeids- og inkluderingsdeparte-
mentet, Justis- og beredskapsdepartementet og 
Kommunal- og distriktsdepartementet DigiUng 
og ung.no vidare. I 2024 har arbeidet med å eta-
blere ein felles drifts-, finansierings- og forval-
tingsmodell for arbeidet resultert i at det er opp-
retta varig struktur for samarbeidet i Bufdir. 
Arbeidet har gått ut på å etablere eit strategisk 
DigiUng-råd, forvaltingsprosessar og eit tverr-
sektorielt samarbeidsforum for deltakande verk-
semder. Det tverrsektorielle samarbeidet har alle-
reie skapt vinstar i form av at fleire verksemder 
når ut med informasjon til målgruppa, og nye 
tenester er blitt tilgjengelege via ung.no.

Arbeidet med prosjektet «Digital ungdoms-
portal» held fram. Målet med prosjektet er å vidare-
utvikle ung.no til éin felles tverrsektoriell inngang 
til offentlege digitale informasjons-, rettleiings- og 
hjelpetenester for ungdom. Prosjektet vil i 2025 
vidareutvikle tenesta ung.no til å framleis vere ei 
relevant, kvalitetssikra og oppdatert teneste for 
målgruppa. Digital ungdomsportal vil mellom anna 
arbeide med integrasjonar og risikofaktorar knytte 

5 Medietilsynet (2024) Barn og medier 2024: Delrapport 
Barn og unges medievaner og tilgang til teknologi. 

til bruk av teknologi, til dømes video og kunstig 
intelligens. Alle verksemder i DigiUng-samarbeidet 
skal få tilgang til å lage kvalitetssikra innhald på 
ung.no innanfor eigne fagområde.

Foreldrestøttande arbeid og førebygging av 
familiekonfliktar

Eit trygt familieliv er viktig for helsa, livskvalite-
ten og utviklinga til barn. Foreldra har ansvar for å 
vareta dette. Foreldra kan i periodar ha større 
eller mindre utfordringar av ulik art. Når foreldra 
har utfordringar, som høgt konfliktnivå, kan dette 
ha alvorlege, negative konsekvensar for barnet. 
Det er derfor til det beste for barnet at foreldre 
som treng det, får hjelp med utfordringar og kon-
fliktar og dessutan støtte i foreldrerolla, slik at dei 
kan oppfylle foreldreansvaret sitt og vere gode 
omsorgspersonar for barna sine. Det kjem fram, 
mellom anna av barnekonvensjonen, at barn har 
rett til vern mot vald, at barn og foreldre har rett 
til støtte, og at staten skal «yte egnet bistand til 
foreldre og verger når de utfører sine plikter som 
barneoppdrager».

Tiltak som støttar foreldra, har som føremål å 
betre oppvekstvilkåra til barn. Slike tiltak kan ha 
stor verknad for helsa, livskvaliteten og utviklinga 
til barn og foreldre. Foreldrestøtte er viktige 
verkemiddel for å styrkje det førebyggjande arbei-
det kommunane gjer, og den tidlege innsatsen 
deira som del av barnevernsreforma.

Departementet har derfor fastsett dette målet:

– Foreldre får tidleg hjelp til å gi god omsorg og 
løyse konfliktar. 

Foreldrestøttande arbeid, inkludert samlivstiltak, 
kan bidra til å førebyggje at utfordringar i familie-
livet veks til alvorlege problem som rammar bar-
net. Det er eit mål at alle kommunar skal tilby 
kunnskapsbaserte samlivs- og foreldrestøttande 
tiltak, at tilbodet skal vere likeverdig, og at sam-
arbeidet mellom ulike tenester skal styrkjast.

Blant tiltaka er tilskotsordninga til foreldre-
støttande arbeid i kommunane. I 2023 var løyvinga 
til tilskotsordninga på 38,5 mill. kroner. Det vart 
tildelt tilskot til 70 nye tiltak, i tillegg til vidarefø-
ringa av 58 fleirårige tiltak frå tidlegare. Tilskots-
ordninga vart styrkt med 10 mill. kroner i Stats-
budsjettet 2024. Som ein del av tiltakspakka mot 
vald i nære relasjonar vart ordninga i samband 
med Revidert nasjonalbudsjett 2024 mellombels 
styrkt med ytterlegare 4 mill. kroner.

Tilskotsordninga er på 55,2 mill. kroner i 2024. 
Det er indikasjonar på at kommunane som har fått 
tilskot, samla sett har auka bruken av kunnskaps-
baserte foreldrestøttande tilbod dei siste åra. Ord-
ninga skal støtte opp om barnevernsreforma, 
irekna å styrkje førebygging og tidleg innsats, og 
nå ut til alle samfunnsgrupper. Sjå også omtala av 
20 mill. kroner til kriminalitetsførebyggjande 
foreldrestøttende tiltak under overskrifta Betre 
samarbeid for utsete barn og unge. Det finst òg ein 
nettressurs for foreldrestøttande tiltak, retta mot 
tilsette fagpersonar i kommunane og andre som 
har foreldre som målgruppe.

Foreldrehverdag.no er ein inngangsport til 
digital informasjon for foreldre, drifta av Bufdir. 
Nettsida gir foreldre lett tilgang til informasjon, av 
høg kvalitet, til hjelp og støtte i foreldrerolla. I 
2023 hadde nettsida om lag 900 000 besøk. Nett-
sida vil bli vidareutvikla slik at ho viser vidare til 
annan offentleg informasjon for foreldre til adop-
tivbarn og foreldre med barn som kan ha sær-
skilde behov. Bufdir er i 2024 bede om å utarbeide 
informasjon til foreldrehverdag.no, som skal gi 
foreldre større medvit og tryggleik i møte med 
barn sin digitale kvardag. Nettsida vil bli ein viktig 
kanal for å styrkje kompetansen hos foreldre om 
barn sin bruk av internett og sosiale medium. 
Dette er eit av måla i den nasjonale strategien for 
trygg digital oppvekst – Rett på nett.

Det er framleis mogleg å søkje om støtte til kur-
set Godt samliv, eit kurs for fyrstegongsforeldre, i 
tilskotsordninga for foreldrestøttande tiltak. Kom-
munane kan få rettleiing frå familievernet til å tilby 
kurset til innbyggjarane sine. Kurset er òg tilgjen-
geleg digitalt på foreldrehverdag.no. Høgskulen på 
Vestlandet har våren 2024 levert ein rapport med 
evaluering av kurset til Bufdir. Departementet vur-
derer rapporten i samråd med direktoratet.

Familievernet

Familieverntenesta har familierelasjonar som si 
spesialverksemd, og skal gi hjelp til familiar som 
opplever vanskar, konflikt eller kriser i familien. 
Familievernet har ansvar for lovfesta mekling ved 
samlivsbrot for foreldre med felles barn under 16 
år og vidare ansvar for eit breitt klinisk tilbod til 
familiar. Familievernet hjelper familiane med å 
handtere utfordringar og å finne løysingar på rela-
sjonelle vanskar. Hjelp til foreldre under samlivet 
og ved samlivsbrot kan dempe og førebyggje kon-
fliktar mellom foreldra. Om relasjonen mellom 
foreldre blir betra, vil dette òg betre oppvekst-
vilkåra til barna. Tilbodet frå familievernet skal 
vere likeverdig over heile landet.

Over 50 000 familiar fekk tilbod om mekling 
eller terapi i familievernet i 2023. Familievernet 
rapporterer om at konfliktnivået mellom foreldre 
er høgare enn tidlegare, og om høgare kompleksi-
tet i mange saker. Dette gjeld både ved lovfesta 
mekling ved samlivsbrot og i kliniske saker. Det 
blir òg meldt om kapasitetsutfordringar. Utgifter 
til saker med samvær med offentleg oppnemnd til-
syn er aukande. Tilsynsoppgåva blir i stort 
omfang sett ut til private aktørar.

Det manglar god statistikk over kven som bru-
ker dei ulike tenestene i familievernet. Departe-
mentet har gitt Bufdir i oppdrag å sjå på mogleg-
heiter for betre statistikk og styringsinformasjon.

Departementet tek sikte på å leggje fram ny 
lov om familieverntenesta våren 2025. Departe-
mentet vil også sjå arbeidet med ny lov om 
familieverntenesta i samanheng med oppfølginga 
av NOU 2020: 14 Ny barnelov og NOU 2023: 7 
Trygg barndom, sikker fremtid.

Mekling og tilbod til familiar med eit høgt 
konfliktnivå

Det er eit mål at foreldre som ikkje bur saman, 
eller som går frå kvarandre, tek vare på barnet på 
ein god måte som sikrar helsa, livskvaliteten og 
utviklinga. Det er eit siktemål at likestilt foreldre-
skap blir ført vidare etter samlivsbrot, og at for-
eldre samarbeider og sørgjer for ei heilskapleg 
omsorgsutøving. Det offentlege legg til rette for 
dette gjennom lovfesta mekling og dei andre til-
boda til familieverntenesta. Familiar med høg 
grad av konflikt skal få tilpassa hjelp. Talet på lov-
festa mekling i samband med samlivsbrot har 
vore relativt stabilt dei siste fem åra, med om lag 
21 000 nye meklingssaker årleg.

Talet på foreldre som har nytta det frivillige til-
bodet om mekling (fleire timar enn den obligato-
riske timen), var i 2023 på 40 prosent av meklin-
gane. Det har vore ein liten nedgang frå tidlegare 
år. Bufdir melder om at kompleksiteten i sakene i 
familievernet aukar. Over 5 000 foreldrepar har 
nytta seg av tilbodet om prosessmekling, som er 
eit eige meklingsforløp tilpassa foreldre med høgt 
konfliktnivå.

Når det oppstår samværshindring eller redu-
sert samvær, kan det vere naudsynt at familie-
vernet samarbeider med andre instansar som 
barnevern, domstol og Nav. Aktørane som skal 
hjelpe til, må ha god kompetanse og høve til å 
greie ut situasjonen til familien og leggje til rette 
for eit koordinert tilbod. Kven barnet skal bu fast 
saman med, og omfanget av samvær påverkar 
økonomien i familien, til dømes gjennom offent-

lege stønader og barnebidrag. Økonomiske 
omsyn og insentiv kan forsterke konfliktar om 
samvær og motverke likestilt foreldreskap og løy-
singar til det beste for barnet. Departementet vil i 
arbeidet med ny barnelov sjå på moglege tiltak for 
å førebyggje samværshindring. Sjå omtale under 
oppmodingsvedtak nr. 714 av 9. mars 2021.

I 2023 var delen barn som vart høyrde i mek-
ling, nær 20 prosent av alle barn over sju år som 
hadde foreldre som var til mekling i familievernet. 
For at fleire av barna det gjeld, skal delta i mek-
ling, har det dei siste åra vore stor merksemd 
rundt å styrkje kompetansen til familievernet i å 
snakke med barn. Bufdir har på oppdrag frå 
departementet utarbeidd ein eigen invitasjon til 
barn om at dei har høve til å medverke i familie-
vernet. Bufdir vil i 2024 og 2025 halde fram med 
det langsiktige arbeidet med å gi god informasjon 
til foreldre og barn om samlivsbrot og særleg om 
tilbodet til barn. I arbeidet med ny barnelov vil 
departementet òg sjå nærare på reglane om bar-
net sin rett til å bli høyrt.

Departementet fekk i 2023 ei utgreiing frå Uni-
versitetet i Oslo om samordning mellom barne-
lova og barnevernslova når det gjeld saker der 
barn og foreldre er involverte i både ei foreldre-
tvistsak og ei sak om omsorgsovertaking. Det kan 
òg vere saker der eit barn er under barnevernet si 
omsorg og dødsfall fører til at ingen har foreldre-
ansvaret for barnet. Det er berre i avgrensa grad 
reglar om samordning i slike saker, og desse 
spørsmåla har heller ikkje vore greidde ut full-
stendig tidlegare. Utgreiinga vart send på høyring 
i september 2024, og departementet vil følgje opp 
saka etter høyringa.

Ekteskapslova

Stortinget vedtok i juni 2021 nye reglar om aner-
kjenning av ekteskap inngått etter utanlandsk rett 
der minst ein av partane var mindreårig då dei 
gifta seg. Hovudregelen etter dei nye reglane er at 
ekteskap som er inngått med ein mindreårig, 
ikkje skal bli anerkjende i Noreg. Endringane er 
ikkje gjeldande enno fordi ein må vente til for-
skrift om sakshandsaming er på plass. Departe-
mentet har hatt forskrifta på høyring og følgjer 
opp saka, der ein òg tar omsyn til endringar som 
gjeld ekteskap mellom nære slektningar.

Regjeringa har lagt fram ein lovproposisjon om 
forbod mot ekteskap mellom nære slektningar i 
vårsesjonen 2024, sjå Prop. 99 L (2023–2024) 
Endringer i ekteskapsloven (forbud mot ekteskap 
mellom nære slektninger). Stortinget har vedteke 
lovendringa, som er ei oppfølging av oppmodings-

vedtak 48 (2020–2021). Sjå nærare omtale i opp-
modingsvedtak 48, 3. november 2020.

Adopsjon

Adopsjon er ein måte å stifte familie på som inne-
ber at nye rettslege band mellom barn og foreldre 
blir etablerte, samstundes som banda til den opp-
havlege familien blir avslutta. Ved utanlands-
adopsjon får barnet nytt statsborgarskap og heim-
land. Adopsjon er inngripande for dei det gjeld, og 
har livslange verknader. Dei overordna måla med 
adopsjonsprosessane er å sikre at adopsjonar er 
trygge og går føre seg på ein forsvarleg måte, og 
at adopterte og familiane deira får god oppfølging 
både før og etter adopsjonen.

Adopsjon er særskilt regulert internasjonalt 
gjennom barnekonvensjonen og Haagkonvensjo-
nen 1993 om vern av barn og samarbeid ved inter-
nasjonale adopsjonar. Den europeiske menneske-
rettskonvensjonen gjeld generelt. Bufdir skal som 
forvaltar av lova sikre at praksis etter adopsjons-
lova er godt i samsvar med konvensjons-
forpliktingar og menneskerettane, og samstun-
des sikre lik handsaming ved vurdering av løyve 
og i tillegg kontroll og tilsyn.

Regjeringa sette i 2023 ned eit offentleg utval 
som skal granske internasjonale adopsjonar til 
Noreg. Eit overordna føremål med arbeidet er å få 
svar på om det har vore ulovlege eller uetiske til-
høve i samband med adopsjonar frå utlandet til 
Noreg. Utvalet hadde sitt fyrste møte i desember 
2023 og skal arbeide i to år frå oppstarten.

Adopsjonsfeltet er prioritert og styrkt i 2024. 
Mange ber Bufdir om bistand til søk etter biolo-
gisk opphav, og Bufdir skal gi tilpassa informasjon 
om bistand den einskilde kan få. Barn over 15 år 
kan i utgangspunktet be om innsyn i si eiga sak. 
Barn kan òg bli uroa av den offentlege merk-
semda med ekstern gransking og informasjon om 
moglege ulovlege tilhøve i adopsjonsprosessane. I 
arbeidet med etteradopsjonstiltak skal Bufdir vur-
dere korleis tilboda kan innrettast mot barn og 
unge. I 2023 vart 37 barn adopterte til Noreg. Til 
samanlikning kom 45 barn i 2022 og 62 barn i 
2021.

Departementet fekk i januar 2024 ei tilråding 
frå Bufdir om å stanse alle utanlandsadopsjonar 
mellombels medan granskingsutvalet arbeider. 
Regjeringa har bestemt å ikkje innføre ein gene-
rell mellombels stans, men vil følgje opp forslaga 
til Bufdir om å innføre risikoreduserande tiltak på 
adopsjonsfeltet. Mellom anna skal Bufdir i 2025 ta 
over oppgåva med å godkjenne nye tildelingar til 
Noreg og kontrollere dokumentasjonen i desse 

sakene. Denne oppgåva har fram til no vore dele-
gert til adopsjonsorganisasjonane. For å sørgje for 
at Bufdir kan ivareta oppgåva på ein forsvarleg og 
effektiv måte, føreslår regjeringa å styrkje direkto-
ratet med 4,4 mill. kroner.

Etter oppdrag frå departementet har Bufdir 
gått gjennom alle formidlingsløyva til Noreg på ny 
og trekt tilbake eller avslått løyva for alle sam-
arbeidsland utanom Colombia, i tillegg til at Sør-
Korea og Bulgaria fekk avgrensa løyve for slutt-
føring av saker i prosess. Departementet har fått 
klage på fleire av vedtaka. Klagene blir handsama 
hausten 2024.

BFD har fått tilbakemelding frå adopsjons-
organisasjonane om at dei er i ein pressa situasjon 
som følgje av at dei fleste formidlingsløyva er 
trekte tilbake. Ein stor del av inntektsgrunnlaget 
deira er fallen bort. For å sikre ei minstedrift i 
organisasjonane i 2024, medan klagene over for-
midlingsløyva blir handsama i departementet, er 
det i år tildelt 1,8 mill. kroner i ekstra driftsstøtte. 
Vidare er det i 2025 sett av 3 mill. kroner i ekstra 
driftsstøtte slik at dei også då kan oppretthalde ei 
minstedrift. Dei ekstra midlane er eittårige og skal 
sikre at dei kan følgje opp adopsjonssøkarar og 
bidra i granskinga av utanlandsadopsjonar.

Bufdir har i 2023 stramma inn krava til doku-
mentasjon i adopsjonssaker, mellom anna knytt til 
barnet sin identitet og opphavet det har, og skjerpt 
kontrollen. Barnet sin rett til å bevare identiteten 
sin og vern mot å bli teke frå foreldra utan sam-
tykke er viktig ved adopsjon både gjennom og 
utanom organisasjon og ved anerkjenning av utan-
landske nasjonale adopsjonar.

Nye etteradopsjonstiltak er komne på plass i 
2023 og 2024 og lagde til Bufetat region aust. Ei 
kompetanseteneste skal rettleie individuelt om 
tenestetilbodet etter adopsjon, fagstøtte om adop-
sjonsspesifikke problemstillingar til andre tenes-
ter, samtalestøtte til adopterte over 16 år og 
bistand til søk etter biologisk opphav. Frå våren 
2024 tilbyr region aust kurs for adoptivforeldre, 
der målet er å gi foreldra god foreldrestøtte, rett-
leiing og høve til å danne nettverk. På sikt vil eit 
tilbod til adopterte barn og ungdommar også 
inngå.

I 2024 vart det løyvd 5,5 mill. kroner til etter-
adopsjonstiltak, som blir vidareført i 2025. Etter-
adopsjonstiltaka er utvikla for å møte særskilde 
utfordringar adopterte og familiane deira kan ha. 
Det er òg naudsynt å sjå på behova for tiltak innan-
for andre sektorar. I 2024 vart det sendt eit felles 
oppdrag til Bufdir (koordinator), Helsedirektora-
tet og Utdanningsdirektoratet for å få på plass god 
oppfølging av adopterte på tvers av tenester.

Departementet vil vurdere behovet for å gå 
gjennom og endre i reglane om ulike typar innan-
landsadopsjon.

Vald og overgrep

Vald og overgrep mot barn og vaksne er alvorleg 
kriminalitet. Det er eit alvorleg samfunnsproblem 
og eit folkehelseproblem som har store konse-
kvensar for dei som blir ramma. I mange tilfelle 
blir vald og overgrep mot barn avdekte seint. Å 
leve med vald i familien er ein alvorleg trugsel 
mot helsa til barn og gir dårlege oppvekstvilkår. 
Retten barn har til vern mot vald, overgrep og 
omsorgssvikt, er ein grunnleggjande menneske-
rett og følgjer av ei rekkje lover og konvensjonar 
som gjeld i Noreg. Både Verdshelseorganisasjo-
nen og Europarådets komité for barn sine rettar 
tilrår bruk av foreldrestøttande tiltak for å føre-
byggje vald.6

Statlege styresmakter har eit ansvar for å føre-
byggje vald og overgrep og hjelpe dei som blir 
utsette for dette. Arbeidet omfattar ansvaret til 
fleire departement. BFD har ansvar for å koordi-
nere innsatsen mot vald og overgrep mot barn, 
men har òg ansvaret for fleire av hjelpetiltaka retta 
mot både vaksne og barn. Studiar viser at omfan-
get av vald og overgrep mot både barn og vaksne 
er høgt. Ei av fem kvinner rapporterer at dei har 
vore utsette for valdtekt ved makt eller tvang, 
sovevaldtekt eller begge. Om lag ein av ti rappor-
terer at dei har vore utsette for alvorleg fysisk vald 
frå ein forelder eller omsorgsperson i barndom-
men. Vald og overgrep er framleis eit stort likestil-
lingsproblem som avgrensar kvinner og jenter 
sine liv og fridom. Kvinner er mykje meir utsette 
for alvorleg partnarvald og valdtekt samanlikna 
med menn.7

Det viktigaste er å hindre at vald mot barn og 
vald i nære relasjonar skjer. Effektiv førebygging 
kan redusere behovet for meir inngripande tiltak 
seinare. Og det kan spare einskildindivid og sam-

funnet for store kostnader – både menneskelege 
og økonomiske. Ein analyse frå Menon Econo-
mics har talfesta at kostnadene ved vald i nære 
relasjonar utgjorde 92,7 mrd. kroner i 2021.8

Regjeringa prioriterer arbeidet mot vald og 
overgrep høgt, mellom anna gjennom å følgje opp 
gjeldande handlingsplanar på feltet. Regjeringa la 
i 2023 fram Prop. 36 S (2023–2024) Opptrappings-
plan mot vold og overgrep mot barn og vold i nære 
relasjoner (2024–2028) – Trygghet for alle. Opp-
trappingsplanen legg til rette for meir målretta 
førebygging, betre hjelp og vern av utsette og 
meir effektiv straffeforfølging og oppfølging av 
utøvarar. For å oppnå dette skal politikken vere 
meir heilskapleg og samordna. Opptrappingspla-
nen omhandlar vald og overgrep mot barn og vald 
i nære relasjonar. Planen tek vidare for seg nega-
tiv sosial kontroll, æresrelatert vald, tvangsekte-
skap og kjønnslemlesting. Planen omhandlar òg 
internettrelaterte overgrep mot barn og inneheld i 
tillegg eit eige kapittel om vald og overgrep i 
samiske samfunn. Planen inneheld rundt 120 til-
tak. Arbeidet med oppfølginga held fram i 2025.

Forsking og undersøkingar om vald og over-
grep framhevar kor viktig det er at barn i barne-
hagar og skular får kunnskap om kjensler, eigne 
grenser, rettar, krenkingar og vald. Det er òg vik-
tig at dei vaksne som treffer barna kvar dag på 
desse arenaene, er trygge på å kunne ta den 
viktige samtalen med barna dei er bekymra for. 
Bufdir og RVTS reviderte og vidareutvikla dei 
digitale opplæringsressursane «Jeg vet» 
(www.jegvet.no) og Snakkmedbarn.no i 2023. I 
2023 har arbeidet med å implementere ressur-
sane og auke bruken av desse blitt prioritert, 
mellom anna gjennom kommunikasjonsaktivite-
tar om «Jeg vet» retta mot lærarar og meir 
brukarvennlege løysingar i Snakkemedbarn.no. 
Både bruken av «Jeg vet» og Snakkemedbarn.no 
har auka i 2023.

«Jeg vet» vart omsett til tre samiske språk i 
2023, og delar av innhaldet i Snakkemedbarn.no 
er også tilgjengeleg på samisk. I 2023 har FAFO, 
på oppdrag frå Bufdir, starta opp ein RCT-studie 
av effektane av å bruke «Jeg vet» i skulen.

I 2024 vart det løyvd 10 mill. kroner til å starte 
etableringa av ei undersøkingsordning, som skal 
undersøkje tilfelle der det offentlege apparatet 
sviktar i handteringa av dei mest alvorlege sakene 
der barn har vore utsette for vald, overgrep eller 
grov omsorgssvikt. Regjeringa er i gang med å 

6 WHO / Verdens helseorganisasjon, Europarådets strategi 
for barns rettigheter 2022–2027 2.2.5 Promoting policies 
and measures supporting positive parenting which guaran-
tee equal opportunities for children irrespective of their 
sex, status, abilities or family situation and 3.1.6 Providing 
positive digital parenting support.

7 Dale, M. T. G., Aakvaag, H. F., Strøm, I. F., Augusti, E. M., 
& Skauge, A. D. (2023). Omfang av vold og overgrep i den 
norske befolkningen. NKVTS Rapport, 1-23. 
Frøyland, L. R., Lid, S., Schwencke, E. O., & Stefansen, K. 
(2023). Vold og overgrep mot barn og unge. Omfang og 
utviklingstrekk 2007–2023. NOVA Rapport 11/23. 
Hafstad, G.S og Augusti, E.M (red) (2019) Ungdoms erfa-
ringer med vold og overgrep i oppveksten. NKVTS Rapport 
nr 472019. 

8 Pedersen, S., Johnsen, P. F. F., von Hanno, I. L., Myrvold, T., 
& Stokke, O. M. (2023). Samfunnskostnader av vold i nære 
relasjoner. Menon-publikasjon nr.15/2023

etablere ei slik undersøkingsordning i Statens hel-
setilsyn. Departementet tek sikte på å fremje ein 
lovproposisjon våren 2025 med forslag til regule-
ring av ordninga i samarbeid med Helse- og 
omsorgsdepartementet.

Ordninga skal mellom anna bidra til å avdek-
kje svikt i tenesteapparatet og til at avdekte feil 
fører til læring og risikoreduserande tiltak.

Arbeidet med vald i familievernet

Familievernet kjem ofte i kontakt med familiar der 
ein eller fleire medlemmer utøver vald eller blir 
utsette for vald. Kunnskap om vald og overgrep 
må derfor vere ein del av grunnkompetansen til 
alle tilsette. Bufdir opplyser at av alle meklingssa-
ker i familievernet vart det i 2023 avdekt vald i 
13,5 prosent av sakene, noko som er ein oppgang 
frå 12,7 prosent i 2022. Det vart avdekt vald i 12 
prosent av avslutta kliniske saker i 2023. Dette er 
omtrent same nivået som i 2022.

I 2023 har grunnopplæring om vald for familie-
vernet blitt vidareført. Alle terapeutar i familie-
vernet har no gjennomgått grunnopplæringa. Som 
ein del av arbeidet med å styrkje og vidareutvikle 
tenesta si, kompetanse og tilbod, er opplæring og 
vedlikehald av metodikken «Enkel og effektiv 
aggresjonskontroll» (EEA) vidareført i 2023, i 
samarbeid med Alternativ til Vold.

Arbeidet med å vidareutvikle arbeidet familie-
vernet gjer mot vald, vil halde fram i 2025. Regje-
ringa vil styrkje arbeidet til familievernet med 
negativ sosial kontroll og æresrelatert vald, jf. 
Prop. 36 S (2023–2024).

Krisesentertilbodet

Alle kommunar har ei lovfesta plikt til å ha eit 
krisesentertilbod til kvinner, menn og barn som er 
utsette for vald eller trugslar om vald i nære rela-
sjonar. Statsforvaltarane fører tilsyn med korleis 
kommunane følgjer opp pliktene etter krisesenter-
lova. Krisesentera er eit hjelpetilbod med særleg 
kompetanse på vern og tryggleik og gir råd og 
rettleiing til personar som er utsette for vald i 
nære relasjonar. Det finst 43 krisesentertilbod, og 
det er kommunane som finansierer drifta av sen-
tera.

Talet på brukarar av krisesentertilbodet, både 
butilbodet og dagtilbodet, har auka i 2023 saman-
likna med 2022 og 2021. Statistikken seier ikkje 
noko om årsaka til at det er fleire som har brukt 
tilbodet. Det budde 1 959 kvinner og 233 menn på 
krisesentera i 2023, og 62 prosent av dei hadde 
innvandrarbakgrunn. 3 060 kvinner og 285 menn 

nytta dagtilbodet på sentera. 1 544 barn oppheldt 
seg på sentera i 2023. Dei var i snitt 7 år, og eit 
opphald varte i snitt i 28 døgn. 200 av barna hadde 
budd på krisesenter ein eller fleire gonger før. Ved 
68 prosent av opphalda var det i framkant oppretta 
kontakt med minst ein annan instans, normalt 
barnevernet.

Departementet har sendt på høyring forslag til 
endringar i krisesenterlova. Forslaga byggjer mel-
lom anna på innspel henta hos krisesentera, kom-
munar, statsforvaltarar, frivillige aktørar mv. 
Departementet føreslår endringar for å styrkje 
samarbeidet mellom tenester i reetableringsfasen 
og for å sørgje for likeverdige butilbod for bruka-
rar som av ulike grunnar ikkje kan nytte dagens 
butilbod. Departementet føreslår vidare ei ny føre-
segn om dei særskilde rettane til den samiske 
befolkninga, med mål om å gi eit betre krise-
sentertilbod til samiske kvinner, menn og barn. 
Det er òg føreslått å slå fast at krisesentertilbodet 
skal vere gratis, og at det ikkje kan krevjast eigen-
del. Departementet føreslår til slutt å regulere til-
gangen til å handsame personopplysingar og til å 
gjere oppslag mot Folkeregisteret.

Vidare ber departementet høyringsinstansane 
gi innspel om fleire tema, mellom anna om det er 
riktig å opne for felles krisesentertilbod til kvinner 
og menn, om kva for rolle krisesentera skal ha når 
det gjeld å vurdere om barn skal ha samvær med 
den andre forelderen medan det er på krisesenter, 
om ei eventuell refusjonsordning for utgifter til 
reise til og frå krisesentera og om det er behov for 
særskilde løysingar for kjæledyr og tenestedyr. 
Departementet tar sikte å leggje fram ein lov-
proposisjon for Stortinget våren 2025.

Regjeringa føreslår å etablere ei tilskots-
ordning for å stimulere kommunar til å gradere 
opp, fornye eller utvide krisesentera sine. Målet 
med tilskotsordninga er å oppgradere krisesenter-
bygg. I 2025 skal organiseringa av og måten å inn-
rette ordninga på greiast ut. Tilskot vil etter pla-
nen kunne utbetalast frå andre halvdelen av 2025. 
Barne-, ungdoms- og familiedirektoratet skal for-
valte ordninga.

Andre tilbod

Barne- og familiedepartementet gir òg tilskot til 
fleire hjelpetilbod eller behandlingstilbod til valds-
utsette eller til dei som utøver vald.

Departementet gir tilskot til drift av sentera 
mot incest og seksuelle overgrep / NOK.-sentera. 
Dette er eit lågterskeltilbod der personar som er 
utsette for seksuelle overgrep, og pårørande kan 
få råd, støtte og rettleiing. Det er til saman 21 sen-

ter og eitt ressurssenter mot valdtekt. I 2023 var 
det 2 979 personar som brukte sentera, noko som 
er det høgaste talet sidan statistikken starta i 
2009. Regjeringa vil vurdere tiltak for at sentera 
når betre ut til befolkninga generelt og til innvan-
drarbefolkninga spesielt.

Departementet gir tilskot til stiftelsen Alterna-
tiv til Vold (ATV) til drift av eksisterande ATV-kon-
tor. Målet for tilskotet er å drifte eit behandlings-
tilbod til utøvarar av vald i nære relasjonar og 
familiane deira. Ved inngangen til 2024 var det 15 
ATV-tilbod i Noreg. Til saman 2 559 klientar fekk 
behandling i 2023, inkludert 316 barn som fekk 
behandling eller informasjonssamtalar. Brukar-
undersøkingar syner at brukarane er godt nøgde 
med tilbodet dei får.

Vidare gir departementet tilskot til Stine Sofie 
Senteret, eit nasjonalt kurs- og meistringssenter 
for valds- og overgrepsutsette barn og unge mel-
lom 0 og 18 år, deira trygge omsorgspersonar og 
søsken. Senteret har kapasitet til å tilby om lag 
500 barn eit kursopphald per år. I 2023 har 487 
barn og 357 omsorgspersonar hatt eit opphald ved 
senteret. Dette utgjer 258 familiar. Stine Sofies 
Stiftelse rapporterer at dei får gode tilbake-
meldingar frå kursdeltakarane og hjelpeapparatet 
rundt familiane. Tilskotet til Stine Sofie Senteret 
blir evaluert av Fafo i 2023–2024.

Departementet gir i tillegg tilskot til ei rekkje 
hjelpetelefonar for valdsutsette og deira pårør-
ande. Sjå òg postomtalen for nærare omtale av 
desse.

Barne- og familiedepartementet gir òg tilskot 
til fleire kunnskaps- og kompetansesenter på feltet. 
Dette gjeld til dømes tilskot til Nasjonalt samisk 
kompetansesenter (NASAK), Nasjonalt kunn-
skapssenter om vald og traumatisk stress 
(NKVTS) og dei regionale sentera om vald, trau-
matisk stress og sjølvmordsførebygging (RVTS-a).

Tilskot til tiltak mot vald og overgrep

Bufdir forvaltar tilskotsordninga Tilskot til tiltak 
mot vald og overgrep. Målet med ordninga er å 
førebyggje vald og overgrep i nære relasjonar og å 
styrkje meistringsevna og livskvaliteten til barn 
og unge som er, eller har vore, utsette for vald 
eller seksuelle overgrep.

Mange har søkt om tilskot, og i 2023 vart det 
gitt tilskot på om lag 30,1 mill. kroner gjennom 
ordninga. Dei organisasjonane som fekk drifts-
tilskot, var Nok. Norge (tidlegare Fellesskap mot 
seksuelle overgrep), Krisesentersekretariatet, 
Utsattmann og Landsforeningen mot seksuelle 
overgrep (LMSO). Løyvinga vart ført vidare i 
2024.

Rapporteringane om tilskot til tiltak mot vald 
og overgrep syner at eitt eller fleire av måla for 
ordninga er nådd. Mellom anna har tilskots-
ordninga i 2023 støtta aktivitetar som gjeld tiltak 
mot innsette med valdsproblematikk, tiltak retta 
mot ulike minoritetsgrupper og andre kunnskaps- 
og kompetansetiltak om vald og seksuelle over-
grep.

Frå 2020 har òg krisesenter kunna søkje om 
utviklingsmidlar for å styrkje tilbodet til særleg 
utsette grupper. Krisesenter for Molde og 
omland, Krisesenteret i Indre Østfold kommune 
og Karasjok kommune sitt krisesentertilbod til 
den samiske befolkninga fekk midlar til føremålet 
i 2023. Bergen kommunes krisesenter, Stiftelsen 
Sørlandet krisesenter og Indre Østfold kommune 
fekk òg innvilga fleirårige tilskot frå 2022, som 
vart førte vidare i 2023.

Fleire organisasjonar får namngitte driftstil-
skot over same kapittel og post, mellom anna 
nokre tiltak mot tvangsekteskap. I tillegg er det 
gitt tilskot til VO-linja, til Mental Helse sin hjelpe-
telefon Foreldresupport og andre ulike hjelpe-
telefonar. Tilskotsordninga på posten vart ved 
handsaminga av Revidert nasjonalbudsjett 2024 
mellombels auka med 5 mill. kroner for at fleire 
gode prosjekt skulle få tilskot gjennom ordninga.

Som ein del av tiltakspakka mot vald i nære 
relasjonar i Revidert nasjonalbudsjett 2024 vart 
fleire av dei namngitte driftstilskota styrkte, sjå 
omtale under postomtalen kap. 840, post 70. 
Regjeringa føreslår å føre vidare auken på 8 mill. 
kroner i Revidert nasjonalbudsjett 2024 til 2025.

Løyvinga, både til tilskotsordninga og dei nam-
ngitte driftstilskota, blir ført vidare i 2025, med 
unntak av den mellombelse auken på 5 mill. kro-
ner til tilskotsordninga i 2024, som vart gitt i hand-
saminga av Revidert nasjonalbudsjett 2024.

Nærare om budsjettforslaget

Utgifter under programkategori 11.10 fordelte på kapittel

840 Tiltak mot vald og overgrep 315 432 338 976 360 543 6,4
841 Samliv og konfliktløysing 678 287 26 215 30 071 14,7
842 Familievern 675 607 697 965 724 072 3,7
843 Adopsjonsstønad 2 979 7 900 6 228 -21,2
844 Kontantstøtte 1 103 757 913 710 719 100 -21,3
845 Barnetrygd 21 364 182 25 731 000 26 900 000 4,5
846 Familie- og oppveksttiltak 1 066 537 1 162 169 1 126 342 -3,1
847 EUs ungdomsprogram 20 205 16 968 17 450 2,8
848 Barneombodet 24 104 24 344 25 040 2,9

Sum kategori 11.10 25 251 090 28 919 247 29 908 846 3,4

Inntekter under programkategori 11.10 fordelte på kapittel

3841 Samliv og konfliktløysing 205 951 26 498 26 259 -0,9
3842 Familievern 1 138 865 898 3,8
3847 EUs ungdomsprogram 7 201 5 964 5 964 0,0

Sum kategori 11.10 214 290 33 327 33 121 -0,6

Utgifter under programkategori 11.10 fordelte på postgrupper

01–29 Statens eigne driftsutgifter 565 292 586 455 602 550 2,7
50–89 Overføringar til andre 24 685 798 28 332 792 29 306 296 3,4

Sum kategori 11.10 25 251 090 28 919 247 29 908 846 3,4

Kap. 840 Tiltak mot vald og overgrep

21 Spesielle driftsutgifter, kan nyttast under post 70 og 
kap. 846, post 62 20 832 31 774 27 044

60 Tilskot til oppgradering av krisesenterbygg 6 500
61 Tilskot til incest- og valdtektssenter,  

overslagsløyving 116 588 123 250 128 057
70 Tilskot til valdsførebyggjande tiltak m.m.,  

kan nyttast under post 21 og post 61 og kap. 858, post 01 140 350 144 720 158 219
73 Tilskot til senter for valdsutsette barn 37 662 39 232 40 723

Sum kap. 840 315 432 338 976 360 543

Post 21 Spesielle driftsutgifter, kan nyttast 
under post 70 og kap. 846, post 62
Midlane på posten blir nytta til å finansiere pro-
sjekt og tiltak i arbeidet mot vald og overgrep og 
til arbeidet med foreldrestøtte. Løyvinga blir mel-
lom anna nytta til å finansiere tiltak i Opp-
trappingsplan mot vold og overgrep mot barn og 
vold i nære relasjoner (2024–2028) Trygghet for 
alle, jf. Prop. 36 S (2023–2024). Posten dekkjer òg 
løyvinga til ei undersøkingsordning for saker som 
gjeld vald, overgrep og grov omsorgssvikt mot 
barn.

I budsjettet for 2024 er løyvinga til Nasjonalt 
samisk kompetansesenter (NASAK) fordelt på tre 
budsjettkapittel. Departementet føreslår at mid-
lane til NASAK for 2025 blir samla på kap. 842, 
post 01. BFD føreslår derfor å redusere løyvinga 
på kap. 840, post 21, med 2,9 mill. kroner mot til-
svarande auke på kap. 842, post 01, sjå omtale 
under kap. 842, post 01.

Departementet føreslår vidare å redusere kap. 
840, post 21, med 2 mill. kroner mot ein tilsva-
rande auke på kap. 846, post 22, for å samle for-
skingsmidlane til BFD på familie- og oppvekstom-
rådet. Sjå omtale under kap. 846, post 22.

Departementet føreslår òg å redusere løyvinga 
på posten med 1 mill. kroner for å finansiere 
andre prioriterte tiltak.

Departementet føreslår på denne bakgrunn ei 
løyving på 27 mill. kroner i 2025.

Post 60 Tilskot til oppgradering av 
krisesenterbygg
Regjeringa føreslår å etablere ei ny tilskots-
ordning for å stimulere kommunar til å opp-
gradere, fornye eller utvide krisesentera sine. 
Nærare organisering av og måten å innrette ord-
ninga på skal greiast ut. Tilskot vil etter planen 
kunne utbetalast frå andre halvdelen av 2025. 
Barne-, ungdoms- og familiedirektoratet (Bufdir) 
skal forvalte ordninga. Hovudelementa for ord-
ninga er omtalte under.

Mål og kriterium for måloppnåing

Målgruppa for krisesentertilbodet er kvinner, 
menn og barn utsette for vald i nære relasjonar, og 
som har behov for rådgjeving eller eit trygt og 
mellombels butilbod. Målet med tilskotsordninga 
er å stimulere kommunane til å oppgradere, for-
nye eller utvide krisesentera sine. Tilskotet skal 
finansiere kostnader ved renovering, tilpassing og 
utskifting av ueigna bygningar og krisesenter-
lokale. Den statlege tilskotsordninga avløyser 
ikkje det økonomiske ansvaret kommunane har 
for krisesentertilbodet. 

Måloppnåinga til tilskotsordninga blir vurdert 
ut frå om fleire krisesenterbygg er betre eigna til 
føremålet. 

Tildelingskriterium

Tilskotet kan berre tildelast til kommunar. Viss 
fleire kommunar samarbeider om eit krisesenter, 

(i 1 000 kr)

skal kommunen der senteret er lokalisert, søkje 
om tilskot og stå som ansvarleg for søknaden.

Tilskotet dekkjer inntil 50 prosent av kost-
nadene til kommunen.

Oppfølging og kontroll

Oppfølging og kontroll skjer gjennom rapporte-
ring og rekneskap frå tilskotsmottakarane. Tilskot 
som ikkje er brukte ved utløpet av prosjektperio-
den, og midlar brukte i strid med føresetnadene 
for tildelinga skal betalast tilbake til tilskotsforval-
taren. Bufdir og Riksrevisjonen kan kontrollere at 
tilskotsmidlane er nytta etter føresetnadene.

Evaluering

Tilskotsordninga blir evaluert ut frå krava i 
økonomiregelverket. Departementet føreslår ei 
løyving på 6,5 mill. kroner i 2025 til tilskot. I til-
legg er 3,5 mill. kroner lagde til kap. 858, post 01, 
for å greie ut, rettleie og forvalte ordninga.

Departementet føreslår ei løyving på 6,5 mill. 
kroner i 2025.

Post 61 Tilskot til incest- og valdtektssenter, 
overslagsløyving
Løyvinga dekkjer tilskot til 21 incestsenter og 1 
valdtektssenter. Målet med tilskotsordninga er å 
gi personar som er utsette for incest, seksuelle 
overgrep eller valdtekt, og pårørande til utsette 
barn og vaksne eit godt tilgjengeleg tilbod om 
hjelp og støtte av god kvalitet. Ein meir utfyllande 
omtale av tilskotet finst i Prop. 1 S (2021–2022) for 
Barne- og familiedepartementet.

Budsjettforslaget byggjer på ei vidareføring av 
tilskotsordninga. Departementet føreslår ei løy-
ving på 128,1 mill. kroner i 2025.

Post 70 Tilskot til valdsførebyggjande tiltak 
m.m., kan nyttast under post 21, post 61 og 
kap. 858, post 01
Løyvinga dekkjer tilskot til stiftelsen Alternativ til 
Vold (ATV) til drift av eksisterande ATV-kontor. 
Målet for tilskotet er å drifte eit behandlingstilbod 
til utøvarar av vald i nære relasjonar og familiane 
deira. Som ein del av tiltakspakka mot vald i nære 
relasjonar vart ATV i samband med Revidert 
nasjonalbudsjett 2024 styrkt med 3 mill. kroner. 
Departementet føreslår å auke løyvinga til ATV 

med 3 mill. kroner i 2025 for å føre vidare styr-
kinga i Revidert nasjonalbudsjett 2024.

Som ein del av tiltakspakka mot vald i nære 
relasjonar i Revidert nasjonalbudsjett 2024 vart òg 
Vald- og overgrepslinja9 styrkt med 0,5 mill. kro-
ner, tilskot til Selvhjelp for innvandrere og flykt-
ninger (SEIF) og Røde Kors-telefonen om negativ 
sosial kontroll og æresrelatert vald vart styrkte 
med 1 mill. kroner kvar, medan telefon- og chatte-
tenesta Foreldresupport10 vart styrkt med 1 mill. 
kroner, og Krisesentersekretariatet11 vart styrkt 
med 1,5 mill. kroner. Departementet føreslår å 
auke løyvinga på posten tilsvarande i 2025 for å 
føre vidare styrkinga i Revidert nasjonalbudsjett 
2024 til desse organisasjonane. I tillegg føreslår 
departementet at det blir gitt tilskot til Hjelpe-
telefon for seksuelt misbrukte i 2025.12

Løyvinga har vidare dekt tilskot til Nasjonalt 
kunnskapssenter om vald og traumatisk stress 
(NKVTS) og til dei regionale sentera om vald, 
traumatisk stress og sjølvmordsførebygging 
(RVTS-a). Departementet føreslår at det blir gitt 
tilskot til desse også i 2025.

Sjå ein meir utfyllande omtale av dei namngitte 
tilskota i Prop. 1 S (2022–2023) for BFD. Alle til-
skota blir utmålte på bakgrunn av søknad.

Løyvinga blir òg nytta til tilskotsordninga Til-
skot til tiltak mot vald og overgrep. Målet med ord-
ninga er å bidra til å førebyggje vald og overgrep i 
nære relasjonar og å styrkje meistringsevna og 
livskvaliteten til barn og unge som er eller har 
vore utsette for vald eller seksuelle overgrep. Ein 
meir utfyllande omtale av tilskotet finst i Prop. 1 S 
(2021–2022) for Barne- og familiedepartementet. 
Krisesentera kan òg søkje om midlar til å vidare-
utvikle tilbodet til særleg utsette grupper. Midlane 
på posten dekkjer i tillegg utgifter til personal-
ressursar i samband med handsaminga av 
tilskotsordninga, jf. stikkordet «kan nyttast under 
kap. 858, post 01». Ein del av tilskotsordninga går 
òg til kommunane, jf. stikkordet «kan nyttast 
under post 61».

Departementet føreslår ei løyving på 
158,2 mill. kroner i 2025.

9 Valds- og overgrepslinja (VO-linja) blir drifta av Krise-
sentersekretariatet. 

10 Mental Helse drifter telefon- og chattetenesta for foreldre 
(Foreldresupport) i samarbeid med Stine Sofies Stiftelse.

11 Krisesentersekretariatet er ein paraplyorganisasjon for 21 
krisesenter i Noreg.

12 Hjelpetelefonen for seksuelt misbrukte blir drifta av Incest-
senteret i Vestfold.

Post 73 Tilskot til senter for valdsutsette 
barn
Posten dekkjer driftstilskot til senter for valds-
utsette barn. Løyvinga er nytta til å gi tilskot til 
Stine Sofies Stiftelse til drift av Stine Sofie Sente-
ret, jf. Innst. 14 S (2017–2018).

Stine Sofie Senteret er eit nasjonalt kurs- og 
meistringssenter for valds- og overgrepsutsette 
barn og unge mellom 0 og 18 år, deira trygge 
omsorgspersonar og søsken. Senteret tilbyr eit 
gratis opphald på seks dagar og gjeld alle uansett 
kvar ein bur i landet.

Målet er at deltakarane i eit trygt miljø skal få 
oppleve glede og få ny kunnskap. Barna skal opp-

leve meistring, relasjonar mellom barn og 
omsorgspersonane deira skal styrkjast, og barn 
skal få oppleve positive møte med andre barn med 
like erfaringar. Målet er òg at omsorgspersonane 
skal bli ei meir aktiv støtte for barnet. Kriterium 
for måloppnåing er at tildelinga er nytta i samsvar 
med føremålet for tilskotet. Departementet og 
Riksrevisjonen kan setje i verk kontroll med at 
midlane blir nytta etter føresetnadene. Tilskot blir 
gitt på bakgrunn av søknad. Posten har hatt stikk-
ordet «kan overførast». Det er ikkje lenger behov 
for dette stikkordet. Det blir derfor føreslått 
fjerna.

Departementet føreslår ei løyving på 40,7 mill. 
kroner i 2025.

Kap. 841 Samliv og konfliktløysing

21 Spesielle driftsutgifter, meklingsgodtgjersle,  
overslagsløyving 15 303 13 516 17 144

22 Opplæring, forsking, utvikling m.m. 6 555 6 698 6 698
23 Refusjon av utgifter til DNA-analysar,  

overslagsløyving 4 971 6 001 6 229
71 Bidragsforskot 651 458

Sum kap. 841 678 287 26 215 30 071

Post 21 Spesielle driftsutgifter, 
meklingsgodtgjersle, overslagsløyving
Posten omfattar godtgjersle til meklarar utanom 
familievernet, dekking av reiseutgifter til foreldre 
i særlege tilfelle og utgifter til tolk når slike utgif-
ter fell inn under refusjonsordninga for tolketene-
sta. Godtgjersle til meklarar utanom familievernet 
blir gitt etter dei same satsane som for fri retts-
hjelp. Stortinget bestemmer satsen etter forslag 
frå Justis- og beredskapsdepartementet.

Departementet føreslår ei løyving på 17,1 mill. 
kroner i 2025.

Post 22 Opplæring, forsking, utvikling m.m.
Posten omfattar midlar til opplæring av nye mekla-
rar og til kompetanseheving i meklarkorpset. Løy-
vinga kan vidare nyttast til å følgje opp meklings-
ordninga, medrekna å gjennomføre og styrkje 
kompetansehevande tiltak for meklarar i høg-

konfliktsaker og kompetansen deira på å samtale 
med barn.

Midlane under posten kan òg nyttast til økono-
misk støtte til Domstoladministrasjonen for å heve 
kompetansen ved domstolane i foreldretvistar 
etter barnelova. Vidare kan midlane nyttast til 
kompetanseheving ved domstolane når det gjeld 
bruk av sakkunnig, samværshindring, samvær 
etter vald, samvær med tilsyn og tvangsfull-
byrding. Føremålet er å betre praksis og sam-
handling med familievernet og andre tenester i 
slike saker etter føresegnene i barnelova, irekna å 
vareta kontakt med Barnesakkunnig kommisjon 
og sekretariatet i Statens sivilrettsforvaltning.

Løyvinga kan òg nyttast til andre tiltak knytte 
til samliv og konfliktløysing.

På grunn av reduserte behov føreslår departe-
mentet å redusere løyvinga med 0,3 mill. kroner 
for å finansiere andre prioriterte tiltak.

Departementet føreslår ei løyving på 6,7 mill. 
kroner i 2025.

(i 1 000 kr)

Post 23 Refusjon av utgifter til 
DNA-analysar, overslagsløyving
Posten omfattar refusjon av utgifter til DNA-analy-
sar som utanriksstasjonane, domstolane og 
Arbeids- og velferdsdirektoratet har rekvirert ved 

fastsetjing av farskap. Departementet refunderer 
utgiftene dette fører med seg. Utgiftene til DNA-
analysar følgjer av reglane i barnelova om fastse-
tjing og endring av farskap.

Departementet føreslår ei løyving på 6,2 mill. 
kroner i 2025.

Kap. 3841 Samliv og konfliktløysing

01 Gebyrinntekter for fastsetjing av bidrag 27 262 26 498 26 259
70 Refusjon frå bidragspliktige 178 689

Sum kap. 3841 205 951 26 498 26 259

Post 01 Gebyrinntekter for fastsetjing 
bidrag
Partane i bidragssaker skal betale gebyr ved 
offentleg fastsetjing og endring av barnebidrag 
når inntekta deira overstig ei fastsett grense. 

Gebyret utgjer eit rettsgebyr for kvar av partane. 
Rettsgebyret blir regulert årleg. Stortinget 
bestemmer satsen etter forslag frå Justis- og 
beredskapsdepartementet.

Departementet føreslår ei løyving på 26,3 mill. 
kroner i 2025.

Kap. 842 Familievern

01 Driftsutgifter, kan nyttast under post 70 405 042 405 764 423 279
21 Spesielle driftsutgifter, kan overførast 23 884 26 809 25 316
70 Tilskot til kyrkja si familievernteneste m.m.,  

kan nyttast under post 01 246 681 265 392 275 477
Sum kap. 842 675 607 697 965 724 072

Bufetat har forvaltingsansvaret for familievern-
tenesta i dei fem regionane og skal vareta omsy-
net til eit likeverdig tenestetilbod over heile lan-
det. Bufdir forvaltar den faglege og administrative 
leiinga og drifta av familievernet, som består av 
både statlege og ikkje-statlege familievernkontor. 
Familieverntenesta har familierelaterte problem 
som fagfelt. Kjerneoppgåvene er behandling og 
rådgiving ved vanskar, konfliktar eller kriser i 

familien og mekling etter ekteskapslova § 26 og 
barnelova § 51. Familievernkontora driv føre-
byggjande arbeid og utoverretta verksemd om 
familieretta tema, medrekna rettleiing, informa-
sjon og undervising retta mot hjelpeapparatet og 
publikum. Familievernkontora skal òg sam-
arbeide med andre tenesteytarar i einskildsaker 
dersom samarbeid er naudsynt for å gi eit heil-
skapleg og samordna tilbod.

(i 1 000 kr)

Post 01 Driftsutgifter, kan nyttast under 
post 70
Posten dekkjer lønn til tilsette og utgifter til varer 
og tenester knytte til dei offentleg eigde familie-
vernkontora. Løyvinga omfattar oppgåvene dei 
offentlege familievernkontora utfører i samband 
med samlivstiltak og administrasjonsutgifter 
knytte til familievernet ved regionkontora i Buf-
etat. Løyvinga dekkjer òg nasjonale utviklings-
oppgåver knytte til familievernet.

Vidare dekkjer løyvinga drifta av og utviklings-
oppgåver knytte til Nasjonalt samisk kompetanse-
senter (NASAK) for det kommunale og statlege 
barnevernet, familievernet og krisesenter. Nord-
landsforskning har fått i oppdrag å følgjeevaluere 
NASAK. Rapport vil liggje føre i 2025.

I budsjettet for 2024 er løyvinga til NASAK 
fordelt på tre budsjettkapittel: kap. 840, post 21, 
kap. 842, post 01, og kap. 854, post 21. Departe-
mentet føreslår å samle midlane til NASAK for 
2025 på kap. 842, post 01. BFD føreslår derfor å 
redusere kap. 840, post 21, med 2,9 mill. kroner 
og kap. 854, post 21, med 3 mill. kroner mot til-
svarande auke på denne posten.

Departementet føreslår ei løyving på 423,3 
mill. kroner i 2025.

Post 21 Spesielle driftsutgifter, 
kan overførast
Posten dekkjer utgifter til forsking, evaluering, 
utviklingsarbeid og kompetanseheving i familie-
vernet. Posten kan òg nyttast til andre tiltak for å 

utvikle tilbodet til familieverntenesta og sam-
arbeid med andre tenester mv.

Departementet føreslår å redusere kap. 842, 
post 21, med 1,5 mill. kroner mot ein tilsvarande 
auke på kap. 846, post 22, for å samle forskings-
midlane til BFD på familie- og oppvekstområdet. 
Sjå omtale under kap. 846, post 22.

På grunn av reduserte behov føreslår departe-
mentet å redusere løyvinga med 1 mill. kroner for 
å finansiere andre prioriterte tiltak.

Departementet føreslår ei løyving på 25,3 mill. 
kroner i 2025.

Post 70 Tilskot til kyrkja si 
familievernteneste m.m., kan nyttast  
under post 01
Midlane blir nytta til å finansiere drifta av dei kyr-
kjeleg eigde familievernkontora. Løyvinga omfattar 
òg tilskot til oppgåvene dei kyrkjeleg eigde familie-
vernkontora utfører i samband med samlivstiltak. 
Tilskot til kyrkjelege familievernkontor er ikkje 
statsstøtte, og driftsavtalane med desse familie-
vernkontora fell utanfor anskaffingsreglementet, 
sidan dei ikkje er tenester i EØS-rettsleg forstand.

Posten blir òg nytta til å gi tilskot til Stiftelsen 
Kirkens Familievern. Tilskotet skal bidra til admi-
nistrasjon, utvikling og leiing sentralt i Stiftelsen 
Kirkens Familievern. Sjå ein meir utfyllande 
omtale av tilskotet i Prop. 1 S (2022–2023) for 
BFD. Tilskot til Stiftelsen Kirkens Familievern 
blir tildelt etter søknad.

Departementet føreslår ei løyving på 275,5 
mill. kroner i 2025.

Kap. 3842 Familievern

01 Diverse inntekter 1 138 865 898
Sum kap. 3842 1 138 865 898

Post 01 Diverse inntekter
Inntektene er diverse kursinntekter med meir. 
Departementet føreslår ei løyving på 0,9 mill. kro-
ner i 2025.

(i 1 000 kr)

Kap. 843 Adopsjonsstønad

70 Tilskot til foreldre som adopterer barn frå utlandet, 
overslagsløyving 2 979 7 900 6 228
Sum kap. 843 2 979 7 900 6 228

Post 70 Tilskot til foreldre som adopterer 
barn frå utlandet, overslagsløyving
Stønad til adopsjon av barn frå utlandet blir gitt til 
adoptivforeldre som på førehand har fått sam-
tykke av norske adopsjonsstyresmakter til å adop-
tere barn frå utlandet. Adopsjonen må vere regis-
trert i det sentrale adopsjonsregisteret i Bufdir.

Eit vilkår for stønad er at adoptivforeldra faktisk 
var busette i Noreg då dei fekk omsorga for barnet, 
og då adopsjonen vart gjennomført eller registrert i 
Noreg. I spesielle tilfelle vil det på bakgrunn av til-
høve i opphavslandet ta lang tid å få adopsjonen 
registrert i Noreg. Foreldra kan likevel få stønad 
dersom barnet har komme til Noreg med sikte på 

adopsjon og adoptivforeldra faktisk var busette her 
i landet då dei fekk omsorga for barnet.

I budsjettet for 2015, jf. Innst. 14 S (2014–
2015), vart adopsjonsstønaden for 2015 fastsett til 
det dåverande grunnbeløpet, tilsvarande 1 G. 
Dette nivået på adopsjonsstønaden er seinare 
vidareført i dei årlege budsjetta. Adopsjons-
stønaden er sett tilsvarande grunnbeløpet i folke-
trygda som gjeld frå 1. mai 2024. Den nye satsen 
for stønaden skal gjelde for adoptivbarn som kjem 
til Noreg frå og med 1. januar 2025, og gjeld for 
heile kalenderåret. Talet på adopsjonar som ligg 
til grunn for løyvinga, er usikkert.

Departementet føreslår ei løyving på 6,2 mill. 
kroner i 2025.

Kap. 844 Kontantstøtte

70 Tilskot, overslagsløyving 1 103 757 913 710 719 100
Sum kap. 844 1 103 757 913 710 719 100

Post 70 Tilskot, overslagsløyving
Kontantstøtteordninga er heimla i lov 26. juni 1998 
nr. 41 om kontantstøtte for småbarnsforeldre.

Målet med ordninga er å bidra til at familiane 
får meir tid til sjølve å ta omsorga for eigne barn 
medan dei er små. Ordninga gir familiane auka 
økonomisk handlingsrom til å velje alternative 
omsorgsformer til barnehage, og det blir meir lik-
skap i overføringane kvar barnefamilie får frå sta-
ten, uavhengig av korleis tilsynet er ordna.

Kontantstøtte blir som hovudregel ytt for 
barn mellom 13 og 19 månader som er busette i 
Noreg, og som ikkje eller berre delvis gjer bruk 

av barnehageplass det blir ytt offentleg drifts-
tilskot til. Tildelingskriteria er nærare omtalte i 
lova.

Arbeids- og velferdsetaten forvaltar kontant-
støtta.

Forslaget byggjer òg på stønadssatsane og på 
prognosar for det venta talet på barn i kontant-
støttealder, basert på den siste befolkningsfram-
skrivinga til SSB og venta utvikling i bruken av 
kontantstøtteordninga ut frå statistikken til 
Arbeids- og velferdsdirektoratet.

Løyvinga er føreslått redusert med 0,9 mill. 
kroner som følgje av nominell vidareføring av 
makspris i barnehagar. Heilårseffekten av tiltaket 

er 1,9 mill. kroner, sjå Prop. 1 S (2024–2025) for 
Kunnskapsdepartementet.

Departementet føreslår å føre vidare satsane 
for kontantstøtte med uendra nivå. Forslag til 
satsar for 2025 står i tabell 4.2.

Departementet føreslår ei løyving på 719,1 
mill. kroner i 2025.

Tabell 4.2 Forslag til satsar for kontantstøtte i 2025 (kroner)

Avtalt opphaldstid i barnehage (timar per veke)
Kontantstøtte 

i prosent av full sats
Kontantstøtte per barn 

per månad

Ikkje bruk av barnehageplass 100 7 500
Til og med 8 timar 80 6 000
Frå 9 til og med 16 timar 60 4 500
Frå 17 til og med 24 timar 40 3 000
Frå 25 til og med 32 timar 20 1 500
33 timar eller meir 0 0

Kap. 845 Barnetrygd

70 Tilskot, overslagsløyving 21 364 182 25 731 000 26 900 000
Sum kap. 845 21 364 182 25 731 000 26 900 000

Post 70 Tilskot, overslagsløyving
Barnetrygda skal bidra til å dekkje utgifter til å 
forsørgje barn og er heimla i lov 8. mars 2002 nr. 4 
om barnetrygd.

Måloppnåinga for ordninga blir mellom anna 
vurdert ut frå om ordninga blir forvalta i samsvar 
med lova, og sakshandsamingstida i forvaltinga.

Barnetrygd blir som hovudregel ytt for barn 
under 18 år som er busette i Noreg. Tildelingskri-
teria er nærare omtalte i lova.

Arbeids- og velferdsetaten forvaltar barne-
trygda.

Budsjettforslaget byggjer på nye prognosar for 
talet på barn med rett til barnetrygd, talet på 
stønadsmottakarar med rett til utvida stønad 
(barnetrygd for eitt barn meir enn det faktiske 
barnetalet) og talet på småbarnstillegg for 

einslege forsørgjarar med barn på null til tre år. 
Prognosane byggjer mellom anna på den siste 
befolkningsframskrivinga til SSB.

Endringane i Prop. 72 L (2023–2024) og 
endringa i barnetrygdlova om etterbetaling av 
barnetrygd er rekna til å gi ei innsparing på 
225 mill. kroner i heilårseffekt frå og med 2025.

Frå 1. september 2024 auka ordinær barne-
trygd for barn 6 år og eldre med 256 kroner i 
månaden, jf. Innst. 447 S (2023–2024). Auken i sat-
sen er rekna til å gi meirutgifter på om lag 
2 400 mill. kroner i heilårsverknad frå og med 
2025.

Departementet føreslår å føre vidare satsane i 
barnetrygda med uendra nivå. Forslaget til satsar 
for 2025 står i tabell 4.3.

Departementet føreslår ei løyving på 26 900 
mill. kroner i 2025.

(i 1 000 kr)

Post Nemning
Rekneskap 

Tabell 4.3 Forslag til satsar for barnetrygd (kroner)

Satsar per månad Satsar per år

Ordinær barnetrygd til barn 0–18 år, frå 1. januar 2025 1 766 21 192
Utvida barnetrygd til einsleg mor eller far for barn 0–18 år,  
frå 1. januar 2025 2 516 30 192
Småbarnstillegg til einslege forsørgjarar med barn 0–3 år,  
frå 1. januar 2025 696 8 352

Tabell 4.4 Talet på barn med barnetrygd i 2023. Prognosar for 2024 og 2025

Gjennomsnitt 
2023

Gjennomsnitt 
20241

Gjennomsnitt 
2025

Barn med barnetrygd  1 107 358  1 146 313  1 106 790 
1 Saldert budsjett
Kjelde: Arbeids- og velferdsdirektoratet

Tabell 4.5 Talet på stønadsmottakarar i 2023. Prognosar for 2024 og 2025

Gjennomsnitt 
2023

Gjennomsnitt 
20241

Gjennomsnitt 
2025

Stønadsmottakarar med barnetrygd for
– eitt barn 294 459 297 553 298 477
– to barn 262 156 264 910 265 733
– tre barn 78 708 79 535 79 782
– fire barn 12 083 12 210 12 247
– fem eller fleire barn 3 143 3 197 3 208
Sum stønadsmottakarar 646 175 655 177 659 447
Stønadsmottakarar med utvida stønad 120 539 119 608 125 207
Stønadsmottakarar med småbarnstillegg til einslege 
forsørgjarar med barn 0–3 år 1 162 924 917

1 Saldert budsjett
Kjelde: Arbeids- og velferdsdirektoratet. Talet på stønadsmottakarar etter kor mange barn dei får utbetalt barnetrygd for, er eksklu-
siv stønadsmottakarar som får ekstra barnetrygd (utvida stønad). For nokre av barna blir det utbetalt delt barnetrygd – mor og far 
får ei halv barnetrygd kvar.

Kap. 846 Familie- og oppveksttiltak

21 Spesielle driftsutgifter, kan overførast,  
kan nyttast under post 62 og post 71 44 396 54 581 45 857

22 Forsking 8 493
61 Tilskot til å inkludere barn og unge,  

kan nyttast under post 71 235 198 758 299 758 299
62 Utvikling i kommunane 103 537 58 740 79 547
70 Barne- og ungdomsorganisasjonar 183 660 201 318 209 420
71 Utviklings- og opplysingsarbeid m.m.,  

kan nyttast under post 21 og 62 489 717 77 216 12 364
79 Tilskot til internasjonalt ungdomssamarbeid m.m. 10 029 12 015 12 362

Sum kap. 846 1 066 537 1 162 169 1 126 342

Post 21 Spesielle driftsutgifter, kan 
overførast, kan nyttast under  
post 62 og post 71
Posten dekkjer utgifter til førebyggjande tiltak og 
forskings- og utviklingstiltak på familie- og opp-
vekstområdet. Posten blir òg nytta til evaluering 
og oppfølging av tilskotsordningane på familie- og 
oppvekstområdet. Vidare kan posten bli nytta til å 
finansiere offentlege utval og ekspertgrupper. 
Løyvinga kan òg nyttast til andre tiltak på familie- 
og oppvekstområdet.

I budsjettet for 2024 er det sett av 17,4 mill. 
kroner på kap. 846, post 21, til ein digital 
ungdomsportal gjennom å utvikle nettstaden 
ung.no vidare, som ein del av DigiUng-samarbei-
det. Delar av løyvinga går til faste stillingar i Buf-
dir, som departementet føreslår å flytte til kap. 
858, post 01. BFD føreslår derfor å redusere kap. 
846, post 21, med 5,6 mill. kroner, mot ein tilsva-
rande auke på kap. 858, post 01.

Departementet føreslår å auke løyvinga på pos-
ten med 2,5 mill. kroner til informasjonsarbeid om 
og arbeid med aldersgrense for sosiale medium. 
Samla føreslår regjeringa 7 mill. kroner for at barn 
og unge skal få ein tryggare digital oppvekst, jf. 
omtale under kap. 846, post 71, kap. 868, post 01 og 
kap. 1550, post 01 på DFD sitt budsjett. Sammen på 
vei – Nurse Family Partnership, tidlegare kalla 
Familie for første gang, er eit spesialisert tilbod for 
sårbare familiar, som rettar seg mot fyrstegongs-

fødande i ein vanskeleg livssituasjon. Tiltaket blir 
føreslått flytta til barnevernsområdet. Departe-
mentet føreslår på denne bakgrunn å redusere kap. 
846, post 21 med 2,9 mill. kroner mot ein tilsva-
rande auke på kap. 854, post 21 og kap. 855, post 
21. Sjå nærare omtale under kap. 846, post 71.

For å skape meir fleksibilitet i bruken av for-
skingsmidlar føreslår departementet å opprette 
ein ny post til forsking innanfor familie- og opp-
vekstområdet kap. 846, post 22, og å flytte nokre 
igangverande forskingsprosjekt dit. Posten blir 
derfor føreslått redusert med 3 mill. kroner i 2025 
mot ein tilsvarande auke på den nye posten. Sjå 
omtale under kap. 846, post 22.

For at Forskingsrådet skal bidra til gjennom-
føringa av samfunnsoppdraget om å inkludere 
barn og unge, føreslår departementet å ramme-
overføre 0,5 mill. kroner til Kunnskapsdeparte-
mentet. Departementet føreslår derfor å redusere 
posten med 0,5 mill. kroner og å auke kap. 285, 
post 21, hos Kunnskapsdepartementet med tilsva-
rande beløp.

For å finansiere endringane i lovforslaget om 
forbod mot ekteskap mellom nære slektningar, jf. 
Prop. 99 L (2023–2024) og Innst. 427 L (2023–
2024), føreslår departementet å rammeoverføre 
1 mill. kroner til Finansdepartementet. Midlane 
skal gå til å drifte og utvikle programvare i skatte-
etaten. Departementet føreslår derfor å redusere 
posten med 1 mill. kroner mot ein tilsvarande 
auke på kap. 1618, post 01.

(i 1 000 kr)

Grunna reduserte behov, føreslår departemen-
tet å redusere løyvinga med 0,1 mill. kroner for å 
finansiere andre prioriterte tiltak.

Posten har hatt stikkordet «kan nyttast under 
post 61». Det er ikkje lenger behov for dette stikk-
ordet. Det blir derfor føreslått fjerna.

Departementet føreslår ei løyving på 45,9 mill. 
kroner i 2025.

Post 22 Forsking (Ny)
For å skape meir fleksibilitet i bruken av for-
skingsmidlar føreslår departementet å opprette 
ein ny post til forsking innanfor familie- og opp-
vekstområdet kap. 846, post 22.

Løyvinga under denne posten skal nyttast til 
forsking innanfor familie, oppvekst- og levekår for 
barn og unge.

BFD føreslår å flytte nokre igangverande 
forskingsprosjekt frå kap. 840, post 21, kap. 842, 
post 21, og kap. 846, post 21, til denne posten. Pos-
ten blir derfor auka med 6,5 mill. kroner i 2025, 
mot ein tilsvarande reduksjon på postane ovanfor. 
Sjå omtale under kap. 840, post 21, kap. 842, post 
21, og kap. 846, post 21.

BFD føreslår vidare å flytte 2 mill. kroner frå 
kap. 800, post 50. til kap. 846, post 22. Midlane 
skal nyttast til EU Kids Online-undersøkinga i regi 
av Universitetet i Oslo. Føremålet med under-
søkinga er å auke kunnskapen om barn og for-
eldre sin bruk av internett og ny nettbasert tekno-
logi.

Departementet føreslår ei løyving på 8,5 mill. 
kroner i 2025.

Post 61 Tilskot til å inkludere barn og unge, 
kan nyttast under post 71
Løyvinga under denne posten blir nytta til tilskots-
ordninga Tilskot til å inkludere barn og unge. 
Målet med tilskotsordninga er å leggje til rette for 
at alle barn og unge skal ha høve til meistring og 
deltaking i samfunnet. Tilskotsordninga skal med-
verke til å utvikle opne møteplassar, deltaking i 
ferie- og fritidsaktivitetar og fullføring av utdan-
ningsløp. Tilskotsordninga på posten har auka 
atskilleg over tid, frå 554,5 mill. kroner i 2022 til 
758 mill. kroner i 2024. Ein meir utfyllande omtale 
av tilskotsordninga står i Prop. 1 S (2021–2022) 
for Barne- og familiedepartementet.

BFD løyver i dag midlar til to typar losprosjekt 
med mål om auka skulegjennomføring blant 
utsette barn og ungdom: los/ungdomslos gjen-
nom tilskotsordninga Tilskot til å inkludere barn 
og unge på denne posten, og skulelosprosjekt på 

kap. 854, post 61. Departementet vurderer det 
som lite tenleg å forvalte tilskotsmidlar til skule-
losprosjekt separat frå tilskot til andre losprosjekt. 
Departementet føreslår å samle finansieringa av 
losprosjekt under Tilskot til å inkludere barn og 
unge. BFD føreslår derfor å redusere kap. 854, 
post 61, med 1,4 mill. kroner mot ein tilsvarande 
auke på kap. 846, post 61.

Løyvinga på posten har i 2024 vore nytta til 
namngitte tilskot til Blå Kors-tiltaket Barnas Sta-
sjon, Røde Kors-tiltaket Ferie for alle, ferietiltak i 
regi av Den Norske Turistforening (DNT) og pilot-
prosjektet FRI, som Kirkens Bymisjon driv. Det er 
òg gitt driftstilskot til organisasjonen MOT og stif-
telsen BUA, som i dag tilbyr fleire tenester som 
utstyrssentralar kan nytte mot at dei betaler ei 
årsavgift til stiftelsen. Departementet føreslår å føre 
vidare ordninga med å gi direkte tilskot til desse til-
taka i 2025. Sjå ein meir utfyllande omtale av dei 
namngitte tilskota i Prop. 1 S (2022–2023) for BFD. 
Tilskota blir utmålte på bakgrunn av søknad.

I 2025 skal Tilskot til å inkludere barn og unge 
evaluerast. For å finansiere evalueringa føreslår 
departementet å redusere tilskotsordninga med 
1 mill. kroner. Evalueringa blir finansiert på kap. 
846, post 21.

Departementet føreslår i 2025 å føre vidare 
løyvinga på same nominelle nivå.

Departementet føreslår ei løyving på 758,3 
mill. kroner i 2025.

Post 62 Utvikling i kommunane
Løyvinga på posten skal dekkje tilskot til prosjekt 
og program på familie- og oppvekstområdet i kom-
munal sektor.

Løyvinga dekkjer to tilskotsordningar: Forel-
drestøttande tiltak og Tilskot til systematisk identifi-
kasjon og oppfølging av utsette barn (som byggjer 
på det tidlegare modellkommuneforsøket).

Tilskotsordninga Foreldrestøttande tiltak har 
som mål å styrkje foreldre i foreldrerolla, bidra til 
at foreldra blir gode omsorgspersonar for barna 
sine, og førebyggje at barn blir utsette for vald, 
overgrep eller omsorgssvikt. Ein meir utfyllande 
omtale av ordninga finst i Prop. 1 S (2021–2022) 
og Prop. 1 S (2022–2023) for Barne- og familiede-
partementet.

Regjeringa føreslår ei auke på 20 mill. kroner 
til kriminalitetsførebyggjande foreldrestøttande 
arbeid i Oslo, Bergen, Kristiansand, Trondheim 
og Drammen. Målet med tiltaket er å gi støtte til 
foreldre, med ungdom som har byrjande risikofylt 
åtferd, slik at dei kan ivareta sitt foreldreansvar og 
gi god omsorg. Kommunane bør prioritere å sam-

arbeide med frivillige organisasjonar om tiltaka. 
Tilskot vurderast på bakgrunn av søknader frå dei 
aktuelle tilskotsmottakarane.

Tilskotsordninga Tilskot til systematisk identifi-
kasjon og oppfølging av utsette barn skal styrkje det 
utviklande og førebyggjande arbeidet kommu-
nane gjer. Ordninga har som mål å utvikle og 
implementere kommunale modellar for systema-
tisk og kunnskapsbasert identifikasjon og opp-
følging av utsette barn. Ein meir utfyllande omtale 
av tilskotsordninga finst i Prop. 1 S (2021–2022) 
for Barne- og familiedepartementet. Ordninga har 
verka over fleire år. Dette inneber at mange kom-
munar no har fått prosjekttilskot frå ordninga for å 
utvikle samhandlingsmodellar, og at behovet for 
ordninga er lågare. Løyvinga til ordninga vart 
redusert i 2024. Departementet føreslår at løy-
vinga til ordninga i 2025 blir redusert med ytter-
legare 1,7 mill. kroner. Ordninga er endra slik at 
løyvinga i 2024 og 2025 går til å implementere alle-
reie utvikla modellar og ikkje til å utvikle nye 
modellar. Det vil seie at det ikkje vil bli gitt tilskot 
til nye kommunar i desse to åra, og at berre kom-
munar som allereie har fått tilskot til å utvikle ein 
modell over ordninga, kan søkje om tilskot til 
implementering.

Vidare er det sett av 0,25 mill. kroner til prisen 
Årets ungdomskommune i 2025 på posten.

Departementet føreslår ei samla løyving på 
79,5 mill. kroner i 2025.

Post 70 Barne- og ungdomsorganisasjonar
Løyvinga under posten blir nytta til tilskot til 
barne- og ungdomsorganisasjonar gjennom 
nasjonal grunnstønad. Føremålet er å leggje til 
rette for at barn og ungdom skal kunne delta i 
barne- og ungdomsorganisasjonane. Ein meir 
utfyllande omtale av tilskotsordninga finst i 
Prop. 1 S (2021–2022) for Barne- og familie-
departementet. Forskrift om tilskudd til frivillige 
barne- og ungdomsorganisasjoner vart revidert 
og forenkla i 2022 og gjeld frå og med tilskots-
året 2024.

LNU, Ungdom og Fritid og Unge funksjons-
hemmede kan søkje om tilskot til drift av nasjonalt 
arbeid. Tilskota skal leggje til rette for at barn og 
ungdom kan delta i barne- og ungdomsorganisa-
sjonar og fritidsklubbar.

Midlar til tilskotet Mangfald og inkludering inn-
går i posten. Landsrådet for Norges barne- og 
ungdomsorganisasjoner (LNU) er mottakar av til-
skotet. LNU får tilskotet med den føresetnaden at 
dei fordeler det vidare til ulike prosjekt. Tilskotet 
skal stimulere barne- og ungdomsorganisasjonar, 

fritidsklubbar, ungdomshus og lokale ung-
domsmiljø til å setje søkjelys på mangfald, hald-
ningar og deltaking. Målet med tilskotet er å gi 
barn og ungdom høve til å vise at mangfald er eit 
positivt element i samfunnet.

Sjå ein meir utfyllande omtale av dei namngitte 
tilskota i Prop. 1 S (2022–2023) for BFD. Tilskota 
blir utmålte på bakgrunn av søknad.

Løyvinga på posten har vore nytta til drift og 
vidareutvikling av portalen LNU har for utlån av 
lokale som skal gi barne- og ungdomsorganisasjo-
nar enklare tilgang på lokale til aktiviteten sin. 
BFD føreslår å føre vidare ordninga med å gi 
direkte tilskot til dette i 2025.

Departementet føreslår å auke løyvinga med 
0,5 mill. kroner til driftstilskot til LNU, Ungdom 
og Fritid og Unge funksjonshemmede.

Departementet føreslår ei løyving på 209,4 
mill. kroner i 2025.

Post 71 Utviklings- og opplysingsarbeid 
m.m., kan nyttast under post 21 og post 62
Posten blir nytta til å støtte utviklings- og opplys-
ingsarbeid som kan auke kunnskapen om og med-
verke til å styrkje oppvekstmiljøet og rettane til 
barn og ungdom.

Det er i 2024 gitt tilskot til Ungdom mot Vold, 
Oslo Røde Kors-tiltaket Kors På Halsen, Barne-
vakten og Blå Kors-tiltaket SnakkOmPsyken.

Det er òg gitt tilskot til driftsstøtte for adop-
sjonsorganisasjonane InorAdopt, Verdens Barn og 
Adopsjonsforum. I tillegg er det gitt driftsstøtte til 
den internasjonale ressursorganisasjonen for 
adopsjon, International Social Service (ISS).

Departementet føreslår at det òg blir gitt til-
skot til desse organisasjonane i 2025.

Departementet føreslår å auke løvinga på pos-
ten i 2025 med 3 mill. kroner til ekstra driftsstøtte 
til InorAdopt, Verdens Barn og Adopsjonsforum. 
Auken er eittårig.

Vidare føreslår departementet å auke løvinga 
på posten med 0,5 mill. kroner til stiftelsen Barne-
vakten. Midla skal gå til å auke og tilgjengeleg-
gjere informasjon om barn og sosiale medium til 
barn, unge, foreldre og vaksne som arbeider med 
barn.

Sjå ein meir utfyllande omtale av dei namngitte 
tilskota i Prop. 1 S (2022–2023) for Barne- og fami-
liedepartementet. Tilskota blir utmålte på bak-
grunn av søknad.

Sammen på vei – Nurse Family Partnership, 
tidlegare kalla Familie for første gang, er eit spesi-
alisert tilbod for sårbare familiar, som rettar seg 
mot fyrstegongsfødande i ein vanskeleg livssitua-

sjon. Kommunane ser på programmet som eit 
viktig førebyggjande tiltak etter intensjonane i 
barnevernsreforma. I budsjettet for 2024 er løy-
vinga til Sammen på vei fordelt på postane 21 og 
71 under kap. 846. Departementet vurderer til-
taket som eit førebyggjande tiltak i barnevernet 
og føreslår å flytte 71,3 mill. kroner frå kap. 846, 
post 71, til kap. 854, post 61. Sjå omtale under 
kap. 846, post 21, kap. 854, post 21, og kap. 854, 
post 61.

Departementet føreslår ei løyving på 12,4 mill. 
kroner i 2025.

Post 79 Tilskot til internasjonalt 
ungdomssamarbeid m.m.
Posten skal dekkje tiltak som stimulerer til inter-
nasjonalt samarbeid på barne- og ungdoms-
området.

Dei frivillige barne- og ungdomsorganisasjo-
nane kan søkje om grunnstønad til internasjonalt 
arbeid. Målet for den internasjonale grunn-
stønadsordninga er å støtte og fremje internasjo-
nalt ungdomsarbeid og internasjonalt samarbeid 
på ungdomsfeltet. For nærare omtale av tilskots-
ordninga, sjå Prop. 1 S (2021–2022) for Barne- og 
familiedepartementet.

Vidare kan Landsrådet for Norges barne- og 
ungdomsorganisasjoner (LNU), Ungdom og Fri-

tid og Unge funksjonshemmede søkje om tilskot 
til internasjonalt arbeid. Tilskota skal leggje til 
rette for at barn og ungdom kan delta i internasjo-
nalt samarbeid, engasjement og idéutveksling.

Posten dekkjer òg det norske bidraget til Det 
europeiske ungdomsfondet i Europarådet (EYF).

Ein tek òg sikte på å gi tilskot til Technical 
Assistance Program, i regi av Haag-konferansen 
for internasjonal privatrett (ICATAP), som eit 
bidrag til internasjonalt arbeid på adopsjonsfeltet.

Posten dekkjer òg kostnader til barne- og ung-
domssamarbeid i Barentsrådet. Det norske 
Barentssekretariatet får tilskot for å fremje fleir-
nasjonalt ungdomssamarbeid i Barentsregionen.

Sjå ein meir utfyllande omtale av dei namngitte 
tilskota i Prop. 1 S (2022–2023) for BFD. Tilskota 
blir utmålte på bakgrunn av søknad.

Posten kan òg nyttast til at departementet del-
tek i mellomstatleg samarbeid om barne- og ung-
domspolitikken.

Grunna reduserte behov, føreslår departe-
mentet å redusere løyvinga med 0,1 mill. kroner 
for å finansiere andre prioriterte tiltak.

Posten har hatt stikkordet «kan overførast». 
Det er ikkje lenger behov for dette stikkordet. Det 
blir derfor føreslått fjerna.

Departementet føreslår ei løyving på 12,4 mill. 
kroner i 2025.

Kap. 847 EUs ungdomsprogram

01 Driftsutgifter, kan overførast 20 205 16 968 17 450
Sum kap. 847 20 205 16 968 17 450

Post 01 Driftsutgifter, kan overførast
Posten dekkjer lønn og andre driftsutgifter ved 
det nasjonale kontoret som forvaltar ungdoms-
delen av EU-programmet for ungdom, utdanning 
og opplæring, Erasmus+. Løyvinga må sjåast i 
samanheng med kap. 3847, som omhandlar bidra-

get frå Europakommisjonen til drift av det nasjo-
nale kontoret og Eurodesk. Det nasjonale konto-
ret har ansvaret for handsaminga av dei desentra-
liserte delane av dei ungdomspolitiske tiltaka i 
Erasmus+.

Departementet føreslår ei løyving på 17,5 mill. 
kroner i 2025.

(i 1 000 kr)

Kap. 3847 EUs ungdomsprogram

01 Tilskot frå Europakommisjonen 7 201 5 964 5 964
Sum kap. 3847 7 201 5 964 5 964

Post 01 Tilskot frå Europakommisjonen
Posten gjeld tilskot frå Europakommisjonen til 
drift av det nasjonale kontoret for gjennomføring 
av tiltak innanfor ungdomspolitisk samarbeid i 

programmet Erasmus+. Sjå nærare omtale på kap. 
847, post 01.

Departementet føreslår ei løyving på 6 mill. 
kroner i 2025.

Kap. 848 Barneombodet

01 Driftsutgifter 24 104 24 344 25 040
Sum kap. 848 24 104 24 344 25 040

Status og hovudoppgåver for verksemda

Barneombodet er det nasjonale overvakingsorga-
net for rettane til barn. Barneombodet har som 
oppgåve å fremje interessene til barna overfor det 
offentlege og det private og skal følgje med på 
utviklinga i oppvekstkåra til barn.

Barneombodet skal særleg følgje med på at 
lovgivinga som skal verne om interessene til 
barna, blir følgd, og at norsk rett samsvarer med 
pliktene Noreg har etter FNs konvensjon om 
barnerettar. Barneombodet skal på eige initiativ, 
eller som høyringsinstans, sikre interessene til 
barna i samband med planlegging og utgreiing på 
alle område, føreslå tiltak som kan styrkje retts-
tryggleiken til barna, og følgje med på om 
endringane er gode for barna.

Barneombodet skal òg fremje forslag til tiltak 
som kan løyse eller førebyggje konfliktar mellom 
barn og samfunn. Barneombodet skal vidare føl-
gje med på at det blir gitt tilstrekkeleg informa-
sjon til det offentlege og det private om rettane til 
barna og tiltaka dei har behov for.

Barneombodslova ligg til grunn for arbeidet. 
Barneombodet er administrativt underlagt 
Barne- og familiedepartementet og er fagleg uav-
hengig.

Resultatrapport

Barneombodet lanserte i 2023 rapporten Blod er 
ikke alltid tykkere enn vann. Rapporten byggjer på 
samtalar og innsikt frå barn i fosterheims-
omsorga, barn som tidlegare har budd i foster-
heim, fosterforeldre og tilsette i barneverns-
tenesta. Rapporten har tydelege tilrådingar for å 
styrkje fosterheimsomsorga og for å styrkje ver-
net av barn.

Barneombodet har arbeidd for at fleire barn 
skal oppleve meistring og inkludering i skulen. 
Barneombodet sette i 2023 ned ei ekspertgruppe 
om ufrivillig skulefråvær, med ungdom som 
hadde vore borte frå skulen i lengre tid. Målet var 
å få informasjon om kva som skal til for at elevane 
kjem tilbake til skulen. Ekspertgruppa la i 2024 
fram ein rapport med sine erfaringar og tilrådin-
gar til skulestyresmaktene.

Barneombodet gjennomførte eit innsyns-
arbeid hos statsforvaltarane om klagesaker på 
gjennomføring av spesialundervising. Resultatet 
frå arbeidet var sendt over til styresmaktene, som 
eit innspel til korleis spesialundervisinga bør kva-
litetssikrast betre.

Barneombodet har hatt tett dialog med 
Arbeids- og velferdsdirektoratet rundt korleis 

(i 1 000 kr)

direktoratet kan rettleie dei kommunale Nav-
kontora, slik at dei kan innarbeide barneperspek-
tivet i sakshandsaminga, der det er relevant.

Barneombodet har arbeidd for at styresmak-
tene skal endre den generelle rettleiinga til utgrei-
ingsinstruksen, slik at ein sikrar betre konsekven-
svurdering av barn sine rettar ved statlege tiltak. 
Det er grunnlovfesta at det beste for barnet skal 
vere eit grunnleggjande omsyn ved alle avgjerder 
som har følgjer for barn. Både offentlege styres-
makter, fylke og kommunar har plikt til å vurdere 
dette, ikkje berre i einskildsaker, men også på 
systemnivå. For å bidra til at dei som arbeider 
med dette, skal få auka kunnskap og større moge-
legheit til å vareta dette grunnleggjande omsynet, 
har Barneombodet utvikla eit e-læringsverktøy.

Barneombodet har fire arbeidsmetodar:
– overvaking for å hente inn informasjon frå ulike 

område om tilstanden til barnerettane. Konto-

ret lagar på bakgrunn av dette rapportar og 
annan skriftleg dokumentasjon til bruk overfor 
politiske styresmakter og samfunnet elles.

– påverknad for å gi informasjon om kva Barne-
ombodet meiner i faglege spørsmål

– opplæring for å bidra til at offentlege styresm-
akter har naudsynt kunnskap om barne-
konvensjonen

– rettleiing for å bidra til at privatpersonar, for-
trinnsvis barn og unge, skal få informasjon om 
rettane sine

Post 01 Driftsutgifter
Løyvinga dekkjer lønn og andre driftsutgifter i 
Barneombodet.

Departementet føreslår ei løyving på 25 mill. 
kroner i 2025.

Programkategori 11.20 Barnevern

Hovudinnhald og prioriteringar

Barnevernet skal etter barnevernslova gi naud-
synt hjelp, omsorg og vern til barn og unge som 
lever under tilhøve som kan skade helsa og 
utviklinga deira. Barnet sin rett til vern og prinsip-
pet om det beste for barnet er grunnleggjande 
omsyn i norsk rett og i arbeidet til barnevernet. 
Barnevernet skal òg gi foreldre hjelp og støtte til å 
yte god omsorg for barna sine. Barnevernet har 
plikt til å vareta og støtte opp om retten barn og 
foreldre har til familieliv med kvarandre. I sam-
handling med andre tenester, både kommunale og 
statlege, skal arbeidet i barnevernet bidra til 
trygge oppvekstvilkår for barn, unge og deira 
familiar.

Barnevernet er både ei kommunal og ei stat-
leg teneste. Barnevernstenesta skal mellom anna 
gi råd og rettleiing, gjennomgå meldingar om 
bekymring, gjere undersøkingar og vedtak om fri-
villige tiltak, gjere akuttvedtak, førebu saker for 
handsaming i barneverns- og helsenemnda og føl-
gje opp barn som bur utanfor heimen. Barne-
vernstenesta er ei viktig velferdsteneste i sam-
handling med mellom anna helse, skule og sosiale 
tenester i kommunen. Barneverns- og helse-
nemnda gjer vedtak om tvang etter barneverns-
lova, etter at barnevernstenesta har bringa saka 
inn til nemnda. Det statlege barnevernet, ved 
Barne-, ungdoms- og familieetaten (Bufetat), har 
ei lovpålagd bistandsplikt. Dette inneber å yte 
bistand til kommunar dersom det blir behov for å 
gi barn eit omsorgstilbod utanfor heimen, og 
kommunen ikkje finn ein eigna fosterheim i slekta 
eller det nære nettverket til barnet. I tillegg har 
Bufetat ansvar for å etablere og drifte barneverns-
institusjonar, og tilbyr spesialiserte hjelpetiltak 
som kommunane kan nytte for spesifikke mål-
grupper. Barne- og familieetaten i Oslo har eit til-
svarande ansvar i Oslo kommune som Bufetat har 
elles i landet. Barne-, ungdoms- og familiedirekto-
ratet (Bufdir) er fagdirektorat for kommunalt og 
statleg barnevern.

Barnevernet gir god hjelp til mange barn og 
familiar, og mange er nøgde med hjelpa dei får. 
Samstundes har barnevernet krevjande utfordrin-
gar, noko som er godt dokumentert i mellom anna 

utgreiinga til Barnevernsutvalet i NOU 2023: 7 
Trygg barndom, sikker fremtid – Gjennomgang av 
rettssikkerheten for barn og foreldre i barnevernet. 
Utvalet viser til at forsking og tilsyn finn mang-
lande framdrift og mangel på faglege vurderingar 
og systematikk i undersøkingsarbeidet i det kom-
munale barnevernet. Slike utfordringar kan 
handle om tilsette som manglar kunnskap og 
ferdigheiter til å forstå og vurdere den heil-
skaplege livssituasjonen til utsette barn, unge og 
familiar, og til å handle på basis av denne. Mangel 
på hjelpetiltak kan òg vere ei utfordring for å gi 
god og forsvarleg hjelp til rett tid. Vidare omtaler 
utvalet at for mange barn opplever å måtte flytte 
mellom fleire barnevernstiltak, manglande invol-
vering av barn og foreldre og dessutan manglande 
mangfaldskompetanse.

Det blir rekruttert for få fosterheimar, og rett-
leiinga og oppfølginga av fosterheimane er ikkje 
god nok. Oppfølginga av fosterheimar er ulikt 
organisert i kommunane, og kvaliteten foster-
familiane opplever, varierer. Mange fosterforeldre 
er derfor usikre på kva dei kan vente seg av opp-
følging.

Barnevernsinstitusjonsutvalet beskriv utfor-
dringane i institusjonsbarnevernet i NOU 2023: 24
Med barnet hele vegen – Barnevernsinstitusjoner 
som har barnas tillit. Utvalet finn at mange av 
barna som bur på barnevernsinstitusjonar flyttar 
for mykje, ikkje får naudsynt helsehjelp, manglar 
eit tilpassa skuletilbod, og har utfordringar med 
rus. Barna får ikkje eit heilskapleg, føreseieleg og 
tilpassa omsorgstilbod eller ei god nok hjelp til 
livsmeistring, utviklingsstøtte og vern. Utvalet pei-
ker på at det er krevjande å få til eit godt og 
naudsynt samarbeid mellom ulike tenester og sek-
torar som barnevernssektoren, helsesektoren, 
utdanningssektoren og Nav. Vidare har Bufetat 
dei siste åra hatt store utfordringar med vareta-
king av bistandsplikta på institusjonsområdet. 
Bistandsplikta er eit viktig tryggingsnett for å for-
hindre at barn blir ståande utan omsorg.

Det har blitt sett i gang ei rekkje tiltak for å 
heve kvaliteten på sakshandsaminga og avgjer-
der i barnevernet, styrkje rettstryggleiken for 
barn og familiar og for å heve kvaliteten på tenes-
tetilbodet. Ny barnevernslov tok til å gjelde 

1. januar 2023. Lova er viktig for å gi eit like-
verdig tilbod over heile landet og for rettstrygg-
leiken og kvaliteten på arbeidet i det kommunale 
barnevernet. Lova inneheld til dømes tydelegare 
krav til forsvarleg sakshandsaming. Lova tyde-
leggjer ansvaret kommunedirektøren har for fag-
leg kvalitet og oppfølging. Saman med krav til 
årleg rapportering til kommunestyret så styrkjer 
dette plassen til barnevernet i kommunane. Det 
har komme nye digitale løysingar som skal gi dei 
tilsette betre fagleg støtte i arbeidet med barne-
vernssakene. Departementet har saman med 
Helse- og omsorgsdepartementet dei siste åra 
hatt ei helsesatsing med tiltak som skal bidra til 
at barn og unge i barnevernet får den helse-
hjelpa dei treng. Dei statlege institusjonane er 
styrkte med tanke på både bygningsmasse og 
bemanning for å gjere dei betre i stand til å ta 
vare på barna med dei største og mest saman-
sette behova. Det er likevel naudsynt å arbeide 
for at barnevernet på ein betre måte enn i dag 
oppfyller samfunnsmandatet sitt.

Regjeringa tek sikte på å leggje fram ei 
kvalitetsreform i barnevernet som ein lovproposi-
sjon med meldingsdel våren 2025. Lovforslaga i 
reformen var på høyring våren 2024. Reforma skal 
styrkje rettstryggleiken til barn og foreldre, gi 
auka stabilitet i fosterheim, gi barn i institusjon eit 
tilbod som er i tråd med behova deira for omsorg 
og vern, og bidra til at barn og familiar opplever at 
barnevernet er tilgjengeleg og har tilstrekkeleg 
tid og bemanning. Reforma vart varsla av regje-
ringa i Hurdalsplattforma. Gjennom juridiske, 
økonomiske og pedagogiske verkemiddel skal 
reforma møte dei viktigaste utfordringane i kom-
munalt og statleg barnevern. Den tidlege og tverr-
faglege innsatsen retta mot utsette barn og unge 
skal styrkjast. Barn og unge skal få medverke og 
ha moglegheiter til å klage på viktige avgjerder.

Eit særs viktig innsatsområde framover er 
institusjonstilbodet i barnevernet. Regjeringa la 
våren 2024 fram strategien Vårt felles ansvar – ny 
retning for barnevernets institusjonstilbud som sta-
kar ut ein ny tverrdepartemental kurs for det lang-
siktige arbeidet med å gi god og samordna hjelp 
til barna som treng institusjonstilbod. Dei kon-
krete tiltaka og lovforslaga vil bli lagde fram i kva-
litetsreforma. Strategien inneheld følgjande over-
ordna mål for videre utvikling av institusjons-
tilbodet:
– Fleire barn som ikkje kan bu heime, skal 

kunne få hjelp i kommunal regi.
– Barn som treng det, skal få eit institusjons-

tilbod som gir dei ro og tilpassar seg deira 
behov og ressursar.

– Barn som bur på institusjon, skal oppleve god 
omsorg, utviklingsstøtte og vern.

– Barn som bur på institusjon, skal få god helse-
hjelp og eit skuletilbod som fremjar meistring 
og framtidsmoglegheiter.

– Barn med rusmiddelproblem skal få trygg og 
heilskapleg hjelp.

– Barn med store og samansette behov skal få 
samordna hjelp og oppleve trygge overgangar.

Regjeringa føreslår 57,7 mill. kroner til ein pilot 
om utprøving av ein ny måte å innrette 
institusjonstilbodet på i tråd med regjeringas stra-
tegi og forslaga i NOU 2023: 24 Med barnet hele 
vegen. Forslaget frå utvalet inneber ei forenkling 
av dagens sju ulike målgrupper på barneverns-
institusjon, til ei meir fleksibel innretning med tre 
institusjonstypar, støtta av helseteam og tverrfag-
leg kartlegging. I piloten vil det bli prøvd ut 
institusjonseiningar med integrerte avdelingar 
som kan vareta barna sine ulike behov, og dermed 
sikre meir stabilitet og større grad av fleksibilitet. 
Dette vil kunne gi barn større grad av ro og nor-
malitet, og redusere behovet for at barn må flytte. 
Sjå òg omtale av institusjonspilot knytta til Regje-
ringas satsing på førebygging av barne- og 
ungdomskriminalitet.

Regjeringa vil samstundes halde fram arbeidet 
med å styrkje dei statlege institusjonane. Målet er 
å auke kapasiteten og gjere dei betre i stand til å 
vareta barna med dei største og mest samansette 
behova, og at Bufetat skal kunne vareta bistands-
plikta. Dette har blitt gjort gjennom å etablere nye 
plassar og ved å styrkje og omstille eksisterande 
statlege institusjonar. For 2025 føreslår regjeringa 
å løyve 119 mill. kroner til å auke talet på statlege 
institusjonsplassar som kan vareta barn med dei 
største og mest samansette behova. Auka kapasi-
tet som møter barna sine behov, betre utnytting av 
den noverande kapasiteten, og meir fleksible insti-
tusjonar, er hovudgrepa regjeringa tek for at 
Bufetat kan vareta bistandsplikta. Regjeringa føre-
slår òg å auke løyvinga til det statlege barnevernet 
med 433 mill. kroner i 2025, grunngitt endringar i 
behova til barna og auka utgifter til private barne-
vernsinstitusjonar.

Regjeringa vil òg styrkje fosterheims-
omsorga. I juni 2024 la regjeringa fram ei eiga 
melding om fosterheimsomsorga til Stortinget. 
Det overordna målet for tiltaka i Meld. St. 29 
(2023–2024) Fosterheim – ein trygg heim å bu i er 
å gi barn og unge ein fosterheim når dei treng 
det. I tillegg er det eit overordna mål å gi dei ei 
trygg, stabil tilknyting og omsorgssituasjon ved 
å gjere omsorgsutøvinga enklare for foster-

foreldre. Tiltaka skal bidra til auka rekruttering, 
betre oppfølging av fosterheimar og meir føre-
seielege rammer for fosterforeldre. Regjeringa 
føreslår 50 mill. kroner i 2025 til å betre arbeidet 
kommunane gjer med fosterheimar. Bufetat skal 
gi kommunane fag- og tiltaksstøtte for å bidra til 
betre oppfølging av fosterheim. Regjeringa vil òg 
leggje betre til rette for kommunale initiativ og 
samarbeid om oppfølginga av fosterheimar. 
Regjeringa har våren 2024 hatt på høyring for-
slag som vil gi fosterforeldre meir føreseielege 
rammer, mellom anna å innføre ei plikt for kom-
munane til å gi frikjøpte fosterforeldre godt-
gjering tiltenkt pensjonssparing. Lovforslaga vil 
bli lagde fram i kvalitetsreforma. Regjeringa føre-
slår å auke rammetilskotet til kommunane for å 
kompensere kommunane med halvårsverknad i 
2025 for dei forventa meirutgiftene for kompen-
sasjon til tenestepensjon. Dette for å støtte opp 
under implementeringa og for at kommunane 
skal rekke å reforhandle alle fosterheims-
avtalane innan plikta trer inn i absolutt forstand. 
Ei lovendring vil ikkje kunne ta til å gjelde før 
1. januar 2026, og det blir føresett at kommunane 
tilpassar seg lovendringa i løpet av 2025.

Styresmaktene har behov for betre kunnskap 
for å kunne setje i verk målretta tiltak for å auke 
kvaliteten på sakshandsaminga og tenestetilbodet 
i barnevernet. Dette gjeld mellom anna rapporte-
ring om alvorlege hendingar, utvikling av statis-
tikk og analysar av barnevernet. Det er òg behov 
for å gjere datasystema i barnevernet betre, og dei 
skal vidareutviklast slik at dei gir god kvalitets-
støtte til dei tilsette og bidreg til effektiv samhand-
ling på tvers av sektorar. Regjeringa føreslår 
28 mill. kroner til dette.

Regjeringa er i gang med å etablere ei under-
søkingsordning i Statens helsetilsyn ved dødsfall 
og svært alvorlege hendingar som rammar barn, 
som drap, vald, overgrep eller grov omsorgssvikt. 
Regjeringa tek òg sikte på å fremje ein lovproposi-
sjon våren 2025 med forslag til naudsynt lovregu-
lering av ordninga. Ordninga skal mellom anna 
bidra til å avdekkje svikt i tenesteapparatet og til 
at avdekte feil fører til læring og risikoreduse-
rande tiltak. Etablering av denne undersøkings-
ordninga er ei oppfølging av tilråding i NOU 2017: 
12 Svikt og Svik og var varsla tiltak i opptrappings-
plan mot vald og overgrep mot barn og vald i nære 
relasjonar.

Mål

BFD har desse måla på barnevernsområdet for 
2025:

Mål
– Barn og foreldre skal få hjelpetiltak tilpassa 

deira behov og som bidreg til positiv endring. 
Tilbodet skal vere likeverdig i heile landet.

– Barn som treng tiltak utanfor heimen, skal få 
eit tilbod som fremjar ro, tryggleik, tillit, posi-
tiv utvikling, og som tek vare på relasjonane til 
barnet.

– Barnevernet skal arbeide kunnskapsbasert og 
tillitsskapande i møte med barn, familiar og 
andre tenester.

– Rettstryggleiken til barn og foreldre skal vare-
takast i alle fasar av barnevernssaka.

Måla om hjelpetiltak og tiltak utanfor heimen er 
nærare omtalte under Tiltak i barnevernet, målet 
om arbeidet i barnevernet er omtalt under 
Kvalitetsutvikling i barnevernet, medan målet om 
rettstryggleik er omtalt under Rettstryggleik i 
barnevernet.

Resultatrapport og strategiar

Under denne overskrifta blir det gitt resultat-
rapportering om tiltak departementet har sett i 
verk i barnevernssektoren i 2023 og fyrste halv-
året av 2024. Vidare blir det gitt ein omtale av kva 
særskilde strategiar og satsingsområde departe-
mentet har for barnevernssektoren for 2025.

Tiltak i barnevernet

Tidleg innsats og hjelpetiltak i barnevernet

Tidleg innsats

Kommunane skal fremje gode oppvekstvilkår 
gjennom tiltak for å førebyggje omsorgssvikt. Dei 
har ei lang rekkje universelle tenester retta mot 
barn og familiar som til dømes barnehage, grunn-
skule, skulefritidsordning, helsestasjon, skule-
helseteneste og ulike kultur- og fritidstilbod. I 
motsetning til barnevernstiltak er dette tilbod til 
alle barn eller grupper av barn. Eit godt utbygd 
oppveksttilbod kan i praksis gi familiar hjelp som 
bidreg til å førebyggje behov for barnevernstiltak 
eller andre spesialiserte hjelpetenester.

Det kan vere utfordrande å komme tidleg nok 
inn for å hjelpe familiar og å førebyggje behov for 

barnevernstiltak. Barnevernsreforma som tok til 
å gjelde i 2022, har som mål at fleire utsette barn 
og familiar skal få den hjelpa dei treng på eit tidleg 
tidspunkt, og at tenestetilbodet skal vere tilpassa 
lokale behov. Reforma har gitt kommunane auka 
fagleg og økonomisk ansvar, noko som skal bidra 
til å styrkje høvet og insentiva kommunane har til 
heilskapleg førebygging og tidleg innsats.

Barnevernsreforma blir evaluert av Menon 
Economics i samarbeid med NTNU Samfunns-
forskning. Fyrste delrapport kom i desember 
2022. Neste kjem i januar 2025, og endeleg leve-
ranse er i 2027. Evalueringa viser så langt at fleire 
kommunar har satsa på det førebyggjande arbei-
det, og at kommunane har brukt om lag 100 mill. 
2023-kroner mindre på barnevernsområdet enn 
dei fekk i auka rammetilskot. Det ligg ikkje føre 
kunnskap om korleis midlane frå det auka ramme-
tilskotet er prioriterte, det vil seie om mindre-
forbruket på barnevernsområdet til dømes har 
gått til førebyggjande arbeid og tidleg innsats i 
andre sektorar eller til andre føremål i kommu-
nane. Menon tilrår at det blir utarbeidd nasjonale 
retningslinjer/rettleiing om tidleg innsats og føre-
byggjande arbeid i kommunane. Dei tilrår dess-
utan meir utfyllande og relevant statistikk om for-
bruket til kommunane på desse områda. Rappor-
ten som kjem i januar 2025, vil innehalde meir kva-
litative undersøkingar som forhåpentleg kan 
avdekkje meir av dei aktive vala kommunane gjer, 
og dei positive initiativa frå dei, og såleis om bar-
nevernsreforma byrjar å få konkrete effektar.

Dei økonomiske konsekvensane av barne-
vernsreforma har òg blitt vurderte av ei arbeids-
gruppe som vart nedsett av Barne- og familie-
departementet, med representantar frå KS og Buf-
dir. Gruppa finn at det har vore ein nedgang i 
utgiftene kommunane har til barnevern sidan 
2022. Dei finn òg at andre sektorområde i kommu-
nane i stort har blitt styrkte. For å få eit betre 
bilete av om det er eit trendskifte og eit utslag av 
reforma, eller om dette kjem av andre tilhøve, må 
ein studere individdata og sjå på tenestene i meir 
kvalitative studiar. 

Barnevernsreforma har ei overgangsordning 
for å dempe effekten for kommunane av avvik frå 
faktiske utgifter etter overgang til kompensasjon 
over rammetilskotet. Ordninga inneber at halv-
parten av kompensasjonen blir fordelt særskilt 
etter faktisk tiltaksbruk basert på rekneskapsåret 
2020. Denne overgangsordninga varer ut 2024. I 
tråd med det som tidlegare er varsla, vil heile 
kompensasjonen bli fordelt etter delkostnads-
nøkkelen for barnevern frå og med 2025. Barne-
vernsreforma har i tillegg ei overgangsordning 

som inneber at kommunane betaler lågare eigen-
delar for plassar i spesialiserte fosterheimar og 
beredskapsheimar, som starta før reforma tok til å 
gjelde 1. januar 2022. Regjeringa legg opp til at 
kommunane frå 2026 skal betale same eigendel på 
alle plassar i spesialiserte fosterheimar og bered-
skapsheimar, òg plasseringar gjorde før 2022. 
Kommunane vil bli kompenserte for dette gjen-
nom ein auke i kommuneramma for 2026. Etter 
dette vil barnevernsreforma vere fullfinansiert.

Gjennom styringsdialogen med statsforvaltar-
ane på felles etatsstyringsmøte i 2024 har Bufdir 
saman med Helsedirektoratet, Arbeids- og vel-
ferdsdirektoratet og Utdanningsdirektoratet vekt-
lagt omsynet til tverrsektorielt samarbeid om tid-
leg innsats. I tillegg er behovet for samordna og 
brukartilpassa tenester i alle instansar vektlagt. 
Sjå òg omtale under overskrifta «Betre samarbeid 
for utsette barn og unge» i programområde 11.10 
Familie og oppvekst.

Eit tiltak som er i samsvar med intensjonane i 
barnevernsreforma, er det førebyggjande og spe-
sialiserte tiltaket Sammen på vei – Nurse Family 
Partnership. Tiltaket rettar seg mot fyrstegongs-
gravide i ein vanskeleg livssituasjon. Programmet 
er under utprøving fram til 2028. Målet er å betre 
helsa og utviklinga til barnet, styrkje omsorgs-
evnene til foreldra og førebyggje omsorgsoverta-
kingar, bidra til økonomisk sjølvstende og auka til-
lit til og kontakt med hjelpetenester. I 2024 er løy-
vinga til tiltaket på 71,4 mill. kroner. Departe-
mentet vurderer at tiltaket kan ha betyding i 
mange barnevernssaker. Tiltaket er derfor flytta 
til Programkategori 11.20 Barnevern frå Program-
kategori 11.10 Familie og oppvekst. Programmet 
er implementert i fem geografiske utprøvings-
område og inkluderer 37 kommunar. Ved utgan-
gen av 2023 hadde totalt 640 fyrstegongsgravide 
og familiane deira delteke i programmet. Bufdir 
skal fortløpande innhente og systematisere erfa-
ringane tenestene har gjort seg med å praktisere 
programmet, for å sikre god nytte av erfaringane 
òg etter utprøvinga. I juni 2023 sette Bufdir i gang 
ein effektstudie av programmet i regi av OsloMet 
AFI som går fram til 2028.

Hjelpetiltak

Av og til kan det vere naudsynt at barnet og fami-
lien får hjelp frå barnevernet med frivillige hjelpe-
tiltak i heimen. Kva slags type hjelpetiltak som 
skal setjast i verk, og omfanget av hjelpetiltaket, 
vil ha samanheng med kva barnet og familien 
treng i den einskilde saka. Nokre hjelpetiltak kan 
vere direkte knytte til barnet, medan andre vil 

rette seg mot foreldra. Barnevernet kan til dømes 
setje inn hjelpetiltak for å auke foreldrekompetan-
sen eller for å avlaste foreldra. Ofte vil det vere 
naudsynt med ein kombinasjon av tiltak for å 
hjelpe barnet og familien på best mogleg måte. 

Barn kan òg bu utanfor heimen som eit frivillig 
hjelpetiltak.

Figur 4.1 viser ulike typar hjelpetiltak og kor-
leis dei fordeler seg på dei ulike aldersgruppene.

Figur 4.1 Hjelpetiltak per 31. desember 2023 fordelte på alder (0–24 år)
Kjelde: SSB 2024

Arbeidet med hjelpetiltak har ulik kvalitet i kommu-
nane, og hjelpetiltaka er ikkje alltid tilpassa behova 
til barn og foreldre. Det kan vere spesielt utfor-
drande å gi verksam hjelp til barn i familiar med 
samansette og omfattande problem. I mange tilfelle 
manglar det systematiske og grundige vurderingar 
av behova til barna og kva hjelp dei treng. Det kan i 
tillegg vere vanskeleg å etablere ein god relasjon 
med familien. Retten barn og familiar har til med-
verknad, blir ikkje alltid godt nok vareteken. 
Mange barn opplever at dei ikkje blir tilstrekkeleg 
lytta til, og at dei har lite innverknad på dei avgjer-
dene som blir tekne om livet deira. Det er 
krevjande for mange tenester å byggje opp tilstrek-
keleg kompetanse og tiltak, og særleg gjeld dette 
for sakstypar som opptrer sjeldan eller er særleg 
samansette. Utfordringane utgjer ein risiko for at 
problema i familien utviklar seg i negativ retning, 
noko som etter kvart kan gjere det naudsynt med 
meir inngripande tiltak enn frivillige hjelpetiltak.

Departementet har derfor fastsett dette målet: 

– Barn og foreldre skal få hjelpetiltak tilpassa 
deira behov og som bidreg til positiv endring. 
Tilbodet skal vere likeverdig i heile landet.

Under gjer departementet greie for oppnådde 
resultat i 2023 og fyrste halvdelen 2024 og plan-
lagde tiltak i 2025 som skal bidra til måloppnåing.

Bufdir har sidan 2020 samarbeidd med kom-
munar, brukarorganisasjonar og relevante for-
skingsmiljø om å utvikle eit heilskapleg ramme-
verk for korleis dei kommunale barnevernstenes-
tene skal kunne gi systematisk og god hjelp til 
barn og familiar. Ein del av dette rammeverket er 
Grunnmodell for hjelpetiltak i kommunalt barne-
vern. Modellen inneheld støtte til tenestene ved 
val, tilpassing, oppfølging og evaluering av hjelpe-
tiltak, i tillegg til å systematisere arbeidet med 
medverknad. Den gir òg rettleiing og anbefalingar 
dei tilsette kan bruke når dei samarbeider med 
andre tenester om å gi familiar eit heilskapleg 
tenestetilbod.

Ni tenester har fått tilskot frå Bufdir for å delta 
i utprøvinga og utviklinga av modellen ut 2024. 
Utprøvinga har vist resultat som tyder på at 
modellen vil bli eit viktig bidrag for eit likeverdig 
og ressurseffektivt hjelpetiltakstilbod og eit 
bidrag til at familiar og barn vil få god hjelp der dei 
bur. Ved årsskiftet 2024–2025 har Bufdir ein heil-
skapleg grunnmodell for hjelpetiltaksarbeidet til 
barnevernstenesta i familiar med barn frå 0 år og 

fram til unge vaksne i ettervern fyller 25 år. I 2025 
vil det bli opna for at fleire kommunar kan få til-
skot til implementering av modellen. Sjå nærare 
omtale under kap. 854, post 61.

Statlege spesialiserte hjelpetiltak er eit supple-
ment til det kommunale tilbodet, og inkluderer til-
tak som krev store opptaksområde, og som det vil 
vere svært vanskeleg for dei aller fleste kommu-
nane å gjennomføre i eigne tenester. Bufetat kan 
tilby spesialiserte hjelpetiltak i heimen når det blir 
vurdert at dette kan forhindre at eit barn blir plas-
sert utanfor heimen. Hjelpetiltaka er retta mot 
barn og ungdom med samansette og utfordrande 
vanskar, ofte kombinert med rusbruk. Bufetat til-
byr dei spesialiserte hjelpetiltaka relasjons-
fokusert familieterapi (RFT) og multisystemisk 
terapi (MST) til familiar med ungdom i alderen 
11–18 år. Eit hovudmål er å redusere utfordrin-
gane til ungdommane ved å styrkje evna dei pri-
mære omsorgsgivarane har til å hjelpe ungdom-
men til å meistre problem i familien, blant jam-
aldrande, på skulen og i nærmiljøet.

For å få eit meir likeverdig tilbod av spesiali-
serte hjelpetiltak i heile landet vart det i stats-
budsjettet 2023 løyvd 8,5 mill. kroner for å auke 
tilgangen til MST, eller liknande tiltak, i dei 
områda i Noreg der få eller ingen kommunar har 
tilgang på det. Løyvinga er mellom anna brukt til å 
opprette eit nytt MST-team i Mo i Rana, som har 
ført til at 18 kommunar i Nordland har fått betre 
tilgang til MST. I tillegg er tilbodet om RFT styrkt 
på Vestlandet. Samstundes rapporterer Bufetats 
regionar jamt om større pågang enn kapasitet i 
det samla tilbodet om spesialiserte hjelpetiltak.

Bufetat tilbyr òg støtte til kommunar som 
ønskjer å setje i verk familierettleiing med bruk 
av metoden Parent Management Training – Ore-
gon (PMTO) i eigne tenester. Innsatsen vart 
styrkt frå 2023. I løpet av 2024 vil det bli utdanna 
92 nye kommunale terapeutar over heile landet 
som kan yte familierettleiing til familiar med 
barn mellom 4 og 12 år med eller i fare for å 
utvikle åtferdsvanskar. Til saman har 168 kom-
munar no moglegheit for å tilby PMTO til barn 
og familiar. Nasjonalt utviklingssenter for barn 
og unge (NUBU) og Bufetats regionar arbeider 
aktivt saman med Bufdir om vidare planar for 
korleis tilbodet kan bli utvida til alle kommunar 
som ønskjer å ta det i bruk i åra som kjem. 
NUBU er ansvarleg for opplæring av terapeutar 
og kvalitetssikring av tiltaka MST, RFT og 
PMTO. NUBU utviklar òg fleire foreldre-
støttande tiltak og deltek i utviklingsarbeidet 
med grunnmodellen for hjelpetiltak. NUBU fekk 
eit auka tilskot på 7,5 mill. kroner frå 2024 for å 

halde i gang arbeidet med foreldrestøttande og 
førebyggjande tiltak, inkludert arbeidet med dei 
spesialiserte hjelpetiltaka.

Barne- og ungdomskriminalitet er eit høgt pri-
oritert område for regjeringa. Sjølv om det har 
vore ein reduksjon i den registrerte kriminaliteten 
blant barn og unge (15–24 år) dei siste 20 åra, ser 
vi no ein auke for unge under 18 år. Det er særleg 
grunn til bekymring for ei lita gruppe ungdommar 
med store og samansette behov. Det trengst brei 
og koordinert førebyggjande innsats frå fleire sek-
torar, mellom anna kriminalomsorga og barne-
vernet. Føremålet er å førebyggje og hindre at 
barn og unge gjer seg skuldig i kriminalitet, og 
dessutan leggje til rette for at barn som har gjort 
seg skuldig i kriminelle handlingar, får ein veg ut 
av kriminaliteten. Desse barna fell ofte mellom 
fleire stolar fordi dei ikkje skal straffast som 
vaksne, men heller ikkje kan varetakast fullt ut av 
barnevernet.

Barnevernsinstitusjonsutvalet peikte på mang-
lande samarbeid og tilbod for desse barna. Dette 
gjeld spesielt barn under 15 år som gjer seg skul-
dig i gjenteken og alvorleg kriminalitet. Regje-
ringa sette derfor hausten 2024 ned ei hurtigar-
beidande ekspertgruppe som skal greie ut tiltak 
som kan setjast i verk overfor unge som gjer seg 
skuldig i gjenteken og alvorleg kriminalitet. 
Ekspertgruppa skal mellom anna greie ut Nasjo-
nale Trygghetshus, eit bu- og rehabiliteringstilbod 
der barn som har gjort seg skuldig i alvorleg kri-
minalitet, kan få klare rammer og meir heil-
skapleg oppfølging av helse, barnevern, politi og 
andre rundt barnet. Fristen for arbeidet er 1. mars 
2025. I påvente av ekspertutgreiinga er det føre-
slått ei auke på 20 mill. kroner til å prøve ut ein 
pilot i eksisterande barnevernsinstitusjonar som 
tek imot barn med alvorlege åtferdsvanskar, inn-
anfor dagens regelverk, med til dømes eit større 
innslag av tverrfagleg kompetanse / tverrfaglege 
team knytt til barnet. Tiltaket er ein del av sat-
singa til regjeringa på 405 mill. kroner for å føre-
byggje barne- og ungdomskriminalitet.

Ansvaret for samfunnsvernet ligg i hovudsak 
til justissektoren. Helsesektoren kan ta avgjerd 
om tvungen helsehjelp som er heimla i omsynet til 
samfunnstryggleiken. Barnevernet bidreg med 
verkemidla i det kriminalitetsførebyggjande arbei-
det, som mellom anna Multisystemisk terapi 
(MST) og Relasjonsfokusert familieterapi (RFT), 
og dessutan gjennom oppfølging av ungdom i fos-
terheimar og arbeid med ungdommar i institusjo-
nane. MST og RFT er i stor grad eit tilbod til ung-
domsforeldre som har opplevd at deira ungdom 
gjer seg skuldig i kriminelle handlingar eller står i 

fare for å bli innblanda i kriminalitet. Metodane 
går ut på å både forstå motiva til ungdommen for 
uheldig åtferd, korleis systema rundt dei unge 
bidreg til åtferda – og korleis dynamikken i sys-
tema kan snuast. Foreldra får gjennom behand-
linga verktøy for å halde betre oppsyn med ung-
dommen, setje grenser og skape betre samspel. 
Regjeringa føreslår ei auke på 26 mill. kroner til 
oppbygging av MST-tilbodet for denne gruppa, 
som ein del av satsinga på førebygging av ung-
domskriminalitet. Tiltaket er ein del av satsinga til 
regjeringa på 405 mill. kroner for å førebyggje 
barne- og ungdomskriminalitet.

Dei ansvarlege departementa jobbar tett 
saman om barna, og dei underliggjande direkto-
rata er i gang med arbeid knytt til problematikken. 
Sjå nærare omtale om arbeidet mot barne- og ung-
domskriminalitet under Programkategori 11.10 
Familie og oppvekst og i innleiande del under 
hovudprioriteringar i Del I.

Tiltak utanfor heimen

Det er ikkje alltid hjelpetiltaka barnevernet set inn 
i heimen, er tilstrekkelege for å gi barn ein for-
svarleg omsorgssituasjon. Når barn i slike tilfelle 

ikkje kan bu heime, kan dei for ein kortare eller 
lengre periode bu utanfor heimen. I dag er det fos-
terheim og barnevernsinstitusjon som er dei aktu-
elle tilboda. I tillegg kan kommunale butiltak / 
bustad med oppfølging vere aktuelt for unge 
under 18 år som bur utanfor heimen, som eit frivil-
lig hjelpetiltak, eller for unge over 18 år som etter-
vernstiltak.

Bufetat har bistandsplikt og skal finne ein eigna 
fosterheim eller eigna institusjonsplass når barne-
vernstenesta i kommunen ber om dette. Kommu-
nen har plikt til å undersøkje om det er mogleg 
med fosterheimsplassering i familien eller det nære 
nettverket til barnet før dei ber Bufetat om hjelp.

Tal frå Statistisk sentralbyrå (SSB) viser at det 
til saman var om lag 12 400 barn og unge i alderen 
0–24 år, som budde i ulike tiltak ved utgangen av 
2023. For dei under 18 år er talet 9 255. Ved slut-
ten av året budde 956 barn og unge i barneverns-
institusjonar, medan om lag 9 100 budde i foster-
heimar. Dei andre budde mellom anna i bered-
skapsheim og i bustad med oppfølging. Om lag 
3 200 var unge over 18 år med ettervernstiltak.

Figur 4.2 viser fordelinga av barn (0–17 år) 
med tiltak utanfor heimen ved slutten av året, for-
delt etter bustad.

Figur 4.2 Tiltak utanfor heimen per 31. desember 2023 (0–17 år) etter bustad. Prosentfordeling
Kjelde: SSB 2024

Mange av barna som flyttar i fosterheim eller på 
institusjon, har samansette utfordringar og eit 
stort behov for omsorg og utviklingsstøtte. Vonde 
livserfaringar kan ha fått konsekvensar for den 
psykiske og somatiske helsa deira og korleis dei 

meistrar livet sitt. Dette er òg barn og ungdom-
mar som har eit sterkt ønske om å ha ein normal 
kvardag der dei får brukt ressursane sine, og der 
behova deira blir varetekne.

Ulike rapportar, mellom anna frå Barneverns-
institusjonsvalet, viser at mange av barna som har 
flytta heimanfrå, har fått eit lite behovstilpassa og 
føreseieleg tilbod. Behova til barna er ikkje godt 
nok kjende før vedtak om flytting til fosterheim 
eller institusjon, og målsetjinga for opphaldet er 
uklar. Bufetat har hatt utfordringar med å vareta 
bistandsplikta for fosterheimar og institusjons-
plassar, og særleg gjeld det akuttplassar og 
plassar tilpassa barn med store og samansette 
behov. Situasjonen fører til at fleire barn må vente 
lenge på tiltak, eller at barna ikkje får tiltak som er 
eigna for dei. Fleire av barna har mange flyttingar 
og/eller opplever at dei må flytte langt frå der dei 
bur, noko som kan gi brot i viktige relasjonar. 
Blant barn som budde på institusjon i 2023, hadde 
22 prosent flytta meir enn fire gonger mellom til-
tak i Bufetat. Barnevernsinstitusjonsutvalet peiker 
òg på manglande helsehjelp til barn på institusjon 
som mellom anna slit med etevegring, alvorleg 
sjølvskading eller tilbakevendande suicidalitet.

Manglande helsehjelp fører òg til at barn av 
foreldre med gode omsorgsevner blir flytta til 
institusjon, fordi omsorgs- og hjelpebehovet er 
meir omfattande og komplekst enn det ein ordi-
nær heim kan klare å handtere. Plikta Bufetat har 
til å tilby eit institusjonstilbod, er eit viktig tryg-
gingsnett for kommunane og kvart einskilde barn, 
men kan òg bidra til at andre sektorar og kommu-
nale tenester ikkje strekkjer seg så langt som dei 
burde for å sikre at barna og familiane deira får 
den hjelpa og oppfølginga dei treng.

Departementet har derfor fastsett dette målet:

– Barn som treng tiltak utanfor heimen, skal få 
eit tilbod som fremjar ro, tryggleik, tillit, positiv 
utvikling, og som tek vare på relasjonane til 
barnet. 

Under gjer departementet greie for oppnådde 
resultat i 2023 og fyrste halvdelen 2024 og plan-
lagde tiltak i 2025 som skal bidra til måloppnåing.

Kartlegging av helse

Både nasjonale og internasjonale studiar viser at 
det er større helseutfordringar blant barn og unge 
som får hjelpetiltak i heimen, og barn som bur i fos-
terheim eller institusjon, enn dei som ikkje har til-
tak i barnevernet. Helse- og omsorgsdeparte-
mentet og Barne- og familiedepartementet har der-
for over tid samarbeidd om ei helsesatsing i barne-
vernet for saman å bidra til eit betre tilbod til barn 

og unge i barnevernet. Det er eit mål at retten til 
helsehjelp blir tatt i vare, og at dei kan få naudsynt 
hjelp. Tiltaket Nasjonalt forløp for barnevern – kart-
legging og utredning av psykisk, somatisk og seksuell 
helse, tannhelse og rus skal bidra til at barn og unge 
tidleg i kontakten med barneverntenesta får kart-
lagt ulike sider av helsa si og kva dei treng av helse-
hjelp. Forløpet beskriv ansvar, oppgåver og samar-
beid mellom ulike aktørar. Vidare beskriv forløpet 
korleis samarbeidet kan bli innretta for at tenestene 
best kan samarbeide om tidleg kartlegging og 
utgreiing av barn i barnevernet. Dei aktuelle aktør-
ane er den kommunale barnevernstenesta, kom-
munale helse- og omsorgstenester, den fylkes-
kommunale tannhelsetenesta og spesialisthelse-
tenesta for barn og unge. Helsedirektoratet samar-
beider med Bufdir om implementering av nasjonalt 
forløp i barnevernstenestene og helsetenestene 
rundt om i landet.

I ei spørjeundersøking gjennomført hausten 
2023 til alle barnevernstenestene i landet, svarte 
46 prosent av barnevernstenestene at dei har 
komme i gang med implementeringa av forløpet. 
Kommunar som har teke forløpet i bruk, har så 
langt gode erfaringar. Både tenester og familiar 
gir tilbakemelding om at barn og unge har fått til-
tak og helsehjelp som blir opplevde som målretta 
og føremålstenlege. SINTEF har byrja ei følgje-
evaluering av forløpet med forventa ferdigstilling 
årsskiftet 2027–2028.

Eit anna viktig tiltak er Tverrfagleg helsekart-
legging. Denne kartlegginga skal bidra til å identi-
fisere hjelpe- og helsebehov hos barn som ikkje 
kan bu hos foreldra sine. Målet er at barn som blir 
flytta ut av heimen, skal få god og rett hjelp, som 
òg bidreg til eit meir stabilt tiltak og reduserer 
risikoen for at barna må flytte fleire gonger. Kart-
legginga føreset faglege bidrag frå helsepersonell 
og at spesialisthelsetenesta bidreg med naudsynte 
ressursar i kartleggingsteama.

Stortinget vedtok våren 2021 ei plikt for den 
kommunale barnevernstenesta til å be Bufetat om 
tverrfagleg helsekartlegging for barn som blir 
flytta ut av heimen. Bufetat skal i dei einskilde til-
fella avgjere om dei skal tilby tverrfagleg helse-
kartlegging når barnevernstenesta ber om det. 
Plikta for kommunen til å be Bufetat om tverr-
fagleg helsekartlegging kan ikkje ta til å gjelde før 
det er tilstrekkeleg kapasitet i det statlege til-
bodet. Målgruppa er på om lag 1 500 til 2 000 barn 
per år, og Bufetat har i samarbeid med dei regio-
nale helseføretaka i 2024 kapasitet til å tilby kart-
legging til om lag 400 barn per år.

Sidan hausten 2021, då arbeidet med å prøve 
ut tilbodet om tverrfagleg helsekartlegging starta, 

har tilbodet blitt utvida med fleire nye team kvart 
år fram til og med 2023. Det har vore ei utfordring 
å rekruttere kvalifisert helsepersonell til alle 
teama, hovudsakleg legespesialistar. Dette har gitt 
forseinkingar i etableringa av team. Dette kjem 
dels av ein stor auke i talet på tilvisingar til psy-
kisk helsevern for barn og unge, og dels på grunn 
av ein knappleik på spesialistkompetanse. Barne-
vernsinstitusjonsutvalet (NOU 2023: 24) viser til 
at tverrfagleg helsekartlegging slik ho er organi-
sert i dag, ikkje fungerer godt nok. Utvalet peikar 
på at kartlegging er eit sakkunnig oppdrag, slik at 
helsepersonellet som avdekkjer barnet sitt behov, 
ikkje kan gi behandling, og dei har heller ikkje til-
visingsrett. På den måten er den vidare medisin-
ske oppfølginga avhengig av vurderingane barne-
vernet gjer.

I regjeringa sin strategi for ny retning for insti-
tusjonsområdet peiker regjeringa på behovet for 
endringar i måten å innrette tverrfagleg helse-
kartlegging på. Regjeringa planlegg for at ansva-
ret for denne skal bli overført frå Bufetat til helse-
sektoren. Dei økonomiske, administrative, juri-
diske og personellmessige konsekvensane av 
overføring skal greiast ut, og om føremålet skal 
endrast frå sakkunnig oppdrag til helsehjelp.

I 2019 vart det sett i drift eit forsøk med to 
omsorgs- og behandlingsinstitusjonar for barn 
som treng langvarig omsorg utanfor heimen og 
samstundes har eit stort behov for psykisk helse-
hjelp. Institusjonane har tilsette med kompetanse 
frå både barnevern og helse. Institusjonane har 
vore følgjeevaluert av NTNU Samfunnsforskning i 
perioden 2021–2024. Evalueringa viser at mål-
gruppa for dei to institusjonane er svært spissa og 
at fleire barn som treng hjelp, dermed er ute-
lukka. Samstundes finn evalueringa at tilgangen 
på helsepersonell har gitt barna med opphald i 
desse institusjonane betre tilgang til helsetilbod 
frå spesialisthelsetenesta i form av utgreiing og 
behandling, men evalueringa tilrår likevel 
endringar i driftsmodellen. Departementet og 
direktoratet vil i 2025 vurdere korleis erfaringane 
frå forsøket bør liggje til grunn for vedtak om 
vidare utvikling av institusjonstilbodet.

Fosterheimar

Det føretrekte alternativet for dei fleste barna som 
ikkje kan bu heime, er å bu i ein fosterheim. 
Hovudmålet er at barn skal ha ein trygg og stabil 
heim som gir høve til utvikling, tilhøyrsel, ro, 
føreseielege rammer og oppleving av god omsorg.

Det er framleis ei utfordring å rekruttere nok 
fosterheimar, og det er krevjande å rekruttere 

fosterheimar som speglar barnet sin kultur, reli-
gion og språk, slik lova tilrår. Det er vidare varie-
rande kor godt kommunane lukkast med å finne 
fosterheimar i barnet sin familie eller nære nett-
verk, men det har vore ei positiv utvikling frå om 
lag 28 pst. av barn i fosterheim ved utgangen av 
2019, til i overkant av 30 pst. ved utgangen av 
2023. Bufetat opplever òg utfordringar med den 
generelle rekrutteringa, noko som gjer det 
krevjande å oppfylle bistandsplikta. Denne utfor-
dringa gjer at barn blir buande i ein uavklart situa-
sjon lenger enn det som er ønskjeleg. Ved utgan-
gen av 2023 var det 225 barn som venta på foster-
heim etter dato for ønskt oppstart i regionane til 
Bufetat, og 13 barn i Oslo kommune. 85 av desse 
barna hadde venta i meir enn seks månader.

To av tre av barna i fosterheim bur i foster-
heim utanfor kommunen dei kjem ifrå, og nær 
halvparten bur i fosterheim utanfor fylket dei 
kjem ifrå. For nokre barn kan det vere rett tiltak å 
få ein fosterheim med avstand frå familien eller eit 
ugunstig miljø, og for nokre kan fosterheim innan-
for familie eller nære nettverk i ein annan kom-
mune vere positivt. Departementet meiner likevel 
at talet på barn som må flytte vekk frå nærmiljøet 
sitt i dag er for høgt. Det er eit mål at barnet kan 
bu i fosterheim i sin familie eller nære nettverk, 
og fortrinnsvis i nærmiljøet sitt.

Mange barn i fosterheim opplever brot og util-
sikta flyttingar. Mangelfull kartlegging av barna 
før dei flyttar i fosterheim og mangelfull rettleiing 
og oppfølging av fosterheimane, er moglege årsa-
ker til utilsikta flyttingar. For å styrkje oppføl-
gingsarbeidet til kommunane har Bufdir utar-
beidd faglege anbefalingar til kommunane om 
arbeidet med å lage planar om oppfølging av 
barna, fosterfamiliane og barna sine foreldre. 
Direktoratet har òg laga ei rettleiing for vurderin-
gar og kompenserande tiltak ved flyttingar i 
barnevernet, i tillegg til ei retningslinje om fast-
setjing av samvær. Vidare har departementet hatt 
på høyring forslag om at fosterforeldre og barn 
kan klage på flytting.

Ny forskrift om fosterheimar gir utfyllande 
reglar om fosterforeldra og barnevernstenesta sitt 
ansvar for barn i fosterheimar. Forskrifta, som tok 
til å gjelde 1. januar 2024, gir mellom anna ei føre-
segn om at barn i fosterheimar skal ha ein kon-
taktperson i barnevernstenesta, at barneverns-
tenesta skal ta i bruk ei momentliste for vurde-
ringa ved val av fosterheim, at barnevernstenesta 
skal lage ein plan for oppfølging av fosterfamilien, 
og presiserer ansvaret barnevernstenesta har for 
å gi informasjon til fosterfamilien. Ny mal for 
fosterheimsavtale er utarbeidd med innspel frå 

Bufdir, KS og Norsk fosterhjemsforening, og fast-
sett av Bufdir i september 2024 med verknad for 
nye oppdrag og ved reforhandling av eksisterande 
avtaler.

Vedtak om oppfølging og om godtgjering og 
utgiftsdekking skal vere vedlegg til avtalen. Fos-
terforeldre og barnevernstenesta sine rettar og 
plikter for oppdraget følgjer elles av barneverns-
lova og tilhøyrande forskrift om fosterheimar.

Bufdir har utvikla eit nytt opplæringsprogram 
for fosterheim – Solid. Opplæringa er delt i tre 
trinn: fasen før innflytting, førebuing til eit kon-
kret fosterheimsoppdrag og fasen etter innflyt-
ting. Trinn 1 av opplæringa vart teke i bruk nasjo-
nalt i 2023. Opplæringsprogrammet blir imple-
mentert med alle trinn i løpet av hausten 2024.

Spesialiserte fosterheimar blir i nokre tilfelle 
tilbodne som eit alternativ til institusjon. Regje-
ringa ønskjer å auke bruken av spesialiserte fos-
terheimar. Løyva til nye spesialiserte fosterheimar 
vart derfor auka i 2023 og vidareført 2024, og gir 
rom for om lag 40 nye spesialiserte fosterheimar.

Regjeringa la i juni 2024 fram Meld. St. 29 
(2023–2024) Fosterheim – ein trygg heim å bu i til 
Stortinget. Meldinga gjer greie for ei rekkje tiltak 
som skal bidra til å rekruttere og behalde fleire 
fosterheimar, og for at barn som treng det, skal få 
ein fosterheim i eller i nærleiken av oppvekst-
miljøet sitt. Tiltaka skal mellom anna gi betre opp-
følging og føreseielege rammar for fosterheimane, 
og meir ro og stabilitet for barna. Regjeringa føre-
slår å løyve til saman 50 mill. kroner til desse til-
taka i 2025. Løyvinga omfattar òg etablering av 
kompetansestøtteteam i Bufetats regionar. Kom-
munar som ønskjer det, skal få støtte frå teamet i 
arbeidet sitt med oppfølging av fosterheim. På 
oppmoding frå kommunen skal teamet gi bistand i 
saker der faren for brot blir vurdert å vere høg. 
Teamet skal gi råd om moglege tiltak innanfor 
kommunen sitt eige tiltaksapparat, vere ein drøf-
tingspartnar for barnevernstenesta og bidra til å 
fremje samhandling mellom stat og kommune på 
ein meir effektiv måte. Regjeringa vil òg sørgje for 
at fosterheimar, i likskap med andre familiar, kan 
få tilbod om spesialiserte hjelpetiltak når det blir 
vurdert at det kan forhindre at fosterbarn må 
flytte ut av fosterheimen. Det er ein førande pre-
miss for tiltaka at ansvarstilhøvet mellom stat og 
kommune på fosterheimsområdet ikkje skal 
endrast, og at det er frivillig for kommunane å 
nyttiggjere seg av tilbodet.

For å leggje til rette for samhandling mellom 
kommunar om mellom anna oppfølging av foster-
heimar, vil regjeringa føre vidare og styrkje til-
skotet til dei kommunale læringsnettverka. Deling 

av kunnskap og erfaring i desse nettverka har 
vore inngang til fleire interkommunale samarbeid. 
Læringsnettverka kan særleg vere nyttig for små 
kommunar med få tilsette i barneverntenesta og 
der avstandar kan gjere det krevjande å følgje opp 
fosterheimane. Det gjer at regjeringa legg opp til å 
innrette auken til å gjelde fleire prosjekt i dei 
nordlegaste fylka. Regjeringa vil òg styrkje nett-
verk for barnevernsleiarar.

Regjeringa meiner det bør satsast meir på å 
bruke familieråd som metode for å rekruttere fos-
terheimar i familie og nære nettverk. Tilbodet om 
familieråd i Bufetat vil bli ført vidare, men regje-
ringa vil òg stimulere til at fleire kommunar gjer 
bruk av familieråd og liknande metodar i eigen 
regi. Familieråd og liknande metodar kan òg vera 
nyttige for andre føremål, slik som når det er fare 
for brot i ein fosterheim, eller når det er usemje 
mellom fosterforeldre og barnevernstenesta. 
Regjeringa vil vurdere ulike typar støttetiltak for å 
stimulere til auka bruk av familieråd i kommu-
nane.

Regjeringa vil våren 2025 i den varsla lov-
proposisjonen om kvalitetsreforma i barnevernet 
leggje fram lovforslag for mellom anna å gi foster-
familiar betre og meir føreseielege rammer, og å 
betre rekrutteringa av fosterheimar. Regjeringa 
vil òg gjere dei økonomiske rammevilkåra for 
fosterforeldre meir føreseielege, ved å føreslå å 
lovfeste at kommunen må yte godtgjering og 
utgiftsdekking, i tillegg til godtgjering til pensjons-
sparing ved frikjøp. I 2025 vil regjeringa kompen-
sere kommunane med 63,5 mill. kroner for å 
finansiere den forventa halvårsverknaden av ei 
slik  lovendring. For å støtte opp under implemen-
teringa og for at kommunane skal rekke å 
reforhandle alle fosterheimsavtalane innan plikta 
trer inn i absolutt forstand, meiner regjeringa at 
det er behov for å kompensere kommunane før ei 
lovendring tek til å gjelde.

Departementet har óg hatt fleire andre lovfor-
slag som gjeld fosterheimar på høyring. Departe-
mentet føreslo mellom anna at barneverns-
tenesta jamleg skal vurdere behovet for frikjøp 
av fosterforeldre. Det blei og føreslått å styrkje 
fosterforeldra si avgjersmynde slik at foster-
foreldre så langt som mogleg skal kunne ta 
avgjerder på vegner av barnet på lik linje med 
andre foreldre. I tillegg vart det føreslått tiltak 
for å auke stabiliteten for barn som skal bu lenge 
i fosterheim, fordi målet om gjenforeining av 
barn og foreldre er gitt opp.

Departementet vurderer no innspel frå høyringa 
og tek sikte på å leggje fram endelege lovforslag i 
proposisjonen om kvalitetsreforma våren 2025.

Regjeringa greier ut ei løysing for å gi digital 
tilgang til tenester for fosterforeldre, på vegner av 
barn i fosterheim. Opplysingar om kven som er 
fosterforeldre til eit barn, blir registrerte hos 
barnevernstenesta og formidla til andre aktørar 
manuelt og ved behov. Helsetenesta og andre 
offentlege styresmakter og tenester har ikkje digi-
tal tilgang på opplysingar om kven som skal invol-
verast og kan representere barnet. Å ha tilgang til 
digitale plattformer på vegner av eit barn er i 
mange tilfelle ein føresetnad for å kunne følgje 
opp barnet på ein god måte, til dømes når det 
gjeld skule og helsesektoren. Samstundes har 
ikkje fosterforeldre tilgang til digitale tenester på 
vegner av barnet. Regjeringa vil at opplysingar om 
kven som er fosterforeldre, og for kva barn, blir 
tilgjengelege for aktuelle brukarar via Folke-
registeret, eit døme er helsetenesta. Slik kan fos-
terforeldre få tilgang til tenester som helse-
norge.no og liknande plattformer.

Institusjonar

Barnevernsinstitusjonane skal gi omsorg, 
utviklingsstøtte og vern, med utgangspunkt i det 
einskilde barnet sine behov og ressursar. Mål-
gruppa er barn og unge som opplever samansette 
og omfattande utfordringar i livet sitt, og som 
ikkje får dekt behova sine gjennom hjelpetiltak 
eller i ein fosterheim. Barn kan bu i barneverns-
institusjon som eit frivillig hjelpetiltak, på grunn-
lag av ei omsorgsovertaking eller på grunnlag av 
alvorlege åtferdsvanskar (frivillig eller tvungent 
opphald). Barn kan òg bu på barnevernsinstitu-
sjon i akutte tilfelle på grunn av manglande 
omsorg eller alvorlege åtferdsvanskar. Figur 4.3 
viser talet på barn i barnevernsinstitusjonar, for-
delt på lovheimel frå åra 2019 til 2023. Frå 
31. desember 2019 til 31. desember 2021 var det 
ein nedgang på gjennomsnittleg 100 barn i barne-
vernsinstitusjonar. Denne utviklinga snudde i 
2022 og inn i 2023. Ved slutten av 2023 var det 
samla 843 barn med opphald i barnevernsinstitu-
sjonar. Det var i 2023 særleg ein auke i etter-
spurnaden etter akutt- og rusplassar og plassar for 
barn med dei største behova.

Tiltak i alt Omsorgstiltak Akuttiltak Åtferdstiltak Plassert som eit hjelpetiltak

Figur 4.3 Barn og unge i institusjon per 31.12. fordelte på lovheimel (0–17 år) frå 2019 til 2023
Kjelde: SSB 2024

Varetaking av bistandsplikta, dimensjonering og 
omstilling av dagens institusjonstilbod
Sidan slutten av 2022 har utviklinga i etterspurna-
den, både i talet på barn og behova deira, gjort det 
utfordrande for Bufetat å oppfylle bistandsplikta. 
Dette er òg situasjonen i fyrste halvdelen av 2024. 
For låg kapasitet og manglande fleksibilitet i til-
bodet fører til at kommunane ikkje alltid får det til-
bodet dei spør etter og som barna treng. Det vart i 
2023 utvikla eit system for rapportering over talet 
på tilfelle der Bufetats regionar vurderer at dei 
ikkje har gitt kommunane eit tilbod om institu-
sjonsplass innan rimeleg tid. I 2023 var det totalt 
141 slike tilfelle. Ved utgangen av fyrste halvåret 
2024 vart det registrert 118 førespurnader frå 
kommunar der Bufetat har vurdert at etaten ikkje 
har levert forsvarleg tilbod til rett tid. Avvika varie-
rer over tid og mellom regionar. Det er tett dialog 
mellom BFD og Bufdir om utviklinga og tiltak. 
Samstundes har kostnadane i institusjonsbarne-
vernet auka betydeleg i dei seinare åra. Behovet 
for å vareta bistandsplikta, samstundes som res-
sursane vert brukt på en effektiv måte, er den 
største kortsiktige utfordringa i institusjonsbarne-
vernet. På bakgrunn av dette vil BFD be Bufdir 
om å innrette innkjøpa sine på fagleg grunnlag for 
å nå overordna mål om å vareta bistandsplikta og 
betre kostnadskontroll. Vidare oppbygging av 
statlig kapasitet skal prioriterast. Den vidare 
utviklinga av institusjonstilbodet skal sjåast i lys av 
strategien til regjeringa for institusjonsområdet, 
sjå nedanfor. Regjeringa ønskjer eit langsiktig og 
betydeleg innslag av ideelle aktørar. Dei over-
ordna måla inneber òg at det framleis vil vere 
behov for private kommersielle aktørar i statleg 
barnevern framover, og det skal leggjast til rette 
for at aktørane kan byggje langsiktig kapasitet. 
BFD vil derfor be Bufdir leggje til rette for stabili-
tet og ha et langsiktig perspektiv på kapasitet i 
den private marknaden, som eit ledd i målsetjinga 
om å vareta bistandsplikta og auke beredskapen i 
institusjonsbarnevernet og støtte opp om betre 
kostnadskontroll. Bufdir skal vurdera konkurran-
sesituasjonen og aktuelle tiltak.

I hovudsak omfattar brota på bistandsplikta 
akutte saker. Samstundes blir kapasiteten i akuttil-
bodet utfordra av at mange barn ikkje får dei 
varige tiltaka tidsnok. Særleg gjeld dette plass i 
barnevernsinstitusjonar for ungdom med alvor-
lege åtferdsvanskar eller rusmisbruk. Dette opp-

tek dermed kapasitet i akuttilbodet. Det er derfor 
viktig å etablere nye plassar for ungdom med 
alvorlege åtferdsvanskar framover. For å unngå 
brot på bistandsplikta blir det framover viktig å 
auke den fleksible kapasiteten, og å halde fram 
med å styrkje dei statlege institusjonane, slik at 
dei kan ta i vare fleire av barna med dei største 
behova. Stortinget har slutta seg til dette målet. Ei 
slik styrking vil særleg innebere ein høgare kapa-
sitet og større fleksibilitet i tilbodet til barn med 
behov for behandlingsplassar. Arbeidet mot å nå 
dei faglege og politiske måla på området vil òg 
vere ein del av løysinga for å få færre brot på 
bistandsplikta.

Det vart løyvd 150 mill. kroner til arbeidet 
med omstilling i 2022, 10 mill. kroner i 2023, 
60 mill. kroner i samband med revidert nasjonal-
budsjett 2023 og 70 mill. kroner i budsjettet for 
2024. Styrkinga har gjort at dei statlege institu-
sjonane i større grad tek vare på barna med dei 
største utfordringane. Dette er gjort ved å auke 
bemanninga, etablere støtteteam og oppgradere 
eksisterande institusjonsbygg, under dette tiltak 
for brannvern. Det er òg stilt høgare beman-
ningskrav i einskilde ideelle institusjons-
avdelingar enn det opphavleg var lagt opp til, slik 
at dei ideelle institusjonane kan ta imot barn med 
større utfordringar. I 2024 blir det prøvd ut ei 
ordning med etableringsstøtte i samband med 
garanterte kjøp til ideelle leverandørar av institu-
sjonsplassar. Det har òg vore tett dialog mellom 
Bufdir og dei private leverandørane om behovet 
for plassar. Dette arbeidet har gitt ein auke i talet 
på ideelle plassar frå 199 i 2021 til 252 per fyrste 
halvåret 2024. I tillegg har delen garanterte 
plassar frå ideelle auka atskilleg, frå om lag 71 
prosent i 2021 til om lag 88 prosent sommaren 
2024. Det er òg inngått nye avtalar med kommer-
sielle leverandørar om særleg behandlings-
plassar, der behovet er stort.

Figur 4.4 viser utviklinga i samansetjinga av 
leverandørar i institusjonsbarnevernet frå 2018 til 
2023. Figuren viser at det har vore ein auke i den 
samla andelen opphaldsdøgn i statlege og ideelle 
institusjonar, samstundes som dei kommersielle 
framleis er ein vesentleg aktør. I 2023 var det ein 
nedgang i andelen statlege opphaldsdøgn. Det har 
vore ein reduksjon i statlege plassar, i hovudsak 
som følgje av omstilling av statlege institusjonar, 
frå andre målgrupper, til plassar som kan ta i mot 
barn med høgare behov.

Figur 4.4 Utvikling i delen opphaldsdøgn fordelt på statlege, ideelle og kommersielle barnevernsinstitusjonar 
frå 2018 til 2023.
Kjelde: Bufdir

Bufdir sette sommaren 2023 i verk ein plan med 
tiltak for å handtere situasjonen knytt til brot på 
bistandsplikta og auke kapasiteten. Sidan somma-
ren 2023 er det omstilt plassar til målgruppa 
«behandling høg» frå målgrupper med betre kapa-
sitet, det er etablert nye plassar, og det er inngått 
avtalar med private om mange fleire plassar. 
Grunnkapasiteten i tilbodet, det vil seie summen 
av statlege plassar og plassar med leveransegaran-
tiar, er auka.

Det er òg sett i gang andre, meir kvalitative til-
tak for å ta i vare bistandsplikta. Det er gjort unn-
tak frå kompetansekrav og målgruppedifferensi-
ering der det er forsvarleg, for å gjere tilbodet 
meir fleksibelt og understøtte institusjonane si 
etablering og drift av plassar. Det har òg vore 
arbeidd med å gi tydeleg og tilstrekkeleg informa-
sjon til kommunane om situasjonen, formidle for-
ventingar til kommunane og å rettleie og støtte 
kommunane i einskilde saker der det er krevjande 
å ta i vare bistandsplikta.

Sidan den alvorlege situasjonen knytt til vare-
takinga av bistandsplikta held fram, har Bufdir 
sommaren 2024, på oppdrag frå departementet, 
utarbeidd ein plan for varetaking av bistandsplikta 
i 2024 og 2025. Direktoratet vart særleg bede om å 
vurdere mellombelse tiltak og tiltak for ei meir 
fleksibel drift. I planen er det ei rekkje tiltak, mel-
lom anna knytte til dialogen mellom Bufetat og 
kommunane, men det anbefalte hovudgrepet er å 
auke kapasiteten i både det statlege og det private 
tilbodet av institusjonsplassar.

Arbeidet med å auke kapasiteten og at dei stat-
lege institusjonane skal kunne ta vare på barna 
med dei største utfordringane, held fram i 2025. 
Regjeringa føreslår å løyve 119 mill. kroner til å 
etablere fleire statlege behandlingsplassar. Det er 
viktig for regjeringa at omstillinga sikrar at til-
bodet til barna til kvar tid blir vareteke. Vidare 
oppbygging av statleg kapasitet vil vere ein priori-
tet framover. Den vidare utviklinga av institusjons-
tilbodet skal sjåast i lys av strategien til regjeringa 
for ei ny retning for institusjonstilbodet, sjå omtale 
under. Regjeringa ønskjer òg eit langsiktig og 
betydeleg innslag av ideelle aktørar. Det vil sam-
stundes framleis vere behov for private kommersi-
elle aktørar i statleg barnevern framover, og det 
skal leggjast til rette for at aktørane kan byggje 
langsiktig kapasitet, dette for å nå dei overordna 
måla om å vareta bistandsplikta, auke bered-
skapen og betre kostnadskontroll. Bufdir skal inn-
rette sine kjøp av plassar for å nå desse måla.

Samstundes som det dei siste åra har vore 
utfordringar med å vareta bistandsplikta, har det 
over tid vore ein krevjande budsjettsituasjon i det 
statlege barnevernet. Det har vore krevjande å 
innrette eit statleg tilbod som både ivaretek barna 
sine behov for tiltak når dei oppstår og behovet for 
kostnadskontroll. I dei seinare åra har kostnader 
til kjøp av private plassar, både frå ideelle og kom-
mersielle aktørar, auka mykje. Det har ført til 
behov for tilleggsløyvingar. Som følgje av 
utviklinga i talet på barn, behova deira og auka pri-
sar vart løyvinga til statleg barnevern auka med 

om lag 570 mill. kroner i budsjettet for 2024 og 
ytterlegare med 150 mill. kroner i samband med 
revidert nasjonalbudsjett. Dette er òg tilfelle for 
2025. Regjeringa føreslår å auke løyvinga med 
433 mill. kroner, mellom anna på grunn av fleire 
og dyrare einskilde kjøp og forventa auka utgifter 
til rammeavtalane for å kunne vareta bistands-
plikta, sikre eit forsvarleg tilbod og redusere 
behovet for einskilde kjøp i framtida.

Det blir i 2024 gjennomført ein område-
gjennomgang av det statlege institusjonsbarne-
vernet. Områdegjennomgangen er eit kunnskaps-
grunnlag, mellom anna inn i arbeidet med kvalitets-
reforma for å gi betre innretning, finansiering og 
organisering av det statlege tilbodet av institusjons-
tiltak. Det skal òg bli gitt eit tenestetilbod som vare-
tar behova hos barn i barnevernet, og som er i tråd 
med faglege standardar og kvalitetskrav.

Ei ny retning for institusjonstilbodet
Det overordna målet til Barnevernsinstitusjons-
utvalet var å vurdere kva oppgåver, rammer og 
omfang det framtidige institusjonsbarnevernet 
skal ha. Innspela departementet fekk til høyringa 
av NOU 2023: 24 Med barnet hele vegen tidleg i 
2024, viste brei semje om utfordringsbiletet og 
den heilskaplege retninga bak dei ulike tilrådin-
gane. Det var klar støtte til eit mindre differensi-
ert institusjonstilbod, der tilbodet i større grad til-
passar seg det kartlagde behovet og ressursane til 
det einskilde barnet. Oppfølginga av tilrådingar i 
NOU 2023: 24 skal, saman med resultat frå områ-
degjennomgangen, gi grunnlag for ei ny retning 
og vidareutvikling av det statlege tilbod om insti-
tusjonstiltak på lang sikt.

Regjeringa føreslår 57,7 mill. kroner til ein 
pilot om utprøving av ein ny måte å innrette insti-
tusjonstilbodet på, i tråd med NOU 2023: 24. Føre-
målet er institusjonar som er tilstrekkeleg fleksi-
ble til å gi eit tilpassa tilbod til alle barn som er i 
målgruppa for barnevernsinstitusjon. Dette skal 
bidra til auka stabilitet for barna, betre helsehjelp, 
betre kompetanse hos dei tilsette, redusert behov 
for einskilde kjøp og færre brot på bistandsplikta. 
Piloten inneber ei forenkling av målgruppe-
differensieringa frå dagens sju målgrupper til tre 
institusjonstypar: 1) akutt og utgreiing, 2) omsorg 
og utviklingsstøtte og 3) omsorg og utviklings-
støtte +, støtta av helseteam og tverrfagleg kart-
legging. Dei overordna måla for strategien er elles 
omtalte under overskrifta «Hovudinnhald og prio-
riteringar».

Regjeringa har òg føreslått 20 mill. kroner til 
ein institusjonspilot knytta til regjeringas satsing 

på førebygging av barne- og ungdomskriminalitet, 
sjå omtale under Hjelpetiltak.

Forslag om endringar i reglane om rettar og bruk av 
tvang i barnevernsinstitusjon
Barn og unge som bur i ein institusjon, har ein 
generell høgare risiko for dårlegare fysisk og psy-
kisk helse samanlikna med barn som ikkje bur i 
ein barnevernsinstitusjon. Når barn bur på barne-
vernsinstitusjon, skal dei tilsette på institusjonen 
gi barnet omsorg og vern. På same måte som for-
eldra har institusjonen rett og plikt til å setje gren-
ser for barnet når det er naudsynt for å gi barnet 
forsvarleg omsorg og vern. Barne- og familiede-
partementet varsla i Prop. 133 L (2020–2021) ein 
gjennomgang av regelverket om rettar og tvang 
på barnevernsinstitusjon. Bufdir leverte i april 
2023 eit kunnskapsgrunnlag som mellom anna 
inneheld erfaringar frå barn og unge og tilsette i 
barnevernsinstitusjonar. Det vart òg levert ei 
menneskerettsleg utgreiing om rettar og tvang på 
barnevernsinstitusjonar i juni 2023.

Departementet har hatt på høyring forslag til 
endringar i barnevernslova som skal bidra til at 
barn og unge som bur på institusjon, skal få for-
svarleg omsorg og vern, samstundes som retts-
tryggleiken deira blir vareteken. Det er mellom 
anna føreslått å presisere at institusjonen har 
plikt til å verne barn som bur på institusjon, og 
barnet sin rett til forsvarleg omsorg og vern. 
Vidare føreslo departementet å tydeleggjere 
handlingsrommet dei tilsette på institusjon har til 
å setje grenser for barn som bur på institusjon. 
Høvet til å bruke fysisk makt i tilfelle det er 
strengt naudsynt for å verne barnet frå alvorleg 
skade på liv og helse, er òg tydeleggjort. For å 
bidra til betre digitalt vern for barn og unge som 
bur på institusjon, føreslo departementet å opp-
heve dagens forbod mot å føre kontroll med kor-
respondansen til barnet og samstundes lovfeste 
at institusjonen i særskilde tilfelle kan gjere ved-
tak om innsyn i kommunikasjonen til barnet. For 
å styrkje rettstryggleiken til barnet føreslo 
departementet at både institusjon og statsforval-
tar skal vurdere det samla omfanget av avgren-
singar og inngrep overfor barn som bur på insti-
tusjon. Vidare har departementet føreslått at 
omgrepet «tvang» blir teke ut av lova, og at ein i 
staden nyttar omgrepa «begrensninger», «inn-
grep» og «fysisk makt». Departementet arbeider 
no med oppfølging av høyringa, og tek sikte på å 
fremje forslag til lovendringar for Stortinget 
våren 2025 i proposisjonen om kvalitetsreforma i 
barnevernet.

Kvalitetsutvikling i barnevernet

Kvalitet i arbeidet i barnevernet

Barnevernet utøver offentleg mynde og set i verk 
undersøkingar og tiltak som kan vere svært inn-
gripande. Rapportar og tilsyn har peikt på fleire 
utfordringar både i det kommunale og statlege 
barnevernet. Det dreier seg mellom anna om 
medverknaden til barn, bemanning og kompe-
tanse, tilgang på gode tiltak og kvalitet i tiltaka. 
Barnevernstenesta har utfordringar med å vareta 
det ansvaret dei har på ein god og forsvarleg måte. 
Det kan til dømes handle om mangel på kart-
legging og vurdering av behova til barna, eller 
manglande kompetanse i saker som er særleg 
komplekse og fagleg krevjande. Fleire kommunar 
har òg utfordringar med å halde på erfarne med-
arbeidarar, eller dei har sårbare og små fagmiljø. 
Undersøkinga Befolkningens holdninger i barne-
vernet (Sentio, 2020) viser at den generelle tilliten 
til barnevernet hos befolkninga er relativt god. 
Samstundes er tilliten i delar av befolkninga svak, 
særleg blant etniske minoritetar. Til dømes kan 
manglande merksemd på å byggje gode relasjo-
nar tidleg i saka, bidra til vanskar i kommunikasjo-
nen mellom barnevernstenesta og foreldre. Dette 
kan igjen bidra til misforståingar og utgjere ein 
risiko for at barnevernet tek feil avgjerder. Samla 
gir disse tilhøva utfordringar for rettstryggleiken, 
og det påverkar situasjonen for barn og foreldre 
og kor verksam hjelp dei får. Utfordringane 
tilseier at kvaliteten på arbeidet i barnevernet bør 
styrkjast.

Departementet har derfor fastsett dette målet:

– Barnevernet skal arbeide kunnskapsbasert og 
tillitsskapande i møte med barn, familiar og 
andre tenester.

Under gir departementet greie for oppnådde 
resultat i 2023 og fyrste halvdelen 2024 og for 
planlagde tiltak i 2025 som bidreg til måloppnåing.

Bemanning, leiing og utvikling av det kommunale 
barnevernet

Statistikken frå Statistisk sentralbyrå viser at talet 
på årsverk i barnevernstenestene i kommunane 
har auka dei siste åra, frå om lag 6 200 årsverk i 
2019 til rundt 6 800 årsverk i 2023. Tilstrekkeleg 
bemanning, høg kompetanse og kontinuitet i fag-
miljøet er avgjerande for at barn og unge i barne-
vernet skal få den hjelpa dei treng. Statistisk 

sentralbyrå har på oppdrag frå Bufdir etablert ein 
årleg statistikk som viser utviklinga i turnover i 
barnevernet. Denne viser at den årlege turn-
overen, målt som talet som har slutta i tenesta delt 
på talet tilsette, har lege på i underkant av 20 pro-
sent dei siste åra. Frå 2022 til 2023 var det 19 pro-
sent som slutta i tenesta. Denne statistikken er 
viktig å følgje med på framover.

I ei undersøking blant tilsette gjennomført av 
Bufdir i 2022 blir det vist til at 56 prosent av til-
sette seier at ei sentral årsak til gjennom-
strøyminga er at nyutdanna er for dårleg føre-
budde på kva jobben inneber. I tillegg oppgir 60 
prosent mangelfulle rutinar for debriefing og rett-
leiing som ein viktig grunn. I ei upublisert spørje-
undersøking frå Bufdir i 2023 blant nyutdanna, 
uttalte berre om lag halvparten at dei opplever å få 
tilstrekkeleg rettleiing. Departementet har hatt på 
høyring forslag om ein egen heimel til å fastsette 
forskrifter om rettleiing. Departementet vil setje i 
gang ein pilot med rettleidd fyrsteår i utvalde 
kommunar. Føremålet med forsøket vil vere å gi 
kunnskap om føremålstenleg måte å innrette rett-
leiinga for nytilsette på, og å førebu utvikling av 
forskrifta.

God styring og leiing i kommunen og i barne-
vernstenesta er avgjerande for å kunne levere 
gode tenester til barn og familiar, og for at dei til-
sette i tenesta skal kjenne seg varetekne. Ein 
måte å styrkje barnevernet på er gjennom tettare 
organisering med dei andre velferdstenestene i 
kommunen. I det siste landsomfattande tilsynet 
(2020–2021) om arbeidet som barnevernet gjer 
med undersøkingar, viser Helsetilsynet til at 
avvik frå lovkrav ofte kjem av mangelfull leiing og 
styring av tenestene. Fleire tidlegare tilsyn har 
peikt på den same utfordringa. I 2023 vart det 
derfor løyvd 12 mill. kroner til ei heilskapleg sat-
sing på styring og leiing i kommunalt barnevern. 
Løyvinga er mellom anna nytta til å utvikle ein 
leiarmodul i Barnevernsfagleg kvalitetssystem. 
Denne vart lansert i sin fyrste versjon våren 2024, 
slik at systemleverandørane kan integrere inn-
haldet i dei nye fagsystema. Innhaldet i leiar-
modulen blir vidare utvikla i 2025, i takt med inn-
sikt og erfaringar frå praksisfeltet. Vidare er løy-
vinga nytta til ei ny vidareutdanning for barne-
vernsleiarar og utvikling av opplæringsprogram 
for nye leiarar i barnevernet. Bufdir er i tett dia-
log med leverandørane om mellom anna utvikling 
av innhald og profil på tiltaka dei lagar til. I 2025 
vil vekta mellom anna liggje på å få innsikt og 
erfaringar frå dei fyrste gruppene som gjennom-
fører dei ulike utdanningane og opplærings-
programma.



2024–2025 Prop. 1 S 97
Barne- og familiedepartementet
Som ein del av kompetansestrategien for det 
kommunale barnevernet (2018–2024) vart det òg 
etablert ordningar med kommunale rettleiings-
team, som inneber at erfarne fagfolk med leiarer-
faring frå kommune- og barnevernleiing rettleier 
leiarar i andre kommunar og barnevernstenester. 
Rettleiinga varer i to år. Erfaringane frå tiltaket så 
langt viser styrking av barnevernleiing og for-
ankring av tenesta i kommuneleiinga, betring i 
arbeidsform og rutinar og dessutan betre ivareta-
king av lovkrav. I 2023 vart tilbodet utvida med 5 
nye kommunar, som kjem i tillegg til dei 15 kom-
munane som starta med rettleiing i 2022. Rett-
leiingsteam vil halde fram i 2025, og nye kommu-
nar vil få tilbod om rettleiing. For å leggje til rette 
for samhandling mellom kommunar om mellom 
anna oppfølging av fosterheimar vil regjeringa 
styrkje nettverk for barnevernsleiarar.

Eit av måla for kvalitetsreforma er at barn og 
familiar opplever at barnevernet er tilgjengeleg og 
har tilstrekkeleg tid og bemanning. Det er fleire 
tilhøve som positivt kan påverke tilgjengelegheit, 
tid og bemanning. I det kommunale barnevernet 
vil mellom anna tiltak for betre oppfølging av nytil-
sette, slik at dei blir i jobben sin, vere eit grep i 
denne samanheng. Det same gjeld for styring og 
leiing i kommunen og i barnevernstenesta. God 
leiing og måten tenesta organiserer seg på, kan gi 
tilgjengelegheit og meir tid til barn og familiar. 
Departementet vurderer òg at gode digitale løys-
ingar kan frigi tid for dei tilsette. Endringar i kom-
petansekrava kan gi auka fleksibilitet for kommu-
nar og barnevernsinstitusjonar.

Betre styringsinformasjon og digitale løysingar

Styringsinformasjon

For å kunne setje i verk målretta tiltak for å møte 
utfordringane knytte til kvaliteten på sakshandsa-
minga og tenestetilbodet i barnevernet har sty-
resmaktene behov for både betre, meir presis og 
tilgjengeleg styringsinformasjon. Dette gjeld mel-
lom anna rapportering om alvorlege hendingar, 
utvikling av statistikk og analysar av barnevernet. 
Dette er òg noko Barnevernsutvalet tok opp i 
utgreiinga si. Utvalet peiker på behovet for å 
utvikle heilskaplege tilstandsvurderingar som 
adresserer alle aktørane si rolle i sektoren.

Statens helsetilsyn fekk i 2023 i oppdrag å 
samanfatte tilsyn av alvorlege hendingar og svikt i 
barnevernet for at tenestene skal lære av feil og 
rette opp i svikt. Bufdir har i ein rapport frå 2023 
oppgitt at omfanget av alvorlege hendingar i 
tenestene deira er stort. Dette har konsekvensar 
både for barn og ungdom, men òg for dei tilsette. 

Ei alvorleg hending kan vere alvorleg vald, sjølv-
mordsforsøk, dødsfall, mistanke om seksuelle 
overgrep og eldpåsetjing. Førekomsten av alvor-
lege hendingar speglar av mange av ungdommane 
sine samansette vanskar og behov. Regjeringa 
skal opprette ei undersøkingsordning for saker 
som gjeld vald, overgrep og grov omsorgssvikt 
mot barn, som òg vil omfatte barn i barnevernet. 
Dette er tiltak som vil bidra til læring og føre-
bygging av svikt og alvorlege hendingar.

Barne- og familiedepartementet har eit 
ansvar for å sørgje for utvikling av statistikk og 
analysar om barnevernet. Oppgåva er delegert til 
Bufdir som fagdirektorat for barnevernet. Eit 
godt kunnskapsgrunnlag og tilstrekkeleg infor-
masjon er naudsynt for å ta gode avgjerder, både 
på systemnivå og i einskildsaker i barnevernet. 
Dei siste åra har det skjedd ei stor utvikling av 
barnevernsstatistikken, men det er likevel fram-
leis behov for å betre innhentinga av statistikk- 
og styringsinformasjon. Det er særleg behov for 
meir informasjon om tilbodet til barn i barne-
vernsinstitusjonar. Bufdir har fått i oppdrag å 
kartleggje kva styringsinformasjon direktoratet 
til kvar tid bør ha tilgjengeleg. Direktoratet må 
mellom anna ha tilstrekkeleg informasjon til å 
fange opp uønskte utviklingstrekk og svikt både 
på system- og individnivå.

Departementet vil vurdere tiltak som kan 
bidra til eit betre kunnskapsgrunnlag om sekto-
ren. Eit viktig element i kvalitetsreforma er derfor 
å sørgje for meir heilskapleg informasjon om den 
faktiske tilstanden i barnevernet, og om korleis 
det går med barn som får ulike typar barneverns-
tiltak. I høyringsnotatet til kvalitetsreforma frå 
april 2024 føreslår departementet ei ny føresegn i 
barnevernslova om nasjonalt barnevernsregister 
og forskrift med nærare føresegner om registeret. 
Tilgang til god styringsinformasjon og statistikk 
er ein naudsynt føresetnad for å kunne vurdere 
kvalitet i tenestene og tilstanden i barnevernet. 
Utvikling av statistikk og analysar om barnevernet 
føreset handsaming av personopplysingar. Høy-
ringsnotatet inneheld derfor ei tydeleg regulering 
av grunnlaget for utvikling av statistikk og analy-
sar om barnevernet.

Bufdir vil i 2024 gjennomføre spørjeunder-
søkinga Barnevernsbarometeret for fyrste gong. 
Barometeret er eit sett med faste spørjeunder-
søkingar til tilsette og leiarar i barnevern-
tenestene og barneverninstitusjonane. Nokre 
spørsmål handlar om samarbeidet mellom barne-
vernet og andre sektorar og vil til dømes kunne gi 
kunnskap om både omfanget av og innhaldet i 
bruken av politi i barnevernet. Resultat frå denne 

brukarundersøkinga er forventa hausten 2025 og 
hausten 2027.

Digitale løysingar

Barnevernsfagleg kvalitetssystem (BFK) vart 
utvikla som ein viktig del av det kommunal-stat-
lege samarbeidsprosjektet DigiBarnevern. BFK 
skal gi sakshandsamarar i barnevernet direkte til-
gang til støtte i arbeidsprosessane, oppdaterte 
juridiske tekstar og generell rettleiing. Det fer-
dige produktet vart levert i 2022, og utrullinga til 
kommunane starta i 2023. Ved utgangen av 2023 
hadde om lag 100 kommunar BFK tilgjengeleg i 
fagsystemet sitt og kunne bruke det i det daglege 
arbeidet. Det er eit mål at 100 nye kommunar skal 
ha teke i bruk systemet i løpet av 2024.

Fagsystemet for det statlege barnevernet har 
store manglar. Sakshandsamarar har ikkje tilgang 
til oppdatert informasjon om barna, systemet krev 
jamleg nedetid for å oppdaterast, og tilsette må 
bruke vesentleg tid på å manuelt registrere infor-
masjon frå andre delar av sektoren. Det er behov 
for å modernisere dette fagsystemet. For 2025 
føreslår regjeringa å auke løyvinga til det statlege 
barnevernet med 28 mill. kroner for å moderni-
sere fagsystemet for det statlege barnevernet og 
det digitale samhandsamingssystemet mellom 
kommunar, Bufetat og private tenesteleveran-
dørar. Ei modernisering av fagsystemet skal styr-
kje kvalitet og rettstryggleik i vurderingar, gi 
betre statistikk og styringsinformasjon i barne-
vernssektoren og dessutan redusere risiko for 
driftsavbrot og systemfeil.

Det vart i 2023 starta eit arbeid med å vidare-
utvikle dei digitale løysingane som er utvikla for 
kommunalt barnevern til bruk i det statlege 
barnevernet, som regjeringa planlegg å ferdig-
stille som ein del av styrkinga omtalt over. Målet 
er å betre kvaliteten på dialogen mellom kommu-
nar og Bufetat, inkludert å etablere ei løysing for 
sikker digital datautveksling mellom kommunar 
og Bufetat i sakshandsaminga. Det blir òg 
arbeidd med å finne betre sett å overføre data frå 
private tenestelevandørar til Bufetat på. Det er 
løyvd om lag 5 mill. kroner årleg til dette føre-
målet i 2023 og 2024, og løyvinga vil bli vidare-
ført i 2025.

I mai 2023 vart det avdekt ein teknisk feil som 
førte til at bekymringsmeldingar som vart sende 
gjennom Nasjonal portal for bekymringsmeldin-
gar, i nokre tilfelle ikkje vart registrerte i fag-
systemet Visma Familia. Dermed fekk ikkje den 
kommunale barnevernstenesta desse. Bufdir 
leverte ein rapport i oktober 2023 om årsakene, 

omfanget og konsekvensane av feilen. Feilen i 
systemet er retta.

Hendinga har gitt ei ny erkjenning av kom-
pleksiteten i digitale verdikjeder, i tillegg til å ha 
vist kor naudsynt det er med større forståing for 
ansvaret og vurderinga til kommunane av risiko 
og sårbarheit. Både KS, Bufdir og Digdir under-
streka kor viktig det er at ein ser på heile arbeids-
prosessen og informasjonsflyten når ein vurderer 
risiko, og ikkje berre på eitt system eller den 
delen av eit system som ligg i eigen organisasjon. 
Vidare vart det framheva at der ein ser at det er 
kritisk meldingsutveksling, må verksemda vur-
dere om det trengst kompenserande tiltak i tilfelle 
meldinga ikkje kjem fram til rett instans. I tillegg 
vart det vist til at det er naudsynt å ha god praksis 
og kultur rundt avviksmeldingar og rutinar for å 
følgje opp desse.

Tiltak for å betre kompetansen i og tilliten til 
barnevernet

Det er i barnevernslova stilt krav om at tilsette som 
skal jobbe med visse kjerneoppgåver i barneverns-
tenesta, skal ha relevant masterutdanning. 
Noverande tilsette kan fram til 2031 oppfylle krava 
gjennom ein kombinasjon av arbeidserfaring og 
vidareutdanning. Barne- og familiedepartementet 
har i høyringsnotat frå april 2024 om kvalitets-
reforma føreslått nokre endringar i måten kompe-
tansekravet er innretta på for tilsette som allereie 
jobbar i barnevernstenestene. Forslaga inneber å 
justere på kravet om at alle tilsette må ta ei vidare-
utdanning. Kravet til kompetanse kan i staden bli 
oppfylt gjennom fire års relevant arbeidserfaring, 
alternativt gjennom to års relevant arbeidserfaring 
kombinert med ei vidareutdanning. Føremålet er å 
behalde den erfaringskompetansen som er i tenes-
tene i dag, og gjere det enklare for kommunane å 
oppfylle kompetansekravet fram mot 2031. Depar-
tementet bad òg om synspunkt frå høyrings-
instansane om det er behov for å oppheve kravet til 
mastergrad som skal gjelde frå 2031.

Det vart frå 1. januar 2022 innført kompetanse-
krav for tilsette i barnevernsinstitusjonane. For 
nytilsette i institusjon vart det stilt krav om rele-
vant bachelorgrad frå og med 2022, medan det for 
leiarar er krav om masterutdanning frå og med 
2031. Ei ny vidareutdanning for institusjonsleiarar 
vart utvikla i 2023 og startar opp i 2024. Det var i 
2023 utfordringar med å rekruttere tilstrekkeleg 
med kvalifisert personell til institusjonane. Depar-
tementet har i høyringsnotatet om kvalitets-
reforma gitt ein nærare omtale av høve til å få unn-
tak frå kompetansekrava og føreslått ytterlegare 

oppmjukingar. Forslaget inneber at kompetanse-
kravet òg kan bli oppfylt gjennom tre års relevant 
arbeidserfaring og ved at studentar under rele-
vant utdanning kan bli tilsette på vilkår av at dei 
fullfører utdanninga.

Departementet vil leggje fram endelege for-
slag til endringar i kompetansekrav for Stortinget 
i proposisjonen om kvalitetsreforma som regje-
ringa tek sikte på å leggje fram våren 2025.

Tiltaka frå Kompetansestrategi for det kommu-
nale barnevernet (2018–2024) vil framover utgjere 
meir varige strukturar for kompetanseutvikling i 
barnevernet. Bufdir vil ha ansvar for å vidareutvi-
kle og vedlikehalde kompetansetiltaka. Målet er å 
dekkje viktige kompetanse- og utviklingsbehov i 
både barnevernstenestene og barnevernsinstitu-
sjonane.

Vidareutdanningane som er etablerte for til-
sette i barnevernet, blir førte vidare i 2025. Ved 
opptak til studieåret 2024–2025 søkte over 1000 
kvalifiserte søkjarar på 381 studieplassar. Dei 
resterande 64 studieplassane har opptak hausten 
2024 og våren 2025. Dei fleste studentane er 
nøgde med utbyttet av utdanninga. Tilskots-
ordninga til Bufdir for vidareutdanningane priori-
terer tilsette som ikkje har tilleggsutdanning eller 
master, og som dermed ikkje kjem kompetanse-
kravet i møte innan 2031. Vidare blir søkjarar med 
tilråding frå arbeidsgivaren prioriterte. I 2023 
hadde 86 prosent av dei som fekk opptak til vida-
reutdanningane, sett bort i frå barnevernsleiar-
utdanninga, eit anbefalingsbrev frå arbeidsgiva-
ren. Bufdir har fått i oppgåve å vurdere endringar 
som skal gjere det enklare for tilsette å ta vidare-
utdanning på deltid som samla sett kan utgjere ein 
mastergrad. Arbeidet skjer i samarbeid med 
utdanningsinstitusjonane som tilbyr vidareutdan-
ningar og barnevernsfaglege masterutdanningar.

Tenestestøtteprogrammet vart oppretta då 
kompetansestrategien for det kommunale barne-
vernet vart lansert. Det vart oppretta som eit 
praksisnært opplæringstiltak for å støtte opp under 
utviklingsarbeid i barnevernstenestene. Program-
met arbeider strukturert med vidareutvikling av 
og refleksjon rundt eige undersøkings- og hjelpe-
tiltaksarbeid i tenestene. Ei evaluering av tiltaket 
viser at det bidreg til å skape ein forbetra praksis i 
tenestene, eit meir einskapleg barnevern nasjonalt 
og meir samarbeid på tvers av barneverntenester. 
Programmet blir vidareført i 2025.

Opplæringsprogrammet for tilsette i både 
kommunalt barnevern, fosterheimstenester og 
institusjonar om arbeid med barn og familiar med 
minoritetsbakgrunn blir i løpet av 2025 erstatta av 
eit breiare opplæringsprogram i mangfald. Opp-

læringsprogrammet vil ha som hensikt å gi barne-
vernet auka kompetanse i møtet med den mang-
faldige befolkninga.

Eigne dialogmøte mellom statsforvaltaren, lei-
inga i kommunen og barnevernet skal bidra til ei 
felles forståing for arbeidet og utfordringane i 
barnevernet, i tillegg til at eigarskapen til barne-
vernet blir forankra i kommuneleiinga. I 2023 vart 
kommunar prioriterte og valde ut på bakgrunn av 
risikoanalysane og analysane av sårbarheit stats-
forvaltaren har gjort. Statsforvaltaren har òg hatt i 
oppgåve å fange opp kommunar der det var lang 
tid sidan førre dialogmøte. Oslo Economics har 
evaluert kompetansesatsinga i det kommunale 
barnevernet. Denne evalueringa tyder på at dia-
logmøte er eit nyttig tiltak med låge kostnader, 
samanlikna med pårekna vinstar. I nokre embete 
vel statsforvaltaren å samle fleire tenester innan-
for oppvekstområdet i dialogmøta. Dette kan styr-
kje samarbeidet om barn og unge i kommunane 
mellom sektorar.

Eit viktig verkemiddel for å styrkje fagmiljøa i 
barnevernet er etableringa av læringsnettverk 
mellom kommunar. Her samarbeider kommunane 
om å utvikle tenester og tilbod til barn og familiar. 
Følgjeevalueringa av kompetansestrategien viste 
til at læringsnettverka synest å vere eit godt tiltak 
for å drive utviklingsarbeid i tenestene. I 2023 del-
tok nesten alle barnevernstenestene i Noreg i eit 
læringsnettverk. Tiltaket er omtalt som nyttig av 
statsforvaltarane, mellom anna for å gjere tenes-
tene betre i stand til å vareta nytt ansvar og nye 
oppgåver som følgjer av barnevernsreforma. 
Regjeringa vil leggje til rette for meir samhandling 
mellom kommunar om mellom anna oppfølging av 
fosterheimar. Særleg kan slikt samarbeid vere nyt-
tig for små kommunar med få tilsette i barnevern-
tenesta og der avstandar kan gjere det krevjande å 
følgje opp fosterheimane. Regjeringa vil derfor 
utvide ordninga, tiltenkt fleire prosjekt i dei nord-
legaste fylka. Arbeidet med kvalitetsreforma i 
barnevernet vil òg innehalde tiltak for å styrkje 
fagmiljø i det kommunale barnevernet. I tillegg 
ønskjer regjeringa å innrette delar av utvidinga til 
å styrkje nettverk for barnevernsleiarar. Føre-
målet er både å stimulere til felles leiarutvikling 
og at barnevernsleiarar frå ulike kommunar sam-
arbeider om strategisk innsats for å utvikle betre 
tilbod til barn, foreldre og fosterfamiliar.

Tillit er eit sentralt element i møte og sam-
arbeidet mellom barnevernet, foreldre og barn. 
Mange foreldre manglar tillit til barnevernet alle-
reie før dei sjølve kjem i kontakt med barneverns-
tenesta. Tilliten ser ut til å bli særleg utfordra i 
møte mellom barnevernet og foreldre med etnisk 

minoritetsbakgrunn. Manglande tillit kan danne 
grunnlag for kommunikasjonsproblem, mang-
lande openheit og misforståingar. Dette utgjer ein 
risiko for at barnevernet tek feil avgjerder, at fami-
lien motset seg hjelp, at ein del kvir seg for å 
melde bekymring, og at omdømmet til tenesta blir 
svekt. Konsekvensen kan vere at barn og foreldre 
ikkje får den hjelpa dei treng. Tilliten kan bli sær-
leg utfordra i saker om vald og/eller seksuelle 
overgrep, under dette valdsproblematikk knytt til 
ære. Eit lovutval som har sett på problemstillingar 
knytte til ære, viser at mangel på forståing og 
kunnskap om disse fenomena inneber ein risiko 
for at ei sak kjem skeivt ut allereie tidleg i under-
søkinga, jf. NOU 2024: 13 Lov og frihet. Fleire av 
forslaga til utvalet vil bli vurderte i samband med 
ein ny handlingsplan mot negativ sosial kontroll og 
æresrelatert vald som blir lagd fram våren 2025.

God fagkompetanse, relasjonskompetanse og 
merksemd om korleis den einskilde barneverns-
tilsette kan byggje trygge og tillitsfulle relasjonar, 
er viktige. Kvalitetsreforma vil omtale tiltak som 
kan bidra til auka tillit til barnevernet.

Rettstryggleik i barnevernet

Utgangspunktet i barnevernslova er at barn og 
foreldre har rett til familieliv med kvarandre. Dei 
fleste barnevernstiltaka blir gitt som frivillige 
hjelpetiltak i heimen. Barnevernslova opnar sam-
stundes for inngripande tvangstiltak. Dette stiller 
store krav til rettstryggleik og avgjerdsprosessar 
som varetek rettane til både barn og foreldre. Vik-
tig for rettstryggleiken er medverknad frå barn, at 
sakshandsaminga byggjer på eit godt kunnskaps-
grunnlag, at avgjerdene er godt grunngitt, og at 
dei kan kontrollerast. Det er nyleg gjennomført 
vesentlege endringar som styrkjer rettstrygg-
leiken til barn og foreldre barnevernet. Ny barne-
vernslov tok til å gjelde 1. januar 2023 og gir før-
ingar for kva som er forsvarleg sakshandsaming. 
Lova legg betre til rette for lik praksis i kommu-
nane. Det er i tillegg etablert nye digitale løys-
ingar som skal gi dei tilsette betre fagleg støtte i 
barnevernssaker (DigiBarnevern).

Fleire dommar frå Den europeiske menneske-
rettsdomstolen (EMD) har dei seinare åra konsta-
tert krenking av menneskerettane til barn og for-
eldre. Tilsynsrapportar og forsking har funn som 
tilseier at kvaliteten på arbeidet bør styrkjast. 
Departementet har derfor fastsett dette målet:

– Rettstryggleiken til barn og foreldre skal vareta-
kast i alle fasar av barnevernssaka.

Kvalitetsreforma – lovforslag

Barne- og familiedepartementet sende i april 2024 
på høyring forslag til endringar i barnevernslova 
som ein del av kvalitetsreforma regjeringa har sett 
i gang i barnevernet. Reforma byggjer på 
endringsprosessar og utviklingsarbeid som alle-
reie er i gang. I tillegg tar nyare utgreiingar, som 
mellom anna Barnevernsutvalget sin NOU 2023: 7 
Trygg barndom, sikker fremtid og Barneverns-
institusjonsutvalet sin NOU 2023: 24 Med barnet 
hele vegen, tak i viktige utfordringar.

Forslaga til endringar i barnevernslova skal
– styrkje rettstryggleiken til barn og foreldre i 

saker der barn har barnevernstiltak utanfor 
heimen

– gi auka stabilitet i fosterheimar
– gi barn i institusjonar et tilbod som varetar 

behova deira for omsorg og vern
– medverke til at barn og familiar opplever at 

barnevernet er tilgjengeleg og har tilstrekke-
leg tid og bemanning

Departementet tek sikte på å leggje fram lov-
forslag for Stortinget våren 2025.

Medverknad i barnevernet

Retten barnet har til medverknad, er styrkt i 
barnevernslova, og ei ny forskrift om barn sin rett 
til medverknad tok til å gjelde frå 1. januar 2024. 
Bufdir er gitt i oppdrag å leggje særleg vekt på å 
implementere dei nye reglane om medverknad. 
Sentraleininga for barneverns- og helsenemnda 
skal utarbeide retningslinjer for å bidra til ein ein-
skapleg praksis for når nemndene kan gi yngre 
barn partsrettar.

Høyringsnotatet om kvalitetsreform i barne-
vernet inneheld fleire forslag for ytterlegare å 
styrkje barn sin medverknad og dei prosessuelle 
rettane deira. Det omfattar forslag som å senke 
aldersgrensa for barn sine partsrettar til 12 år, 
alternativt utnemne advokat for alle barn frå fylte 
12 år i tvangssaker for nemnda og eventuelt dom-
stolen. Høyringsnotatet inneheld òg forslag om å 
gi alle barn, uavhengig av alder, rett til å klage på 
vedtak som inneber at barnet må flytte. Det er òg 
føreslått å tydeleggjere i lova at statsforvaltaren 
skal handsame tilsynsklager frå barn og foreldre. 
Regjeringa arbeider med å følgje opp forslaga som 
har vore på høyring, og tek sikte på leggje fram 
lovforslag våren 2025 for å styrkje rettsstillinga og 
medverknaden til barn i barnevernssaker.

Det er framleis ei målsetjing at familieråd skal 
styrkjast i alle tenesteområde. Familieråd styrkjer 

innverknaden frå barna og bidreg til å gi informa-
sjon, mobilisere ressursar og skape openheit om 
innsats og ansvarsfordeling. Familieråd i akutt-
situasjonar kan førebyggje akuttplasseringar som 
ikkje er naudsynte, og bidreg til at desse situasjo-
nane blir handterte meir skånsamt. Talet på fami-
lieråd aukar jamt nasjonalt, og det finst tilgjenge-
lege familierådskoordinatorar i heile Noreg. Like-
vel er familierådsaktiviteten rundt om i kommu-
nane varierande. Familieråd blir òg brukte medan 
barn bur på institusjon, i beredskapsheim eller 
fosterheim. Bufdir skal framover følgje med på 
bruken av familieråd i akutte situasjonar og på 
institusjon, og arbeide for å jamne ut stor variasjon 
i bruken av dette. Innsatsen skal aukast, og regje-
ringa føreslår å auke løyvinga med 3 mill. kroner. 
Det skal bli sett i verk tiltak som kan bidra til auka 
bruk av familieråd i rekrutteringssamanheng, 
retta mot fosterheimar i barnet sin familie og 
nære nettverk.

Vidare er det teke inn i retningslinjene for 
masterutdanningane i barnevern at kandidatane 
skal ha avansert kunnskap om relasjonskompe-
tanse, kommunikasjon og medverknad. Grunn-
modell for hjelpetiltak, som etter planen over tid 
skal ut til alle kommunar, har òg medverknad som 
eit sentralt element i modellen.

Departementet fører vidare løyvinga til Tilskot 
til drift av organisasjonar i barnevernet og Tilskot 
til utviklings- og samhandlingsprosjekt i barne-
vernet i 2024. Desse ordningane skal mellom anna 
føre til auka medverknad for barn og unge og 
familiane deira som er, eller kan komme, i kontakt 
med barnevernet. I 2023 vart det innvilga 25 søk-
nader med totalt 18,4 mill. kroner gjennom tilskot-
sordninga til utviklings- og samhandlingsprosjekt 
i barnevernet.

Saker for Den europeiske menneskerettsdomstolen 
(EMD)

Den europeiske menneskerettsdomstolen (EMD) 
har handsama meir enn 60 barnevernsklager mot 
Noreg fram til juni 2024. Domstolen har konsta-
tert krenking av retten til familieliv etter Den 
europeiske menneskerettskonvensjonens (EMK) 
artikkel 8 i 24 saker. Resten av sakene er ikkje-
krenking eller avviste som openbert grunnlause 
(42 saker).

Noreg har tatt dommane frå EMD på stort 
alvor. Høgsterett har avsagt fleire dommar om 
barnevern etter dommane frå EMD. Det har òg 
vore satt i verk ei rekkje tiltak dei siste åra for å 
auke kunnskapen i barnevernssektoren om 
føringane frå EMD og Høgsterett. Saman med 

mellom anna ny barnevernslov og ny retningslinje 
frå Bufdir om fastsetjing av samvær i barneverns-
saker ser vi at barnevernssektoren har teke inn 
over seg signala om å arbeide for at praksis er i 
samsvar med menneskerettane. Både statistikk 
over samvær og nyare forsking tyder på at det er 
eit aukande medvit når det gjeld å vurdere sam-
vær etter ei omsorgsovertaking og det å arbeide 
for at barn og foreldre blir førte saman att. Sam-
været og arbeidet med gjenforeining må likevel 
alltid ta utgangspunkt i omsynet til det beste for 
barnet og må bli vurdert konkret i det einskilde 
tilfelle.

EMD tok i januar 2024 sju nye barneverns-
klager mot Noreg til handsaming. Desse vil bli 
handsama på lik linje som dei tidlegare sakene 
mot Noreg. Noreg leverer òg handlingsplanar til 
Ministerkomiteen i Europarådet om oppfølginga 
av dommane frå EMD. Sist gong var i juni 2023, 
og vi skal levere ein ny rapport i desember 2024.

Dommane frå EMD og dommar frå Høgsterett 
har vist det naudsynt å endre praksisen til barne-
vernet på nokre område. Dette gjeld mellom anna 
samvær mellom foreldre og barn etter ei omsorgs-
overtaking. Som ein del av dette presenterte Buf-
dir i februar 2023 ei kunnskapsbasert retnings-
linje om samvær etter ei omsorgsovertaking. Ret-
ningslinja presiserer at fastsetjing av samvær skal 
skje etter ei konkret vurdering ut frå behovet til 
det einskilde barnet. Retningslinja skal bidra til at 
barnevernstenesta gjer gode og grundige vurde-
ringar av kva som er ei rett ordning av samværet. 
Føremålet med retningslinja er vidare å auke 
rettstryggleiken til foreldre og barn. Bufdir arbei-
der med ei ny retningslinje om kvaliteten på sam-
vær. Rapporten Samvær i praksis (2023) ligg til 
grunn for arbeidet med samvær i direktoratet. 
Rapporten er ei forskingsbasert undersøking om 
samværsordningar i barnevernet og er utarbeidd 
av OsloMet på oppdrag frå Bufdir. Departementet 
vurderer regelmessig om det er behov for fleire 
tiltak som skal bidra til at praksis er innanfor dei 
menneskerettslege forpliktingane våre.

Sakkunnige i barnevernssaker

Det er behov for at dagens register over barne-
faglege sakkunnige får ei lovmessig forankring. 
For å styrkje det formelle rammeverket ved bruk 
av sakkunnige i barnevernet har departementet 
hatt på høyring ein heimel for at departementet 
kan føre ei oversikt over sakkunnige, og ein for-
skriftsheimel om at departementet kan gi nærare 
føresegner om innhaldet i og forvaltinga av over-
sikta. Departementet tek sikte på å leggje fram 

lovforslag våren 2025. Tilsvarande heimel i barne-
lova har vore på høyring. Bufdir har i 2024, og vil i 
2025, arbeide vidare med å få på plass ei ny inn-
retting av utdanningsprogram for sakkunnige i 
barnevernssaker og foreldretvistsaker. Det blir 
sikta mot at det nye utdanningsprogrammet kan 
starte opp i 2026.

Barneverns- og helsenemnda

Den nye forskrifta om barn sin rett til medverknad 
som tok til å gjelde frå 1. januar 2024, inneheld 
føresegner om barnet sin rett til medverknad i 
barneverns- og helsenemnda. Dette stiller sær-
lege krav til sakshandsaminga i nemndene, slik at 
prosessane blir så barnevennlege som mogleg. 
Barn si deltaking og medverknaden deira har 
vore prioriterte i 2023 og 2024. Særleg gjeld dette 
medverknad frå dei minste barna og tilrette-
legging for barnevennlege prosessar.

Ei ny forskrift om samtaleprosess tok til å 
gjelde 1. mars 2023. Samtaleprosess har som mål 
å betre kommunikasjonen og forståinga til par-
tane for å komme fram til kva som er til det beste 
for barnet. Føremålet med forskrifta er å styrkje 
rettstryggleiken og etablere ein einsarta praksis i 
nemndene. Det er lagt særleg vekt på at omsynet 
til kva som er best for barnet, blir vareteke gjen-
nom heile prosessen. Forskrifta inneheld føre-
segner om deltakinga og medverknaden til barn 
og høve til mellombelse ordningar. Ei mellombels 
ordning er til dømes utprøving av hjelpetiltak eller 
ulike typar kontakt og samvær. Departementet 
gjennomfører ei evaluering av ordninga med 

samtaleprosess i 2024–2025. Departementet tek 
sikte på at evalueringa mellom anna vil gi kunn-
skap om korleis omsynet til det beste for barnet 
og rettstryggleiken blir vareteke.

Barnevernslova stiller krav om at nemnda skal 
handsame ei sak så hurtig som omsynet til ei for-
svarleg sakshandsaming gjer mogleg. Departe-
mentet har i styringsdialogen bede om informa-
sjon om kva for tilhøve som påverkar sakshand-
samingstida, og kva verksemda kan gjere med dei 
ulike tilhøva.

Mellombelse reglar i barnevernslova

Stortinget slutta seg til forslaget i Prop. 72 L 
(2023–2024) Endringer i barnetrygdloven og mid-
lertidige endringer i lovverket som følge av ankomst 
av fordrevne fra Ukraina (videreføring m.m.) om å 
forlengje dei mellombelse reglane i barneverns-
lova til 1. juli 2026, jf. Innst. 430 L (2023–2024) og 
Lovvedtak 95 (2023–2024). Dei mellombelse 
reglane omfattar tilbod i omsorgssenter for 
einslege mindreårige, unntak frå einskilde krav 
for å vedta fosterheim- eller institusjonsopphald i 
Noreg for barn som er i Ukraina, og heimel for 
departementet til å fastsetje mellombels forskrift 
med unntak frå einskilde fristkrav for meldingar 
og undersøkingar. Departementet har òg vedteke 
å forlengje mellombelse føresegner i forskrifter til 
barnevernslova til 1. juli 2026. Unntaka gir mellom 
anna større rom for å vurdere kor mange tilsyns-
besøk og oppfølgingsbesøk som skal gjennom-
førast.

Nærare om budsjettforslaget

Utgifter under programkategori 11.20 fordelte på kapittel

853 Barneverns- og helsenemndene 270 706 256 524 264 464 3,1
854 Tiltak i barne- og ungdomsvernet 393 395 406 244 546 751 34,6
855 Statleg forvalting av barnevernet 7 938 459 8 123 917 9 067 988 11,6
856 Barnevernets omsorgssenter for 

einslege, mindreårige asylsøkjarar 363 369 468 235 567 564 21,2
858 Barne-, ungdoms- og familie-

direktoratet og fellesfunksjonar i 
Barne-, ungdoms- og familieetaten 675 857 673 234 696 691 3,5
Sum kategori 11.20 9 641 786 9 928 154 11 143 458 12,2

Inntekter under programkategori 11.20 fordelte på kapittel

3853 Barneverns- og helsenemndene 392 850 100,0
3855 Statleg forvalting av barnevernet 2 458 011 2 648 996 2 697 943 1,8
3856 Barnevernets omsorgssenter for 

einslege, mindreårige asylsøkjarar 292 918 455 569 280 083 -38,5
3858 Barne-, ungdoms- og familie-

direktoratet og fellesfunksjonar i 
Barne-, ungdoms- og familieetaten 9 166 568 590 3,9
Sum kategori 11.20 2 760 487 3 105 133 2 979 466 -4,0

Utgifter under programkategori 11.20 fordelte på postgrupper

01–29 Statens eigne driftsutgifter 9 364 660 9 648 839 10 747 944 11,4
30–49 Nybygg, anlegg o.a. 4 680 2 164 30 261 1298,4
50–89 Overføringar til andre 272 446 277 151 365 253 31,8

Sum kategori 11.20 9 641 786 9 928 154 11 143 458 12,2

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

(i 1 000 kr)
Post- 
gr. Nemning

Rekneskap 
2023

Saldert 
budsjett 2024

Forslag 
2025

Endring 
i pst.

Kap. 853 Barneverns- og helsenemndene

01 Driftsutgifter 270 706 256 524 264 464
Sum kap. 853 270 706 256 524 264 464

Ansvarsområdet til verksemda

Barneverns- og helsenemndene er uavhengige, 
upartiske domstolsliknande forvaltingsorgan som 
er heimla i barnevernslova. Over 90 prosent av 
sakene i nemndene er tvangssaker etter barne-
vernslova, inkludert pålegg om hjelpetiltak, 
omsorgsovertaking av barn og tvangsplassering 
av ungdommar med åtferdsvanskar. Etter helse- 
og omsorgstenestelova gjer nemndene tvangsved-
tak for vaksne rusavhengige og for gravide rusav-
hengige. Nemndene avgjer òg klager på kommu-
nale vedtak om bruk av tvang overfor personar 
med psykisk utviklingshemming. Vidare avgjer 

nemndene spørsmål om tvangsundersøking og 
tvangsisolering av personar med smittsame sjuk-
dommar etter smittevernlova.

Post 01 Driftsutgifter
Løyvinga dekkjer driftsutgifter i dei tolv nemn-
dene og Sentraleininga for Barneverns- og helse-
nemnda og sakskostnader ved handsaming av 
saker. Løyvinga blir føreslått auka med 0,9 mill. 
kroner for å finansiere utgifter knytte til konfe-
ransar mv., sjå omtale under kap. 3853, post 01.

Departementet føreslår ei løyving på 
264,5 mill. kroner i 2025.

Kap. 3853 Barneverns- og helsenemndene

01 Diverse inntekter 392 850
Sum kap. 3853 392 850

Post 01 Diverse inntekter (Ny)
Barneverns- og helsenemnda vil i 2025 ha inntek-
ter, mellom anna for å dekkje utgifter til konfe-
ransar og refusjon frå fylkeskommunar for arbeid 
utført i samband med eksamensavlegging. Det 

blir på denne bakgrunn føreslått ei inntektsløy-
ving. Det blir òg føreslått ei meirinntektsfullmakt 
for å ta høgd for fleire oppgåver og oppdrag enn 
budsjettert.

Departementet føreslår ei løyving på 0,9 mill. 
kroner i 2025.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

Kap. 854 Tiltak i barne- og ungdomsvernet

21 Spesielle driftsutgifter 55 210 53 045 55 765
22 Barnesakkunnig kommisjon 12 768 15 855 13 855
23 Kompetansehevingstiltak i barnevernet,  

kan nyttast under post 72 48 291 58 029 81 617
45 Større utstyrsanskaffingar og vedlikehald, 

kan overførast 4 680 2 164 30 261
61 Utvikling i kommunane, kan nyttast under post 72 78 828 71 264 152 882
62 Tilskot til barnevernsfagleg vidareutdanning,  

kan nyttast under post 23 27 766 29 230 30 370
71 Utvikling og opplysingsarbeid m.m. 40 041 41 712 42 476
72 Tilskot til forsking og kompetanseutvikling i barne-

vernet, kan overførast, kan nyttast under post 23 125 811 134 945 139 525
Sum kap. 854 393 395 406 244 546 751

Post 21 Spesielle driftsutgifter
Posten dekkjer utgifter til utviklingstiltak, i hovud-
sak tidsavgrensa prosjekt, på barnevernsområdet.

Løyvinga på posten blir òg nytta til refusjon av 
barnevernsutgifter på Svalbard, drift av tviste-
løysingsnemnda for barnevernet og arbeidet til 
statsforvaltaren med fosterheimsrekruttering. 
Løyvinga kan òg bli nytta til andre tiltak i barne-
vernet.

Departementet føreslår i 2025 å auke løyvinga 
med 1,2 mill. kroner, mellom anna for å gjennom-
føre utgreiingar i oppfølginga av kvalitetsreforma 
mv.

Sammen på vei – Nurse Family Partnership, 
tidlegare kalla Familie for første gang, er eit spesia-
lisert tilbod for sårbare familiar, som rettar seg 
mot fyrstegongsfødande i ein vanskeleg livssitua-
sjon. Målet er mellom anna å betre helsa og 
utviklinga til barnet, styrkje omsorgsevnene til 
foreldra og førebyggje omsorgsovertakingar, 
bidra til økonomisk sjølvstende og auka tillit til og 
kontakt med hjelpetenester. Departementet vur-
derer at dette er eit tiltak som kan ha betyding i 
mange barnevernssaker. Tiltaket blir derfor flytta 
frå familie- og oppvekstområdet til barneverns-
området. Departementet føreslår på denne bak-

grunn å auke kap. 854, post 21, med 2,5 mill. kro-
ner mot ein tilsvarande reduksjon på kap. 846, 
post 21. Sjå òg omtale under kap. 854, post 61, og 
kap. 855, post 21.

Departementet føreslår vidare at midlane til 
Nasjonalt samisk kompetansesenter (NASAK) blir 
samla på kap. 842, post 01. BFD føreslår derfor å 
redusere kap. 854, post 21, med 3 mill. kroner mot 
tilsvarande auke på kap. 842, post 01.

Departementet føreslår ei løyving på 55,8 mill. 
kroner i 2025.

Post 22 Barnesakkunnig kommisjon
Løyvinga på posten skal dekkje drifta av Barne-
sakkunnig kommisjon. Kommisjonen skal vurdere 
kvaliteten på rapportar frå sakkunnige i foreldre-
tvistsaker og barnevernssaker, anten dei er bestilte 
av barnevernstenesta, Barneverns- og helse-
nemnda, domstolane eller dei private partane.

Grunna reduserte behov føreslår departemen-
tet at delar av løyvinga blir nytta til andre priori-
terte tiltak på barnevernsområdet. BFD føreslår 
på denne bakgrunn å redusere løyvinga på posten 
med 2,6 mill. kroner.

Departementet føreslår ei løyving på 13,9 mill. 
kroner i 2025.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

Post 23 Kompetansehevingstiltak i 
barnevernet, kan nyttast under post 72
Posten dekkjer utgifter til kompetansehevings-
tiltak for barnevernet. Posten dekkjer mellom 
anna utgifter til dialogmøte statsforvaltaren har 
med kommunane for å styrkje forankringa av 
utfordringane i barnevernet både i administrativ 
og politisk leiing, og oppgåver med å koordinere 
kompetansetiltak. Løyvinga skal òg dekkje utgif-
ter statsforvaltarane har ved å leggje til rette for 
samarbeid i kommunale læringsnettverk og for-
valte midlar til utviklingsprosjekt i desse nett-
verka, jf. omtale under kap. 854, post 61. Vidare 
dekkjer løyvinga utgifter til vidareutdanningar, 
opplæringsprogram og kommunale rettleiings-
team.

I 2025 skal det setjast i gang eit forsøk med 
rettleidd fyrsteår i det kommunale barnevernet.

Løyvinga har tidlegare vore øyremerkt med 
13,5 mill. kroner til kommunale rettleiingsteam og 
10 mill. kroner til tiltak for å styrkje styring og lei-
ing i kommunane. For å vareta god styring føreslår 
departementet å fjerna desse øyremerkingane. 
Dette inneber inga endring i prioriteringa av tiltaka.

Løyvinga på posten blir føreslått auka med 
0,5 mill. kroner for å etablere nasjonal koordine-
rande rolle og støttefunksjon til læringsnettverka 
på fosterheimsområdet. På denne måten kan det 
leggjast til rette for deling av erfaringar og verk-
tøy m.v. som allereie er utvikla i læringsnettverka 
mellom kommunar, og overføring på tvers av nett-
verk, kommunar og fylke.

Løyvinga på posten blir føreslått auka med 
18 mill. kroner til oppbygging av MST-tilbodet i 
Bufetat. Auken skal òg gå til kvalitetssikring i 
Nasjonalt utviklingssenter for barn og unge 
(NUBU) og i Nasjonal enhet for behandlingstiltak 
i Bufetat. Dette er ein del av satsinga mot ung-
domskriminalitet, sjå òg omtale av tilbodet i Oslo 
under kap. 854, post 61.

I 2025 skal òg arbeidet med å utforme ei ny 
innretning på utdanning for sakkunnige i saker 
etter barnevernslova og barnelova førast vidare. 
Løyvinga blir derfor føreslått auka  med 2,9 mill. 
kroner. Tiltaket blir òg finansiert under kap. 854, 
post 21.

Departementet føreslår ei løyving på 81,6 mill. 
kroner i 2025.

Post 45 Større utstyrsanskaffingar og 
vedlikehald, kan overførast
Posten dekkjer utgifter til digitaliseringsprosjekt i 
det statlege barnevernet. Løyvinga blir i hovudsak 

nytta til innkjøp av IKT-løysingar og -utstyr og til 
innleige av eksterne ressursar, men kan òg bli 
nytta til Bufdir sitt eige arbeid i prosjekta.

I 2025 skal det setjast i gang eit prosjekt for å 
modernisere fagsystemet for det statlege barne-
vernet. Dette inneber òg å utvikle løysingane frå 
DigiBarnevern til bruk i statleg barnevern, eta-
blere eit sikkert digitalt system for samhandling 
mellom aktørane i barnevernet og utvikle system 
for betre tilgang på styringsinformasjon og analy-
sedata. Departementet føreslår at løyvinga blir 
auka med 28 mill. kroner. For DigiBarnevern til 
bruk i statleg barnevern, sjå òg omtale under kap. 
858, post 01.

Departementet føreslår ei løyving på 30,3 mill. 
kroner i 2025.

Post 61 Utvikling i kommunane, kan nyttast 
under post 72
Posten dekkjer tilskot til utviklingsprosjekt og 
andre tiltak i regi av kommunar og statsforvalta-
rane. Midlane skal mellom anna nyttast til pro-
sjekt og tiltak for å betre samarbeidet mellom dei 
ulike aktørane og utvikle tenestene i barnevernet, 
og til utviklingsarbeid i kommunale læringsnett-
verk. Departementet fører òg vidare midlar til å 
spreie og implementere Grunnmodell for hjelpe-
tiltak i barnevernet. Grunnmodellen for hjelpetil-
tak skal gi grunnlaget for ei heilskapleg til-
nærming til hjelpetiltaksarbeidet. Bufdir gir til-
skot til kommunane Narvik, Harstad, Haugesund 
og Utsira, Tinn, Notodden-Hjartdal, Midt-
Telemark, Vest-Telemark, Lørenskog, Aurskog-
Høland og Nordstrand bydel i Oslo for å imple-
mentere modellen. Det kan vere fleire kommunar 
som får tilskot i det vidare arbeidet med imple-
mentering.

Departementet føreslår at det blir gitt tilskot 
på 8 mill. kroner til oppbygging av MST-tilbodet i 
Oslo kommune, som ein del av satsinga mot ung-
domskriminalitet. For tilbodet i andre delar av lan-
det, sjå òg omtale under kap. 854, post 23.

Løyvinga til kommunale læringsnettverk blir 
føreslått auka med 3,5 mill. kroner. Denne styr-
kinga er meint å skape betre samarbeid mellom 
kommunar om kvalitetsutvikling i barnevernet. 
Dette gjeld særleg på fosterheimsfeltet, der fleire 
utviklingsprosjekt har ført til meir systematisk 
oppfølging av fosterheim.

Departementet føreslår at det blir gitt tilskot til 
Alarmtelefonen for barn og unge i 2025, som blir 
drifta av Kristiansand kommune. Målet for til-
skotet er at alarmtelefonen skal vere ein døgn-
open, gratis alarmtelefon for barn og unge som er 

utsette for ulike former for vald, overgrep eller 
omsorgssvikt.

Departementet føreslår òg at det blir gitt til-
skot til organiseringa av den årlege landskonfe-
ransen mellom barnevernsvakter og politi i 2025. 
Målet for tilskotet er at konferansen skal fremje 
samarbeid mellom politi og barnevernsvakter.

Løyvinga dekkjer òg tilskot til Oslo kommune 
til tverrfagleg helsekartlegging av barn i barne-
vernet.

Sjå ein meir utfyllande omtale av dei namngitte 
tilskota i Prop. 1 S (2022–2023) for Barne- og 
familiedepartementet. Alle tilskota blir utmålte på 
bakgrunn av søknad.

Barne- og familiedepartementet løyver i dag 
midlar til to typar losprosjekt med mål om auka 
skulegjennomføring blant utsette barn og ung-
dom: los/ungdomslos gjennom tilskotsordninga 
Tilskot til å inkludere barn og unge på kap. 846, 
post 61, og Skulelosprosjekt på kap. 854, post 61. 
Departementet vurderer det som lite føremålsten-
leg å forvalte tilskotsmidlar til skulelosprosjekt 
separat frå tilskot til andre losprosjekt. BFD føre-
slår derfor å redusere kap. 854, post 61, med 
1,4 mill. kroner mot ein tilsvarande auke på kap. 
846, post 61.

Departementet føreslår òg å redusere løyvinga 
på posten med 0,9 mill. kroner for å finansiere 
andre prioriterte tiltak.

Sammen på vei – Nurse Family Partnership, 
tidlegare kalla Familie for første gang, er eit spesia-
lisert tilbod for sårbare familiar, som rettar seg 
mot fyrstegongsfødande i ein vanskeleg livssitua-
sjon. Kommunane ser på programmet som eit vik-
tig førebyggjande tiltak etter intensjonane i barne-
vernsreforma. I budsjettet for 2024 er løyvinga til 
Sammen på vei løyvd under kap. 846, post 21 og 
post 71. Departementet vurderer tiltaket som vik-
tig i mange barnevernssaker og føreslår på denne 
bakgrunn å redusere kap. 846, post 71, med 
69,5 mill. kroner mot ein tilsvarande auke på kap. 
854, post 61. Sjå omtale under kap. 854, post 21, 
kap. 855, post 21, og kap. 846, post 71 under pro-
gramkategori 11.10 Familie og oppvekst.

Løyvinga dekkjer utgifter til vertskommu-
nane/bydelane som får midlar, mellom anna til 
lønnskostnadene til sjukepleiarar som deltek i 
programmet. Dette er vertskommunane/byde-
lane som inngår i dei fem utprøvingsområda ved 
Sandnes, Kristiansand, Bergen, Trondheim og 
bydel Gamle Oslo. Det vil òg kunne vere fleire 
kommunar eller bydelar som får tilskot i 2025. Av 
midlane til programmet går òg ein del til Region-
senter for barn og unges psykiske helse (RBUP) 
Aust og Sør som har det faglege ansvaret for opp-

læring og kvalitetssikring av programmet. For å 
sikre korrekt føring av desse utgiftene i rekneska-
pen føreslår BFD derfor at posten får stikkordet 
«kan nyttast under post 72».

Departementet føreslår ei løyving på 152,9 
mill. kroner i 2025.

Post 62 Tilskot til barnevernsfagleg 
vidareutdanning, kan nyttast under post 23
Løyvinga blir nytta til tilskotsordninga til barne-
vernsfagleg vidareutdanning. Bufdir er tilskots-
forvaltar. Hovudelementa i ordninga er omtalte i 
Prop. 1 S (2021–2022) for Barne- og familie-
departementet. Målet med tilskotsordninga er å 
bidra til å styrkje kunnskaps- og kompetanseni-
vået hos tilsette i barnevernet. Det kan søkjast om 
tilskotsmidlar for å dekkje prioriterte vidareutdan-
ningar innanfor barnevernsfag. Midlane skal nyt-
tast til å dekkje kostnader til vikarutgifter, reise- 
og opphaldskostnader, litteraturkjøp o.l. Dei prio-
riterte vidareutdanningane for 2025 handlar om 
barnevernsfagleg rettleiing, minoritetskompe-
tanse i barnevernet, juss i barnevernsfagleg 
arbeid, vurdering av det beste for barnet og rela-
sjonskompetanse i barnevernet.

Departementet føreslår ei løyving på 30,4 mill. 
kroner i 2025.

Post 71 Utvikling og opplysingsarbeid mv.
Løyvinga under denne posten blir i hovudsak 
nytta til tilskotsordningane Tilskot til drift av orga-
nisasjonar i barnevernet og Tilskot til utviklings- og 
samhandlingsprosjekt i barne- og ungdomsvernet. 
Hovudelementa i ordningane er omtalte i Prop. 
1 S (2021–2022) for Barne- og familiedeparte-
mentet. Tilskota er regulerte i forskrifter fastsette 
av BFD i 2022. Tilskot til drift av organisasjonar i 
barnevernet skal bidra til å utvikle barneverns-
feltet gjennom å stimulere brukar- og interesse-
organisasjonar på feltet til å styrkje engasjementet 
sitt og å vise medansvar for utsette barn og unge 
og familiane deira. Tilskot til utviklings- og sam-
handlingsprosjekt i barne- og ungdomsvernet skal 
bidra til å utvikle barnevernsfeltet gjennom føre-
bygging av problemutvikling og ved at utsette 
barn og unge får betre hjelp til livsmeistring og 
utvikling i trygge omgivnader.

Departementet føreslår at det innanfor ordnin-
gane blir gitt tilskot på 5 mill. kroner til Lands-
foreningen for barnevernsbarn i 2025. Målet for 
tilskotet er at Landsforeningen for barneverns-
barn skal bidra til brukarmedverknad i barne-
vernet.

Departementet føreslår vidare at det blir gitt 
tilskot til barneeininga i Østersjørådet, Children at 
Risk (CAR) i 2025. Føremålet med tilskotet er å 
styrkje det regionale samarbeidet om barne-
rettane.

Alle tilskota blir utmålte på bakgrunn av søk-
nad.

Departementet føreslår å redusere løyvinga 
med 0,8 mill. kroner for å finansiere andre priori-
terte tiltak.

Departementet føreslår ei løyving på 42,5 mill. 
kroner i 2025.

Post 72 Tilskot til forsking og 
kompetanseutvikling i barnevernet,  
kan overførast, kan nyttast under post 23
Løyvinga på posten går til langsiktig utviklings-
arbeid for å auke kompetansen og kunnskaps-
nivået i barnevernet i Noreg.

Departementet føreslår at det blir gitt tilskot 
på 66,3 mill. kroner til Nasjonalt utviklingssenter 
for barn og unge (NUBU). Målet for tilskotet er at 
NUBU skal medverke til at barn og unge med 
utfordrande åtferd, familiane deira og skular får 
hjelp som er forskingsbasert, relevant og individu-
elt tilpassa.

Departementet føreslår vidare at det blir gitt 
tilskot til dei tre regionale kunnskapssentera for 
barn og unge, RKBU Nord, RKBU Vest og RKBU 
Midt-Noreg og driftstilskot til RBUP Aust og Sør. 
Kunnskapssentera skal utvikle, kvalitetssikre, for-
valte og gjere tilgjengeleg vitskapleg, praksisnær 
og tverrfagleg kunnskap og kompetanse innanfor 
arbeidet med barnevern og psykisk helse hos 
barn og unge.

Departementet føreslår i tillegg at det blir gitt 
tilskot til RKBU Vest, RKBU Nord, RKBU Midt-
Noreg og RBUP Aust og Sør og Regionalt ressurs-
senter om vald, traumatisk stress og sjølvmords-
førebygging Sør (RVTS Sør). Målet for tilskotet er 
at sentera skal drifta tenestestøtteprogrammet for 
barnevernstenesta, der deltakande kommunar 
kan få auka kompetanse om mellom anna under-
søkings- og hjelpetiltaksarbeid.

Departementet føreslår òg at det blir gitt til-
skot til RKBU Midt-Noreg og RKBU Nord. Målet 
for dette tilskotet er å auke kompetansen i kom-
munalt og statleg barnevern gjennom tilbod om 
vidareutdanningar. Sentera tilbyr vidareutdan-
ning innan høvesvis barneverns- og institusjons-
leiing og barnevernsfagleg rettleiing.

Departementet føreslår vidare at det blir gitt 
tilskot til statlege universitets- og høgskuleinstitu-
sjonar og VID vitenskapelige høgskole. Midlane 
skal nyttast som kompensasjon til barneverns-
tenester og barnevernsinstitusjonar som tek imot 
praksisstudentar når utdannings- og høgskule-
institusjonar ber om det. Målet med tilskotet er å 
sørgje for at studentar innanfor relevante utdan-
ningar får praksis i barnevernet.

Posten omfattar òg midlar som Norsk psyko-
logforening blir tildelte til opplæring og rettleiing 
av sakkunnige gjennom å tilby utdannings-
program for barnefaglege sakkunnige. Grunna ny 
innretning på utdanning for sakkunnige i saker 
etter barnevernslova og barnelova føreslår depar-
tementet å redusere løyvinga med 0,5 mill. kroner 
i 2025.

Delar av løyvinga dekkjer i tillegg mentor-
ordninga Nattergalen. Målgruppa for ordninga er 
barn med minoritetsbakgrunn og studentar på 
sosialfaglege bachelorutdanningar. Ordninga skal 
bidra til at fleire av barna fullfører vidaregåande 
utdanning og tek høgare utdanning, samstundes 
som studentane utviklar kultursensitivitet gjen-
nom å bli kjent med barna og familiane deira. Mid-
lane går til åtte høgskular/universitet som tilbyr 
mentorordninga. Desse er OsloMet, Høgskulen i 
Innlandet, Høgskulen i Østfold, Universitetet i 
Søraust-Noreg, Universitetet i Agder, NTNU 
Noregs teknisk-naturvitskaplege universitet, 
Nord Universitet og Høgskulen på Vestlandet.

Sjå ein meir utfyllande omtale av dei namngitte 
tilskota i Prop. 1 S (2022–2023) for BFD. Alle til-
skota blir utmålte på bakgrunn av søknad.

Departementet føreslår ei løyving på 139,5 
mill. kroner i 2025.



2024–2025 Prop. 1 S 109
Barne- og familiedepartementet
Kap. 855 Statleg forvalting av barnevernet

01 Driftsutgifter, kan nyttast under post 22 4 475 916 4 518 812 4 887 294
21 Spesielle driftsutgifter, kan overførast 21 417 28 248 34 916
22 Kjøp av private barnevernstenester,  

kan nyttast under post 01 3 441 126 3 576 857 4 145 778
Sum kap. 855 7 938 459 8 123 917 9 067 988

Post 01 Driftsutgifter, kan nyttast under 
post 22
Løyvinga på posten dekkjer lønn og sosiale kost-
nader til tilsette i Bufetat. Dette gjeld tilsette ved 
regionkontor, barnevernsinstitusjonar og foster-
heimstenester med meir. Andre vesentlege utgif-
ter er utgifter til leige og drift av barneverns-
institusjonar, til opplæring og til varer og tenester.

Utgiftene til det statlege barnevernet har auka 
mykje dei siste åra, og løyvingane på kap. 855, post 
01 og 22, vart derfor auka i 2023 og vidare i 2024. 
Dette var grunngitt i auka prisar, større behov hos 
barna og behov for fleire einskilde kjøp frå private 
leverandørar av institusjonsplassar. Det er venta at 
utgiftene til det statlege barnevernet vil auke vidare 
i 2025. Det blir føreslått å auke løyvinga på post 22 
med 433 mill. kroner. Dette er grunngitt i ved-
varande behov for å gjere fleire einskilde kjøp, auka 
prisar på einskilde kjøp og forventa høgare utgifter 
til dei private rammeavtalane, for å kunne vareta 
bistandsplikta og sikre eit forsvarleg tilbod. Mangel 
på varige tiltak for barna med størst behov fører til 
at dei blir verande for lenge i akuttplasseringar. Eta-
ten gjennomfører ei rekkje tiltak for å avgrense den 
samla kostnadsveksten i det statlege barnevernet 
samstundes som bistandsplikta blir vareteken. Sjå 
òg omtale under post 22.

Regjeringa føreslår å auke løyvinga med 
119 mill. kroner på kap. 855, post 01, til å etablere 
fleire statlege behandlingsplassar for å styrkje 
grunnkapasiteten, slik at Bufetat skal kunne 
vareta bistandsplikta, og for at fleire av barna med 
dei største og mest samansette behova skal bli 
varetekne i dei statlege institusjonane.

Det er eit mål å ha institusjonar som er tilstrek-
keleg fleksible til å gi eit tilpassa tilbod til alle barn 
som er i målgruppa for barnevernsinstitusjon. Der-
for føreslår regjeringa å løyve 57,7 mill. kroner til 
ein pilot for å prøve ut endringar i innretning og dif-

ferensiering av institusjonstilbodet, i tråd med for-
slag i NOU 2023: 24 Med barnet hele vegen. Dette 
skal bidra til å gi kunnskap om korleis ein ny og 
meir fleksibel innretning av institusjonstilbodet kan 
gi auka stabilitet og betre hjelp til barna. Gjennom 
ein auke i talet på statlege plassar totalt vil piloten 
òg kunne bidra til redusert behov for einskilde kjøp 
og færre brot på bistandsplikta.

Løyvinga blir vidare føreslått auka med 
20 mill. kroner til ein pilot av eit barnevernsinstitu-
sjonstilbod for barn og unge med store og saman-
sette behov, under dette gjentakande eller alvorleg 
kriminalitet. Tilbodet vil bli prøvd ut i eksisterande 
barnevernsinstitusjonar som tek imot barn med 
alvorlege åtferdsvanskar, innanfor dagens regel-
verk, med til dømes eit større innslag av tverrfagleg 
kompetanse / tverrfaglege team knytt til barnet.

I tråd med Meld. St. 29 (2023–2024) føreslår 
regjeringa å styrkje Bufetats fag- og tiltaksstøtte til 
kommunane i oppfølginga av fosterheim. Departe-
mentet føreslår å auke løyvinga med 43 mill. kro-
ner slik at Bufetat kan hjelpe kommunane meir i 
oppfølginga på fosterheimsområdet. Føremålet 
med auken er å setje kommunane betre i stand til 
å oppfylle oppfølgingsansvaret sitt.

Kriminalomsorga har to landsdekkande ung-
domseiningar med totalt ti plassar for innsette 
mellom 15 og 18 år. Det har vore ein markant 
auke i talet på innsetjingar av mindreårige i feng-
sel dei to siste åra. Auken inneber at det er ein 
risiko for at det i periodar kan vere fleire mindre-
årige innsette enn det er plass til i ungdomseinin-
gane, sjølv etter kapasitetsutvidinga i 2024. Regje-
ringa føreslår 65 mill. kroner til å utvide kapasite-
ten med 11 mellombelse ungdomseiningsplassar. 
Sjå nærare omtale i Prop. 1 S (2024–2025) for Jus-
tis- og beredskapsdepartementet. For å dekkje 
Bufetats si del av kostnadane til den tverrfaglege 
bemanninga, føreslår regjeringa ein auke på 2,8 
mill. kroner på kap. 855, post 01.

Departementet føreslår ei løyving på 4 887,3 
mill. kroner i 2025.

Post 21 Spesielle driftsutgifter, 
kan overførast
Løyvinga dekkjer utgifter til forsking, utgreiing og 
utviklingstiltak, i hovudsak for å heve kvaliteten i 
arbeidet til det statlege og det kommunale barne-
vernet.

Løyvinga blir føreslått auka med 2,6 mill. kro-
ner mot tilsvarande reduksjonar på kap. 846, post 
21, kap. 846, post 71, og nettoføringsordninga for 
meirverdiavgift under kap. 1633, post 01. Flyttinga 
gjeld utgifter til evaluering av Sammen på vei – 
Nurse Family Partnership. Sjå omtale under kap. 
846, post 71.

Løyvinga på posten blir føreslått auka med 
3 mill. kroner til tiltak for fosterheim. Det skal 
setjast i verk tiltak som kan bidra til auka bruk av 
familieråd i rekrutteringssamanheng, retta mot 
fosterheim i familien til barnet og nære nettverk, 
jf. Meld. St. 29 (2023–2024) Fosterheim – ein trygg 
heim å bu i.

Departementet føreslår ei løyving på 34,9 mill. 
kroner i 2025.

Post 22 Kjøp av private barnevernstenester, 
kan nyttast under post 01
Posten dekkjer kjøp av private barnevernstiltak. 
Omstilling og oppbygging av statlege tilbod og 
større beredskap er prioritert, men tek tid, og til-
bodet til barna må til ein kvar tid bli varetatt. 
Regjeringa ønskjer eit langsiktig og betydeleg inn-
slag av ideelle aktørar, men det vil òg vere behov 
for private kommersielle aktørar i statleg barne-
vern framover, og det skal leggjast til rette for at 
aktørane kan byggje langsiktig kapasitet – dette 
for å nå dei overordna måla om å vareta bistands-
plikta, auke beredskapen og betre kostnads-
kontroll.

Departementet føreslår at løyvinga på posten 
blir auka med 433 mill. kroner. Auken er grunn-
gitt i behov for å gjere fleire einskilde kjøp, auka 
prisar på einskilde kjøp og forventa høgare utgif-
ter til rammeavtalar for å kunne vareta bistands-
plikta, sikre eit forsvarleg tilbod og redusere 
behovet for einskilde kjøp i framtida. I private 
fosterheimar er det forventa ein nedgang i aktivi-
teten. Sjå nærare omtale under post 01.

Departementet føreslår ei løyving på 4 145,8 
mill. kroner i 2025.

Kap. 3855 Statleg forvalting av barnevernet

01 Diverse inntekter 11 484 3 541 3 676
02 Barnetrygd 2 684 3 959 3 959
60 Kommunale eigendelar 2 443 843 2 641 496 2 690 308

Sum kap. 3855 2 458 011 2 648 996 2 697 943

Post 01 Diverse inntekter
Løyvinga på posten er i hovudsak knytt til tilfel-
dige inntekter, til dømes inntekter frå sal av drifts-
middel og kursinntekter.

Departementet føreslår ei løyving på 3,7 mill. 
kroner i 2025.

Post 02 Barnetrygd
På posten er det budsjettert med barnetrygd for 
barn under omsorg av barnevernet. Utgifter som 
motsvarer refusjonane, blir rekneskapsførte på 
kap. 855.

Departementet føreslår ei løyving på 4 mill. 
kroner i 2025.

Post 60 Kommunale eigendelar
På posten er det budsjettert med kommunale 
eigendelar i samband med opphald i barneverns-
institusjon eller fosterheim og ved tiltak i heimen.

Det er ikkje forventa ei stor endring i talet på 
barn med behov for tiltak frå det statlege barne-
vernet i 2025. Departementet føreslår likevel å 
redusere løyvinga med 111 mill. kroner. Ned-
gangen er i hovudsak knytt til fosterheim. Utfasing 
av dei tidlegare såkalla familieheimane har ført til 

færre tilgjengelege spesialiserte fosterheimar enn 
før. Mange av desse heimane har ikkje dei 
naudsynte kvalifikasjonane til å ta på seg nye opp-
drag som spesialiserte fosterheimar. I tillegg er det 
forventa at fleire fosterheimar enn tidlegare lagt til 
grunn vil omfattast av overgangsordninga til barne-
vernsreforma for spesialiserte fosterheimar. Over-
gangsordninga inneber at kommunane betaler 
gamle, lågare eigendelar for tiltak i spesialiserte 
fosterheimar for plasseringar frå før 2022. Dette gir 
lågare inntekter enn Bufetat elles ville hatt.

I tråd med Meld. St. 29 (2023–2024) Foster-
heim – ein trygg heim å bu i føreslår regjeringa å 
styrkje Bufetats fag- og tiltaksstøtte til kommu-
nane i oppfølginga av fosterheim. Kommunane 
skal betale noko eigendelar i samband med dette. 
Departementet foreslår å auke løyvinga med 
9 mill. kroner. Sjå også omtale under kap. 855 post 
01.

I budsjettet for 2022 og 2023 vart kommunane 
kompenserte for mesteparten av barneverns-
reforma, men noko kompensasjon vart halden 
igjen. Dette knyter seg i sin heilskap til over-
gangsordninga for spesialiserte fosterheimar. 
Kommunane skal kompenserast for dette beløpet 
når resterande plasseringar omfatta av overgangs-

ordninga blir avslutta. I 2025 er dette beløpet 
berekna til 8,5 mill. kroner, sjå omtale i Kommu-
nal- og distriktsdepartementets sin Prop. 1 S for 
2025. Regjeringa legg opp til at overgangs-
ordninga for spesialiserte fosterheimar skal 
avsluttast frå og med 1. januar 2026. Det betyr at 
kommunane betaler full eigendel for alle plasse-
ringar i spesialiserte fosterheimar frå og med 
2026. Kommunane vil bli kompenserte for denne 
auken i 2026 gjennom ein auke i rammetilskotet til 
kommunane.

Eigendelane per månad per barn i institusjons-
tiltak og spesialiserte fosterheimar (omfattar òg 
beredskapsheimar) er føreslått til høvesvis 
190 190 kroner og 95 095 kroner i 2025. Eigen-
delen per månad per barn for spesialiserte hjelpe-
tiltak er føreslått til 16 845 kroner. Eigendelen per 
månad per barn i senter for foreldre og barn er 
føreslått til 79 335 kroner. For heimebaserte/poli-
kliniske tilbod, som er mindre kostnadskrevjande 
enn tiltaka i sentera, er eigendelen til kommunane 
per månad føreslått til 13 620 kroner. Eigendelane 
vil stå i rundskrivet om satsar for kommunal 
eigenbetaling for barnevernstiltak.

Departementet føreslår ei løyving på 2 690,3 
mill. kroner i 2025.

Kap. 856 Barnevernets omsorgssenter for einslege, mindreårige asylsøkjarar

01 Driftsutgifter, kan nyttast under post 22 363 369 468 235 175 395
22 Kjøp av plasser i private omsorgssentre,  

kan nyttast under post 01 392 169
Sum kap. 856 363 369 468 235 567 564

Post 01 Driftsutgifter, kan nyttast under 
post 22
Bufetat har eit lovfesta ansvar for å gi barn under 
15 år som har komme til landet utan foreldre eller 
andre med foreldreansvar og søkjer om vern etter 
utlendingslova, eit tilbod om opphald på eit 
omsorgssenter for einslege, mindreårige asyl-
søkjarar under 15 år. Posten dekkjer utgifter til 
drift av statlege omsorgsplassar og arbeid med 
godkjenning av senter, opplæring og oppfølging, 
anskaffingar, administrasjon og busetjing av 
einslege mindreårige frå omsorgssentera. Som 
følgje av at talet på barn som blir plassert i høves-

vis statlege og private omsorgssenter, varierer i 
løpet av budsjettåret, får kap. 856, post 01, stikk-
ordet «kan nyttast under post 22», og at kap. 856, 
post 22, får stikkordet «kan nyttast under post 01»

Løyvinga er lagd til rette for å dekkje drift av 
50 plassar.

Departementet føreslår ei løyving på 175,4 
mill. kroner i 2025.

Post 22 Kjøp av plassar i private 
omsorgssenter, kan nyttast under post 01
BFD viser til at ein stor del av løyvinga på kap. 
856, post 01, har gått til kjøp av private omsorgs-

plassar. For å sikre meir korrekt postbruk er det 
oppretta ein ny budsjettpost i samband med revi-
dert nasjonalbudsjett 2024, kap. 856, post 22 «Kjøp 
av plassar i private omsorgssenter». Som følgje av 
at talet på barn som blir plassert i høvesvis stat-
lege og private omsorgssenter, varierer i løpet av 
budsjettåret, får kap. 856, post 01, stikkordet «kan 
nyttast under post 22», og at kap. 856, post 22, får 
stikkordet «kan nyttast under post 01»

Løyvinga på posten skal gå til kjøp av private 
omsorgsplassar til einslege, mindreårige asyl-
søkjarar under 15 år. Det er venta å vere eit 
behov for i gjennomsnitt 198 plassar i omsorgs-
sentera i 2025, og departementet har talfesta at 
det er behov for 148 private plassar på denne 
posten.

Departementet føreslår ei løyving på 392,2 
mill. kroner i 2025.

Kap. 3856 Barnevernets omsorgssenter for einslege, mindreårige asylsøkjarar

04 Refusjon av ODA-godkjende utgifter 291 747 452 869 277 278
60 Kommunale eigendelar 1 171 2 700 2 805

Sum kap. 3856 292 918 455 569 280 083

Post 04 Refusjon av ODA-godkjende utgifter
Nokre innanlandske utgifter som er knytte til mot-
tak av asylsøkjarar og flyktningar, kan ifølgje statis-
tikkdirektivet til OECD/DAC (Development Assis-
tance Centre) godkjennast som offisiell utviklings-
hjelp. Ifølgje retningslinjene frå OECD/DAC er det 
berre utgifter det fyrste året som kan ODA-god-
kjennast. Det er venta at 50,3 prosent av barna i 
omsorgssenter i 2025 vil ha ei butid under eitt år.

Departementet føreslår at 277,3 mill. kroner 
av utgiftene på kap. 856, post 01 og post 22, blir 
rapporterte inn som utviklingshjelp, jf. kap. 167, 
post 21, på budsjettet til Utanriksdepartementet.

Departementet føreslår ei løyving på 277,3 
mill. kroner i 2025.

Post 60 Kommunale eigendelar
Det er i utgangspunktet einslege, mindreårige 
asylsøkjarar under 15 år som får tilbod om å bu i 
omsorgssenter. I visse tilfelle er det òg mogleg å 
plassere andre barn i omsorgssenter, under dette 
barn som etter busetjing har liknande behov for 
tiltak. Løyvinga nyttast til å føre inntekter frå kom-
munale eigendelar for barn som blir plasserte i 
omsorgssenter som barnevernstiltak.

Departementet føreslår ei løyving på 2,8 mill. 
kroner i 2025.

Kap. 858 Barne-, ungdoms- og familiedirektoratet og fellesfunksjonar i Barne-, 
ungdoms- og familieetaten

01 Driftsutgifter 654 858 651 388 674 015
21 Spesielle driftsutgifter 20 999 21 846 22 676

Sum kap. 858 675 857 673 234 696 691

Ansvarsområdet til verksemda

Bufdir skal styrkje moglegheita det einskilde men-
nesket har til meistring og utvikling, gjennom å 
fremje ein trygg barndom, gode oppvekstvilkår, 
likestilling og ikkje-diskriminering.

Bufdir er etatsstyrar for Bufetat. Hovudoppgåva 
til etaten er å gi hjelp, støtte og tiltak til barn, unge 
og familiar som treng det. Kvaliteten på tenestene 
Bufetat tilbyr, skal vere rett og høg i heile landet.

Post 01 Driftsutgifter
Løyvinga dekkjer lønn og andre driftsutgifter i 
Bufdir. Dette inkluderer opplæring, leige og drift 
av lokale i tillegg til kjøp av varer og tenester.

Bufdir kan òg nytte midlane på posten til å 
finansiere og bestille forsking, kunnskapssaman-
drag og ulike IKT-prosjekt. Direktoratet skal for-
midle kunnskap frå forsking og statistikk og utar-
beide faglege dokument og tilrådingar til støtte for 
utøving av praksis i ulike delar av arbeidet til 
barnevernet. I tillegg skal Bufdir levere fellesfunk-
sjonar til Bufetats regionar.

Løyvinga blir vidare nytta til forvaltinga Bufdir 
gjer av digitaliseringstiltaket DigiBarnevern for 
kommunalt barnevern og dessutan vidareutvik-
ling av DigiBarnevern-prosjektet til å omfatte dei 
statlege barneverntenestene.

Løyvinga blir vidare nytta til Bufdirs deltaking 
i kompetanseteamet mot negativ sosial kontroll og 
æresrelatert vald. Kompetanseteamet er eit nasjo-
nalt, tverretatleg team som skal gi rettleiing til 
hjelpeapparat og privatpersonar og dessutan koor-
dinere og tildele plassar i bu- og støttetilbodet. 
Kompetanseteamet skal gjere ei naudsynte kart-
legging av den utsette og samarbeide med rele-
vante aktørar. Kompetanseteamet skal forvalte 
refusjonsordninga i tillegg til å gjere den naudsynt 
koordineringa med relevante etatar i Noreg i 

saker når personan(e) er i utlandet og når perso-
nar returnerer frå utanlandsopphald.

Løyvinga blir føreslått redusert med 4,3 mill. 
kroner på grunn av endra finansiering av Kompe-
tanseteamet mot negativ sosial kontroll og æres-
relatert vald. Løyvingane under Helse- og 
omsorgsdepartementet, Justis- og beredskaps-
departementet og Arbeids- og inkluderings-
departementet blir auka tilsvarande.

Regjeringa føreslår òg å auke løyvinga med 
2,5 mill. kroner i 2025 for å styrkje koordinator-
funksjonen til kompetanseteamet. Dette inklude-
rer mellom anna arbeidet med kompetanse-
heving, styrkje koordinering under, og i etterkant 
av, retur og rettleiing i utanlandssaker. Det inklu-
derer òg kartlegging, koordinering og oppfølging 
av det nasjonale bu- og støttetilbodet for personar 
utsette for negativ sosial kontroll og æresrelatert 
vald og forvaltning av refusjonsordninga for utgif-
ter til heimreise til Noreg for personar som er 
utsett for negativ sosial kontroll, tvangsekteskap 
og kjønnslemlesting. Løyvinga skal òg gå til å styr-
kje refusjonsordninga.

I budsjettet for 2024 er det sett av 17,4 mill. 
kroner på kap. 846, post 21, til ein digital 
ungdomsportal gjennom å utvikle nettstaden 
ung.no vidare, som ein del av DigiUng-samarbei-
det. Delar av løyvinga går til faste stillingar i Buf-
dir som departementet føreslår å flytte til kap. 858, 
post 01. BFD føreslår derfor å auke løyvinga på 
kap. 858, post 01, med 5,6 mill. kroner mot ein til-
svarande reduksjon på kap. 846, post 21.

Departementet føreslår vidare å redusere løy-
vinga med 7,4 mill. kroner mot ein tilsvarande 
auke på kap. 1605 Direktoratet for forvalting og 
økonomistyring (DFØ), post 01. Flyttinga blir 
gjennomført på grunn av endra finansiering av 
tenester knytte til lønn og rekneskap frå DFØ.

Departementet føreslår vidare å auke løyvinga 
med 3,5 mill. kroner grunna arbeid med ei ny til-

skotsordning for til krisesenter. Sjå omtale, under 
kap. 840, post 60.

Vidare føreslår departementet å auke løyvinga 
med 4,4 mill. kroner knytt til at direktoratet skal 
overta oppgåva med å godkjenne nye tildelingar 
av utanlandsadopsjonar frå adopsjonsorganisasjo-
nane.

Departementet føreslår ei løyving på 674 mill. 
kroner i 2025.

Post 21 Spesielle driftsutgifter
Løyvinga dekkjer utgifter til forsking og 
utviklingstiltak, inkludert vidare utvikling av IKT 
og digitalisering i Bufdir. Løyvinga dekkjer òg 
utbetalingar av godtgjersle til medlemmene i for-
delingsutvalet, som har som hovudoppgåve å til-
dele tilskot til barne- og ungdomsorganisasjonar.

Departementet føreslår ei løyving på 22,7 mill. 
kroner i 2025.

Kap. 3858 Barne-, ungdoms- og familiedirektoratet og fellesfunksjonar i Barne-, 
ungdoms- og familieetaten

01 Diverse inntekter 9 166 568 590
Sum kap. 3858 9 166 568 590

Post 01 Diverse inntekter
Inntektene skriv seg frå ulike prosjekt og tiltak og 
er knytte til mellom anna eigendelar i samband 

med deltaking i foreldrekurset Hva med oss? og 
andre samlivstiltak.

Departementet føreslår ei løyving på 0,6 mill. 
kroner i 2025.

Programkategori 11.30 Forbrukarpolitikk

Hovudinnhald og prioriteringar

Regjeringa vil leggje til rette for at forbrukarane 
kan ta informerte val, kjenne rettane sine og vete 
kva dei bør gjere dersom dei opplever problem 
med varer og tenester dei har kjøpt. Ved tvistar 
mellom forbrukarar og næringsdrivande eller 
mellom privatpersonar om kjøp og sal skal par-
tane ha tilgang til eit effektivt system for å løyse 
desse på ein rimeleg og god måte.

Forbrukarpolitikken skal vareta og styrkje 
interessene, vernet og tryggleiken til forbruka-
rane. Forbrukarane står ofte overfor kommersi-
elle aktørar med betre informasjon og kunnskapar 
om produkt, avtalevilkår og marknadstilhøve. For-
brukarpolitikken skal vege opp for denne ubalan-
sen.

Høgare prisar på mange varer og tenester ska-
per utfordringar for mange forbrukarar og særleg 
for dei som er i ein krevjande økonomisk situa-
sjon. Regjeringa er oppteken av at forbrukarane i 
denne situasjonen framleis skal ha eit sterkt vern 
som gir dei grunnlag for tryggleik i og tillit til 
marknadene. Opplysingane forbrukarane får om 
prisar og vilkår, skal vere korrekte og forståelege. 
Forbrukarane, medrekna barn og unge, skal ver-
nast mot svindel og ulovleg marknadsføring. 
Marknadsføring som er skadeleg og ulovleg, skal 
motverkast.

Straummarknaden er ein marknad som det 
kan vere ekstra krevjande å orientere seg i. Sjølv 
om vara frå tilbydarane der er den same, varierer 
prisane og vilkåra mykje. Etter forslag frå regje-
ringa vedtok Stortinget 5. juni 2024 endringar i 
energilova som inneber at det frå 1. juli 2024 vart 
strengare krav til marknadsføringa og forbrukar-
rettane ved sal av straum.

Regjeringa vil leggje til rette for at forbruka-
rane skal kunne velje varer og tenester ut frå 
kunnskapar om kva konsekvensar produksjonen 
og bruken kan ha for til dømes helse, miljø/klima 
og arbeidstilhøve. Forbrukarane skal få betre 
føresetnader for eit berekraftig forbruk. I august 
2024 lanserte Forbrukarrådet ein eigen nettstad 
som gir forbrukarane ein enkel veg til truverdig 
miljøinformasjon og tips om berekraftige for-
bruksval.

Regjeringa vil framleis støtte opp om arbeidet 
til Miljømerking med dei offisielle miljømerka, 
den nordiske Svana og EU-miljømerket (EU Eco-
label), som begge formidlar informasjon om 
varer og tenester som er blant dei minst miljø-
skadelege på marknaden. Framover blir det òg 
viktig å følgje opp regelverk frå EU som kan 
medverke til at forbrukarane får betre informa-
sjon om mellom anna miljøaspekt ved produkt. 
Vidare vil BFD inn i 2025 halde fram med å eva-
luere openheitslova som skal fremje meir 
respekt hos verksemdene for grunnleggjande 
menneskerettar.

Bruk av og handel gjennom digitale medium 
forenklar kvardagen for mange forbrukarar, men 
byr òg på utfordringar. Mellom anna blir forbru-
karvernet utfordra av nye digitale marknads-
føringsmetodar og handel med personopplys-
ingar. For regjeringa er det viktig at reglane som 
skal verne forbrukarane blir utvikla og innretta 
slik at dei kan møte nye utfordringar.

Lovendringar som gjennomfører modernise-
ringsdirektivet frå EU, tok til å gjelde 1. oktober 
2023. Desse sikrar forbrukarane fleire og tydele-
gare rettar, særleg ved bruk av digitale marknads-
plassar og kjøp av digitale tenester. Forbrukar-
tilsynet kan sanksjonere brot på forbrukarvern-
reglane med høgare lovbrotsgebyr.

På digitale flater er barn og unge særleg 
utsette. Reklame kan medverke til kommersielt 
press eller promotering av innhald som kan vere 
skadeleg. Marknadsføring kan mellom anna føre 
til kroppspress. På grunnlag av ein gjennomgang 
av forbrukarvernet til barn i digitale medium som 
starta opp i 2023, vil BFD hausten 2024 sende på 
høyring forslag om regelverksendringar som skal 
styrkje dette vernet.

Regjeringa vil at personar som har fått alvor-
lege betalingsproblem, skal få betre og raskare 
hjelp. Våren 2024 la regjeringa derfor fram ein 
proposisjon om endringar i gjeldsordningslova 
som mellom anna skal føre til at personar med 
alvorlege gjeldsproblem kan få hjelp raskare enn i 
dag. Stortinget slutta seg til proposisjonen 11. juni 
2024. Lovendringane vil gjelde frå 1. januar 2025. 
Frå denne datoen vil mellom anna kravet om at 
personar som søkjer om gjeldsordning, fyrst må 

ha prøvd å løyse sakene sine sjølve før dei går til 
namsmannen, falle bort.

Mål

BFD har for 2025 desse måla på forbrukar-
området:

Mål
– Ei sterkare stilling for forbrukarane i møte 

med digitaliseringa
– Eit godt system for klagehandsaming som er 

kjent for forbrukarane
– Eit effektivt tilsyn på prioriterte område
– Betre føresetnader for eit berekraftig forbruk

Måla og bakgrunnen for desse er nærare omtalte 
under overskriftene nedanfor.

Resultatrapport og strategiar

Reglar og rammevilkår

Nedanfor blir relevant lovarbeid i BFD og andre 
tiltak som skal ta vare på og styrkje rettane og vil-
kåra til forbrukarane, omtalte. Det blir gjort greie 
for gjennomførte tiltak og resultat som er opp-
nådde i 2023 og fyrste halvåret i 2024, og for plan-
lagde tiltak i 2025.

Regelverksarbeid

Det norske regelverket på forbrukarområdet blir i 
stor grad påverka av det som skjer i EU. Ikkje 
minst gjeld dette digitaliseringsområdet, forbru-
karrettane knytte til det grøne skiftet, forbruka-
rane sin rett til klagehandsaming og tilsynet med 
at regelverket blir etterlevd. Deltaking i arbeidet 
til EU med å lage til forbrukarpolitikk og -regel-
verk er derfor avgjerande for å sikre norske for-
brukarar eit godt vern og leggje til rette for at dei 
kan gjere gode miljøval. I 2025 vil BFD følgje 
handsaminga av fleire forslag om regelverk frå 
EU-kommisjonen og vurdere å gi innspel der det 
trengst for å ta vare på interessene til norske for-
brukarar. Departementet vil òg gjennomgå og 
utvikle andre regelverk som skal vareta interes-
sene til forbrukarane.

Forbrukarane i den digitale økonomien

Den raske teknologiutviklinga inneber både mog-
legheiter og utfordringar for forbrukarvernet. 

Datadrivne marknadsføringsmetodar og ny tekno-
logi kan gi svært verknadsfull marknadsføring, 
men utfordrar mekanismane i forbrukarvernet 
som skal rette opp i ubalanse mellom nærings-
drivande og forbrukarar. Styresmaktene må følgje 
utviklinga for å kunne handtere nye forbrukar-
problem som teknologien fører med seg, og setje i 
verk tiltak for å motverke risikoane for svekt for-
brukarvern. Fordi den digitale økonomien er glo-
bal, er godt internasjonalt samarbeid avgjerande 
for å oppnå dette.

Departementet har dette målet for arbeidet 
med forbrukartiltak i den digitale økonomien:

– Ei sterkare stilling for forbrukarane i møte med 
digitaliseringa

Aktivitetar og resultat knytte til målet blir omtalte 
under overskriftene «Forbrukarvernet til barn i 
digitale medium», «Moderniseringsdirektivet» og 
«Forslag til endringar i EU-regelverk om sam-
arbeid om handheving av forbrukarvernreglar» 
nedanfor. Delar av tilsynsverksemda til Forbru-
kartilsynet (omtalte under overskrifta «Tilsynet 
med forbrukarvernreglar» nedanfor) er òg viktige 
for målet.

Forbrukarvernet til barn i digitale medium

Når barn bruker digitale medium, trer dei auto-
matisk inn i ei forbrukarrolle. Den teknologiske 
utviklinga har gjort at barn blir eksponerte for 
marknadsføring på ein heilt annan måte enn for 
berre få år sidan. Dette har gjort det naudsynt å 
vurdere korleis forbrukarvernet til barn kan vare-
takast på ein betre måte.

Ansvaret for regelverket som vernar barn mot 
marknadsføring i digitale medium, er delt mellom 
fleire departement. I 2023 og inn i 2024 har derfor 
BFD har saman med Digitaliserings- og forval-
tingsdepartementet, Helse- og omsorgsdeparte-
mentet, Justis- og beredskapsdepartementet, 
Kultur- og likestillingsdepartementet, Kunnskaps-
departementet, og Nærings- og fiskerideparte-
mentet gått gjennom forbrukarvernet til barn i 
digitale medium.

På grunnlag av denne gjennomgangen vil BFD 
hausten 2024 sende på høyring forslag om regel-
verksendringar som skal styrkje forbrukarvernet 
til barn i digitale medium. Det vil mellom anna bli 
føreslått endringar som vil stramme inn reglane 
for marknadsføring i slike medium.

For å styrkje tilsynet med forbrukarvernet til 
barn i digitale medium er òg løyvinga til Forbru-
kartilsynet føreslått auka i 2025 (sjå omtale under 
«Klagehandsaming og tilsyn» nedanfor).

Fagutvalget for influencermarkedsføring 
(FIM) er ei bransjeordning som tek imot klager 
og uttaler seg om saker som reiser spørsmål 
etter retningslinjer som bransjen har fastsett for 
å motverke kroppspress i sosiale medium. FIM 
deltek òg i det offentlege ordskiftet. FIM har dei 
seinare åra fått tilskot frå BFD. BFD vil vurdere 
den framtidige rolla til FIM. Gjennomgangen av 
forbrukarvernet til barn har vist at sidan mange 
av dei digitale tenestene barn nyttar, blir tilbodne 
frå utlandet, er det naudsynt med eit nært sam-
arbeid med styresmaktene i andre land. Norske 
erfaringar og standpunkt kan medverke til at 
regelverket i andre land og i EØS blir nytta effek-
tivt for å verne barn betre og til å påverke utfor-
minga av nye regelverk. BFD har derfor spelt inn 
fleire utfordringar for forbrukarvernet til barn til 
EU-kommisjonen. Departementet vil følgje opp 
vidare regelverksarbeid på europeisk nivå for å 
sikre eit effektivt vern mot til dømes manipule-
rande design, skjult reklame og KI-generert 
marknadsføring.

For at regelverket som vernar barn som for-
brukarar skal bli etterlevd, er det avgjerande med 
eit velfungerande handhevingsapparat. Dette vil 
òg bidra til å utvikle vernet og setje premissar 
internasjonalt. Departementet vil derfor arbeide 
for at handhevingsapparatet skal bli meir koordi-
nert og kraftfullt.

Arbeidet med forbrukarvernet til barn i digi-
tale medium må sjåast i samanheng med den brei-
are innsatsen for trygg digital oppvekst, som blir 
omtalt i programkategori 11.10.

Moderniseringsdirektivet

Stortinget slutta seg 16. juni 2023 til ein lovpropo-
sisjon om å gjennomføre moderniseringsdirekti-
vet til EU i norsk rett, jf. Innst. 438 L (2022–2023). 
Lovendringane som følgde av dette, tok til å gjelde 
1. oktober 2023 og sikrar forbrukarane fleire og 
tydelegare rettar, særleg ved bruk av digitale 
marknadsplassar og kjøp av digitale tenester. For-
brukartilsynet kan òg sanksjonere brot på forbru-
karvernreglane med høgare lovbrotsgebyr. For 
nærare omtale, sjå Prop. 50 LS (2022–2023) 
Endringer i markedsføringsloven og angrerettloven 
mv. (gjennomføring av moderniseringsdirektivet) 
og samtykke til godkjenning av EØS-komiteens 
beslutning nr. 69/2021 om innlemmelse i EØS-
avtalen av direktiv (EU) 2019/2161.

Forslag til endringar i EU-regelverk om samarbeid om 
handheving av forbrukarvernreglar

EU-kommisjonen har varsla ei revidering av for-
ordning (EU) 2017/2394 om forbrukarvern-
samarbeid (CPC-forordninga). Forordninga regu-
lerer samarbeid mellom tilsynsstyresmakter i 
Europa som handhevar forbrukarvernreglar, og 
stiller krav til kva for undersøkings- og handhe-
vingsmynde desse skal ha. Eit forslag til 
endringar i forordninga er venta i løpet av hausten 
2024 eller våren 2025. Bakgrunnen for revideringa 
er eit identifisert behov for å ytterlegare effektivi-
sere samarbeidet mellom tilsynsstyresmaktene, 
slik at handhevinga av forbrukarvernreglane blir 
styrkt. BFD vil i 2025 følgje prosessen i EU og vur-
dere å gi innspel der det trengst for å vareta nor-
ske interesser.

EU-regelverk om tilbørleg aktsemd for berekraft for 
føretak

I mai 2024 vart direktivet om tilbørleg aktsemd for 
berekraft for føretak (aktsemdsdirektivet) formelt 
vedteke. Direktivet inneber mellom anna ei plikt 
for føretak til å utføre aktsemdsvurderingar knytte 
til menneskerettar, anstendige arbeidstilhøve og 
miljø og byggjer på dei same internasjonalt aner-
kjende prinsippa og retningslinjene som den nor-
ske openheitslova. Aktsemdsdirektivet gjeld for 
dei aller største verksemdene i Europa, dei med 
ein omsetnad på over 450 millionar euro og over 
1 000 tilsette. BFD vil følgje opp direktivet inn i 
2025 og sjå oppfølginga i samanheng med den 
planlagde evalueringa av openheitslova (sjå 
omtale under overskrifta «Etikkinformasjon gjen-
nom openheitslova» nedanfor).

EU-regelverk for styrkt forbrukarvern i det grøne skiftet

Direktivet om styrkt forbrukarvern i det grøne 
skiftet vart formelt vedteke i EU i februar 2024. 
Føremålet med direktivet er å gjere det enklare 
for forbrukarane å ta meir berekraftige kjøpsval. 
Direktivet endrar det gjeldande direktivet om uri-
meleg handelspraksis (direktiv 2005/29/EU) og 
direktivet om forbrukarrettar (direktiv 2011/83/
EU) og inneber mellom anna eit forbod mot å 
bruke miljømerke i marknadsføring utan at desse 
er sertifiserte eller etablerte av offentlege sty-
resmakter. Direktivet stiller òg opp strengare krav 
til dokumentasjon ved bruk av miljøpåstandar i 
marknadsføring. BFD vil følgje opp direktivet ved 
å i fyrste omgang sende eit forslag til endringar i 
marknadsføringslova, angrerettlova og avtalelova 

på høyring. Arbeidet med å følgje opp direktivet 
vil halde fram inn i 2025.

Forslag til EU-regelverk om miljøpåstandar og 
miljømerke

EU-kommisjonen la våren 2023 fram forslag til eit 
direktiv (Green Claims Directive) som mellom 
anna inneber strenge krav til underbygging og 
dokumentasjon av miljøpåstandar brukte i 
marknadsføring. Krava vil òg gjelde ved bruk av 
miljømerke. Det føreslåtte direktivet kan leggje til 
rette for gode miljøval for forbrukarane og sam-
stundes sikre ein meir rettferdig konkurranse 
mellom næringsdrivande som bruker miljøpåstan-
dar og -merke.

BFD har i 2024 følgt handsaminga av direktiv-
forslaget i EU og formidla innspel etter ei norsk 
høyring av det i 2023. Departementet vil inn i 2025 
halde fram med dette for å ta vare på norske 
interesser og arbeide for at eit nytt regelverk ikkje 
legg urimelege byrder på det nordiske miljø-
merket Svana.

Forslag til endringar i EU-regelverk om utanrettsleg 
klagehandsaming på forbrukarfeltet

Noreg er gjennom EU-regelverket om utanretts-
leg klagehandsaming forplikta til å ha eit nærast 
heildekkjande system for handsaming av forbru-
kartvister. I oktober 2023 la EU-kommisjonen 
fram eit forslag til endringar i reglane om utan-
rettsleg klagehandsaming på forbrukarfeltet 
(direktiv 2013/11/EU). Føremålet er å tilpasse 
reglane til digitale marknader, betre tilgangen til 
utanrettsleg klagehandsaming og forenkle pro-
sessane for både klagehandsamingsorgana og 
partane i tvistane. EU-kommisjonen føreslo sam-
stundes å avvikle den nettbaserte klageportalen 
for handsaming av grenseoverskridande tvistar 
mellom forbrukarar og næringsdrivande og 
erstatte denne med meir brukarvennlege digi-
tale verktøy. BFD har i 2024 sendt endrings-
forslaga på høyring i Noreg for å få eit betre 
grunnlag for å vurdere forslaga. Departementet 
vil inn i 2025 følgje handsaminga av forslaga i EU 
og vurdere å gi innspel der det trengst for å 
vareta norske interesser.

Reisegaranti

Pakkereisedirektivet til EU regulerer rettar og 
plikter mellom kjøparar og seljarar av pakkereiser 
og i tillegg krav til reisegaranti. EU-kommisjonen 
har evaluert pakkereisedirektivet og la i novem-

ber 2023 fram forslag om endringar. Endrings-
forslaga omhandlar mellom anna reisegaranti for 
vouchers («tilgodebevis») som dei reisande kan 
samtykkje til å få når ei pakkereise blir avlyst eller 
avbestilt, og avgrensing i retten for pakkereise-
arrangørar til å krevje forskotsbetaling for pakke-
reiser. Det er òg føreslått å utvide definisjonen av 
kva som utgjer ei pakkereise. Endringsforslaga frå 
Kommisjonen har vore på høyringar. Reisearran-
gørar både i og utanfor Noreg er kritiske til dei 
fleste av forslaga frå Kommisjonen, med unntak av 
å la vouchers («tilgodebevis») bli omfatta av krava 
til reisegaranti. Det er uvisst korleis endrings-
direktivet vil sjå ut etter handsaminga i EU-rådet 
og parlamentet.

Direktiv om vern av dei kollektive forbrukarinteressene

EU-direktivet om vern av dei kollektive forbruka-
rinteressene (vedteke i 2020) inneber mellom 
anna at interesseorganisasjonar som Forbrukarrå-
det skal kunne gå til ein domstol eller eit handhe-
vingsorgan for å få vedtak om stans i brot på for-
brukarvernreglar over landegrensene.

Regjeringa har ikkje teke stilling til korleis 
direktivet skal følgjast opp.

Revisjon av gjeldsordningslova

Våren 2024 la regjeringa fram ein proposisjon om 
endringar i gjeldsordningslova som mellom anna 
skal føre til at personar med store gjeldsproblem 
kan få hjelp raskare enn i dag. Dette skal ein mel-
lom anna oppnå ved å ta bort kravet om at den 
som skal søkje om ei gjeldsordning, fyrst må ha 
prøvd å løyse saka på eiga hand. Utan kravet om 
eigeforsøk kan personar med gjeldsproblem gå 
direkte til namsmannen og få hjelp med ein gong. 
For nærare informasjon om endringane, sjå Prop. 
67 L (2023–2024) Endringer i gjeldsordningsloven 
mv. (effektivisering og forenkling av gjeldsordnings-
prosessen).

Stortinget slutta seg til proposisjonen 11. juni 
2024, jf. Innst. 391 L (2023–2024). Endringane i 
gjeldsordningslova vil gjelde frå 1. januar 2025.

Gjeldsinformasjonslova og ordninga for gjelds-
informasjon

Ordninga for gjeldsinformasjon («gjeldsregis-
ter») skal gi bankar og andre utlånarar oversikt 
over forbruksgjelda til dei som søkjer om lån, og 
slik hindre at kundar tek opp meir gjeld enn dei 
samla sett kan betene. Ordninga er lovfesta gjen-
nom gjeldsinformasjonslova med forskrift.

Per i dag omfattar ordninga for gjeldsinforma-
sjon usikra gjeld (typisk forbrukslån og kreditt-
kortgjeld). BFD hadde i 2022 på høyring eit for-
slag om å utvide ordninga for gjeldsinformasjon 
med ulike typar pantesikra gjeld. Vurderinga til 
departementet etter dette er at personvernomsyn 
gjer at ordninga ikkje kan utvidast til å omfatte 
pantesikra gjeld utan at føremålet til gjelds-
informasjonslova blir endra. Lite tyder på at det er 
på grunn av at bustad- og bilgjeld ikkje er omfatta 
av informasjonsordninga, at kredittvurderingar 
sviktar og einskilde får gjeldsproblem. Ei utviding 
av ordninga må derfor grunngivast med noko 
anna enn å skulle motverke gjeldsproblem. BFD 
er i gang med å vurdere om føremålet med gjelds-
informasjonsslova skal endrast, slik at ordninga 
for gjeldsinformasjon kan omfatte fleire typar 
gjeld.

Betre tilhøve for forbrukarane på straummarknaden

På straummarknaden kan det vere vanskeleg for 
mange forbrukarar å orientere seg og velje rett 
straumavtale. Sjølv om vara frå tilbydarane er den 
same, varierer prisane og vilkåra mykje.

Etter ein høyringsrunde hausten 2023 la 
Energidepartementet i samarbeid med BFD våren 
2024 fram ein lovproposisjon om fleire tiltak som 
kan betre forbrukarane si stilling ved kjøp av 
straum (Prop. 83 L (2023–2024) Endringer i 
energiloven mv. (tiltak for et mer forbrukervennlig 
strømmarked)). Stortinget slutta seg til forslaga 
5. juni 2024, jf. Innst. 408 L (2023–2024).

Dei nye reglane, som tok til å gjelde 1. juli 
2024, inneber strengare krav til opplysingar i 
marknadsføring og betre forbrukarrettar. Mellom 
anna blir det innført ein «nedkjølingsperiode» på 
24 timar ved fjernsal og butikksal av straum-
avtalar. Forbrukartilsynet skal føre tilsyn med dei 
nye reglane, og tilsynet kan ved brot på dei mel-
lom anna ileggje lovbrotsgebyr. Det er òg auka 
moglegheit til å trekkje tilbake omsetnadskonse-
sjon for kraftleverandøren ved brot på relevant 
regelverk. Reguleringsmyndigheita for energi 
(RME) har fått mynde til å ta omsyn til brot på 
avtalelova, marknadsføringslova og angrerettlova 
når dei vurderer om selskap som sel straum, skal 
miste omsetnadskonsesjonen.

Ladestrategi – betre prisopplysingar for el-lading av 
motorkøyretøy

Den nasjonale ladestrategien frå regjeringa vart 
lagd fram i desember 2022. Som ein del av oppføl-
ginga av strategien vart det innført krav om kort-

betaling på alle nye ladestasjonar frå 1. juli 2023. 
Regjeringa arbeider no med krav til prisopp-
lysingar for lading, slik at forbrukarar enkelt kan 
samanlikne prisar mellom ladeoperatørar, og slik 
at informasjon om prisen på lading blir lett tilgjen-
geleg før ein startar å lade.

Unntak frå førpriskrav ved salsmarknadsføring av 
varer med kort haldbarheit

Etter § 9 a i prisopplysingsforskrifta som tok til å 
gjelde 1. oktober 2023, er næringsdrivande plikta 
til å informere om førprisen når ei vare blir 
marknadsført med nedsett pris. Førprisen er defi-
nert som den lågaste prisen vara har dei siste 30 
dagane før marknadsføringa startar. Plikta gjeld 
uavhengig av kor lang haldbarheit vara har.

Plikta til å informere om førprisen har vist seg 
å ha utilsikta og uheldige konsekvensar for 
marknadsføringa av varer med kort haldbarheit. 
BFD sende derfor i juni 2024 på høyring eit for-
slag om å endre prisopplysingsforskrifta slik at det 
blir innført eit unntak frå plikta ved marknads-
føring av slike varer. Føremålet med unntaket er å 
gjere det enklare for næringsdrivande å 
marknadsføre varer som får nedsett pris for å 
unngå matsvinn og anna svinn (til dømes ferske 
brødvarer som blir selde til lågare pris mot slutten 
av dagen). Unntaket gjennomfører ein unntaks-
heimel i prismerkingsdirektivet til EU. Andre til-
tak for å motverke matsvinn er omtalte under 
overskrifta «Informasjon og kunnskap» nedanfor.

Forbrukardeltaking i standardiseringsarbeid

Standardar for produkt og tenester blir utvikla i 
samarbeid mellom ulike aktørar i marknaden, 
både nasjonalt og internasjonalt, på europeisk 
nivå eller gjennom den internasjonale standardise-
ringsorganisasjonen (ISO). For at standardane 
skal bli gode og balanserte, er det viktig at repre-
sentantar for forbrukarinteresser deltek. Rappor-
tering frå Standard Norge viser at talet på slike 
representantar heldt seg stabilt frå 2022 til 2023.

Forbrukarpåverknad i standardiseringsarbeid 
er eit langsiktig arbeid som krev kontinuitet. Sam-
arbeidet mellom BFD, Forbrukarrådet og Stan-
dard Norge vart derfor ført vidare i 2023 og inn i 
2024. Målet for samarbeidet er mellom anna å ta 
del i utviklinga av standardar gjennom informa-
sjon og nettverksarbeid. Standard Norge og For-
brukarrådet har komme til at graden av forbru-
kardeltaking er låg ut frå talet på forbrukar-
relevante standardiseringskomitear. Dei to organi-
sasjonane har gått inn for å auke deltakinga gjen-

nom ei omorganisering av arbeidet. Fagrådet for 
standardisering vart derfor frå januar 2024 endra 
til eit fagråd for brukarinteresser der Forbruks-
forskingsinstituttet SIFO ved OsloMet, Lands-
organisasjonen i Norge (LO) og Framtiden i våre 
hender (FIVH) deltek, i tillegg til Forbrukarrådet 
og Standard Norge. BFD vil i 2025 halde fram 
med å støtte samarbeidet med Forbrukarrådet og 
Standard Norge om forbrukarinteresser i standar-
diseringsarbeid.

Klagehandsaming og tilsyn

Nedanfor blir fyrst arbeidet med klagesaker til 
Forbrukartilsynet, Forbrukarklageutvalet og For-
brukar Europa omtalte. Deretter blir det gjort 
greie for arbeidet til Forbrukartilsynet med å føre 
tilsyn med at forbrukarvernreglane blir følgde. Til 
slutt blir sakene til Marknadsrådet omtalt. Det blir 
gjort greie for utviklingstrekk og resultat i 2023 
og i fyrste halvdelen av 2024 og for planlagde til-
tak i 2025.

Handsaminga av forbrukarklager

Oftast handlar tvistar om kjøp og sal mellom for-
brukarar og næringsdrivande og mellom privat-
personar om beløp som er for små til at domstols-
handsaming er rekningssvarande. Det er derfor 
etablert eit system for utanrettsleg handsaming av 
slike tvistar, som Forbrukartilsynet og Forbrukar-
klageutvalet er sentrale delar av. I tillegg har For-
brukarrådet ei viktig oppgåve med å rettleie for-
brukarar som lurer på noko eller opplever pro-
blem i samband med kjøp. Forbrukarrådet repre-
senterer òg forbrukarsida i fleire bransjevise kla-
genemnder, mellom andre Elklagenemnda og 
Transportklagenemnda.

Å ha gode ordningar for klagehandsaming er 
vesentleg for både å vareta rettane til forbruka-
rane og ansvaret til dei næringsdrivande. Det er i 
tråd med interessene til alle at tvistar kan løysast 
raskt og rimeleg. Skal systemet for klagehandsa-
ming bli brukt, må det vere allment kjent, og 
handsamingstida må ikkje opplevast som for lang.

Departementet har dette målet for arbeidet 
med klagehandsaming:

– Eit godt system for klagehandsaming som er 
kjent for forbrukarane

Både talet på saker som er handsama, og hand-
samingstidene er viktige indikatorar for kor godt 

systemet for klagehandsaming fungerer. I tillegg 
kan talet på innkomne saker indikere kor kjent 
systemet er, og seie noko om utfordringane for-
brukarane opplever i samband med kjøp av varer 
og tenester.

Forbrukartilsynet meklar i saker om kjøp og 
sal mellom privatpersonar og mellom forbrukarar 
og næringsdrivande. Dette gir ein lågare terskel 
for å få tvistar løyste og medverkar til å avlaste 
rettssystemet.

I 2023 fekk Forbrukartilsynet inn 10 684 saker 
til mekling, ein auke på 54 prosent frå 2022. Dei 
fleste sakene handla om bilar og andre transport-
middel, følgt av saker om klede og fritidsartiklar, 
handverkartenester og varer til bustad. Totalt 
handsama tilsynet 8 084 saker, som er 9 prosent 
fleire enn i 2022.

Handsamingstida vart i 2023 redusert med 7 
prosent, frå i snitt 124 dagar i 2022 til 115 dagar. 
Samstundes meir enn dobla restansane seg, frå 
1 451 til 3 215 saker, hovudsakleg som følgje av 
auken i saksinngangen. Gjennom fyrste halvåret 
av 2024 heldt saksinngangen seg på eit høgt nivå 
og restansane og handsamingstida auka.

Klagesaker som gjeld varer, handverkartenes-
ter og angrerett som ikkje blir løyste gjennom 
mekling, kan takast videre til Forbrukarklageutva-
let. Utvalet fekk i 2023 inn 1 001 saker, ein auke på 
38 prosent frå 2022. I 1 441 saker vart det gjort 
vedtak, og 1 814 saker vart formelt avslutta, mot 
1269 og 1370 i 2022 (auke på høvesvis 14 og 32 
prosent). Handsamingstida, rekna frå sakene kom 
inn, til dei vart avslutta, gjekk ned frå i snitt 742 i 
2022 til 422 dagar. For sakene som kom inn og 
vart handsama i 2023, var handsamingstida i snitt 
på 79 dagar, rekna frå tidspunkta klagene og ved-
taka vart forkynte. Restansane vart reduserte med 
75 prosent, frå i snitt 986 saker i 2022 til 428 saker. 
Den positive utviklinga for sakene til Forbrukar-
klageutvalet har samanheng med at desse lenge 
har vore prioriterte. Generelt er sakene til Forbru-
karklageutvalet meir krevjande å handsame enn 
sakene til mekling.

Etter ein høyringsrunde i 2023 vart det med 
verknad frå 1. juli 2024 innført gebyr for å få saker 
handsama av Forbrukartilsynet (0,2 rettsgebyr – 
248 kroner) og Forbrukarklageutvalet (eit retts-
gebyr – 1 277 kroner). Gebyra skal medverke til å 
redusere saksinngangen, halde handsamingstida 
låg og sørgje for at ressursane som er tilgjenge-
lege, blir nytta på sakene som har mest å seie for 
forbrukarane (typisk saker med større økono-
misk verdi). Hausten 2024 og inn i 2025 blir det 
viktig å følgje med på kva effektar gebyra får for 
mengda og typane saker og med det hand-

samingstidene og restansane. Det kan ta noko tid 
før den fulle effekten av gebyra viser seg.

Eit forslag som var med i høyringsrunden om 
å innføre krav til ei nedre verdigrense, som inne-
ber at saker som gjeld mindre beløp, ikkje blir 
handsama, er ikkje gjennomført i vente på effek-
ten av handsamingsgebyra. Ordninga med gebyr 
vil bli evaluert når ho har verka i om lag eit år.

Klagehandsaminga til Forbrukar Europa

Forbrukar Europa er ei eining i Forbrukartilsynet 
og del av nettverket EU-kommisjonen har av for-
brukarkontor i europeiske land. Kontora i nett-
verket skal medverke til tillit i marknadene, mel-
lom anna ved å gjere det enklare for forbrukarane 
å klage på kjøp over landegrensene innanfor EØS-
området. EU-kommisjonen gir tilskot til drifta av 
Forbrukar Europa, som i 2023 disponerte 5,5 
årsverk.

Forbrukar Europa fekk i 2023 inn 2 385 saker, 
ein oppgang på 66 prosent frå 2022. Mange av 
sakene handla om flyreiser, hotellovernattingar og 
leigebilar. Vidare var mange saker knytte til nett-
kjøp, medrekna spørsmål om angrerett og pro-
blem med useriøse næringsdrivande. Medio 
januar 2024 var 2 134 av sakene frå 2023 avslutta. I 
40 prosent av sakene som Forbrukar Europa 
mekla i, vart det oppnådd ei minneleg løysing. 
Forbrukar Europa fekk elles inn 1 123 førespurna-
der på telefon om råd og rettleiing i 2023. Nettsida 
til Forbrukar Europa hadde nærare 110 000 besøk 
og over 90 000 unike besøkjande.

Tilsynet med forbrukarvernreglar

Ei viktig oppgåve for Forbrukartilsynet er å føre 
tilsyn med at reglane i mellom anna marknads-
føringslova blir følgde. Marknadsføringslova er ei 
generell lov som gjeld på tvers av marknader og 
produkt- og tenestetypar. Lova stiller krav om god 
marknadsføringsskikk og forbyr urimeleg han-
delspraksis eller urimelege avtalevilkår. Forbru-
kartilsynet skal gjennom informasjonstiltak, til-
synsaktivitetar, forhandlingar og vedtak få 
næringsdrivande til å følgje reglane i marknads-
føringslova og andre lover som skal verne forbru-
karane. Dette er avgjerande verkemiddel for å 
halde ved like eit sterkt forbrukarvern. Sam-
stundes utfordrar digitaliseringa den gjeldande til-
synsmetodikken, og det er behov for samarbeid 
med andre tilsynsstyresmakter og å ta i bruk digi-
tale tilsynsverktøy for å sikre effektive tilsyn med 
mellom anna marknadsføring overfor barn i digi-
tale medium.

Forbrukartilsynet er fagleg uavhengig i utfø-
ringa av tilsynsoppgåvene. Dei overordna priorite-
ringane gjer BFD i samråd med tilsynet.

Departementet har dette målet for tilsyns-
arbeidet:

– Eit effektivt tilsyn på prioriterte område

I 2023 tok Forbrukartilsynet opp 382 tilsynssaker 
med næringsdrivande, utarbeidde 199 oriente-
ringsbrev og rettleiingar og varsla eller gjorde 25 
vedtak med økonomiske sanksjonar. Tilsynet 
hadde aktivitetar og tilsyn på alle områda som var 
prioriterte i tildelingsbrevet frå departementet 
(sjå omtale under overskriftene nedanfor). I til-
legg hadde tilsynet aktivitetar på einskilde andre 
område som vart vurderte som særleg aktuelle 
eller viktige.

Klima- og miljøpåstandar i marknadsføring

Forbrukartilsynet følgde gjennom 2023 opp ulike 
internasjonale tilsynssaker om villeiande klima- 
og miljøpåstandar gjennom kommunikasjons-
tiltak. Tilsynet var òg initiativtakar til ei felles-
europeisk tilsynssak som resulterte i at nett-
handelselskapet Zalando forplikta seg til å endre 
marknadsføringa si til å samsvare med lova i 
Noreg og Europa. I tillegg sikra Forbrukartilsynet 
gjennom omfattande rettleiing at ein annan stor 
nordisk aktør på marknaden for klede innretta 
marknadsføringa si etter lova i Noreg og resten av 
Norden. I 2024 har tilsynet mellom anna leidd ein 
felleseuropeisk aksjon mot grønvasking i fly-
bransjen, saman med Europakommisjonen og 
styresmaktene i tre andre europeiske land. Kom-
petansen til Forbrukartilsynet er etterspurd i mel-
lom anna OECD og andre forum der klima- og 
miljøpåstandar i marknadsføring blir diskuterte. 
Forbrukartilsynet prioriterer høgt å medverke til 
regelverksutviklinga på området.

Marknadsføring og avtalevilkår i digitale kanalar

Forbrukartilsynet greidde i 2023 ut fleire tema for 
å kunne handtere forbrukarutfordringar som føl-
gjer av digitalisering, som manipulerande design, 
forbrukartutfordringar i spel og kunstig intelli-
gens. På digitalområdet er internasjonalt samar-
beid særleg viktig. Forbrukartilsynet prioriterte å 
spele inn vurderingane sine i internasjonalt sam-
arbeid. Tilsynet medverka òg i fleire felleseuro-
peiske saker, mellom anna ei sak som førte til at 

spelselskapet Nintendo forplikta seg til å reparere 
handkontrollar med ein kjend feil etter at reklama-
sjonstida var gått ut. Forbrukarvernet i digitale 
marknader heng tett saman med andre sektor-
regelverk som dei om personvern, konkurranse 
og med plattformregulering. Forbrukartilsynet 
har derfor òg medverka i arbeidet med å vurdere 
EU-forordninga om digitale tenester (DSA).

Marknadsføring overfor barn og unge

Etter ein felles tilsynsaksjon med Direktoratet for 
medisinske produkt og Helsetilsynet («Aksjon 
injeksjon») sende Forbrukartilsynet i 2023 brev til 
ei rekkje klinikkar som marknadsfører kosme-
tiske inngrep i sosiale medium. Tilsynet peikte 
der på brot på regelverk som mellom anna skal 
verne barn mot marknadsføring som kan med-
verke til kroppspress. Aksjonen fekk stor merk-
semd, og i etterkant arrangerte dei som gjennom-
førte han, eit webinar med 200 deltakarar om 
temaet. Etter at Forbrukartilsynet rettleidde 
nokre av klinikkane ytterlegare, oppnådde ein at 
alle dei undersøkte klinikkane innretta seg etter 
regelverket. Temaet for aksjonen vart følgt opp 
vidare med eit nytt webinar for bransjen somma-
ren 2024 for å informere om reglane som gjeld for 
marknadsføring av kosmetiske inngrep generelt 
og i sosiale medium spesielt.

På grunnlag av lang erfaring med å føre tilsyn 
med påverkarmarknadsføring i sosiale medium 
medverka i 2023 òg Forbrukartilsynet til å førebu 
og gjennomføre ein større felleseuropeisk tilsyns-
aksjon om påverkarreklame, for å mellom anna å 
kontrollere at marknadsføring er tydeleg merkt. 
Aksjonen er følgd opp i planlegginga av vidare til-
synsarbeid og i evalueringa av forbrukarvern-
regelverket som EU-kommisjonen har gjennom-
ført i 2024.

For å leggje til rette for ei tryggare og meir 
inkluderande russetid er Forbrukartilsynet i 2024 
i gang med å sjå nærare på avtalevilkår og 
marknadsføring som unge blir utsette for i russe-
tida. Tilsynet deltek òg i samarbeidsgruppa for 
prosjektet «Endra avgangsmarkering 2026», som 
skal utvikle ein nasjonal strategi og handlingsplan 
for ei ny og meir inkluderande russefeiring13.

På bakgrunn av behov for å styrkje tilsynet med 
forbrukarvernet til barn i digitale medium er løy-
vinga til Forbrukartilsynet føreslått auka i 2025.

Marknadsføring og avtalevilkår på marknaden 
for straum

Alle dei 19 største tilbydarane av straum i Noreg 
vart i 2023 kontrollerte av Forbrukartilsynet. Dei 
kontrollerte hadde om lag 85 prosent av 
forbrukarkundane på marknaden for straum. Kon-
trollen avdekte behov for å følgje opp alle 19 med 
rettleiing og vedtak. Etter omfattande sakshand-
saming innretta alle seg etter regelverket. Sam-
stundes kunne tilsynet slå fast at tilbydarane av 
straum som ikkje vart kontrollerte, i liten grad 
endra praksis.

Marknadsføring av finansielle tenester

Etter at den nye finansavtalelova tok til å gjelde 
1. januar 2023, har Forbrukartilsynet prioritert å 
føre tilsyn med denne. Arbeidet har inkludert å 
fullføre ein gjennomgang av standardkontraktane 
som finansnæringa nyttar, for å sikre at desse er i 
tråd med lova. Eit omfattande utgreiingsarbeid 
om fakturagebyr resulterte i varsel om vedtak mot 
fleire selskap med svært mange forbrukarar som 
kundar. Desse sakene vart avslutta då selskapa 
innretta seg og fjerna ulovleg høge gebyr.

Openheitslova

Det har vore stor etterspurnad etter rettleiing 
om openheitslova. Forbrukartilsynet har arran-
gert og delteke på fleire kurs, arrangement og 
møte. Nettsidene om openheitslova er blant dei 
mest besøkte på nettstaden til Forbrukartilsynet. 
Tilsynet har prioritert å greie ut tolkingsspørs-
mål og publisere informasjon om aktuelle tilhøve 
og problemstillingar. Einskildsaker har med-
verka til å klargjere mellom anna kva som er 
«dekkjande informasjon» etter lova. Det er òg 
gjennomført ein større tilsynsaksjon der 500 
verksemder vart kontrollerte, og der over 100 
verksemder vart følgde opp vidare. Tilsynsaksjo-
nen har elles gitt informasjon om praktiseringa 
av lova som er nyttig for det vidare arbeidet på 
feltet.

Andre område

Det er viktig at Forbrukartilsynet kan følgje opp 
område og tema som blir aktuelle eller viktige i 
løpet av året, og som ikkje er prioriterte i til-
delingsbrevet frå departementet. I tillegg til 
områda som var prioriterte, gjennomførte Forbru-
kartilsynet i 2023 mellom anna tiltak for å mot-
verke ulovleg praksis ved netthandel og gjere kjøp 

13 Forutan Forbrukartilsynet er mellom andre ungdom, For-
brukarrådet, Helsedirektoratet, Politidirektoratet, Trygg 
Trafikk og Utdanningsforbundet representerte i sam-
arbeidsgruppa.

og sal av bustader tryggare for forbrukarane. Til 
dømes vart rettleiinga tilsynet har for marknads-
føring av bustader, revidert to gonger, den eine 
gongen på grunn av at tilsynet såg at bransje-
aktørar tolka rettleiinga ulikt.

Prioriteringar for tilsyn i 2025

BFD legg vekt på faglege innspel frå Forbrukar-
tilsynet ved fastsetjinga av prioriteringar og lagar 
til tildelingsbrevet i dialog med tilsynet. Fleire av 
dei prioriterte områda frå tidlegare år vil framleis 
vere aktuelle i 2025, som marknadsføring overfor 
barn og unge, medrekna kommersielt press over-
for russ, digitalområdet og klima- og miljøpåstan-
dar i marknadsføring. Det vil òg framleis bli lagt 
opp til at Forbrukartilsynet skal kunne følgje opp 
nye område og tema som blir aktuelle eller viktige 
i løpet av året.

Sakene til Marknadsrådet

Marknadsrådet er klageinstans for vedtaka til For-
brukartilsynet. I 2023 avgjorde Marknadsrådet 21 
saker. Ti av sakene gjaldt nedprioriteringar. Fire av 
sakene gjaldt klager på gebyr for brot på marknads-
føringslova. I alle desse vart gebyra haldne ved lag, 
men storleiken redusert. I fem saker gjorde 
Marknadsrådet vedtak om at sakskostnader skulle 
dekkjast (nokre av sakene gjaldt krav som følgde av 
vedtak gjort i 2022). To saker gjaldt klage på vedtak 
om tvangsmulkt for brot på dokumentasjonsplikt 
(begge var retta mot same klagaren).

Informasjon og kunnskap

På mange marknader er det vanskeleg for forbru-
karane å samanlikne produkt og prisar. Det kan 
òg vere vanskeleg å få oversikt over konse-
kvensane av produksjonen og bruken av produkt. 
Mange forbrukarar kan heller ikkje nok om rett-
ane og pliktene sine eller om korleis dei kan gå 
fram dersom dei opplever problem med varer og 
tenester dei har kjøpt.

Nedanfor blir det gjort greie for informasjons- 
og kunnskapstiltak som skal hjelpe forbrukarane 
med å ta meir informerte val og kjenne rettane og 
pliktene sine. Oppdrag Forbruksforskingsinstitut-
tet SIFO ved OsloMet har med å styrkje kunn-
skapsgrunnlaget om situasjonen for forbrukarane 
og vidareutvikle referansebudsjettet for hushalds-
utgifter, blir òg omtalte. Det blir gjort greie for 
utviklingstrekk og resultat i 2023 og fyrste halv-
delen av 2024 og for planlagde tiltak i 2025.

Forbruk og miljø

Regjeringa vil leggje til rette for at forbrukarane 
enklare kan ta val som er berekraftige, anten det 
gjeld klima og miljø eller andre tihøve, som 
grunnleggjande menneskerettar og arbeids-
tilhøve.

Informasjon om konsekvensane av produksjo-
nen og bruken av ulike varer og tenester kan både 
mangle, vere overveldande og motstridande. Val-
situasjonen til forbrukarane blir ikkje enklare av 
at mange marknader er prega av «grønvasking», 
det vil seie at produkt blir marknadsførte som 
berekraftige utan å vere det, eller utan at det kan 
dokumenterast. I verste fall kan forbrukarane bli 
lurte til å kjøpe noko anna enn dei ønskjer. Verk-
semder som tilbyr berekraftige produkt, kan òg 
bli skadelidande fordi dei taper i konkurransen 
med verksemder som marknadsfører produkt på 
måtar som gir inntrykk av at desse er meir bere-
kraftige enn dei faktisk er.

Departementet har fastsett dette målet:

– Betre føresetnader for eit berekraftig forbruk

Tiltak og resultat knytte til målet blir omtalte 
under overskriftene «Svana og EU Ecolabel», 
«Matsvinn», «Kontaktpunkt for forbrukarmakt i 
det grøne skiftet» og «Etikkinformasjon gjennom 
openheitslova» nedanfor. Nokre av tiltaka omtalte 
under overskrifta «Opplæring i forbrukaremne» 
lenger ned er òg relevante for målet. Det same er 
EU-regelverk om informasjon, merke og mark-
nadsføring omtalte under «Reglar og ramme-
vilkår» lenger oppe.

Miljømerka Svana og EU-miljømerket

Dei offisielle miljømerka, den nordiske Svana og 
EU-miljømerket (EU Ecolabel), formidlar standar-
disert og kvalitetssikra informasjon om varer og 
tenester som er blant dei minst miljøskadelege på 
marknaden. Begge merka er verkemiddel som 
gjer det enkelt for forbrukarane å ta meir miljø-
medvitne og berekraftige val. Merka blir forvalta 
av Stiftinga Miljømerking i Noreg (Miljømerking). 
Miljømerking arbeider for å auke talet på produkt 
med miljømerke i Noreg og informerer om at 
desse er blant dei minst miljøskadelege på 
marknaden.

Talet på svanemerkte produkt på den norske 
marknaden auka med 10 prosent frå 2022 til 2023 

(frå 31 316 til 34 492 produkt). Størst auke var det 
for møblar og innreiing.

Miljømerking undersøkjer årleg kjennskapen 
til Svana og EU Ecolabel. I 2023 svarte 97 prosent 
av respondentane at dei hadde kjennskap til Svana 
(mot 93 prosent i 2022). 18 prosent svarte at dei 
hadde kjennskap til EU Ecolabel (mot 24 prosent i 
2022). Den breie kjennskapen til miljømerka tyder 
på at mange veit at desse gir god rettleiing om kva 
forbruksval som er mindre miljøbelastande og 
meir berekraftige.

Miljømerking vil i 2025 halde fram med arbei-
det med å auke talet på miljømerkte produkt på 
den norske marknaden. Dei vil òg spreie informa-
sjon til både forbrukarar og profesjonelle inn-
kjøparar om at miljømerkte produkt er enkle og 
trygge miljøval. Dei strenge krava for å miljø-
merkje varer og tenester tek omsyn til miljø-
påverknaden gjennom heile livssyklusen. I tråd 
med dette skal Miljømerking synleggjere Svana 
som verktøy for ein meir sirkulær og berekraftig 
økonomi. Regjeringa vil støtte opp om arbeidet til 
Miljømerking med løyvingar over budsjetta til 
BFD og Klima- og miljødepartementet.

Matsvinn

Sidan 2017 har BFD delteke i ein bransjeavtale 
om matsvinn saman med Klima- og miljø-
departementet (KLD), Landbruks- og matdep-
artementet (LMD), Helse- og omsorgsdeparte-
mentet (HOD), Nærings- og fiskerideparte-
mentet (NFD) og tolv bransjeorganisasjonar. 
Målet er at svinnet i heile verdikjeda for mat 
innan 2030 skal halverast samanlikna med 2015. 
Dette i tråd med FNs berekraftsmål 12.3 om 
matsvinn. Det er fastsett to delmål om at mat-
svinnet i 2020 og 2025 skal reduserast med 
høvesvis 15 og 30 prosent. Ifølgje rapporteringa 
for det fyrste delmålet som kom i 2021, var mat-
svinnet sidan 2015 redusert med 10 prosent. På 
forbrukarleddet var svinnet redusert med 6 pro-
sent. KLD og LMD sette i 2023 ned eit ekspert-
utval til å vurdere korleis Noreg kan nå reduk-
sjonsmåla i åra som kjem. Rapporten frå utvalet 
vart levert i januar 2024. Denne tilrår mellom 
anna fleire informasjonstiltak retta mot forbruk-
arane. KLD og LMD har i 2024 arbeidd med kor-
leis forslaga i rapporten kan følgjast opp.

Sidan over halvparten av matsvinnet kjem frå 
private hushald, er det viktig for BFD å støtte opp 
om tiltak som kan redusere svinnet. BFD har der-
for over mange år gitt tilskot til organisasjonen 
Matvett AS, som arbeider for å redusere mat-
svinn. BFD vil i 2025 halde fram med å støtte tiltak 

som kan leggje til rette for at forbrukarane blir 
meir medvitne om å redusere matsvinnet.

Kontaktpunkt for forbrukarmakt i det grøne skiftet

Kontaktpunkt for forbrukarmakt i det grøne skif-
tet er eit tiltak i den nasjonale strategien frå 2021 
for ein grøn, sirkulær økonomi. Forbrukarrådet 
etablerte hausten 2022 den fyrste versjonen av 
kontaktpunktet som ei teneste med produkttestar 
med vekt på berekraft. I 2023 vart 15 produkt-
testar publiserte. Dei mest populære var testar av 
tannkrem, solkrem, andletskrem, maskinoppvask-
middel og stavmiksarar. Gjennom 2023 vart det 
arbeidd vidare for å utvikle kontaktpunktet med 
sikte på å gi forbrukarane ein enkel veg til truver-
dig miljøinformasjon og tips til berekraftige for-
bruksval. I august 2024 lanserte Forbrukarrådet 
ein eigen nettstad som samlar slik informasjon; 
«Forbrukerrådets miljøveileder». Målet er at for-
brukarane kan utøve marknadsmakt ved å gjere 
forbruksval som belastar miljøet mindre. I 2025 
blir det viktig å gjere nettstaden godt kjend blant 
forbrukarane. Arbeid med vedlikehald og vidare 
utvikling vil òg vere viktig.

Andre delar av verksemda til Forbrukarrådet 
blir omtalte under overskrifta «Informasjons-
verksemda til Forbrukarrådet» nedanfor.

Etikkinformasjon gjennom openheitslova

Openheitslova frå 2022 skal fremje respekt for 
grunnleggjande menneskerettar og anstendige 
arbeidstilhøve i verksemder og sikre allmenta til-
gang til informasjon om kva verksemdene gjer 
med dette.

I førearbeida til lova vart det varsla at lova 
skulle evaluerast etter at ho hadde verka i ein peri-
ode. BFD har i 2024 starta dette arbeidet. Fyrste 
steget i evalueringa er å skaffe eit betre kunn-
skapsgrunnlag om korleis lova hittil har verka, 
både for forbrukarar, sivilsamfunnet, journalistar 
og verksemder. Forbruksforskingsinstituttet 
SIFO ved OsloMet har i 2024 fått i oppdrag av 
BFD å undersøkje korleis forbrukarar, sivil-
samfunnet og journalistar har nytta openheitslova 
til å få meir informasjon om korleis verksemder 
varetek grunnleggjande menneskerettar og 
anstendige arbeidstilhøve. I tillegg har revisjons- 
og rådgivingsselskapet KPMG fått i oppdrag av 
BFD å undersøkje om openheitslova har med-
verka til å styrkje arbeidet med menneskerettar 
og arbeidstilhøve i verksemdene. Begge oppdraga 
skal resultere i rapportar som skal leverast til 
BFD i desember 2024.

BFD vil nytte rapportane frå begge under-
søkingane som underlag for ein evalueringsrap-
port som etter planen skal leggjast fram innan 
sommaren 2025. Samstundes vil BFD sjå nærare 
på korleis EU sitt aktsemdsdirektiv kan gjennom-
førast i norsk rett ved endringar i mellom anna 
openheitslova. Dette direktivet er nærare omtalt 
under «Regelverksarbeid» lenger oppe.

Informasjonsverksemda til Forbrukarrådet

Det følgjer av rolla Forbrukarrådet har som inte-
resseorganisasjon, at rådet skal gi forbrukarane 
rettleiing og råd som dei kan nytte både før og 
etter at eit kjøp er gjort.

Gjennom 2023 registrerte Forbrukerrådet 
49 709 førespurnader via telefon og e-post/inter-
nett. Dette er noko færre enn i 2022 (men fleire 
enn i 2021). Nedgangen ser Forbrukarrådet sær-
leg i samanheng med lågare straumprisar og 
færre avvik i lufttrafikken. Som i tidlegare år var 
det flest førespurnader om bruktbilar. Størst vekst 
var det for kategorien «klede, sko og vesker», som 
auka med nærare 40 prosent.

Nettsida forbrukarradet.no hadde i snitt 60 600 
brukarar i 2023. Det er nesten 15 prosent fleire 
enn i 2022. Via nettsida har brukarane tilgang til ei 
rekkje sjølvhjelpsverktøy og -tenester. Auken kan 
indikere at brukarane vurderte informasjonen på 
nettsida som meir relevant enn før. I 2023 var det 
størst interesse for produkttestane Forbrukar-
rådet la ut.

Forbrukarrådet driftar òg dei to marknads-
portalane finansportalen (finansportalen.no) og 
straumprisportalen (strømpris.no). Medan finans-
portalen gir informasjon om prisane på og vilkåra 
for banktenester, forsikringsprodukt, pensjons-
produkt og fond, gir straumprisportalen informa-
sjon om prisane og vilkåra for straumavtalar. 
Målet er at portalane alltid skal vere oppdaterte 
og hjelpe brukarane med å ta informerte val og 
utøve forbrukarmakt.

Finansportalen hadde kvar veke i snitt 41 622 
unike brukarar i 2023, rundt 38 prosent fleire enn 
i 2022. Auken ser Forbrukerrådet særleg i saman-
heng med høgare prisar og at renta har blitt heva 
både fleire gonger og ofte.

Straumprisportalen hadde i snitt 19 500 unike 
brukarar, nesten 15 prosent færre enn i 2022. 
Nedgangen ser Forbrukarrådet i samanheng med 
lågare straumprisar og mindre interesse for å byte 
straumleverandør.

Gjennom 2023 og inn i 2024 har Forbrukar-
rådet arbeidd vidare med å forbetre både nettsida 
og marknadsportalane. Nettsida har mellom anna 

fått nytt design og blitt utvida med ei teneste som 
gjer det enklare for togpassasjerar å få informa-
sjon om kva dei har krav på når tog er forseinka 
eller innstilte (togkalkulatoren). Tenesta byggjer 
på same logikk og teknologi som flykalkulatoren, 
som Forbrukarrådet har hatt i fleire år. Det er òg 
gjennomført fleire tiltak for å forbetre kvaliteten 
på og innhaldet i marknadsportalane. Mellom 
anna er det på straumprisportalen lansert ei 
teneste for samanlikning av plussavtalar, det vil 
seie avtalar for dei som i periodar produserer meir 
straum enn dei bruker (frå til dømes solceller), og 
som ønskjer å selje denne straumen til straumsals-
selskapet.

Grunna framveksten av nye prismodellar i 
marknaden for fondstenester arbeider BFD med 
krav til rapportering av prisar knytte til fonds- og 
pensjonstenester til finansportalen.

Arbeidet med å vidareutvikle nettsida forbru-
kerradet.no og marknadsportalane vil halde fram i 
2025.

Delar av informasjonsverksemda til Forbru-
karrådet blir òg omtalte under overskrifta «Kon-
taktpunkt for forbrukarmakt i det grøne skiftet» 
ovanfor.

Forskings- og utgreiingsarbeid

Forbrukarpolitikken bør byggje på fakta og gode 
kunnskapar om situasjonen til forbrukarane.

Forbruksforskingsinstituttet SIFO ved Oslo-
Met er ein sentral kunnskapsleverandør på for-
brukarområdet. Gjennom 2023 og 2024 har SIFO 
utført fleire oppdrag for BFD for å styrkje kunn-
skapsgrunnlaget om ulike aktuelle forbrukar-
politiske område. Det gjeld tema som forbruka-
rane sin økonomi, den digitale kvardagen til for-
brukarane og berekraftig forbruk.

Referansebudsjettet til SIFO for hushalds-
utgifter er eit viktig bidrag og er oppdatert både i 
2023 og 2024. Budsjettet gir eit mål på økono-
miske levekår basert på forbruk. Det blir brukt av 
både offentleg og privat sektor til økonomisk råd-
giving og for å rekne ut alminnelege levekost-
nader. Referansebudsjettet er òg grunnlaget for å 
fastsetje barnebidrag og kostnader knytte til å 
halde ved lag eit definert forbruks- og leve-
kårsnivå for ulike hushaldsamansetjingar. I 2024 
vart finansieringa av referansebudsjettet styrkt for 
at det framover kan haldast ved lag og vidare-
utviklast tilfredsstillande.

På det digitale området leverte SIFO i 2023 ein 
kunnskapsgjennomgang om kommersiell påverk-
nad overfor barn og unge14. Gjennomgangen 
viser at den kommersielle påverkinga i kvardagen 

til barn og unge har blitt meir personleg, kom-
pleks, skjult og alltid er til stades. Dette utfordrar 
det digitale forbrukarvernet til barna på mange 
ulike måtar. SIFO har òg levert to delrapportar i 
prosjektet «Pay to play», som handlar om barn sitt 
forbruk i videospel og korleis dette påverkar sosi-
ale relasjonar15. Den fyrste rapporten identifiserte 
13 ulike former for manipulerande design («dark 
patterns»). Den andre utforska korleis barn møter 
dei ulike typane manipulerande design, og korleis 
dei opplever spel som ein viktig del av identitets- 
og sosialiseringsprosessane sine.

I 2025 vil BFD føre vidare samarbeidet med 
SIFO om forvaltingsrelaterte forskingsoppgåver 
på forbrukarområdet. Målet er framleis å kaste 
ljos over sentrale problemstillingar i prioriterte 
saker og medverke til god kunnskap om aktuelle 
forbrukartema.

Forbrukartilsynet er òg gitt ansvar for å vareta 
kunnskapsgrunnlaget på forbrukarområdet. For 
betre å vareta dette ansvaret oppretta tilsynet i 
2023 ei analyseeining som mellom anna skal 
hjelpe til med å samle inn og analysere data. Tilsy-
net er òg i gang med å utvikle digitale verktøy for 
å kunne samle inn og analysere data meir effek-
tivt.

Opplæring i forbrukaremne

Regjeringa vil at skuleelevar skal få god opplæring 
i viktige forbrukaremne og bli i stand til å opptre 
som kompetente og medvitne forbrukarar. For-
brukaremna er tverrfaglege og skal gi elevane 
kunnskapar om berekraftig forbruk, forbrukar-
rettar, personleg økonomi og mediebruk. Dei skal 
òg gi elevane digital kompetanse. Opplæringa i 
forbrukaremne skal medverke til innsikt i både 
utfordringar, dilemma og konsekvensane av ulike 
handlingar.

Samarbeidet med Høgskolen i Innlandet

BFD har i mange år samarbeidd med Høgskolen i 
Innlandet, Senter for samarbeidslæring (CCL) om 
opplæring i forbrukaremne. I 2023 utvikla høgsku-
len mellom anna nye videoar for undervising, 
arrangerte lokale temamøte og utvikla nye verk-

tøykassar med læringsmateriell. I tillegg omsette, 
trykte opp og distribuerte høgskulen eksiste-
rande materiell.

Dei siste åra har høgskulen satsa på Facebook-
kampanjar retta mot lærarar og lærarstudentar for 
å marknadsføre serien sin med verktøykassar med 
læremateriell og videoar. Dette har ført til ein auke 
av besøkjande både til nettsida til høgskulen og 
Facebook-sida deira. Det trykte undervisings-
materiellet høgskulen har laga, er framleis 
etterspurt. Høgskulen samarbeidde i 2023 med 
mange ulike aktørar og på fleire ulike arenaer. Ein 
av desse arenaene er nettverket «Skolemeny», som 
arbeider med opplæring i personleg økonomi.

BFD har vidareført samarbeidet med høg-
skulen i 2024 og vil halde fram med det i 2025.

Samarbeidet med Ungt Entreprenørskap

BFD førte i 2023 vidare samarbeidet med Ungt 
Entreprenørskap om undervisingsprosjektet 
«Grønt og Genialt!», som mellom anna skal fremje 
forståing for berekraftig forbruk og medverke til 
større engasjement om løysingar som kan føre til 
meir berekraftige forbruksmønster.

Berekraftig utvikling har blitt eit stadig vikti-
gare tema i skulen, og prosjektet har dermed fått 
auka relevans. Over tid har samarbeidet mellom 
BFD og Ungt Entreprenørskap medverka til erfa-
ring og kompetanse som gir ringverknader utover 
sjølve prosjektet. «Grønt og Genialt!» har òg spelt 
ei avgjerande rolle for korleis Ungt Entreprenør-
skap arbeider med berekraft, og medverka til at 
berekraft er med som tema i andre prosjekt i regi 
av Ungt Entreprenørskap. Totalt gjennomførte 
4 100 elevar «Grønt og Genialt!» i 2023. Målet var 
2 400 elevar.

BFD har vidareført samarbeidet med Ungt 
Entreprenørskap i 2024 og vil halde fram med det 
i 2025.

Verktøy for opplæring om reklame

Reklameskolen er eit verktøy for opplæring om 
reklame som er utvikla av Forbrukartilsynet på 
oppdrag frå BFD. Det er ope tilgjengeleg på inter-
nett og skal medverke til at barn og unge kan 
identifisere og forstå marknadsføring i kanalar 
som er relevante for dei. Verktøyet er i 2024 blitt 
kåra til vinnar i ein internasjonal konkurranse om 
forbrukaropplæring. Det er i dag tilpassa bruk i 
barne- og ungdomsskulen, men skal i løpet av 
2024 lanserast i ein eigen versjon for elevar i den 
vidaregåande skulen.

14 Barns digitale forbrukervern. En kunnskapsgjennomgang om 
digital sårbarhet og negative konsekvenser ved kommersiell 
påvirkning. SIFO-rapport 10-2023.

15 Kartlegging av manipulerende spilldesign. Delrapport 1 fra 
prosjektet Pay to play». SIFO-rapport nr. 12-2023. Barns for-
bruk i videospill og hvordan det påvirker sosiale relasjoner. 
Delrapport 2 fra prosjektet «Pay to play». SIFO-rapport 13-
2023

Nærare om budsjettforslaget

Utgifter under programkategori 11.30 fordelte på kapittel

860 Forbrukarrådet 118 803 124 539 128 976 3,6
862 Stiftinga Miljømerking i Noreg 15 916 16 580 17 210 3,8
865 Forbrukarpolitiske tiltak 15 557 21 057 21 858 3,8
868 Forbrukartilsynet 135 120 134 849 141 212 4,7

Sum kategori 11.30 285 396 297 025 309 256 4,1

Inntekter under programkategori 11.30 fordelte på kapittel

3868 Forbrukartilsynet 3 733 2 745 5 849 113,1
Sum kategori 11.30 3 733 2 745 5 849 113,1

Utgifter under programkategori 11.30 fordelte på postgrupper

01–29 Statens eigne driftsutgifter 137 550 137 978 144 460 4,7
50–89 Overføringar til andre 147 846 159 047 164 796 3,6

Sum kategori 11.30 285 396 297 025 309 256 4,1

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025
Endring 

i pst.

(i 1 000 kr)
Post- 
gr. Nemning

Rekneskap 
2023

Saldert 
budsjett 2024

Forslag 
2025

Endring 
i pst.

Kap. 860 Forbrukarrådet

50 Basisløyving 87 855 92 340 95 553
51 Marknadsportalar 30 948 32 199 33 423

Sum kap. 860 118 803 124 539 128 976

Ansvarsområdet til verksemda

Forbrukarrådet er oppretta for å ta hand om inter-
essene til forbrukarane. Som uavhengig interesse-
organ skal Forbrukarrådet informere forbruka-
rane og påverke styresmakter, organisasjonar og 
næringsdrivande til å opptre forbrukarvennleg. I 
tillegg skal Forbrukarrådet hjelpe forbrukarar 
som har fått problem i samband med kjøp, og som 
til dømes treng hjelp til å fremje ei klage.

Forbrukarrådet er organisert som eit forval-
tingsorgan med særskilde fullmakter til brutto-
føring av inntekter og utgifter utanfor stats-
budsjettet og med eigne vedtekter og eit styre.

Post 50 Basisløyving
Posten dekkjer lønnsutgifter, godtgjersle til styre-
medlemmene, utgifter til kontordrift, husleige og 
interessepolitiske aktivitetar i Forbrukarrådet. 
Posten dekkjer òg utgifter som Forbrukarrådet 
har til Kontaktpunkt for forbrukarmakt i det 
grøne skiftet. Vidare dekkjer posten utgifter til 

utgreiing av aktuelle problemstillingar som er vik-
tige for forbrukarane, kampanjar, informasjons-
tiltak, profilering av eigne tenester og kostnader 
ved å leggje fram prinsipielle spørsmål om gjel-
dande forbrukarrett for domstolane. Over posten 
gir Forbrukarrådet òg tilskot til drift av sekretaria-
tet for brukarinteresser i standardisering (tidle-
gare forbrukarsekretariatet) i Standard Norge.

Som følgje av at betaling for tenester frå Direk-
toratet for forvalting og økonomistyring (DFØ) 
frå og med 2025 skal skje ved rammeoverføring til 
DFØ sitt kap. 1601, post 01, er løyvinga på posten 
føreslått redusert med 0,3 mill. kroner.

Departementet føreslår ei løyving på 95,6 mill. 
kroner i 2025.

Post 51 Marknadsportalar
Posten dekkjer kostnadene til drift og utvikling av 
finansportalen (finansportalen.no) og straum-
prisportalen (strømpris.no).

Departementet føreslår ei løyving på 33,4 mill. 
kroner i 2025.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

Kap. 862 Stiftinga Miljømerking i Noreg

70 Driftstilskot 15 916 16 580 17 210
Sum kap. 862 15 916 16 580 17 210

Ansvarsområdet til verksemda

Føremålet med miljømerking er å stimulere til 
meir miljøtilpassa produktutvikling og mindre 
miljøbelastande forbruk. Arbeidet går ut på å 
utvikle kriterium for miljømerking av varer og 
tenester, godkjenne produkt for lisensiering og 
rettleie forbrukarar og innkjøparar.

Stiftinga Miljømerking i Noreg (Miljø-
merking) er oppretta for å forvalte Svana, den 
fellesnordiske ordninga for frivillig positiv miljø-
merking av varer og tenester. Miljømerking er òg 
ansvarleg organ i Noreg for miljømerkeordninga 
til EU (EU Ecolabel).

Miljømerking blir leidd av eit styre der med-
lemmene er oppnemnde av BFD, Forbrukarrådet, 
miljøvernstyresmaktene, Næringslivets Hoved-
organisasjon (NHO), Virke, Landsorganisasjonen 
(LO), handelskjedene og miljøorganisasjonane.

Miljømerking fekk i 2023 15,9 mill. kroner i 
driftstilskot frå BFD. Av dette beløpet vart om lag 
3,2 mill. kroner nytta til å dekkje kostnader som 
følgjer av rolla som norsk ansvarleg organ for 

miljømerkeordninga til EU. I tillegg fekk Miljø-
merking 1,3 mill. kroner i driftstilskot frå Miljø-
direktoratet. Dei samla driftsinntektene var på om 
lag 54,5 mill. kroner. Hovuddelen av inntektene 
var knytte til lisensiering av Svana.

Post 70 Driftstilskot
Departementet føreslår at det blir gitt tilskot til 
Miljømerking i 2025. Målet med tilskotet er å 
støtte opp om arbeidet til Miljømerking med å 
administrere den nordiske miljømerkeordninga 
(Svana) og dekkje utgifter som følgjer av rolla 
som norsk ansvarleg organ for miljømerkeord-
ninga til EU (EU Ecolabel). Målgrupper for ord-
ninga er produsentar av varer og tenester, forbru-
karar og profesjonelle innkjøparar. Kriterium for 
måloppnåing er at tildelinga er nytta i samsvar 
med føremålet for tilskotet. Departementet og 
Riksrevisjonen kan setje i verk kontroll med at 
midlane blir nytta etter føresetnadene.

Departementet føreslår ei løyving på 17,2 mill. 
kroner i 2025.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

Barne- og familiedepartementet
Kap. 865 Forbrukarpolitiske tiltak

21 Spesielle driftsutgifter, kan overførast,  
kan nyttast under post 50 2 430 3 129 3 248

50 Forsking og undervising, kan nyttast under post 21 6 516 8 541 8 866
70 Tilskot, kan nyttast under post 21 1 747 1 840 1 910
79 Rammeprogrammet til EU om forbrukarpolitikk, 

kan overførast 4 864 7 547 7 834
Sum kap. 865 15 557 21 057 21 858

Post 21 Spesielle driftsutgifter, kan 
overførast, kan nyttast under post 50
Posten blir nytta til å finansiere prosjekt, utgreiin-
gar og tiltak med særleg relevans for forbrukar-
området, medrekna utgifter til sakshandsaming 
som Klagenemndsekretariatet i Bergen har for 
sakene til Marknadsrådet.

Departementet føreslår ei løyving på 3,2 mill. 
kroner i 2025.

Post 50 Forsking og undervising, kan nyttast 
under post 21
Posten blir nytta til forsking, undervising, prosjekt 
og utgreiingar med særleg relevans for forbrukar-
området.

Midlane til forskingsoppdrag som blir utførte 
av Forbruksforskningsinstituttet SIFO ved Oslo-
Met – storbyuniversitetet, blir dekte over denne 
posten. Posten dekkjer òg utgifter SIFO har med å 
vidareutvikle referansebudsjettet for hushalds-
utgifter.

Posten blir vidare nytta til arbeidet med å styr-
kje undervisinga i forbrukaremne i skulen. BFD 
vil i 2025 føre vidare samarbeidet med Høgskolen 
i Innlandet, som utviklar undervisingsmateriell til 
bruk i skulen, har eit fagleg tilbod til lærarar og 
studentar og leier ei rådgivande gruppe for arbei-
det med forbrukarundervising.

Departementet føreslår ei løyving på 8,9 mill. 
kroner i 2025.

Post 70 Tilskot, kan nyttast under post 21
Posten blir nytta til tiltak og einskildprosjekt som 
fremjar måla for forbrukarpolitikken til regje-

ringa. Departementet føreslår å føre vidare til-
skota til fire særskilde tiltak i 2025:
– Tilskot til å delfinansiere drifta av sekretariatet 

for brukarinteresser i standardisering (tidle-
gare forbrukarsekretariatet) i Standard Norge

– Tilskot til organisasjonen Ungt Entreprenør-
skap til undervisingsopplegg for ungdoms-
skulen om berekraftig forbruk

– Tilskot til arbeidet Matvett AS utfører for å 
redusere matsvinnet i hushald

– Tilskot til Fagutvalet for influencermarkeds-
føring (FIM). Midlane skal medverke til god og 
ansvarleg marknadsføringspraksis for dei som 
jobbar med påverkarmarknadsføring.

Sjå ein meir utfyllande omtale av dei namngitte til-
skota i Prop. 1 S (2022–2023) for BFD.

Departementet føreslår ei løyving på 1,9 mill. 
kroner i 2025.

Post 79 Rammeprogrammet til EU om 
forbrukarpolitikk, kan overførast
Løyvinga dekkjer den norske deltakinga i forbru-
karprogrammet til EU, som i perioden 2021–2027 
inngår som ein del av program for den indre 
marknaden. Posten kan òg nyttast til eventuell 
etterbetaling for deltaking i Consumer Pro-
gramme 2014–2020.

Posten skal òg dekkje departementet sin del 
av eventuell etterbetaling av kontingentutgifta til 
EU-programma om samvirkeløysingar for offent-
leg forvalting i europeiske land, Interoperability 
Solutions for European Public Administrations 
(ISA), for programperioden 2016–2020.

Storleiken på dei årlege bidraga varierer med 
ulike faktorar, mellom anna aktiviteten under pro-

(i 1 000 kr)

gramma og valutautviklinga. Det er derfor vanske-
leg å talfeste utgiftene på posten.

Departementet føreslår ei løyving på 7,8 mill. 
kroner i 2025.

Kap. 868 Forbrukartilsynet

01 Driftsutgifter 135 120 134 849 141 212
Sum kap. 868 135 120 134 849 141 212

Ansvarsområdet til verksemda

Forbrukartilsynet er ei offentleg styresmakt som 
arbeider for å gjere marknadene enklare og tryg-
gare for forbrukarane. Eit sentralt mål for Forbru-
kartilsynet er å førebyggje og stoppe ulovleg 
marknadsføring, urimelege vilkår i kontraktar og 
andre former for urimeleg handelspraksis retta 
mot forbrukarar. Dette blir gjort gjennom dialog 
og forhandlingar med dei næringsdrivande, ved 
bruk av tilgjengelege sanksjonar og ved å gi rett-
leiing og informasjon. Tilsynet skal gjennom verk-
semda si medverke til at rettane forbrukarane har, 
blir varetatt, og til at forbrukarane kan ta infor-
merte val. Marknadsføringslova regulerer tilsyns-
verksemda til Forbrukartilsynet.

Forbrukartilsynet har i tillegg ansvar for å 
drive ei nøytral meklingsteneste for forbrukarar 
og næringsdrivande i saker som ikkje er omfatta 
av andre klageorgan, og for å førebu saker til For-
brukarklageutvalet. Oppgåvene knytte til mek-
ling og førebuing av saker til Forbrukarklage-
utvalet blir regulerte av forbrukarklagelova.

Forbrukartilsynet er vidare vertsorganisasjon 
for Forbrukar Europa.

Forbrukartilsynet har òg ansvar for å føre til-
syn med og gi rettleiing om openheitslova, som
skal fremje meir respekt hos verksemder for 
grunnleggjande menneskerettar og anstendige 
arbeidstilhøve i vareproduksjon og levering av 
tenester.

I tillegg har Forbrukartilsynet ansvar for å føre 
tilsyn med forbodet pengespellova har mot pyra-
midespel.

Post 01 Driftsutgifter
Løyvinga skal dekkje lønn og andre driftsutgifter 
hos Forbrukartilsynet i tillegg til godtgjersle m.m. 
til medlemmene av Forbrukarklageutvalet.

For å styrkje tilsynet med forbrukarvernet til 
barn i digitale medium er løyvinga til Forbrukar-
tilsynet føreslått auka med 2,5 mill. kroner.

Departementet føreslår ei løyving på 141,2 
mill. kroner i 2025.

(i 1 000 kr)

Kap. 3868 Forbrukartilsynet

01 Gebyrinntekter 3 000
02 Tilskot 3 733 2 745 2 849

Sum kap. 3868 3 733 2 745 5 849

Post 01 Gebyrinntekter
Departementet føreslår ei løyving på 3 mill. kro-
ner i 2025. Løyvinga svarer til dei pårekna inn-
tektene i 2025 som følgjer av at det frå og med 1. 
juli 2024 vart innført handsamingsgebyr for saker 
til mekling i Forbrukartilsynet og saker til hand-
saming i Forbrukarklageutvalet. Gebyrinntekt-
ene går til statskassen.

Post 02 Tilskot
Departementet føreslår ei løyving på 2,8 mill. kro-
ner i 2025. Løyvinga svarer til det pårekna til-
skotet frå EU til Forbrukar Europa.

(i 1 000 kr)

Programkategori 11.50 Den norske kyrkja og andre trus- og 
livssynssamfunn

Hovudinnhald og prioriteringar

Grunnlaget for trus- og livssynspolitikken er 
Grunnlova § 16:

Alle innbyggjarane i riket har fri religions-
utøving. Den norske kyrkja, ei evangelisk--luth-
ersk kyrkje, står ved lag som den norske folke-
kyrkja og blir stødd som det av staten. Nærare 
føresegner om kyrkjeskipnaden blir fastsette i lov. 
Alle trus- og livssynssamfunn skal bli stødde på 
lik line.

Trus- og livssynsfridommen er ein grunn-
leggjande verdi og menneskerett i eit demokra-
tisk samfunn. Staten skal verne om denne fridom-
men og leggje til rette for at alle innbyggjarane 
kan praktisere trua si eller livssynet sitt.

Grunnlova § 16 tydeleggjer slik ansvaret sta-
ten har for å føre ein aktivt støttande trus- og livs-
synspolitikk, gjennom finansiering og lovgiving. 
Den aktivt støttande politikken legg vidare grunn-
laget for eit livssynsope samfunn, der trus- og livs-
synssamfunna har ein naturleg plass.

Plikta staten har til å støtte Den norske kyrkja 
som evangelisk-luthersk folkekyrkje, inneber fyrst 
og fremst å leggje økonomisk, rettsleg og organi-
satorisk til rette for at Den norske kyrkja «står ved 
lag» som folkekyrkje. Føresegnene om Den nor-
ske kyrkja er fastsette som ei rammelov i eit eige 
kapittel i trussamfunnslova. Meir detaljerte føre-
segner om organiseringa og verksemda til kyrkja 
gir kyrkja sjølv i kyrkjeordninga. Føresegna om at 
alle trus- og livssynssamfunn skal bli «stødde på 
lik line», må sjåast i samanheng med pliktene sta-
ten har overfor folkekyrkja. Dette inneber mellom 
anna ei plikt til å materielt støtte trus- og livssyns-
samfunna, også i form av tilskot.

Som følgje av dette er reglane i trussamfunn-
slova utforma slik at trus- og livssynssamfunn 
utanom Den norske kyrkja kan krevje eit årleg 
statstilskot som om lag svarer til dei offentlege til-
skota som Den norske kyrkja får, rekna per med-
lem. Under «Trus- og livssynssamfunn utanom Den 
norske kyrkja» kap. 881, post 70, er det gjort nær-
are greie for dette og for tilskotsordninga.

Dei offentlege tilskota som Den norske kyrkja 
får, kjem delvis frå staten og delvis frå kommunen. 
Staten finansierer prestetenesta og dei sentrale og 
regionale kyrkjelege organa, medan kommunane 
finansierer kyrkjebygga og den kyrkjelege verk-
semda lokalt. Samla skal finansieringa leggje til 
rette for at kyrkja held fram som ei landsdek-
kjande folkekyrkje med ei sterk lokal forankring, 
slik at medlemmer av kyrkja kan gå til guds-
teneste og ta del i andre kyrkjelege tenester der 
dei bur. Ved å vere til stades i alle lokalsamfunn er 
kyrkja ein viktig bidragsytar til det frivillige arbei-
det blant barn og ungdom, ikkje minst innanfor 
trusopplæringa, diakonien og det lokale musikk- 
og kulturlivet. Skal kyrkja vere ei lokalt forankra 
folkekyrkje i alle delar av landet, må prestetenesta 
ha gode rammevilkår og dei mange kyrkjebygga 
haldast ved like. Under «Den norske kyrkja» er det 
gjort nærare greie for dette.

Trus- og livssynsmangfaldet i Noreg har auka 
dei siste tiåra. Mangfaldet er ein styrke for det 
norske samfunnet, men gjer det òg naudsynt med 
trus- og livssynsdialog og meir kunnskap om tru 
og livssyn og om dei ulike samfunna. Det er eta-
blert paraplyorganisasjonar for trus- og livssyns-
samfunna. Departementet ser det som viktig å gi 
støtte til det brubyggjararbeidet som desse orga-
nisasjonane driv, og til andre tiltak som kan styr-
kje trus- og livssynsdialogen.

Omsynet til gode ordningar gjer at det er vik-
tig å jamleg vurdere justeringar i regelverket og 
tilskotsordningane for trus- og livssynssamfunn. 
Dette er nærare omtalt under «Trus- og livssyns-
samfunn utanom Den norske kyrkja».

Opplysningsvesenets fond vart skipa ved lov i 
1821. Dei fleste av eigedommane er avhenda, men 
fondet er framleis mellom dei største grunneiga-
rane i landet og har etter måten ein stor finans-
kapital. Stortinget vedtok i 2019 at verdiane i fon-
det skulle delast mellom staten og kyrkja, jf. Innst. 
209 S (2019–2020). Eigedommar av særskild verdi 
for Den norske kyrkja er overførte til kyrkja som 
eigar. Andre eigedelar, som er berekna til 10 mrd. 
kroner, er staten blitt eigar av. I samsvar med 
Innst. 209 (2019–2020) skal staten over tid bidra 
med eit tilsvarande beløp til å setje i stand og sikre 

dei innpå 1 000 kulturhistorisk verdifulle kyrkje-
bygga i landet.

Avgjerda om kva eigedommar som skal over-
førast til Den norske kyrkja, er gjord, og praktisk 
førebuing for å overføre eigedommar til kyrkja er i 
gang. Overføring av eigedommar tek tid, men det 
er teke sikte på at overføringane skal vere gjen-
nomførte i løpet av 2025, og at det endelege øko-
nomiske oppgjeret skal gjennomførast i 2027.

Regjeringa fremja våren 2024 ein lovproposi-
sjon for å danne om Opplysningsvesenets fond til 
eit heileigd statleg aksjeselskap, jf. Prop. 82 L 
(2023–2024). Lova vart vedteken i Stortinget 12. 
juni 2024 og tok til å gjelde straks, jf. Innst. 359 L 
(2023–2024). Opplysningsvesenets fond vart 
omdanna til Allstad AS 1. september 2024. Målet 
med omdanninga er at selskapet skal gi størst 
mogleg avkasting  over tid på visse vilkår. Utbyt-
tet til staten skal øyremerkjast bevaring av 
kulturhistorisk verdifulle kyrkjer.

I februar 2024 la regjeringa fram Bevarings-
strategi for kulturhistorisk verdifulle kirkebygg, som
dannar grunnlaget for bruken av Kyrkje-
bevaringsfondet, jf. kap. 883. Strategien gjer òg 
greie for organiseringa av bevaringsarbeidet og 
korleis bidraget frå staten skal prioriterast og nyt-
tast. Departementet har fastsett ei forskrift for til-
skotsregelverket for den statlege finansieringa av 
kyrkjebevaringsarbeidet, der også krav om kom-
munal medfinansiering er fastsett. Den statlege til-
skotsordninga avløyser ikkje det økonomiske 
ansvaret kommunane har for kyrkjebygga. 
Hovudtrekka i tilskotsordninga vart lagde fram 
for Stortinget i samband med Revidert nasjonal-
budsjett for 2024 og står òg omtalte her under 
kap. 883, post 60.

Dei offentlege gravplassane er for alle. Det er 
kommunane som har det økonomiske ansvaret for 
gravplassane, medan lokale organ for Den norske 
kyrkja står for forvaltinga lokalt bortsett frå i dei 
seks kommunane som har teke over oppgåva. I 
takt med samfunnsutviklinga, større mangfald og 
endra forventingar frå innbyggjarane er det viktig 
å sjå på behovet for å revidere regelverket og ha 
kunnskap om korleis gravplassane blir drifta og 
forvalta. Eit viktig tiltak er også utviklinga av ei 
innbyggjarretta digital teneste der ein kan gjere 
nokre av dei fyrste og mest sentrale vala for grav-
ferda. Det er eit mål å styrkje informasjons-
tryggleiken for data som går frå innbyggjarane via 
gravferdsbyråa til gravplasstyresmaktene lokalt 
og krematoria.

Mål

Departementet har for 2025 desse måla på trus- 
og livssynsområdet:

Mål
– Den norske kyrkja skal vere ei lands-

dekkjande, sjølvstendig og demokratisk folke-
kyrkje.

– Tilskota til trus- og livssynssamfunn utanom 
Den norske kyrkja skal forvaltast effektivt og 
leggje til rette for eit mangfald av trus- og livs-
synssamfunn.

– Kulturhistorisk verdifulle kyrkjebygg skal 
vere i forsvarleg stand, i tråd med bevarings-
strategien.

– Dei offentlege gravplassane skal vere for alle, 
og dei skal haldast i hevd og forvaltast i tråd 
med eigenarten sin.

Måla og bakgrunnen for desse er nærare omtalte 
nedanfor under «Resultatrapport og strategiar». 
Tidlegare mål for Opplysningsvesenets fond for 
2023 og 2024 blir rapporterte på i samband med 
den generelle orienteringa om Opplysnings-
vesenets fond som kjem etter postomtalen.

Resultatrapport og strategiar

I denne delen blir det gjort greie for tiltaka som er 
gjennomførte og resultata som er oppnådde i 2023 
og fyrste halvåret i 2024, og for planlagde tiltak i 
2025.

Den norske kyrkja

Etter grunnlovsendringar i 2012 og lovendringar i 
2017 fekk Den norske kyrkja ei rettsleg sjølvsten-
dig stilling overfor staten. Den norske kyrkja har 
fått mynde til å ta avgjerder på eige og fritt grunn-
lag. Læregrunnlaget går fram av kyrkjeordninga 
vedteken av Kyrkjemøtet, ikkje av statleg regel-
verk.

Staten og kommunane finansierer Den norske 
kyrkja. Dei offentlege løyvingane til kyrkja over 
kommunebudsjetta og statsbudsjettet blir ikkje 
fastsette etter medlemstalet i kyrkja, men er til 
vurdering kvart år i Stortinget og i kommune-
styra. Staten finansierer prestetenesta og den regi-
onale og sentrale kyrkjeadministrasjonen (Kyrkje-
rådet og bispedømmeråda), tilskot til trusopp-
læringa og diakonale tiltak i kyrkjelydane. Kom-
munane har det økonomiske ansvaret for mellom 

anna drifta og vedlikehaldet av kyrkjebygga og dei 
offentlege gravplassane.

Finansieringa av Den norske kyrkja skal leggje 
til rette for at kyrkja framleis kan vere ei folke-
kyrkje med ei sterk lokal forankring. Dei som er 
medlemmer av kyrkja, skal kunne ta del i guds-
tenester og kyrkjelege handlingar der dei bur. Ei 
folkekyrkje er kjenneteikna av at folk sluttar opp 
om kyrkja, og at ho er synleg i lokalsamfunna, både 
som trussamfunn og som kulturberar. Dette byg-
gjer på at prestetenesta har gode vilkår, og at 
kyrkjebygga blir haldne i hevd. Det er òg viktig at 
dei kyrkjelege organa har legitimitet og forankring 
hos medlemmene. Då er det ein føresetnad at det 
blir gjennomført demokratiske val i kyrkja.

Oppgåva til staten er å gi kyrkja høvelege retts-
lege rammer og føreseielege økonomiske rammer 
for arbeidet sitt, slik at kyrkja kan halde fram som 
ei demokratisk folkekyrkje. Strategiar og tiltak for 
å nå målet må kyrkja sjølv lage til.

På bakgrunn av dette har departementet sett 
dette målet for løyvingane til Den norske kyrkja:

– Den norske kyrkja skal vere ei landsdekkjande, 
sjølvstendig og demokratisk folkekyrkje. 

Den norske kyrkja er organisert i 1 162 sokn. Det 
blir regelmessig halde gudstenester i dei om lag 
1 630 kyrkjebygga som høyrer til Den norske kyr-
kja. Ei landsdekkjande presteteneste er eit vilkår 
for at Den norske kyrkja framleis skal vere ei 
folkekyrkje. Talet på årsverk i prestetenesta var 
1331 i 2022 og 1 333 i 2023.

I 2023 var dei samla offentlege tilskota til Den 
norske kyrkja på om lag 6,8 mrd. kroner. Over 
statsbudsjettet vart det løyvd om lag 2,44 mrd. 
kroner, medan kommunane løyvde om lag 
4,36 mrd. kroner.

Rekneskapen for den delen av Den norske kyr-
kja som staten finansierer, det vil seie den retts-
lege eininga som vart oppretta då Den norske kyr-
kja vart skild ut frå staten 1. januar 2017, viser eit 
underskot på 75 mill. kroner i 2023. Dette kjem for 
ein stor del av auka pensjonskostnader. Eigen-
kapitalen ved årsskiftet 2023–2024 var på 301 mill. 
kroner. Etter at den nye kyrkjelege eininga vart 
oppretta, har det i regi av Kyrkjerådet vore 
arbeidd mykje med å forenkle og effektivisere dei 
administrative funksjonane på regionalt og sen-
tralt nivå.

Dei kommunale løyvingane til Den norske 
kyrkja blir disponerte av det kyrkjelege felles-
rådet i kommunen, som er eit fellesorgan for 
kyrkjelydane (sokna). Fellesråda har òg andre 
inntekter, mellom anna frå utleige av kyrkje-
bygga og avgifter dei kan krevje etter grav-
plasslova. Tabell 4.6 nedanfor viser utviklinga i 
inntektene og utgiftene til fellesråda frå 2022 til 
2023.

Som følgje av auka prisar på straum og mat 
vart det i desember 2023 løyvd 8 mill. kroner for å 
bidra til ei god førjulstid for vanskelegstilte, jf. 
Prop. 16 S (2023–2024). Midlane vart nytta til 
arrangement i juletida, utdeling av matposar til 
familiar og julegåver til barn. Av desse vart 
4,13 mill. kroner fordelte til Den norske kyrkja. 
Sjå òg omtale under «Trus- og livssynssamfunn 
utanom Den norske kyrkja».

Tabell 4.6 Inntektene og utgiftene til dei kyrkjelege fellesråda 2022–2023

(i mill. kroner)

2022 2023
Endring frå 

2022 i pst. 

Driftsinntekter 5 328 5 620 5,5
Driftsutgifter 5 210 5 665 8,7
Investeringsinntekter 1 016 1 003 -1,3
Investeringsutgifter 1 116 1 224 9,7

Kjelde: Rekneskapstal som fellesråda har rapportert til Statistisk sentralbyrå ved publisering i juni

Driftsinntektene til dei kyrkjelege fellesråda auka 
med 292 mill. kroner frå 2022 til 2023, medan 
driftsutgiftene auka med 455 mill. kroner. Netto 
driftsresultat etter at renter og avdrag er betalte, 

var for fellesråda samla på -33 mill. kroner i 2023, 
mot 93 mill. kroner i 2022.

Av driftsinntektene til fellesråda var dei kom-
munale overføringane på 3,62 mrd. kroner i 2023. 

Frå 2022 var det ein auke på 5,7 prosent. Auken er 
større enn lønns- og prisveksten i kommune-
sektoren, som for same perioden var på 4,3 pro-
sent.

Det vart overført 740 mill. kroner, i hovudsak 
frå kommunane, til å dekkje investeringsutgiftene 
til fellesråda i 2023, mot 637 mill. kroner i 2022.

Dei mest brukte måltala for tilslutnaden til 
Den norske kyrkja som folkekyrkje er utviklinga i 
talet på medlemmer, oppslutnaden om kyrkjelege 
handlingar (dåp, konfirmasjon, vigsel og grav-
ferd) og talet på gudstenester og gudsteneste-
deltaking. Tabellen under viser tal for 2023 og 
utviklinga frå 2022 til 2023.

Tabell 4.7 Nøkkeltal for oppslutnaden om Den norske kyrkja i 2023

2023 Endring frå 2022

Medlemmer1 3 472 195 -24 244
Del av befolkninga (pst.) 62,6 -1,1
Innmelde 4 024 +1 549
Utmelde 16 710 +148
Døypte 26 503 -1 976
Døypte av talet på fødde (pst.) 51,0 -4,3
Konfirmerte 32 980 +264
Konfirmerte av alle 15-åringar (pst.) 48,4 -1,4
Konfirmerte av 15-åringar som er medlem av kyrkja (pst.) 77,6 -1,4
Vigslar 6 356 -1 038
Gravferder 36 112 -1 954
Del av alle gravferder totalt (pst.) 82,4 -0,8
Deltakarer på alle gudstenester  
(digitale gudstenester er ikkje inkluderte) 4 355 330 +143 365

1 109 000 tilhøyrande er frå 1. januar 2021 ikkje medrekna i medlemstalet.
Kjelde: Statistisk sentralbyrå og medlemsregisteret til Den norske kyrkja

Statistikken for 2023 viser at kyrkja no har eit akti-
vitetsnivå som liknar 2019, altså før pandemi og 
smitteverntiltak.

Tala på døypte og vigslar har ein nedgang frå 
2022, som var eit år der desse tala auka som følgje 
av eit etterslep etter pandemien. Sett over tid er 
talla nokså stabile, delen døypte av fødde ligg 
rundt 50 prosent. Ein mangeårig satsing på dåp 
har motverka nedgangen i dåpstala.

Kyrkjelege seremoniar ved gravferder har ein 
liten nedgang frå 2022 til 2023. Talet på unge som 
konfirmerer seg, er stabil med ein liten oppgang 
frå 2022 til 2023, men delen av 15-åringer som vel 
å konfirmere seg sank likevel med 1,4 prosent-
poeng til 48,4 prosent i 2023. Det var ein relativt 
stor auke i talet på innmeldingar og ein liten auke i 
talet på utmeldingar i 2023. 

Talet på deltakarar på gudstenester har gått 
noko opp. Det auka med vel 143 000 frå 2022 til 
2023.

Trusopplæringa i kyrkja er eit systematisk og 
samanhengande tilbod til alle døypte fram til dei 
fyller 18 år. Oppslutnaden i 2023 viser ein liten 
nedgang i oppslutnad på dei tradisjonelle tiltaka 
som 4-årsbok og Tårnagentar, medan det er auke i 
andre aktivitetar for barn og unge.

Rekrutteringa til prestetenesta er ei utfordring 
for kyrkja. Det er krevjande å få tilsett prestar i 
ledige stillingar, og fleire stillingar står ledige over 
tid. Studenttalet til presteutdanninga viser ein 
auke frå 2022, men ikkje nok til å dekkje behova i 
åra framover. Om lag ein tredjedel av prestane er i 
dag over 60 år.

I 2023 var det val i kyrkja i samband med kom-
munevalet. Kyrkja fører vidare systemet med 

fleire lister ved val av bispedømmeråd. Det var òg 
for fyrste gong mogleg å førehandsrøyste digitalt.

Det er Kyrkjemøtet som har ansvaret for å 
lage til strategiar og tiltak for å nå måla departe-
mentet set for løyvinga. I 2022 gjorde Kyrkjemøtet 
eit prinsippvedtak om organisering av Den norske 
kyrkja, medan det vart gjort eit nytt vedtak av 
Kyrkjemøtet 2023, som inneber at den noverande 
arbeidsgivarorganiseringa skal behaldast, utvi-
klast vidare ved fellestenester, kulturbygging og 
avtalar om forpliktande samarbeid. Kyrkjerådet 
legg opp til at det skal fremjast sak om organise-
ring òg for Kyrkjemøtet 2025.

Den norske kyrkja vil gjennom eit større digi-
taliseringsarbeid utvikle fleire digitale fellesløysin-
gar som gjer tenestene til kyrkja lettare tilgjenge-
lege og arbeidskvardagen enklare og styrkjer 
samhandlinga i kyrkja.

Overføring av kyrkjelege eigedommar til kyr-
kja og bevaringsprogrammet for kulturhistorisk 
verdifulle kyrkjebygg er òg viktige saker for kyr-
kja i åra som kjem.

I 2025 vil Den norske kyrkja framleis konsen-
trere seg om rekruttering, dåp og trusopplæring, 
samstundes som ein vil rette meir merksemd mot 
gravferdsseremonien i kyrkja.

Sjømannskyrkja

Sjømannskyrkja har per i dag 29 sjømannskyrkjer 
i 17 land, og saman med dei ambulerande sjø-
mannsprestane dekkjer Sjømannskyrkja om lag 
80 land og er til stades på alle kontinent. 
Sjømannskyrkja har gudstenester og gjennom-
fører kyrkjelege handlingar som dåp, konfirma-
sjon og vigsel. Målet for tilskotet er å gi nordmenn 
i utlandet kyrkjelege, sosiale og kulturelle møte-
plassar. Kyrkja har eit omfattande diakonalt arbeid 
og hjelper nordmenn som av ulike grunnar har 
komme i ein sårbar situasjon. Organisasjonen er 
særleg oppteken av å vere ei støtte for norske 
barn utanlands og har mellom anna eit frivillig 
familierådgivingstilbod for familiar i Spania som 
heiter Familieveiviseren.

I tillegg til å vere ein møteplass utgjer bered-
skapsarbeidet til Sjømannskyrkja ein tryggleik for 
dei som ferdast i utlandet. Sjømannskyrkja har ein 
døgnopen beredskapstelefon der folk kan få psy-
kososial støtte når dei blir ramma av ei ulukke 
eller krise, og i nokre tilfelle praktisk assistanse. 
Sjømannskyrkja har eit nært samarbeid med utan-
rikstenesta i beredskapssituasjonar og øver 
regelmessig på krisehandtering med Utanriks-
departementet og ambassadane og dessutan med 
næringslivet i inn- og utland.

Verksemda hadde 157 tilsette i 2023. Talet på 
frivilligheitstimar auka samanlikna med 2022, som 
er berekna til å utgjere 63 årsverk i 2023. Det er 
framleis lågare oppslutnad om aktivitetar og 
kyrkjelege handlingar enn før pandemien, men 
det er aukande aktivitet på alle område. Etter pan-
demien har reisemønstera endra seg, men kyrkja 
ser i 2023 at reiseaktiviteten tek seg opp når det 
gjeld turistar, pensjonistar og studentar i utlandet. 
Opplevinga er likevel at norsk næringsliv ikkje 
sender ut nordmenn i same grad som før, og at 
den internasjonale arbeidsmarknaden er i end-
ring. Nytt i 2023 var ei intensivert satsing på å 
besøkje nordmenn som sonar i utanlandske feng-
sel.

Sjømannskyrkja har auka dei ambulerande 
tenestene ut frå sjømannskyrkjene. Desse kan leg-
gje til rette for einskildmøte og samlingar der 
nordmenn oppheld seg over ei viss tid i samband 
med studium, arbeid eller ferie.

Departementet føreslår å føre vidare tilskotet 
til Sjømannskyrkja i 2025.

Trus- og livssynssamfunn utanom Den norske 
kyrkja

Det religiøse livet i Noreg er i dag prega av ein 
sterk kristen kulturarv på den eine sida og eit 
større trus- og livssynsmangfald og meir sekulari-
sering på den andre sida. I lys av denne utviklinga 
er det viktig med ein heilskapleg og aktivt støtt-
ande trus- og livssynspolitikk. Dei rettslege og 
økonomiske rammene skal, så langt det er mog-
leg og innanfor dei rammene som menneskerett-
ane og Grunnlova § 16 set, leggje til rette for at 
alle kan utøve trua si eller livssynet sitt.

Departementet har sett dette målet for 
tilskotsordninga for trus- og livssynssamfunn 
utanom Den norske kyrkja:

– Tilskota til trus- og livssynssamfunn utanom 
Den norske kyrkja skal forvaltast effektivt og leg-
gje til rette for eit mangfald av trus- og livssyns-
samfunn. 

Trussamfunnslova som tok til å gjelde 1. januar 
2021, har medverka til å forenkle tilskotsforval-
tinga, mellom anna ved at staten har teke over dei 
kommunale utbetalingane. Lovgivinga og tilskots-
ordninga er no i større grad i takt med utviklinga 
og mangfaldet av trusretningar og livssyn i Noreg. 
Grunnlaget for tilskota er i hovudsak som før, det 
vil seie at alle trus- og livssynssamfunn skal støt-

tast på lik linje og kunne krevje offentleg støtte 
dersom dei fyller visse vilkår. Eit viktig mål for 
den offentlege støtta til samfunna er å støtte opp 
under det livssynsopne samfunnet. Både finansier-
ing av, kontroll med og innsyn i religiøse samfunn 
er viktige offentlege oppgåver.

Departementet har lagt fram ein proposisjon 
med forslag til endringar i trussamfunnslova, jf. 
Prop. 116 L (2023–2024) Endringer i trossamfunn-
sloven (aktivitets- og antallskrav). Forslaget inne-
ber at trus- og livssynssamfunn som krev tilskot, 
må stadfeste at dei vil arbeide for å oppnå 40 pro-
sent kvinner og 40 prosent menn i styrande organ 
som forvaltar tilskotet. Samfunn som ikkje kan 
dokumentere at dei har tiltak, kan nektast tilskot 
(men ikkje registrering). Stillingar og verv som 
etter likestillings- og diskrimineringslova oppfyl-
ler vilkåra for å lovleg gjere skilnad på grunn av 
kjønn, er unnatekne frå kravet om aktivitet.

I proposisjonen har departementet også lagt 
fram forslag om at trus- og livssynssamfunn må ha 
minst 100 medlemmer for å ha rett på registrering 
og tilskot. I dag er det eit krav om minst 50 med-
lemmer.

I proposisjonen legg departementet også fram 
forslag om endringar i reglane om dobbeltmed-
lemskap og utrekning av tilskot. Samstundes med-
lemskap i eit registrert og eit uregistrert samfunn 
blir sidestilt med dei kategoriar av dobbeltmed-
lemskap som er omfatta av den gjeldande regelen 
i lova § 4 fyrste ledd bokstav c. Prinsippet som i 
dag er nedfelt i lova § 5 fjerde ledd om satsen for 
tilskot per medlem, og som inneber at tilskota om 
lag skal svare til dei offentlege tilskota til Den nor-
ske kyrkja justert for medlemstal («om lag-prin-
sippet»), blir gjort gjeldande for alle faktorane i 
utrekninga av tilskota, slik det var etter den tidle-
gare lovgivinga.

Endringane følgjer opp punkta i Hurdalsplatt-
forma om å «sikre trus- og livssynssamfunn føres-
eieleg finansiering, men gjennomgå kriteria for 
støtte» og «stille krav om at dei administrative 
organa som forvaltar offentlege tilskot på vegner 
av trussamfunn, er demokratisk valde og har 
minst 40 prosent representasjon av kvart kjønn». I 
tråd med punktet om å «samarbeide med trus- og 

livssynssamfunn om å styrkje integreringa, betre 
likestillinga og auke kunnskapen om norsk lov i 
livssynsfeltet» blir det òg lagt fram andre tiltak for 
å styrkje dialogen mellom samfunna og sty-
resmaktene, styrkje rettleiinga og opplæringa i 
lov- og regelverk.

Departementet arbeider med ein rettleiar for 
trus- og livssynssamfunna om trussamfunnslova 
og forskriftene til denne og anna relevant lov- og 
regelverk for samfunna.

Departementet har innhenta ei oversikt frå 
Statsforvaltarens fellestenester, som viser at 26 av 
708 samfunn som har sendt inn årsrapport for 
2023, opplyser at dei har fått til saman 50 000 kro-
ner eller meir i bidrag frå ein eller fleire givarar i 
eit anna land enn Noreg. Desse tala er noko usi-
kre. Av dei 26 samfunna er 15 kristne, fem mus-
limske og fire buddhistiske. Oversikta seier ikkje 
noko om kva land bidraga kjem frå, eller om giva-
rane er private eller statlege. Det fyrstnemnde 
skal samfunna opplyse om i note til rekneskapen 
dei sender til statsforvaltaren, jf. trussamfunnsfor-
skrifta § 13 tredje ledd. Kjem bidrag frå eit land 
der staten ikkje respekterer retten til trus- og 
livssynsfridom, kan statsforvaltaren krevje at sam-
funnet informerer om kven givarane er, og storlei-
ken på det respektive bidraget.

Den digitale løysinga som trus- og livssyns-
samfunn skal nytte til krav om tilskot, registre-
ringssøknader med meir, har blitt vidareutvikla og 
forbetra, men erfaringane viser at det er behov for 
å halde fram med dette arbeidet.

I 2023 vart det utbetalt 998,1 mill. kroner i stat-
leg tilskot til trus- og livssynssamfunn utanom 
Den norske kyrkja, utrekna etter ein sats på 1 419 
kroner per medlem. Til samanlikning var det 
samla tilskotet frå staten i 2022 på 937,6 mill. kro-
ner. Auken på nær 60,5 mill. kroner kjem av eit 
høgare tilskotsbeløp per medlem i 2023 enn i 2022 
og at det samla talet på tilskotsteljande medlem-
mer auka med nesten 25 000 frå 2022 til 2023. 
Talet på trus- og livssynssamfunn som søkte om 
registrering og/eller fremja krav om tilskot, gjekk 
berre marginalt opp, frå 739 til 740 samfunn. Dei 
740 samfunna hadde i alt 724 800 tilskotsteljande 
medlemmer.

Tabell 4.8 Medlemmer i trus- og livssynssamfunn utanom Den norske kyrkja, fordelte på religion/livssyn1

2009 2016 2023
Medlemstal Pst. Medlemstal Pst. Medlemstal Pst. 

Buddhisme 12 252 2,8 18 817 3,0 22 212 3,1
Hinduisme 5 238 1,2 8 882 1,4 13 141 1,8
Islam 92 744 21,5 148 189 23,8 182 607 25,2
Kristendom 234 772 54,4 349 083 56,1 376 555 52,0
Andre religionar 5 157 1,2 7 313 1,2 9 562 1,3
Livssyn 81 124 18,8 89 758 14,4 120 726 16,7
I alt 431 287 100,0 622 042 100,0 724 803 100,0

1 Tabellen gjeld talet på tilskotsteljande medlemmer i trus- og livssynssamfunn.
Kjelde: Statistisk sentralbyrå

Som det går fram av tabellen ovanfor, har det vore 
ein stor auke i talet på medlemmer i trus- og livs-
synssamfunn utanom Den norske kyrkja frå 2009 
til 2023. Om lag 75 prosent av befolkninga er 
anten medlem av Den norske kyrkja eller teljande 
medlem i eit anna trus- eller livssynssamfunn. Om 
lag 13 prosent av befolkninga er teljande medlem i 
eit trus- eller livssynssamfunn utanom Den norske 
kyrkja. Den delen av befolkninga som ikkje er 
medlem av noko samfunn, er aukande.

Buddhistiske, hinduistiske og muslimske trus-
samfunn har hatt størst prosentvis auke i perioden 
2009–2023. Til saman utgjorde medlemmene i 
desse nær ein tredjedel av alle teljande medlemmer 
i trus- og livssynssamfunn utanom Den norske kyr-
kja i 2023. Ein fjerdedel av alle medlemmer i sam-
funn utanom Den norske kyrkja høyrer til eit mus-
limsk trussamfunn. Kristne trussamfunn har i alt 
meir enn 50 prosent av medlemmene i samfunna 
utanom Den norske kyrkja. Talet på medlemmer i 
dei kristne trussamfunna har auka med 60 pro-
sent i perioden 2009–2023. Andre trus- og livs-
synssamfunn har òg hatt medlemsauke i perio-
den, slik at delen som tilhøyrar kristne samfunn 
har halde seg ganske stabil.

Dei organisasjonane som er etablerte som 
paraplyorganisasjonar for trus- og livssyns-
samfunna, har ei viktig oppgåve med å auke kunn-
skapen om dei ulike religionane og livssyna, både 
mellom samfunna og ut mot sivilsamfunnet. Eit 
særtrekk ved den norske trus- og livssyns-
dialogen er at han femner om både religiøse og 
sekulære livssyn. Paraplyorganisasjonane skaper 
dialog og samarbeid på tvers av livssyn og er vik-
tige dialogpartnarar for offentlege styresmakter i 
ulike spørsmål.

Departementet ser det som viktig å gi støtte til 
det brubyggjararbeidet som desse organisasjo-
nane driv, og til andre tiltak som kan styrkje trus- 
og livssynsdialogen.

Departementet gav 5,6 mill. kroner i driftstil-
skot til Samarbeidsrådet for tros- og livssyns-
samfunn (STL) og 4,3 mill. kroner til Norges 
Kristne Råd i 2023. Muslimsk Dialognettverk fekk 
1,5 mill. kroner i driftstilskot i 2023 og er frå 2022 
rekna som ein av paraplyorganisasjonane.

STL fekk tilskot for å leggje til rette for dialog 
mellom trus- og livssynssamfunn, LHBT+-organi-
sasjonar og organisasjonar for skeive religiøse 
som opplever utfordringar i trus- og livssynssam-
funn. Tilskotet er gitt til oppfølging av regjeringa 
sin handlingsplan for kjønns- og seksualitets-
mangfald (2023–2026).

Det samla tilskotet til dialogtiltak, som blir til-
delt etter søknad, var på 3,2 mill. kroner i 2023, 
fordelt på 21 søkjarar. Fleire av søknadene omfatta 
fleire prosjekt og var eit samarbeid mellom ulike 
organisasjonar og trussamfunn. Dei fleste pro-
sjekta handla om dialog og kunnskapsutvikling, 
men òg sosiale tiltak og undersøkingar fekk til-
skot.

Tilskota til paraplyorganisasjonane STL, 
Norges Kristne Råd og Muslimsk Dialognettverk 
er føreslått vidareført i 2025. Det er òg føreslått å 
føre vidare tilskotet til arbeidet til STL med dialog 
mellom trus- og livssynssamfunn og LHBT+-orga-
nisasjonar om utfordringar i møte med trus- og 
livssynssamfunn i 2025.

Som følgje av auka prisar på straum og mat 
vart det i desember 2023 løyvd 8 mill. kroner for å 
bidra til ei god førjulstid for vanskelegstilte, jf. 
Prop. 16 S (2023–2024). Midlane skulle nyttast til 

arrangement i juletida, utdeling av matposar til 
familiar og julegåver til barn. 1,9 mill. kroner 
gjekk til Samarbeidsrådet for tros- og livssynssam-
funn, 1 mill. kroner til Muslimsk Dialognettverk 
og 1 mill. kroner til Norges Kristne Råd. Paraply-
organisasjonane fordelte midlane vidare til med-
lemsorganisasjonane sine. Midlane elles gjekk til 
Den norske kyrkja.

Som følgje av at konflikten i Israel og dei pales-
tinske områda set trus- og livssynsdialogen i 
Noreg under press, vart det i desember 2023 òg 
løyvd 2 mill. kroner for å styrkje arbeidet til Sam-
arbeidsrådet for trus- og livssynssamfunn med 
den breie trus- og livssynsdialogen, inkludert 
arbeidet retta mot ungdom.

Det teologiske fakultetet (TF) ved Universite-
tet i Oslo får tilskot til kurstilbodet Å være religiøs 
leder i det norske samfunn. Kurset er retta mot reli-
giøse leiarar med utanlandsk bakgrunn i Noreg 
og kan takast med og utan studiepoeng. TF har på 
oppdrag frå BFD fått utført ei evaluering av kur-
set. Nærare 200 religiøse leiarar har til no delteke 
på kurset. Breidda i deltakinga har blitt større 
etter kvart. Menn er framleis i fleirtal, men delen 
kvinner har auka, og breidda er større også geo-
grafisk og innanfor ulike religionar. Dette gjeld 
særleg blant deltakarar med muslimsk bakgrunn, 
som har vore i fleirtal. Nokre trus- og livssyns-
samfunn har i liten grad vore representerte. Dette 
gjeld mellom anna Den norske kyrkja og deltaka-
rar med human-etisk og jødisk bakgrunn. Rappor-
ten framhevar dialogen som eit viktig resultat av 
kurset:

Ambisjonen i 2003 var særlig kunnskaps-
formidling. Men når tidligere deltakere, med-
lemmer i referansegruppa og kursledelsen leg-
ger vekt på hva som er verdifullt med kurset, er 
det særlig dialog som fremheves. Kursoppleg-
get fremmer dialog både i teori og praksis. 
Læring og kunnskapsbygging foregår i en dia-
logisk ramme. Det læres om lover, regler, ret-
tigheter og rammer for det norske samfunnet, 
men kursdeltakerne beskriver også hvordan 
de lærer om hverandre og hverandres perspek-
tiver. De beskriver videre hvordan praktiske 
rammer og tilrettelegging bidrar til slik læring.

Rapporten peiker på at utfordringane fyrst og 
fremst ligg i at profileringa er retta mot religiøse 
leiarar med utanlandsk bakgrunn: «Profileringen 
bidrar til avstand i møte med deltakere som mis-
tenker at det her er snakk om statlige direktiver 
for hvordan opptre i Norge, men også i møte med 
de som ikke definerer seg som utenlandsk.» Rap-

porten tilrår derfor at det bør diskuterast om kur-
set skal profilerast som eit kurs for «religiøse 
ledere i det norske samfunnet» eller som eit kurs 
for «religiøse ledere med utenlandsk bakgrunn». 
Vidare peiker rapporten mellom anna på at det 
bør vurderast eit introduksjonskurs, men også til-
tak for å leggje til rette for at fleire tek kurset med 
studiepoeng.

Kyrkjebygga

Kyrkjene er ein viktig del av den norske kulturar-
ven. Dei fortel om opptil 1 000 års kulturhistorie 
og viser noko av det fremste nasjonen har produ-
sert innan arkitektur, kunst og handverk. Saman 
med gravplassane rundt er dei kjelder til opp-
leving og kunnskap. Dei fortel om religiøst liv 
som er levd, om stilhistorie, handverkstradisjonar 
og materialbruk opp gjennom tidene. Samstundes 
er dei fleste kyrkjene framleis i aktiv bruk av 
kyrkjelyden og som samlingsstad rundt høgtider i 
livet, men også som konsertarena, øvingslokale 
for lokale kor, organisasjonar m.m. For mange er 
kyrkja eit signalbygg i lokalsamfunnet og ein stad 
der ein kan søkje trøyst eller samhald etter store 
ulukker og andre kriser som rammar samfunnet 
eller den einskilde.

Av dei om lag 1 630 kyrkjebygga vi har her i 
landet, tilhøyrer nær 1 000 av desse kategorien 
kulturhistorisk verdifulle kyrkjebygg. Dette er 
kyrkjebygg som Riksantikvaren har freda eller 
listeført. Dei fleste er det sokna i Den norske kyr-
kja som eig. I tillegg er nokre i privat eige eller 
høyrer til eit anna trus- eller livssynssamfunn. For-
tidsminneforeningen eig òg ein del kyrkjer, og 
nokre er det stiftelsar og museum eller staten som 
eig.

Forvaltinga av dei kulturhistorisk verdifulle 
kyrkjebygga må ta høgd både for kyrkjelege 
behov og interesser og for nasjonale og lokale 
kulturmiljøomsyn. Barne- og familiedeparte-
mentet og Klima- og miljødepartementet har 
saman gitt nærare reglar og rettleiing om forval-
ting av kulturmiljøverdiane i rundskriv Q-06/
2020. I Bevaringsstrategi for kulturhistorisk verdi-
fulle kirkebygg, sjå under, er det også teke omsyn 
til både kulturmiljøverdiane og dei kyrkjelege ver-
diane. Strategien er også fremja av Barne- og 
familiedepartementet i samarbeid med Klima- og 
miljødepartementet.

Det er kommunen som har det økonomiske 
ansvaret for drifta og vedlikehaldet av alle kyrkje-
bygga som sokna i Den norske kyrkja eig. Den 
daglege forvaltinga er det dei kyrkjelege felles-
råda som har ansvaret for. Det er ei utfordring at 

mange av kyrkjene har eit stort etterslep i vedlike-
haldet og ikkje er godt nok sikra mot brann.

For å komme vedlikehaldsetterslepet i møte 
har Stortinget vedteke at staten skal ta eit større 
ansvar for å sikre dei kyrkjene som har størst 
kulturmiljøverdi, jf. oppmodingsvedtak nr. 500 og 
502 av 14. april 2020 som kom i samband med 
handsaminga av Meld. St. 29 (2018–2019) Opplys-
ningsvesenets fond, og oppmodingsvedtak nr. 708 
16. juni 2020 som kom i samband med hand-
saminga av Meld. St. 16 (2019–2020) Nye mål for 
kulturmiljøpolitikken. Som ei oppfølging av desse 
oppmodingsvedtaka lanserte regjeringa Beva-
ringsstrategi for kulturhistorisk verdifulle kirkebygg 
21. februar 2024 som gir rammer for ein forsterka 
statleg innsats for dei kulturhistorisk verdifulle 
kyrkjebygga. Denne er det gjort greie for i eit eige 
punkt under.

Departementet har på denne bakgrunn sett 
dette målet for kyrkjebygga:

– Kulturhistorisk verdifulle kyrkjebygg skal vere i 
forsvarleg stand, i tråd med bevaringsstra-
tegien.

Dei årlege investeringsutgiftene i kyrkjebygga har 
lenge lege på rundt 600–700 mill. kroner, men har 
dei siste fire åra auka jamt. I 2023 var investerin-
gane på 865 mill. kroner, mot 789 mill. kroner i 
2022 og 776 mill. kroner i 2021. Auken kan ha 
samanheng med auka statleg satsing på kyrkje-
vedlikehald gjennom tilskotsordninga departe-
mentet hadde på kap. 882, post 61, som også 
kravde kommunal eigendel. Ordninga er avslutta, 
og dei siste tilskotsløyvingane vart gitt i 2023. I til-
legg har staten i fleire år òg gitt tilskot til å setje i 
stand kyrkjebygg gjennom rentekompensasjons-
ordninga for kyrkjebygg over kap. 882, post 60. 
Sidan 2019 har det ikkje vore noka ny investe-
ringsramme i rentekompensasjonsordninga. I 
2023 vart det utbetalt rentekompensasjon på 
82,8 mill. kroner, ein auke på 60,9 mill. kroner frå 
2022 som følgje av auka rentenivå.

Sidan 2019 har innsatsen med å ta hand om dei 
kulturhistorisk verdifulle kyrkjene blitt styrkt 
gjennom nemnde tilskotsordning på budsjettet til 
Barne- og familiedepartementet. Til saman har 
det vore løyvd om lag 240 mill. kroner til kyrkje-
bevaring gjennom denne tilskotsordninga. Ord-
ninga er no avvikla og erstatta av tre bevarings-
program for kulturhistorisk verdifulle kyrkjebygg 
som er etablerte innanfor ramma av Bevarings-
strategi for kulturhistorisk verdifulle kirkebygg og 

delfinansierte med eit statleg bidrag over kap. 883 
Kyrkjebevaringsfondet, sjå under.

2023 var siste året ein lyste ut midlar under den 
gamle ordninga. Då vart 38,9 mill. kroner lyste ut 
til istandsetjing, brannsikring og forprosjekt på 
murverk for mellomalderkyrkjer i stein og til 
istandsetjing av listeførte kyrkjer 1850–1900. For 
listeførte kyrkjer i Troms og Finnmark var ikkje 
utlysinga avgrensa til år 1900. Riksantikvaren, som 
har forvalta ordninga, melder om at tilskota i stor 
grad har fungert etter intensjonen. I nokre tilfelle 
har tilskotsmottakaren sett i gang med arbeida 
utan å ha innhenta naudsynte godkjenningar eller 
det har vore utført arbeid i strid med eller ut over 
gitte godkjenningar. Dette har ført til tap av kultur-
miljøverdi. Men i dei fleste tilfella har arbeida vore 
utførte med rett kompetanse, slik at ein har sett i 
stand og sikra kulturmiljøverdiane. Riksantikvaren 
melder vidare om positiv effekt av midlar brukte til 
kunnskaps- og kompetansehevingsprosjekt og pei-
ker på at tilskotet i nokre tilfelle også har utløyst 
løyvingar frå kommunar med små budsjett til 
kyrkjevedlikehald. På denne posten er det framleis 
tilsegner om tilskot gitt i 2022 og 2023 som skal 
betalast ut i 2025.

Bevaringsstrategien for kulturhistorisk verdifulle 
kyrkjebygg – Kyrkjebevaringsfondet

Staten vart frå 1. januar 2023 eigar av ei rekkje 
eigedelar som historisk har vore forvalta av Opp-
lysningsvesenets fond, mot at tilsvarande verdiar 
blir nytta til eit statleg bidrag for bevaring av kul-
turhistorisk verdifulle kyrkjer. Dette blir gjort 
med grunnlag i bevaringsstrategien for kultur-
historisk verdifulle kyrkjebygg, og blir delvis 
finansiert frå fondskontoen «Kyrkjebevaringsfon-
det» i Noregs bank.

Samla er midlane som skal nyttast til kyrkje-
bevaring, fastsette til å vere 10 mrd. kroner i 2024-
kroner, sjå nærare omtale i Prop. 104 S (2023–
2024). Dette er såleis forpliktinga som skal nyttast 
til bevaringsstrategien i planperioden fram mot 
2054. Det er lagt til grunn at forpliktinga blir infla-
sjonsjustert. Samanhengen mellom verdien av for-
pliktinga og dei årlege løyvingane til føremålet går 
fram av tabelloppstilling under kap. 883, post 60.

Etter ei opptrapping dei fyrste åra kan det 
løyvast inntil 500 mill. 2024-kroner årleg til beva-
ring av kulturhistorisk verdifulle kyrkjebygg. 
Tempoet i opptrappinga er avhengig av talet og 
storleiken på godkjende søknader og kapasiteten i 
marknaden til denne typen oppdrag. Ei tilsegns-
fullmakt gjer at tilskotsordninga blir føreseieleg 
for kyrkja og kommunane.

Bevaringsstrategien omfattar tre bevarings-
program etter kategoriar av kyrkjer: eitt beva-
ringsprogram for mellomalderkyrkjer, eitt for kyr-
kjebygg frå perioden 1537–1850 og eitt for kyrkje-
bygg oppførte etter 1850. Dette gjer det mogleg å 
målrette innsatsen i tråd med behova frå dei ulike 
periodane. Innanfor kvart bevaringsprogram vil 
det bli etablert fire tverrgåande innsatsområde:
1. Bevaring (istandsetjing, sikring og konserve-

ring)
2. Kunnskap og kompetanse
3. Oppleving og formidling
4. Engasjement og deltaking

Innsatsområda peiker på overordna nivå på kva 
område som skal prioriterast, er gjensidig avhen-
gige av kvarandre og skal saman medverke til at 
måla i strategien blir nådde.

Bevaringsstrategien dannar grunnlaget for for-
skrift om tilskudd til kulturhistorisk verdifulle kirke-
bygg og bruken av «Kyrkjebevaringsfondet», jf. 
omtale under. Hovudelementa i tilskotsordninga 
vart lagde fram for Stortinget i samband med 
Revidert nasjonalbudsjett for 2024, jf. Prop. 104 S 
(2023–2024), og er presenterte på ny under kap. 
883, post 60. Tilskotsordninga tok til å gjelde frå 
23. juni 2024, og den fyrste utlysinga fann stad 
25. juni. Det vart då lyst ut midlar til forprosjekt og 
hovudprosjekt som allereie er sette i gang eller er 
ferdigprosjekterte og klare til å setjast i gang, slik 
at midlar kjem til utbetaling i 2024. For prosjekt 
som allereie er sette i gang, kan ein søkje om mid-
lar til arbeid på desse prosjekta som skjer etter at 
tilskotsordninga tok til å gjelde. Søknadsfristen 
var 11. august 2024.

I 2025 blir det føreslått ei løyving på 300 mill. 
kroner til tilskotsordninga. Løyvinga skal dekkje 
vidareføring og ferdigstilling av prosjekt som fekk 
tilsegn om tilskot i 2024, og nye for- og hovud-
prosjekt i 2025. Utlysinga skjer hausten 2024. I 
tida fram mot 2030 skal bevaringsprogrammet for 
mellomalderkyrkjer ha høgast prioritet, jf. også 
bevaringsstrategien og oppmodingsvedtak nr. 708 
som vart gjort i samband med handsaminga av 
Meld. St. 16 (2019–2020).

Det økonomiske ansvaret for drift og vedlike-
hald av kyrkjene er framleis eit kommunalt ansvar 
etter trussamfunnslova. Dette er det teke omsyn 
til i utforminga av tilskotsordninga, jf. også stor-
tingsvedtaket i samband med handsaminga av 
Meld. St. 29 (2018–2019).

For å følgje opp arbeidet med bevarings-
strategien og tilskotsordninga er det oppretta eit 
programstyre og eit programsekretariat for ord-
ninga. Programsekretariatet er administrativt lagt 

til kulturminneavdelinga hos Riksantikvaren og 
lokalisert i Trondheim. For å sikre både kyrkjeleg 
og antikvarisk forankring og kompetanse i forval-
tinga er sekretariatet sett saman av fagressursar frå 
både Riksantikvaren og Den norske kyrkja ved 
Kyrkjerådet og Hovudorganisasjonen KA, i tillegg 
til at sekretariatsleiinga ligg hos Riksantikvaren. Til 
saman er det 12 årsverk i sekretariatet. Program-
styret er sett saman av leiarar og mellomleiarar i 
dei same organisasjonane og er leidd av preses i 
Den norske kyrkja. Per oktober 2024 er program-
styret etablert, og det er tilsett fagressursar i alle 
stillingar. Sekretariatsleiinga er òg på plass. Arbei-
det med å få på plass eit Nasjonalt fagråd for 
Kyrkjebevaringsfondet i tråd med føringane i beva-
ringsstrategien og instruks til programstyret for 
Kyrkjebevaringsfondet vil skje hausten 2024. 
Fagrådet skal gi råd og innspel til programsekreta-
riatet og til arbeidet i programstyret med resultat-
mål og tiltak, langtidsplanar og årlege satsingar.

Inntekter frå Opplysningsvesenets fond (All-
stad AS frå 1. september 2024) er med på å finansi-
ere bevaringsstrategien, jf. omtale under kap. 883 
og kap. 3883.

Gravplassane

Gravplassar og gravskikkar seier mykje om dei 
verdiane og den kulturen som historisk har prega 
landet vårt, og om korleis samfunnet endrar seg 
over tid. Gravplassane som kulturmiljø fortel his-
torier om heile samfunn, slekter og einskild-
menneske.

Norsk gravferdstradisjon har vore prega av 
kristen kulturhistorie med ei sterk nasjonal kyr-
kje. Etter kvart som det kom andre trusretningar 
til, vart medlemmer av desse òg gravlagde på dei 
offentlege gravplassane. I Noreg har vi derfor i 
liten grad eigne gravplassar for ulike trusretnin-
gar. Det at alle kan bli gravlagde på dei offentlege 
gravplassane, uavhengig av tru eller livssyn, stiller 
krav til regelverket og drifta av dei offentlege 
gravplassane.

Det er viktig at dei offentlege gravplassane blir 
haldne ved like og forvalta i samsvar med eigen-
arten dei har. Det inneber mellom anna at dei 
etterlatne og innbyggjarane generelt skal vere 
godt nøgde med den offentlege tenesteytinga, og 
at gravplassane blir tekne vare på som kulturland-
skap og kulturminne. Gravplassane frå mellomal-
deren har særskilt høg kulturmiljøverdi og er 
automatisk freda saman med samiske gravplassar 
frå 1917 eller tidlegare. Utvalde graver og gravfelt 
frå ulike tidsperiodar bør bevarast for å synleg-
gjere utviklingstrekk og ulik praksis gjennom 

tidene. Vern bør likevel, så langt det lèt seg gjere, 
ikkje hindre bruk.

Departementet har med bakgrunn i dette fast-
sett følgjande mål for forvaltinga av dei offentlege 
gravplassane:

– Dei offentlege gravplassane skal vere for alle, og 
dei skal haldast i hevd og forvaltast i samsvar 
med sin eigenart.

Undersøkingar viser at gravplassane i det store og 
heile er godt stelte, og at dei etterlatne og innbyg-
gjarane generelt er godt nøgde med den offent-
lege tenesteytinga på området.

Det er Den norske kyrkja lokalt som etter lova 
har forvaltingsansvaret for gravplassane, om ikkje 
statsforvaltaren har fastsett at kommunen skal ha 
ansvaret. Om lag ti kommunar står for drifta/for-
valtinga av gravplassane. Av desse har seks over-
teke forvaltingsansvaret fullt ut. I tillegg er det 
inngått lokale tenesteytingsavtalar med godt og 
vel ein tredjedel av kommunane.

Ansvaret som regional, statleg gravplasstyres-
makt ligg til Statsforvaltaren i Vestfold og Tele-
mark. Her har ein bygd opp eit kompetansemiljø, 
som i tillegg til å handsame saker som regional 
gravplasstyresmakt skal rettleie lokale styres-
makter og støtte departementet i arbeidet med 
kunnskapsinnhenting, statistikk og regelverks-
utvikling for gravplassektoren.

Gravplassane blir finansierte gjennom kommu-
nale løyvingar og ved brukarbetaling. I 2023 hadde 
fellesråda 1 138 mill. kroner i driftsutgifter til grav-
plassforvaltinga, mot 1 029 mill. kroner i 2022. 
Investeringsutgiftene var på 338 mill. kroner, mot 
341 mill. kroner i 2022. Investeringsutgiftene går 
mellom anna til å utbetre og utvide gravplassar. I til-
legg kjem utgifter til gravplassforvalting i dei 12 
kommunane som har teke over drifts- og/eller for-
valtingsansvaret. Ifølgje tal frå Statistisk sentralbyrå 
var dei samla utgiftene til drift av gravplassane på 
1 421 mill. kroner i 2023, mot 1 338 mill. kroner i 
2022. Dette utgjer i snitt 32 433 kroner i driftsutgif-
ter per gravlegging i 2023. 41 prosent av utgiftene i 
2023 vart finansierte gjennom betaling frå bruka-
rane (mellom anna i form av festeavgift). Dette er 
likt som i 2022.

Kremasjonsprosenten passerte 49 i 2023. Den 
høgaste delen finn vi ofte i eller nær dei store 
byane, men kremasjon aukar òg i mindre sentrale 
kommunar.

Urnenedsetjing er framleis den vanlegaste 
gravleggingsforma etter kremasjon, men stats-

forvaltarane, som handsamar søknader om oske-
spreiing, melder om ei aukande interesse for 
denne forma for gravlegging. Sidan reglane for 
oskespreiing vart mjuka opp i 2012, har talet på 
urner utleverte til oskespreiing auka kraftig. I 
2023 hadde talet for fyrste gong passert 1 100, ein 
auke på over 20 prosent sidan 2022.

I 2023 og 2024 er det arbeidd vidare med å 
digitalisere prosessen rundt livshendinga døds-
fall og arv. Eit av måla er at vala og oppgåvene 
etterlatne må gjere etter gravplasslova, kan skje 
digitalt, og ikkje som i dag ved å fylle ut eit skjema 
på papir. Det er gitt ei forskrift om Digital grav-
ferdsmelding med heimel i lovendringane Stor-
tinget gjorde med grunnlag i Prop. 55 L (2022–
2023). Ein minimumsversjon av tenesta Digital 
gravferdsmelding har blitt teken i bruk av nokre 
innbyggjarar og gravplasstyresmakter. Ein fyrste 
versjon vil etter planen bli tilgjengeleg i heile lan-
det i 2025, i alle fall i kommunar der gravplas-
styresmakta har digitale fagsystem som kan knyte 
seg til tenesta. Arbeidet med Digital gravferds-
melding har avdekt at innbyggjarane ikkje finn 
informasjon om gravferd og gravplassar samla. 
Nettstaden til statsforvaltarane er derfor utvida 
med informasjon retta mot innbyggjarane og mot 
den profesjonelle fyrstelinja (gravplasstyres-
maktene, krematoria og gravferdsbyråa). I arbei-
det er det vidare avdekt behov for klargjering av 
ord og omgrep, mellom anna i gravplassregel-
verket. Ei slik klargjering kan bidra til meir digita-
liseringsvennleg regelverk. Digitaliseringa av 
informasjonsstraumen frå innbyggjarane via grav-
ferdsbyråa til gravplasstyresmaktene lokalt og 
krematoria vil styrkje informasjonstryggleiken og 
personvernet samanlikna med å sende papir-
skjema på e-post.

Tenesta Digital gravferdsmelding er del av 
livshendinga dødsfall og arv og blir utvikla av 
Statsforvaltaren i Vestfold og Telemark i sam-
arbeid med Digitaliseringsdirektoratet. Prosjek-
tet har ei breitt samansett referansegruppe, og i 
styringsgruppa sit mellom anna Hovudorganisa-
sjonen KA, KS, Samarbeidsrådet for tros- og livs-
synssamfunn og Virke Gravferd. Utviklingsarbei-
det vart i 2022–2024 hovudsakleg finansiert av 
Medfinansieringsordninga til Digitaliserings-
direktoratet. Frå 2025 blir vidareutviklinga av 
Digital gravferdsmelding finansiert med ei sær-
skild tildeling på 5 mill. kroner til Statsforvaltaren 
i Vestfold og Telemark. Løyvinga skal i hovudsak 
nyttast til prosjektleiing, brukartesting, design og 
programmering av løysinga, personvernvurderin-
gar, utgreiing av juridiske spørsmål og utvikling 
av tilleggsfunksjonar i tenesta.

Noreg i tusen år – Nasjonaljubileet 2030

Regjeringa ønskjer at 1 000-årsjubileet for slaget 
på Stiklestad blir ei nasjonal markering, der Muse-
ene Arven AS (tidlegare Stiklestad Nasjonale 
Kultursenter) skal vere navet i jubileet. Fram mot 
2030 vil det vere ein jubileumsstafett med ulike 
tema og markeringar. Tusenårsmarkeringane skal 
skape engasjement, debatt og interesse for norsk 
historie og kulturarv i åra fram mot 2030. I 2024 
var temaet «Verdier i lovverket», og mottakarane 
av tilskot var «Moster 2024», «Lagabøtejubileet 
Frosta 2024», «Gulatinget», Midtnorsk kultur og 
strikkefestival, Nordenfjeldske kunstindustrimu-
seum og Samarbeidsrådet for tros- og livssyns-
samfunn.

I 2025 er jubileumstemaet «Migrasjon og iden-
titet». Regjeringa føreslår tilskot til desse marke-
ringane i 2025:
– Nordenfjeldske Kunstindustrimuseum: kunst-

prosjektet Tusenårsteppet
– Anno – Museene i Hedmark: «innvandrer-

ungdom i Norge – et mangfoldig kulturmøte» 
og «visning av utvalgte objekter i Nasjonal-
museets samling i jubileumsåret» og utstillinga 
«ukjent landskap»

– Agdenes vekst AS: teateroppsetjing om 
utvandringa til USA

– Samarbeidsrådet for tros- og livssynssamfunn: 
to arrangement knytte til temaet migrasjon og 
identitet og det nasjonale utvandrarjubileet 
2025

– Nidaros bispedømmeråd: arrangement knytt 
til temaet migrasjon og identitet med søkjelys 
på religiøse straumdrag og folkevandringar

– Sarpsborg kommune: markering av olsok-
feiring under Olavsdagane og «Verden i Østre 
bydel»

I tillegg kjem tilskotet til Museene Arven AS som 
dekkjer sekretariatsoppgåver til jubileet og for 
den nasjonale komitéen for Nasjonaljubileet 2030. 

Komiteen er sett saman på ein måte som dekkjer 
viktige delar av norsk samfunnsliv, og med perso-
nar som har kunnskap og evne til å bidra til at 
Nasjonaljubileet blir ei nasjonal markering.

For fordeling av tilskot for 2025, sjå kap. 881, 
post 77.

Opplysningsvesenets fond

Opplysningsvesenets fond (Ovf) har vore ein for-
muesmasse forvalta av eit særskilt forvaltings-
organ under departementet.

Regjeringa la våren 2024 fram ein lovproposi-
sjon for å danne om Opplysningsvesenets fond til 
aksjeselskap og deretter overføre utøvinga av sta-
ten sitt eigarskap til Nærings- og fiskerideparte-
mentet, jf. Prop. 82 L (2023–2024).

Stortinget slutta seg til at Ovf blir skipa til 
aksjeselskap, jf. Innst. 359 L (2023–2024) og Lov-
vedtak 89 (2023–2024). Aksjeselskapet vart opp-
retta 1. september 2024 under namnet Allstad AS. 
I vedtektene til selskapet blir det mellom anna lagt 
til grunn at målet til selskapet er å forvalte og 
vidareutvikle verdiar i selskapsporteføljen av eige-
dommar, bygg, energiinvesteringar og finans-
kapital på ein forretningsmessig måte.

Innanfor desse rammene skal utmarksområda 
selskapet eig gjerast tilgjengelege for allmenta. 
Selskapet skal vektleggje ei aktiv naturforvalting 
og ta omsyn til friluftsinteresser. Selskapet skal 
tilby jakt- og fiskerettar til allmenta.

Innanfor rammene av føremålet til selskapet 
skal det ved overdraging av landbrukseigedom-
mar vurderast om salet bidreg til lokalt eigarskap 
og til at verdifulle jordressursar for matproduk-
sjon ikkje blir bygde ned. Selskapet skal alltid vur-
dere om det er tenleg med arronderingssal av 
skog- og jordeigedommar til lokale bønder eller 
eigarar som bidreg til å vareta offentlege interes-
ser. Denne typen sal skal også skje på marknads-
vilkår.

Rapport om Ovf for 2023 kjem fram nedanfor.

Nærare om budsjettforslaget

Utgifter under programkategori 11.50 fordelte på kapittel

880 Den norske kyrkja 2 559 797 2 687 578 2 788 264 3,7
881 Tilskot til trussamfunn m.m. 1 039 188 1 130 772 1 257 687 11,2
882 Kyrkjebygg og gravplassar 131 281 125 824 123 471 -1,9
883 Kyrkjebevaringsfondet 20 636 321 267 1456,8

Sum kategori 11.50 3 730 266 3 964 810 4 490 689 13,3

Utgifter under programkategori 11.50 fordelte på postgrupper

01–29 Statens eigne driftsutgifter 7 385 17 937 23 465 30,8
50–89 Overføringar til andre 3 722 881 3 946 873 4 467 224 13,2

Sum kategori 11.50 3 730 266 3 964 810 4 490 689 13,3

Kap. 880 Den norske kyrkja

70 Rammetilskot til Den norske kyrkja 2 444 464 2 567 435 2 663 556
71 Tilskot til Sjømannskyrkja – Norsk kyrkje i utlandet 115 333 120 143 124 708

Sum kap. 880 2 559 797 2 687 578 2 788 264

Post 70 Rammetilskot til Den norske kyrkja
Frå posten blir det løyvd eit rammetilskot til Den 
norske kyrkja.

Tilskotet skal dekkje driftsutgifter og femner i 
hovudsak om prestetenesta og dei regionale og 
nasjonale organa til kyrkja. Tilskotet inkluderer 
mellom anna støtte til opplæring innan tru og dia-
konien i kyrkjelydane. Det er Kyrkjemøtet som 
rår over midlane og vedtek korleis tilskotet skal 
nyttast. Tilskotet skal ikkje nyttast til å avlaste 

kommunane for utgiftene dei er pålagde etter 
trussamfunnslova § 14. Sjå nærare omtale av til-
skotet i Prop. 1 S (2022–2023).

Departementet føreslår å redusere løyvinga 
med 3 mill. kroner for å finansiere delar av meir-
utgiftene til vidare utvikling av Digital gravferds-
melding. I framlegget er det, som tidlegare år, inn-
arbeidd midlar til pensjonspremie.

Departementet føreslår ei løyving på om lag 
2,66 mrd. kroner i 2025.

(i 1 000 kr)

Kap. Nemning
Rekneskap 

2023
Saldert 

budsjett 2024
Forslag 

2025

i pst.

(i 1 000 kr)

Post 71 Tilskot til Sjømannskyrkja – Norsk 
kyrkje i utlandet
Frå denne posten blir det gitt tilskot til Sjømanns-
kyrkja – Norsk kyrkje i utlandet. Målet med til-
skotet er å leggje til rette for at Sjømannskyrkja 
kan vareta den kyrkjelege beteninga av nordmenn 
i utlandet i samsvar med særpreget til organisasjo-
nen som åndeleg, sosial og kulturell samlingsstad. 
Sjå nærare omtale av tilskotet i Prop. 1 S (2022–
2023).

I tillegg til statstilskotet verksemda får, blir ho 
finansiert gjennom gåver frå private og tilskot frå 
mellom anna oljeselskap og reiarlagsnæringa. 
Resultatrekneskapen for Sjømannskyrkja (kon-
sernrekneskapen), som inkluderer alle personal-
utgifter, viste i 2023 samla utgifter på 252,7 mill. 
kroner.

Departementet føreslår ei løyving på 
124,7 mill. kroner i 2025.

Kap. 881 Tilskot til trussamfunn m.m.

21 Spesielle driftsutgifter 7 385 2 301 7 388
70 Tilskot til trus- og livssynssamfunn, overslagsløyving 998 124 1 101 231 1 223 176
77 Nasjonaljubileet 2030 6 260 9 479 8 687
78 Ymse faste tiltak 27 419 17 761 18 436

Sum kap. 881 1 039 188 1 130 772 1 257 687

Post 21 Spesielle driftsutgifter
Posten skal dekkje utgifter til forsking og 
utviklingstiltak på trus- og livssynsområdet og inn-
anfor feltet gravplassar, kremasjon og gravferd. 
Posten skal vidare dekkje kontingentar og utgifter 
som følgje av avtalar som departementet har for-
plikta seg til innanfor programkategorien. Frå pos-
ten går det eit beløp til oppgåvene som Statsforval-
taren i Vestfold og Telemark har med å digitali-
sere departementsdelene av livshendinga dødsfall 
og arv. Posten kan òg bli nytta til andre tiltak inn-
anfor programkategori 11.50. Løyvinga blir føre-
slått auka med 5 mill. kroner til vidareutvikling av 
Digital gravferdsmelding.

Departementet føreslår ei løyving på 7,4 mill. 
kroner i 2025.

Post 70 Tilskot til trus- og livssynssamfunn, 
overslagsløyving
Tilskota til trus- og livssynssamfunn utanom Den 
norske kyrkja er heimla i lov om tros- og livssyns-
samfunn (trussamfunnslova). Trus- og livssyns-
samfunna får eit tilskot frå staten som svarer om 
lag til det staten og kommunane gir i tilskot til 

Den norske kyrkja, rekna per medlem, jf. trus-
samfunnslova § 5.

Løyvinga på posten følgjer av fire faktorar: 
utgifter til Den norske kyrkja over statsbudsjettet, 
utgiftene kommunane har til Den norske kyrkja, 
talet på medlemmer i Den norske kyrkja og talet 
på medlemmer i trus- og livssynssamfunna 
utanom Den norske kyrkja. I kapittel 3 i trus-
samfunnsforskrifta er det forklart korleis tilskota 
blir rekna ut.

Sjå nærare omtale av tilskotet i Prop. 1 S 
(2021–2022).

Departementet føreslår ei løyving på til saman 
1,22 mrd. kroner i 2025.

Post 77 Nasjonaljubileet 2030
Løyvinga på posten går til tiltak i samband med 
Nasjonaljubileet 2030. Av løyvinga på posten føre-
slår departementet tilskot til jubileumstiltak, for-
delt med:
– 2,6 mill. kroner til Museene Arven AS til å dek-

kje sekretariatsoppgåver til jubileet og for den 
nasjonal komitéen for Nasjonaljubileet 2030

– 3 mill. kroner til Nordenfjeldske Kunstindustri-
museum til kunstprosjektet Tusenårsteppet

– Anno – Museene i Hedmark får tilskot til tre tiltak:
780 000 kroner til «innvandrerungdom i 

Norge – et mangfoldig kulturmøte», 315 000 
kroner til tiltaket «visning av utvalgte objekter 
i Nasjonalmuseets samling i jubileumsåret» og 
450 000 kroner til utstillinga «ukjent landskap»

– 400 000 kroner til teateroppsetjing om 
utvandringa til USA til Agdenes Vekst AS

– 400 000 kroner til Samarbeidsrådet for tros- og 
livssynssamfunn for to arrangement knytte til 
temaet migrasjon og identitet og det nasjonale 
utvandrarjubileet 2025

– 250 000 kroner til Nidaros bispedømmeråd for 
arrangement knytt til temaet migrasjon og 
identitet med søkjelys på religiøse straumdrag 
og folkevandringar

– 500 000 kroner til Sarpsborg kommune for 
markering av olsokfeiring under Olavsdagane 
og prosjektet «Verden i Østre bydel»

Målet med desse tilskota er å bidra til at 1 000-
årsmarkeringar skal skape engasjement, debatt 
og interesse for norsk historie og kulturarv i åra 
fram mot 2030. Sjå nærare omtale av tilskotet i 
Prop. 1 S (2022–2023).

Løyvinga er redusert med 4 mill. kroner frå 
2024 som følgje av ei ekstraordinær løyving som 
vart gjord mellom anna i samband med jubileet på 
Moster i 2024. For 2025 blir løyvinga føreslått 
auka med 3 mill. kroner til kunstprosjektet Tusen-
årsteppet.

Departementet føreslår ei løyving på 8,7 mill. 
kroner i 2025.

Post 78 Ymse faste tiltak
Posten skal mellom anna dekkje driftstilskot til 
dialog- og paraplyorganisasjonar på trus- og livs-
synsfeltet og andre dialogmidlar. Paraplyorganisa-
sjonane må oppfylle kravet om å vere brubyggja-
rar mellom trus- og livssynssamfunn og styres-
makter. Målet med driftstilskotet er særleg å styr-

kje aktivitetane organisasjonane har som bru-
byggjarar mellom ulike trus- og livssynssamfunn 
og som kontaktledd til det offentlege. Det er òg eit 
mål å styrkje aktivitetane retta inn mot sivil-
samfunnet for å auke kunnskapen om dei ulike 
trus- og livssynssamfunna. Som paraplyorganisa-
sjon er ein føresetnad å ha gode samarbeids-
relasjonar til andre organisasjonar på trus- og livs-
synsfeltet og vere dialogpartnar for offentlege 
styresmakter i ulike spørsmål. Til Samarbeids-
rådet for tros- og livssynssamfunn er det sett av 
6,3 mill. kroner, til Norges Kristne Råd er det sett 
av 5 mill. kroner, og til Muslimsk Dialognettverk 
er det sett av 2,3 mill. kroner i driftstilskot.

Det er lagt opp til å føre vidare tilskot til kurs-
tilbodet Å være religiøs leder i det norske samfunn
ved Det teologiske fakultetet (TF) ved Universite-
tet i Oslo. Kurset er retta mot religiøse leiarar i 
Noreg med utanlandsk bakgrunn og kan takast 
med og utan studiepoeng.

Det er òg sett av tilskotsmidlar til Samarbeids-
rådet for tros- og livssynssamfunn (STL) for å leg-
gje til rette for dialog mellom trus- og livssynssam-
funn, LHBT+-organisasjonar og organisasjonar for 
skeive religiøse om utfordringar som skeive opp-
lever i trus- og livssynssamfunn. STL skal òg 
arbeide med negativ sosial kontroll i trus- og livs-
synssamfunn.

Sjå ein meir utfyllande omtale av dei namngitte 
tilskota i Prop. 1 S (2022–2023) for Barne- og 
familiedepartementet. Alle tilskota blir utmålte på 
bakgrunn av søknad.

Under posten er det sett av midlar til tilskots-
ordninga til dialogføremål, offentleg debatt og 
kunnskapsutvikling på trus- og livssynsfeltet. Ord-
ninga vart regulert i forskrift frå 2022. Det blir gitt 
tilskot på mellom 50 000 og 400 000 kroner per 
prosjekt. Ein meir utfyllande omtale av tilskots-
ordninga finst i Prop. 1 S (2021–2022) for Barne- 
og familiedepartementet.

Departementet føreslår ei løyving på om lag 
18,4 mill. kroner i 2025.

Kap. 882 Kyrkjebygg og gravplassar

60 Rentekompensasjon – kyrkjebygg 82 790 111 497 108 600
61 Tilskot til freda og verneverdige kyrkjebygg, 

kan overførast 34 758
70 Tilskot til sentrale tiltak for kyrkjebygg og 

gravplassar 13 733 14 327 14 871
Sum kap. 882 131 281 125 824 123 471

Post 60 Rentekompensasjon – kyrkjebygg
Rentekompensasjonsordninga for istandsetjing av 
kyrkjebygg skal stimulere til sikring av kyrkje-
bygga og av utsmykkinga og inventaret i kyr-
kjene. Ordninga gjeld alle kyrkjebygga i Den nor-
ske kyrkja.

Løyvinga på posten skal dekkje beløp tilsva-
rande renteutgiftene for dei investeringskostna-
dene som det er gitt tilsegner om kompensasjon 
for i perioden 2005–2019. Det har ikkje vore gitt 
ny investeringsramme sidan 2019. Det er heller 
ikkje føreslått ny investeringsramme i 2025. Hus-
banken forvaltar rentekompensasjonsordninga. 
Utrekningsgrunnlaget for rentekompensasjonen 
er kostnadene til prosjektet, som Husbanken god-
kjenner ved søknad om utbetaling. Hovud-
elementa i ordninga er omtalte i Prop. 1 S (2021–
2022).

Posten har hatt stikkordet «kan overførast». 
Det er ikkje lenger behov for dette stikkordet. Det 
blir derfor føreslått fjerna.

Ut frå oppdaterte overslag for rentenivået og 
investeringsramma i ordninga føreslår departe-
mentet ei løyving på 108,6 mill. kroner i 2025.

Post 70 Tilskot til sentrale tiltak for 
kyrkjebygg og gravplassar
Departementet føreslår at det blir gitt tilskot til 
Hovedorganisasjonen KA frå posten i 2024 òg. 
Midlane skal gå til oppgåvene KA har på kyrkje-
byggfeltet, og til rådgiving og særlege prosjekt 
retta mot dei lokale gravplasstyresmaktene. Målet 
med tilskotet er at KA skal halde fram med arbei-
det med å dokumentere tilstanden til kyrkje-
bygga, drifte kyrkjebyggdatabasen, sørgje for 
kurs og rettleiingsmateriell innanfor brann- og 
innbrotsførebyggjande tiltak, energibruk og 
andre miljøtiltak.

Departementet føreslår òg å delfinansiere ei 
undervisingsstilling ved Noregs miljø- og biovit-
skaplege universitet (NMBU). Målet for tilskotet 
er at landskapsarkitektstudentar skal få undervi-
sing i særlege krav som er knytte til gravplassar 
og utforminga av desse. Sjå nærare omtale i Prop. 
1 S (2022–2023). Alle tilskota blir utmålte på bak-
grunn av søknad.

Departementet føreslår ei løyving på 14,9 mill. 
kroner i 2025.

Kap. 883 Kyrkjebevaringsfondet

01 Driftsutgifter 15 636 16 077
60 Tilskot til kulturhistorisk verdifulle kyrkjebygg, 

kan overførast 300 000
70 Driftstilskot bevaringsstrategi 5 000 5 190

Sum kap. 883 20 636 321 267

Post 01 Driftsutgifter
For å forvalte bevaringsstrategien for kulturhisto-
risk verdifulle kyrkjebygg og tilhøyrande tilskots-
ordning er det oppretta eit programsekretariat i 
Trondheim, som er administrativt lagt til kultur-
minneavdelinga hos Riksantikvaren. I tillegg er 
det oppretta eit programstyre for ordninga, og 
hausten 2024 vil det også bli oppretta eit Nasjonalt 
fagråd for Kyrkjebevaringsfondet.

Løyvinga på posten skal nyttast til drift av pro-
gramsekretariatet, programstyret og fagrådet 
mv. Løyvinga kan òg nyttast til kompetanse-
utviklingstiltak i kyrkjebevaringsarbeidet. Drifts-
utgifter for deltaking i programsekretariatet frå 
Hovedorganisasjonen KA og Kyrkjerådet blir 
dekte på post 70.

Departementet føreslår ei løyving på 16,1 mill. 
kroner i 2025, sjå òg omtale under post 70.

Post 60 Tilskot til kulturhistorisk verdifulle 
kyrkjebygg, kan overførast
Løyvinga på posten dekkjer utgifter til tilskots-
ordninga forskrift om tilskudd til kulturhistorisk 
verdifulle kirkebygg knytt til Bevaringsstrategi for 
kulturhistorisk verdifulle kirkebygg. Sjå omtale i 
Prop. 104 S (2023–2024). Hovudelementa i 
tilskotsordninga er presenterte under.

Mål og målgruppe

Tilskotsordninga skal medverke til bevaring av 
eksteriøret til og interiøret i kulturhistorisk verdi-
fulle kyrkjer, slik at dei kan halde fram med å vere 
kjelder til tru og kunnskap og gi grunnlag for opp-
leving, engasjement og innsikt i Noregs kulturhis-
torie i tråd med Bevaringsstrategi for kultur-
historisk verdifulle kirkebygg. Viktige målgrupper 
for tilskotsordninga er brukarar av kyrkjebygga, 

lokalsamfunna rundt og publikum som nyttar seg 
av den nasjonale kulturarven.

Kriterium for måloppnåing

Måloppnåinga blir vurdert ut frå kor mange kyr-
kjer som har gjennomført eller komme i gang 
med istandsetjingsarbeid, kor mange kyrkjer som 
har fått betra tilstandsgrad på klimaskal og inte-
riør, og om det økonomiske bidraget frå kommu-
nane til kyrkjevedlikehald er stabilt eller har auka. 
I tillegg vil aktivitetsnivået når det gjeld kunnskap 
og kompetanse, oppleving og formidling og enga-
sjement og deltaking, inngå i vurderinga.

Tildelingskriterium

Eigarar av kulturhistorisk verdifulle kyrkjebygg 
kan søkje om tilskot til tiltak innanfor alle dei fire 
innsatsområda i bevaringsstrategien for kultur-
historisk verdifulle kyrkjebygg:
1. Bevaring – istandsetjing, sikring og konserve-

ring
2. Kunnskap og kompetanse
3. Oppleving og formidling
4. Engasjement og deltaking

Fylkeskommunar, kommunar, forskingsinstitutt, 
private utdanningsinstitusjonar, universitet, høg-
skular og andre relevante fagmiljø kan søkje om 
tilskot til tiltak innanfor innsatsområde 2. 
Museum, stiftelsar, foreiningar, kommunar, kyr-
kjelydar og frivillige organisasjonar kan i overeins-
komst med ein eller fleire kyrkjeeigarar søkje om 
tilskot til tiltak innanfor innsatsområda 3 og 4.

Prosjekt som får tilskot, skal medverke til å 
støtte opp under målet med tilskotsordninga slik 
det kjem fram av tilskotsforskrifta.

Det kan søkjast om midlar til forprosjekt og 
hovudprosjekt på ei kyrkje som skal bevarast. 

Forprosjekt er tiltak som skal skaffe naudsynt 
kunnskap som grunnlag for å kunne planleggje og 
gjennomføre eit hovudprosjekt,  samt gje tilskots-
forvaltar eit oppdatert kunnskapsgrunnlag for å 
kunne prioritere tilskot til hovudprosjekt. Eit 
hovudprosjekt er gjennomføringa av sjølve istand-
setjinga, sikringa og/eller konserveringa av ekste-
riøret eller interiøret (laust og fast inventar) til ei 
kulturhistorisk verdifull kyrkje. For å sikre at 
arbeida blir gjennomførte med den kunnskapen 
og kompetansen som er naudsynt for å vareta 
kulturmiljøverdiane, skal forprosjekt og hovud-
prosjekt alltid omfatte tiltak innanfor innsats-
område 1 og 2. Forprosjekt og hovudprosjekt bør 
òg omfatte tiltak innanfor dei andre to innsats-
områda nemnde over.

Det kan innanfor tilskotsordninga òg bli gitt til-
skot til tiltak som ikkje har direkte samanheng 
med eit forprosjekt eller hovudprosjekt på ei kon-
kret kyrkje. Dette gjeld særleg under innsats-
område 2 og 3, der det kan vere behov for å lyse ut 
og tildele tilskot til tiltak og prosjekt som mellom 
anna kan medverke til auka kunnskap og kompe-
tanse eller formidling av historia til kyrkjebygga i 
ein kommune eller region.

Tilskota skal brukast til framtidige prosjekt og 
skal ikkje ha tilbakeverkande kraft. Prosjekt som 
er sette i gang, kan likevel omfattast av tilskots-
ordninga med støtte til arbeid som blir gjennom-
førte frå og med det tidspunktet tilskotsordninga 
tok til å gjelde (23. juni 2024).

Det er kyrkjene med størst behov for vedlike-
hald og størst kulturhistorisk og kyrkjeleg verdi 
som vil bli prioriterte fyrst. I tillegg vil mellomal-
derkyrkjer bli prioriterte fram mot 2030. Omsyn 
til kapasiteten i marknaden, tilgangen på kvalifi-
serte handverkarar, behovet for kompetanse-
utvikling og geografisk fordeling kan få vekt.

Forprosjekta vil vere fullt ut statleg finansierte. 
Hovudprosjekta vil krevje kommunal medfinansi-
ering, med ei fordeling mellom stat og kommune 
som kjem fram under.

I bevaringsprogrammet for mellomalder-
kyrkjer vil staten som hovudregel dekkje kost-
nadene til hovudprosjekt etter følgjande inter-
vall:
– 50 prosent av kostnadene i intervallet 0–

30 mill. kroner
– 75 prosent av kostnadene i intervallet 30–

70 mill. kroner
– 90 prosent av kostnadene over 70 mill. kroner

I dei to andre bevaringsprogramma vil staten som 
hovudregel dekkje kostnadene til hovudprosjekt 
etter følgjande intervall:

– 50 prosent av kostnadene i intervallet 0–
30 mill. kroner

– 60 prosent av kostnadene i intervallet 30–
70 mill. kroner

– 80 prosent av kostnadene over 70 mill. kroner

For tilskot som ikkje har ein direkte samanheng 
med eit konkret forprosjekt eller hovudprosjekt 
på ei kyrkje, gjer tilskotsforvaltaren ei skjønns-
messig vurdering av innkomne søknader ut frå 
kvalitet, forventa måloppnåing og behov i det 
einskilde bevaringsprogram. Tilskotet skal som 
hovudregel ikkje overskride 50 prosent av kost-
nadene ved tiltaket.

Ordninga endrar ikkje ansvaret kommunane 
har for finansiering av drift og vedlikehald av 
kyrkjebygg etter trussamfunnslova § 14.

Oppfølging og kontroll

Tilskotsmottakaren skal levere rapport og rekne-
skap til tilskotsforvaltaren om korleis tilskotet har 
blitt brukt, saman med ei vurdering av måloppnå-
inga. For større tilskot kan tilskotsforvaltaren 
krevje delrapport og delrekneskap og også 
revisorattest. Tilskotsforvaltaren og Riksrevisjo-
nen kan kontrollere at midlane blir nytta etter 
føresetnadene. Tilskotsforvaltaren kan òg gjen-
nomføre stadleg tilsyn. Tilskotsforskrifta, og dess-
utan organiseringa av Kyrkjebevaringsfondet, skal 
evaluerast.

Tilsegn om og utbetaling av tilskot

Bevaringsarbeid på kulturhistorisk verdifulle kyr-
kjebygg er tidkrevjande prosjekt, der det er behov 
for føreseieleg finansiering. Det vil derfor som 
hovudregel bli gitt tilsegn om tilskot for heile 
hovudprosjektet. Tilskotsforvaltaren fastset ein 
utbetalingsplan med utgangspunkt i storleiken på 
tilskotet. Utbetaling skjer etter kvart som motta-
karen har behov for å dekkje dei aktuelle utgif-
tene, men likevel ikkje før det som er fastsett i 
utbetalingsplanen. Av omsyn til kapasitet på tilby-
darsida og årleg budsjettbelasting skal dei samla 
årlege utbetalingane ikkje overstige 500 mill. 
2024-kroner.

Departementet legg til grunn eit behov knytt til til-
skotsordninga for kulturhistorisk verdifulle kyrkje-
bygg på om lag 300 mill. kroner i 2025 på kap. 883, 
post 60. Overslaget baserer seg på kartleggingsar-
beid gjennomført av programsekretariatet for Kyr-
kjebevaringsfondet. Dette er delvis behov knytt til 
vidareføring og ferdigstilling av prosjekt som fekk 

tilsegner om tilskot i 2024, og delvis nye for- og 
hovudprosjekt som får støtte frå 2025. Løyvinga 
dekkjer òg utgifter knytte til kompetansehevingstil-
tak for tilskotsmottakarane i tråd med føringane 
som går fram av innsatsområde 2 i bevaringsstrate-
gien, som skjer i regi av programsekretariatet.

I Prop. 104 S (2023–2024) vart det lagt til grunn 
ei samla forplikting på 10 mrd. i 2024-kroner til 
bevaring av kulturhistorisk verdifulle kyrkjebygg, 

tilsvarande 10,41 mrd. kroner i 2025. Attståande 
forplikting ved utgangen av 2025 etter løyvings-
vedtaket til Stortinget for 2024 på 100 mill. kroner 
og løyvingsforslaget for 2025 på 300 mill. kroner, i 
tillegg til utgifter til drift under kap. 883, post 01 og 
70, er 9,963 mrd. 2025-kroner, jf. tabellen under. 
Romartalsvedtaket for 2025 blir justert ut frå att-
ståande forplikting ved utløpet av budsjettåret.

Tabell 4.9 Status per budsjettår for forplikting til istandsetjing av kyrkjebygg, løyvingar og attståande 
forplikting ved utgangen av året, alle beløp i mill. 2025-kroner

Forplikting 
per 1/1

Løyving1

Inkl. driftsutgifter og -tilskot
(Kap. 883, post 01, 60 og 70)

Attståande forplikting 
per 31/12

2024 10 410,0 125,6 10 284,4
2025 10 284,4 321,3 9 963,1

1 Rekneskapstal der det er klart.

Departementet føreslår ei løyving på 300 mill. 
kroner i 2025 på post 60. I tillegg kjem utgifter til 
bevaringsstrategien under post 01 og post 70. Sjå 
òg omtale under kap. 3883, post 50, og forslag til 
romartalsvedtak.

Post 70 Driftstilskot bevaringsstrategi
Løyvinga på posten dekkjer driftstilskot til del-
takinga til Kyrkjerådet og Hovudorganisasjonen 
KA i arbeidet med bevaringsstrategien for kultur-
historisk verdifulle kyrkjebygg og tilhøyrande til-
skotsordning. Sjå omtale under post 01.

Departementet føreslår ei løyving på 5,2 mill. 
kroner i 2025, sjå omtale under post 01.

Kap. 3883 Kyrkjebevaringsfondet

50 Overført frå Kyrkjebevaringsfondet 100 000
Sum kap. 3883 100 000

Post 50 Overført frå Kyrkjebevaringsfondet
Opplysningsvesenets fond vart omdanna til eit 
heileigd statleg aksjeselskap, Allstad AS, 1. sep-
tember 2024, og eigarstyringa av selskapet vil bli 
lagd til Nærings- og fiskeridepartementet etter 
dette. Vurderinga av utbytte og uttak frå selskapet 
skal vere forretningsmessig basert. Utbytte til sta-
ten frå aksjeselskapet skal vere øyremerkte 
bevaringsstrategien for kulturhistorisk verdifulle 
kyrkjebygg. Dei statlege midlane frå Ovf, også 
etter omdanning til aksjeselskap, jf. Prop. 82 L 

(2023–2024), blir overførte til ein fondskonto opp-
retta i Noregs Bank, kalla «Kyrkjebevarings-
fondet». Når tilgjengelege midlar på fondet skal 
nyttast, blir desse førte som inntekt på kap. 3883, 
post 50. Utbytte til staten frå Allstad AS, skal øyre-
merkjast bevaring av kulturhistorisk verdifulle 
kyrkjebygg også etter at den opphavlege forplik-
tinga på 10 mrd. kroner er innfridd, som eit gene-
rasjonsfond. 

Inntekta skal bidra til å finansiere utgifter til 
bevaringsprogramma i kyrkjebevaringsstrategien 
som blir løyvde over kap. 883 Kyrkjebevarings-

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025

fondet, post 60 Tilskot til kulturhistorisk verdifulle 
kyrkjebygg.

Dersom Kyrkjebevaringsfondet er for lite til å 
dekkje den årlege utbetalinga til bevarings-
programma, blir det føreslått å løyve midlar utan 
tilsvarande inntektsløyving i tillegg. Det vart 
overført 200 mill. kroner frå Ovf til Kyrkje-
bevaringsfondet i august 2024, som eit eingongs-
uttak før omdanning til AS. Nivået på uttaket frå 
Ovf må sjåast i samanheng med at Allstad AS 
også skal utbetale eit oppgjer til Den norske kyr-
kja på 1,3 mrd. kroner. Midlane skal gå til istand-
setjing og vedlikehald av eigedommar som er 
overførte frå Ovf til Den norske kyrkja. Om lag 
100 mill. kroner av overføringa på 200 mill. kro-
ner er rekna å bli nytta i 2024. Ved inngangen til 
2025 er «Kyrkjebevaringsfondet» derfor rekna til 
å vere om lag 100 mill. kroner. I 2025 blir det på 
denne bakgrunn lagt opp til å inntektsføre 100 
mill. kroner frå Kyrkjebevaringsfondet. Delar av 
utgiftsløyvinga på kap. 883, post 60 på 300 mill. 
kroner, blir derfor føreslått løyvd utan tilhøy-
rande inntekt.

Departementet føreslår ei løyving på 100 mill. 
kroner i 2025.

Opplysningsvesenets fond

Innleiing

Spørsmålet om eigedomsretten til Opplysnings-
vesenets fond har vore omdiskutert sidan 1800-
talet. Frå kyrkjeleg hald har det vore hevda at fon-
det høyrer til Den norske kyrkja, medan andre har 
meint at staten har eigedomsretten. Stortinget 
vedtok i 2020 at Opplysningsvesenets fond skulle 
delast mellom Den norske kyrkja og staten, jf. 
Meld. St. 29 (2018–2019) og Innst. 209 S (2019–
2020). For å ha rettsleg grunnlag for delinga 
fremja departementet ny lov om Opplysningsvese-
nets fond, jf. Prop. 144 L (2020–2021), og Stor-
tinget gjorde vedtak i saka, jf. Innst. 623 L (2020–
2021). Det er semje mellom staten og Den norske 
kyrkja om kva eigedommar som skal overførast, 
og Den norske kyrkja har akseptert eit samla 
pengeoppgjer for istandsetjing og vedlikehald på 
1,3 mrd. kroner. Overføringa skal skje i to rater, ei 
overføring i 2024 og ei i 2027. Det er § 5 i lov om 
Opplysningsvesenets fond som er heimelen for 
overføringa. Storleiken på overføringa skal ikkje 
inflasjonsjusterast, og det skal ikkje reknast 
renter.

Frå 1. september 2024 er Opplysningsvesenets 
fond omdanna til eit heileigd statleg aksjeselskap, 
Allstad AS, jf. Prop. 82 L (2023–2024) og Innst. 
359 L (2023–2024). Overføringa av midlar til Den 

norske kyrkja i samband med delinga av Opplys-
ningsvesenets fond skjer frå det nye selskapet. 
Summen er ført som ei fordring til Den norske kyr-
kja i samband med opningsbalansen for selskapet.

Oppgjeret skal bidra til å dekkje kostnadene 
Den norske kyrkja har knytt til overføringa, og 
alle andre framtidige utgifter og transaksjons-
kostnader. Det vil seie at eigedommane blir over-
førte som dei er, med det nemnde oppgjeret. Ved 
overtaking opphøyrer alt av økonomisk ansvar 
knytt til eigedommane for staten, Opplysnings-
vesenets fond og det nye statlege aksjeselskapet 
Allstad AS.

Rapport 2023

Opplysningsvesenets fond (Ovf) var fram til 1. sep-
tember 2024 eit sjølvstendig rettssubjekt. Fondet 
vart forvalta av Kongen. Den daglege forvaltinga av 
fondet vart utøvd av eit forvaltingsorgan med 65 til-
sette og eit eige styre som departementet peikte ut. 
Forvaltinga av fondet har vore på forretnings-
messige vilkår, med mål om best mogleg avkasting 
med moderat risiko og innanfor etiske rammer.

Ovf hadde i 2023 eit årsresultat på 163,1 mill. 
kroner, medan resultatet i 2022 var på 166,8 mill. 
kroner.

Eigedom

Vinsten for Ovf ved sal av eigedom var netto på 
138,1 mill. kroner i 2023 mot 144,8 mill. kroner i 
2022. Driftsresultatet, når inntekter frå sal av eige-
dom ikkje blir rekna med, var negativt med 
92,4 mill. kroner i 2023. Inntekter frå festetomter 
var på 134,3 mill. kroner i 2023. Det vart i 2023 selt 
festetomter for netto 105,8 mill. kroner, mot 
95,1 mill. kroner i 2022.

Finansforvaltinga

Netto finansinntekt for fondet var på 117,4 mill. 
kroner i 2023, mot 83,5 mill. kroner i 2022.

Finansporteføljen var strukturert for å redu-
sere svingingsrisiko. Kapitalen var for det meste 
plassert i ein kjerneportefølje med ulike verdipa-
pirfond, med ein marknadsverdi på om lag 
3,3 mrd. kroner ved siste årsskiftet. I tillegg kjem 
ein føremålsportefølje på til saman 37 mill. kroner. 
Kjerneporteføljen hadde ei samla marknads-
avkasting i 2023 på 8,8 prosent, noko som er 0,97 
prosent svakare enn referanseindeksen. Avviket 
skriv seg fyrst og fremst frå at fondet ikkje har 
investert i amerikanske teknologiselskap. 
Departementet har fastsett eit avkastingskrav på 

finanskapitalen på 3 prosent over risikofri rente. 
Fondet har ein kursreserve. Denne skal nyttast til 
å dekkje tap på verdipapir. Per utgangen av 2023 
hadde fondet ein kursreserve på 518 mill. kroner. 
Ved siste årsskifte hadde fondet til saman 240 mill. 
kroner i form av driftslikviditet og utlån til kyrkje-
lege føremål.

Forvaltingsutgiftene

Utgiftene til forvaltingsorganet for fondet var til 
saman 124,4 mill. kroner i 2023. I tillegg kom 
43,7 mill. kroner knytte til delingsprosjektet, der 
Ovf dekkjer eigne utgifter og utgiftene til Den nor-
ske kyrkja i samband med delinga.

Resultatrekneskapen – disponering av årsresultatet

Tabell 4.10 Resultatrekneskapen for Opplysningsvesenets fond 2022 og 2023

(i 1 000 kr)
2022 2023

Inntekter
Salsinntekt eigedom 144 874 138 103
Driftsinntekt 233 727 237 429
Anna driftsinntekt 14 105 10 554
Sum inntekter 392 706 386 086
Utgifter
Av- og nedskriving varige driftsmidlar -26 829 -25 906
Refusjon forvaltingsorganet -99 537 -124 418
Annan driftskostnad (inkl. varekostnad) -137 691 -187 174
Sum utgifter -264 057 -337 498
Tilskot kyrkjelege føremål -44 504 -2024
Driftsresultat, inkl. sal av eigedommar 83 343 45 662
Finansrekneskap
Renteinntekter, aksjeutbytte og inntekt på investering 44 785 57 134
Vinst og tap verdipapir 35 868 26 230
Nedskriving av andre finansielle omløpsmidlar -63 24 441
Annan finanskostnad 2 879 9 659
Netto finansinntekter 83 470 117 464
Årsresultat 166 813 163 126
Disponering av årsresultatet:
Avsetjing av netto salsinntekter til kapitalfondet 137 336 128 530
Til/frå disposisjonsfond 29 477 34 596
Sum disponert 166 813 163 126

Netto inntekter ved sal av eigedom er etter § 3 i 
lov om Opplysningsvesenets fond lagde til kapital-
fondet. Kapitalfondet var per 31. desember 2023 
på 4,1 mrd. kroner. Kapitalfondet er bunden 

eigenkapital (grunnkapital). Disposisjonsfondet, 
som er den frie eigenkapitalen, var ved inngangen 
til 2024 på 416 mill. kroner.

Opplysningsvesenets fond har ein konsern-
struktur, med dotterselskap innanfor eigedom og 
felleskontrollert verksemd innanfor småkraft. For 
Opplysningsvesenets fond, medrekna dotter-
selskapa, var driftsinntektene (konsern) på 
458 mill. kroner i 2023. Driftsresultatet, utanom 
vinstar ved sal av eigedom, var negativt med 
116,2 mill. kroner. Årsresultatet for 2023 (resultat 
etter skatt) for heile verksemda (konsernet) var 
på 61,9 mill. kroner, mot 183,8 mill. kroner i 2022. 
Dotterselskapa og dei felleskontrollerte selskapa 
(eigardelen til fondet) hadde i 2023 eit samla 
negativt resultat etter finanskostnader på om lag 
40 mill. kroner.

Fondet har ein trekkfasilitet i kredittinstitusjon 
som er utnytta med 163,3 mill. kroner per 31. 
desember 2023. Tilførselen av eigenkapital til fon-
det og lån til dotterselskap og tilhøyrande selskap 
innanfor eigedom og småkraft var ved årsskiftet 
2023–2024 på 1,415 mrd. kroner. Av desse var 
1,134 mrd. kroner gitt som eigenkapital og 
281 mill. kroner som lån, noko som er 14 mill. kro-
ner mindre enn året før. Fondet har stilt garantiar 
til dotterselskap i konsernet på 110 mill. kroner.

Verdiane i fondet (konsern) i form av bokført 
eigenkapital har auka med om lag 65 mill. kroner 
frå 2022 til 2023.

Den samla gjelda i dotterselskapa var på 
2,869 mrd. kroner ved siste årsskiftet. Frå 2022 til 

2023 er den renteberande gjelda i kredittinstitusjo-
nar auka med om lag 62 mill. kroner. I Clemens 
Kraft Holding AS, som er ei felleskontrollert verk-
semd, er det ei obligasjonsgjeld på 325 mill. kro-
ner.

Fondet har netto utgifter til eigne og kommu-
nale prestebustader (medrekna forvaltingsutgif-
tene) på 57 mill. kroner (jf. lov om Opplysnings-
vesenets fond 18. juni 2021 § 6) og subsidie-
effekten av utlån til kyrkjelege føremål på 1 mill. 
kroner. Det økonomiske bidraget frå fondet til 
Den norske kyrkja vart til og med 2024 rekna med 
i grunnlaget for tilskot frå staten til andre trus- og 
livssynssamfunn.

Forvaltingsorganet for Opplysningsvesenets fond

Forvaltingsorganet for Opplysningsvesenets fond 
var ei nettobudsjettert verksemd fram til 1. sep-
tember 2024. Sidan fondet heilt ut dekte utgiftene, 
har det ikkje vore ført opp løyvingar til forvaltings-
organet i statsbudsjettet. Frå 2009 har det vore ein 
felles prosedyre for nettobudsjetterte verksemder 
om rapporteringa i statsbudsjettet av kontant-
behaldninga for desse verksemdene per 31. 
desember. Standardtabellane med nøkkeltal for 
Forvaltingsorganet for Opplysningsvesenets fond 
er tekne inn i del III.

Programområde 28

Programkategori 28.50 Stønad ved fødsel, adopsjon og bidragsforskott

Hovudinnhald og prioriteringar

Folketrygda inneheld ordningar til forsørgjarar og 
medverkar til å tryggje dei økonomiske rammene 
til familien i særskilde situasjonar. Foreldrepengar 
erstattar arbeidsinntekt i tida rundt og etter fødsel 
eller adopsjon når mor eller far er heime med bar-
net. Eingongsstønad er ei eingongsutbetaling til 
mødrer utan opptent rett til foreldrepengar, og 
bidreg til å dekkje utgifter i samband med å få 
barn. Ordninga med bidragsforskott sikrar midlar 
til forsørginga av barnet når den forelderen som 
ikkje bur saman med barnet, av ulike grunnar 
ikkje betaler barnebidrag.

Regjeringa er oppteken av å føre vidare dei 
gode ordningane som gir foreldre moglegheiter til 
å ta godt vare på barna sine. Ordningane skal sam-
stundes leggje til rette for å delta i arbeidslivet, 
sidan arbeidsdeltaking er avgjerande for økono-
mien til barnefamiliane på sikt og ein føresetnad 
for å halde ved lag gode velferdsordningar over 
tid.

Det samla fruktbarheitstalet i Noreg var i 2023 
lågare enn nokon gong tidlegare. Regjeringa mei-
ner det er naudsynt å få meir kunnskap om årsa-
kene til utviklinga i fødselstala og kva for faktiske 
konsekvensar dei kan få for samfunnet. Regje-
ringa har derfor sett ned eit utval som skal gi ei 
samla framstilling av moglege årsaker til 
utviklinga i fødselstala og greie ut korleis det kan 
komme til å påverke samfunnet. Utvalet skal 
vidare komme med tilrådingar om tiltak og verke-
middel som, om mogleg, kan bidra til å støtte opp 
om auka fødselstal i Noreg.

Resultatrapport og strategiar

Foreldrepengar

Foreldrepengeordninga er ein viktig del av vel-
ferdstilbodet til småbarnsforeldre. Foreldre-
pengar kan ytast til mor og far til barnet ved fødsel 
og ved adopsjon av barn under 15 år. Retten til for-
eldrepengar blir tent opp gjennom yrkesaktivitet. 
Ordninga sikrar at foreldre ikkje mistar inntekta si 

når ein av foreldra er heime og har omsorga for 
barnet. Det gjer det mogleg for foreldre å sjølve ta 
seg av barnet det fyrste leveåret. Ordninga legg 
vidare til rette for at foreldre kan halde på tilkny-
tinga til arbeidslivet. Tilknytinga til arbeidslivet er 
viktig for økonomien til familiane på sikt og for 
norsk økonomi og berekrafta i velferdsordnin-
gane.

Tiltak i foreldrepengeordninga som regjeringa har 
gjennomført

Auka lengd ved 80 prosent inntektsdekking i 2024

Tidlegare fekk familiane ei lågare samla utbeta-
ling dersom foreldra valde foreldrepermisjon med 
redusert inntektsdekking (80 prosent). Erfarings-
tal viste at dei fleste foreldrepengemottakarar 
valde full inntektsdekking (100 prosent). Sam-
stundes tok om lag halvparten av mødrene ulønt 
permisjon, og i snitt tok dei om lag 16 veker. Frå 
1. juli 2024 vart stønadsperioden med 80 prosent 
foreldrepengar utvida med 11 stønadsdagar, slik 
at samla utbetaling blir om lag lik for 80 prosent 
og 100 prosent inntektsdekking. Endringa gir 
familiar større fleksibilitet og høve til å vere len-
ger heime med barnet, betre høve for å amme og 
er betre tilpassa barnehagestart. Det vil truleg òg 
redusere uttaket av ulønt permisjon.

Sjølvstendig uttaksrett til far og medmor i 2022 og 
2024

For visse delar av foreldrepengeperioden er det 
stilt eit aktivitetskrav til mor under stønadsuttaket 
til far eller medmor. I tilfella der berre far eller 
medmor har opparbeidd rett til foreldrepengar, 
må mor vere i jobb, studium eller anna aktivitet i 
perioden far eller medmor er heime med foreldre-
pengar, jf. vilkåra i folketrygdlova § 14-13. Aktivi-
tetskravet er eit insentiv for mor til å gå ut i aktivi-
tet og medverkar til at den som tek ut foreldrepen-
gar, har eit sjølvstendig ansvar for omsorga til bar-
net i perioden. Når begge foreldre har opptent rett 
til foreldrepengar, gjeld aktivitetskravet ikkje for 
vekene i fedrekvoten, men ved fellesdelen.

Aktivitetskravet til mor har tidlegare vore gjel-
dande for heile stønadsperioden. Frå 2. august 
2022 vart aktivitetskravet oppheva med åtte veker. 
Frå 2. august 2024 er aktivitetskravet oppheva 
med ytterlegare to veker. Dette er ei tilpassing i 
foreldrepengeordninga for å gjennomføre krav i 
direktiv (EU) 2019/1158 om balanse mellom 
arbeidsliv og familieliv for foreldre og omsorgs-
personar og om oppheving av rådsdirektiv 2010/
18/EU, i norsk rett, jf. Prop. 85 LS (2023–2024). 
Etter direktivet skal far eller medmor ha ein indi-
viduell rett til å ta ut to månaders betalt permisjon, 
i tillegg til ti dagars betalt permisjon i samband 
med fødsel. Med endringa frå august 2024 er for-
eldrepengeregelverket i tråd med krava i direkti-
vet. Aktivitetskravet til mor vil framleis gjelde for 
stønadsuttak utover dei ti vekene.

Endringa styrkjer rettane til fedrar og med-
mødrer og gir fleire fedrar og medmødrer høve til 
å vere heime med barnet sitt lenger der det berre 
er far som har opptent rett til foreldrepengar. Det 
kan styrkje tilknytinga til begge foreldra i det fyr-
ste leveåret.

I Prop. 85 LS (2023–2024) føreslo regjeringa å 
utvide den sjølvstendige uttaksretten til far og 
medmor med to veker, til samla ti veker. Stor-
tinget vedtok at alle ti vekene skal betalast ut med 
full kompensasjon, jf. Innst. 355 L (2023–2024).

Tredelt foreldrepengeordning og amming

I Hurdalsplattforma står det at regjeringa vil føre 
vidare ein tredelt foreldrepermisjon og sikre at 
det er mogleg for mor å amme i tråd med helse-
faglege råd.

Helsedirektoratet tilrår at barn får morsmjølk 
heile det fyrste leveåret, og at mor fullammar bar-
net til det er rundt seks månader. Då tredelinga 
vart innført i 2018, meinte fleire høyrings-
instansar, til dømes Helsedirektoratet, at ordninga 
ville kunne stå i vegen for tilrådingane om 
amming. Sjølv om ammefri er ein lovfesta rett, 
viser erfaringar at det kan vere vanskeleg å få til i 

praksis. I folkehelsemeldinga, som vart lagd fram 
31. mars 2023, er det skissert tiltak som skal betre 
praksisen når det gjeld retten til ammefri. På bak-
grunn av dette skal Helsedirektoratet, i samarbeid 
med Folkehelseinstituttet (FHI), ta initiativ til eit 
samarbeid mellom arbeidsgivar- og arbeidstakar-
organisasjonane, relevante brukarorganisasjonar 
og kompetansemiljø om amming. Målet er å gjere 
regelverket om ammefri betre kjent og praktisert. 
FHI skal vurdere korleis ei kartlegging av høvet 
kvinner har til å amme i tråd med helsefaglege råd 
når dei kjem attende til arbeid, kan gjennomførast.

Høgsteretts dom om foreldrepengar i 2023

Høgsteretts dom av 21. desember 2023, HR-2023-
2432-A «Fedrekvote», konstaterte ein mangeårig 
feilpraksis hos Arbeids- og velferdsetaten i sam-
band med regelverket knytt til fedrar og med-
mødrer sitt uttak av foreldrepengar. Arbeids- og 
velferdsetaten vil handsame sakene til dei som er 
påverka av feilpraktiseringa på nytt.

Bruk av foreldrepengeordninga

Erfaringstal viser at lengda på fedrekvoten i stor 
grad er førande for kor stor del av foreldre-
pengane fedrar tek ut. Fellesdelen blir som oftast 
nytta av mor. Lengda på fedrekvoten har vist seg å 
vere førande for bruken av foreldrepenge-
ordninga blant fedrar. Når fedrekvoten har auka, 
har fedrar auka uttaket sitt – og omvendt.

Tal frå Arbeids- og velferdsdirektoratet syner 
at fedrar i 2023 i snitt tok 31,9 prosent av dei samla 
foreldrepengedagane. Dette er 11,8 prosentpoeng 
høgare enn tilsvarande tal for fedrar i 2018, det vil 
seie før innføringa av ein tredelt foreldrepenge-
periode. Det er noko lågare enn tilsvarande tal for 
fedrar i 2022. Det er viktig å understreke at statis-
tikken over uttak i eit einskilt kalenderår ikkje 
viser det heile og fulle biletet av uttaket fordi 
uttaket til den einskilde kan strekkje seg over 
fleire kalenderår.

Tabell 4.11 Fødslar og bruk av foreldrepengeordninga 2019–2023

2018 2019 2020 2021 2022 2023
Endring 

2022–2023

Talet på fødde barn 55 120 54 495 52 979 56 060 51 480 51 980 500 
Uttak av foreldrepengedagar fordelt på 
kjønn (fødsel og adopsjon)
Kvinner, prosent 79,9 74,5 68,4 69,3 67,3 68,1 0,8
Menn, prosent 20,1 25,5 31,6 30,7 32,7 31,9 -0,8
Talet på kvinner med minst éin dag 
med foreldrepengar ved fødsel 82 353 82 010 77 208 79 574 77 591 75 493 -2 098
Del av desse med 100 prosent lønns-
kompensasjon, prosent 70,7 73,8 77,6 79,1 79,8 81,3 1,5
Talet på menn med minst éin dag 
med foreldrepengar ved fødsel 53 788 56 852 59 068 60 412 62 838 60 739 -2 099
Gjennomsnittleg foreldrepenge-
grunnlag for kvinner ved fødsel 
(kroner) 404 580 441 289 475 226 492 957 515 294 546 647 31 353
Gjennomsnittleg foreldrepenge-
grunnlag for menn ved fødsel 
(kroner) 463 556 509 836 542 614 563 491 591 260 622 535 31 275
Delen kvinner med gradert uttak av 
foreldrepengar ved fødsel, prosent 4,7 4,6 4,7 4,6 4,9 4,8 -0,1
Delen menn med gradert uttak av 
foreldrepengar ved fødsel, prosent 21,3 21,9 21,7 20,5 20,1 19,7 -0,4
Talet på menn med minst éin dag 
med foreldrepengar ved fødsel utan 
rett til fedrekvote (mor har hatt 
eingongsstønad) 1 458 1 641 1 765 2 076 2 335 3 320 958
Talet på personar med eingongs-
stønad ved fødsel 10 332 10 411 9 675 9 671 7 865 8 440 575
Kjelde: Arbeids- og velferdsdirektoratet.

Eingongsstønad ved fødsel og adopsjon

Foreldre som ikkje har vore i yrkesaktivitet, har 
ikkje inntekter som det skal kompenserast for, og 
har derfor ikkje rett på foreldrepengar. Til desse 
blir det ytt eingongsstønad. Eingongsstønaden er 
ein minstegaranti som kompenserer for utgifter 
familiane har når dei får barn, og kompenserer 
såleis ikkje for bortfall av inntekt, slik foreldre-
pengeordninga gjer. Ytinga medverkar til å skape 
meir stabile økonomiske rammer for dei som, fri-
villig eller ufrivillig, ikkje har vore i yrkesaktivitet.

Eingongsstønaden kjem i form av ei einskild 
utbetaling. Satsen er i dag 92 648 kroner. Det er 
om lag 57 000 kroner meir enn i 2013, sjå tabell 

4.12. Høge kontantoverføringar frå det offentlege 
kan redusere insentiva til arbeid og derfor svekkje 
arbeidstilbodet. Det har likevel ikkje vore store 
utslag i talet på mottakarar av eingongsstønad i 
perioden 2013 til 2023, trass i auken i utbetalinga. 
Det har samstundes vore ein generell nedgang i 
talet på fødslar gjennom perioden. Effektane av 
auken i eingongsstønaden på yrkesdeltaking er 
derfor ikkje eintydige.

Noreg har motteke eit ekstraordinært høgt 
tal fordrivne frå Ukraina. Høge innkomsttal har 
gitt eit press på mottakssystemet og kapasiteten 
kommunane har til å levere gode tenester til inn-
byggjarane, både fordrivne og alle andre. Regje-
ringa har vore oppteken av at dei fordrivne som 

kjem, skal få trygge og verdige opphald i Noreg. 
Samstundes må innkomsttala vere berekraftige 
og moglege å handsame. Våren 2024 la regje-
ringa derfor fram Prop. 101 L (2023–2024) med 
ei innstramming i retten på eingongsstønad. Frå 
1. oktober 2024 må ein ha vore medlem i folke-
trygda i tolv månader samanhengande for å få 
rett til eingongsstønad ved fødsel og adopsjon, 
eit såkalla medlemskapskrav. I lovproposisjonen 
vart det vist til at ingen av dei andre nordiske 
landa har ei tilsvarande yting som eingongs-
stønaden. Å stramme inn i retten til å få ein-
gongsstønad er eit tiltak for å få det norske 
nivået på velferdsytingar nærare våre nordiske 
naboland og slik bidra til å jamne ut innkomsttal 
av fordrivne frå Ukraina. Medlemskapskravet i 
eingongsstønaden er varig og gjeld generelt, og 
det er gitt overgangsreglar.

Tabell 4.12 Sats for eingongsstønad ved fødsel i 
perioden 2013–2025

År Sats

2013 35 263
2014 38 750
2015 44 190
2016 46 000
2017 61 120
2018 63 140
2019 83 140
2020 84 720
2021 90 300
2022 90 300
2023 92 648
2024 92 648
2025 92 648

Fødselstal og fertilitet

Utviklinga i talet på barnefødslar er ein av fleire 
faktorar som på sikt vil kunne påverke samfunns-
utviklinga i Noreg. Færre fødslar, når endringa 
varer ved, kan vere ein indikasjon på strukturelle 
samfunnsendringar. Sjølv om ein historisk sett har 
hatt økonomisk vekst i periodar med fallande fer-
tilitetstal, vil færre fødslar gi demografiske 
endringar som kan ha verknader på makroøkono-
miske tilhøve som verdiskaping, allokering av 

arbeidskraftressursar, skatteinntekter og bere-
kraft i velferdsordningane.

Utviklinga i talet på barn per kvinne kan 
målast på to måtar; ein kan sjå på samla fruktbar-
heit eller kohortfruktbarheit. Det samla fruktbar-
heitstalet er eit  mål på kor mange barn kvinner i 
gjennomsnitt vil få i løpet av livet basert på talet 
fødslar det kalenderåret.   Kohortfruktbarheit 
viser kor mange barn ein kohort (eit årskull) kvin-
ner har fått gjennom livsløpet, målt ved talet barn 
dei har fått ved fylte 45 år. Utviklinga i kohort-
fruktbarheita er meir stabil over tid ettersom ho 
ikkje blir påverka av når i livet kvinner får barn.

Det samla fruktbarheitstalet i Noreg har falle 
frå 1,98 barn per kvinne i 2009 til 1,40 barn per 
kvinne i 2023. Målinga for 2023 var det lågaste 
målte nivået i Noreg. Kvinnene ved slutten av sin 
fertile alder hadde i 2023 ein kohortfruktbarheit 
på 1,90 barn. Det er uvisst kva kohortfruktbar-
heita for dei yngre generasjonane vil bli, men tren-
den er nedgåande.

Dei låge fødselstala er ikkje eit særnorsk feno-
men. Det har vore ein nedgang i fødselstala i ei 
rekkje andre land. I dag har Noreg lågare fødsels-
tal enn OECD-gjennomsnittet, og Noreg er blant 
landa der fødselstala har falle mest dei siste 10 til 
15 åra. Forskarar både nasjonalt og internasjonalt 
har sett på moglege årsaker til nedgangen i 
fødselstala utan å finne ei klar forklaring på 
utviklinga. Fødselstalet i Noreg har falle, trass i 
gode velferdsordningar for familiar og betre ord-
ningar no enn tidlegare, også samanlikna med 
andre land.

Å få færre barn enn ønskt kan vere eit tap for 
den einskilde. Varig låge fødselstal vil òg påverke 
samfunnet og føre til samfunnsendringar på sikt. 
Regjeringa meiner det er naudsynt å få meir kunn-
skap om årsakene til utviklinga i fødselstala og 
kva for konsekvensar det kan få for samfunnet. 
Regjeringa har derfor sett ned eit utval om fødsel-
stal. Utvalet skal levere ein NOU vinteren 2026, 
med ein delleveranse innan april 2025.

Ordninga med bidragsforskott

Det følgjer av barnelova at foreldra skal bere utgif-
tene til å forsørgje barnet etter den økonomiske 
evna deira når barnet sjølv ikkje har midlar til det. 
Innbyrdes har begge foreldre skyldnad til å skyte 
til det som trengst, etter evne. Der ein eller begge 
foreldra ikkje bur saman med barnet, skal ved-
kommande betale faste pengetilskot (barne-
bidrag) til forsørging og utdanning. Dersom 
barnebidrag ikkje blir betalt, eller betalt for seint, 
kan det offentlege etter forskotteringsloven 

forskottere eit månadleg underhaldsbidrag til 
barnet.

Bidragsforskott blir ytt til barn under 18 år 
som er busette i Noreg, og som ikkje bur saman 
med begge foreldra. Forskottet blir utbetalt til den 
forelderen barnet bur saman med. Føremålet med 
forskotteringsordninga er å sikre at barn får eit 
minste månadleg underhaldsbidrag frå det offent-
lege når barnebidrag av ulike årsaker ikkje blir 
betalte. Det offentlege har krav på refusjon for 
utlagt bidragsforskott og trer inn i retten til barne-

bidrag for det same beløpet som er utbetalt i for-
skott.

Bidragsforskottet er ei behovsprøvd yting som 
blir utbetalt per barn. Forskottet blir prøvd mot 
inntekta til forskotsmottakaren, talet på eigne 
barn i eigen husstand og om forskottsmottakaren 
er einsleg eller gift/sambuande. Ytinga blir utbe-
talt etter tre satsar: «redusert forskott», «ordinært 
forskott» eller «auka forskott». Mottakarane med 
dei lågaste inntektene vil òg kunne få eit tillegg på 
ein tredjedel av ordinær forskotssats dersom bar-
net er over 11 år.

Nærare om budsjettforslaget

Kap. 2530 Foreldrepengar

70 Foreldrepengar ved fødsel, overslagsløyving 23 382 249 24 250 000 27 500 000
71 Eingongsstønad ved fødsel og adopsjon, 

overslagsløyving 706 337 715 000 615 000
72 Feriepengar av foreldrepengar, overslagsløyving 595 970 595 000 665 000
73 Foreldrepengar ved adopsjon, overslagsløyving 27 981 41 000 28 000

Sum kap. 2530 24 712 537 25 601 000 28 808 000

Stønadene under kap. 14 i folketrygdlova skal 
sikre inntekt i samband med svangerskap, fødsel 
og adopsjon og gi støtte til kvinner som ikkje har 
tent opp rett til foreldrepengar.

Måloppnåinga for ordningane blir mellom 
anna vurdert ut frå om dei blir forvalta i samsvar 
med lova, og sakshandsamingstida i forvaltinga.

Tildelingskriteria er omtalte under dei ein-
skilde budsjettpostane nedanfor og går òg fram av 
folketrygdlova kap. 14.

Arbeids- og velferdsetaten forvaltar stønadene 
under kap. 14 i folketrygdlova.

Budsjettforslaga under kap. 2530 byggjer i 
hovudsak på befolkningsframskrivinga til Statis-
tisk sentralbyrå og lønnsutviklinga.

Departementet føreslår ei løyving på 28 808 
mill. kroner under kap. 2530, postane 70–73. Sjå 
tabellen ovanfor for forslag til løyving på dei ulike 
postane.

Post 70 Foreldrepengar ved fødsel, 
overslagsløyving
Foreldrepengar ved fødsel blir betalte ut etter 
reglane i folketrygdlova §§ 14-5 til 14-16. Eit vilkår 
for rett til foreldrepengar er at stønadsmottakaren 
har vore yrkesaktiv med pensjonsgivande inntekt 
i minst seks av dei ti siste månadene før stø-
nadsperioden startar.

Stønadsperioden ved fødsel er 49 veker med 
full sats (100 prosent lønnskompensasjon). Stø-
nadsperioden med 80 prosent lønskompensasjon 
vart for barn fødde frå 1. juli 2024 auka frå 295 
dagar (59 veker) til 306 dagar (61,2 veker). Valet 
av kompensasjonsnivå gjeld for begge foreldra og 
for heile stønadsperioden. Inntekt over seks gon-
ger grunnbeløpet i folketrygda (6 G) gir ikkje 
grunnlag for foreldrepengar. Per 1. mai 2024 er 
grunnbeløpet 124 028 kroner. Når stønadsperio-
den med 100 prosent lønnskompensasjon er 
avgrensa til 49 veker, vil det høgast moglege belø-
pet per stønadstilfelle vere 701 235 kroner. Inn-
tektsgrensa følgjer den til kvar tid gjeldande 
G-verdien.

(i 1 000 kr)

Post Nemning
Rekneskap 

2023
Saldert 

budsjett 2024
Forslag 

2025



160 Prop. 1 S 2024–2025
Barne- og familiedepartementet
Når begge foreldra har tent opp rett til forel-
drepengar og 100 prosent lønnskompensasjon er 
vald, er 15 stønadsveker øyremerkte kvar forelder 
(mødrekvote og fedrekvote), og 16 veker kan dei 
dele mellom seg (fellesdelen). Dersom foreldra 
har valt 80 prosent lønnskompensasjon, er mødre-
kvoten og fedrekvoten 19 veker og fellesdelen 
20,2 veker. Mor må starte permisjonen seinast tre 
veker før fødselen, og desse vekene kjem i tillegg 
til mødrekvoten.

Frå 2. august 2022 vart det gjort endringar i 
foreldrepengeordninga som sikra alle fedrar som 
har tent opp rett til foreldrepengar, høve til å ta ut 
foreldrepengar i ein periode på åtte veker uavhen-
gig av aktiviteten til mor under uttaket. Frå 
2. august 2024 vart aktivitetskravet for mor opp-
heva i ein periode på ytterlegare to veker, til ti 
veker totalt jf. Prop. 85 LS (2023–2024) og Innst. 
355 L (2023–2024). Alle ti vekene skal utbetalast 
med full kompensasjon. Aktivitetskravet til mor vil 
framleis gjelde for stønadsuttak utover desse 
vekene. Å innføre ytterlegare to veker sjølvstendig 
uttaksrett til far med full lønnskompensasjon frå 
2. august 2024 er rekna å gi 31 mill. kroner i utgif-
ter i 2025 og ein heilårseffekt på 92 mill. kroner 
frå og med 2026.

Etterbetaling av foreldrepengar grunna dom-
men frå Høgsterett om fedrekvote i foreldre-
pengeordninga (HR-2023-2432- A) er rekna å gi 
44,5 mill. kroner i utgifter i 2025. Det er ikkje 
varige utgifter i samband med denne saka.

Foreldrepengar kan takast ut gradert i sam-
svar med ein skriftleg avtale med arbeidsgivaren 
om delvis arbeid. Foreldrepengar kan utsetjast 
utan krav til kva ein gjer medan ein utset dei. Utta-
ket av foreldrepengar må vere avslutta seinast 
innan barnet fyller tre år.

Under post 70 høyrer òg svangerskapspengar 
til som blir gitt i samsvar med vilkåra i folketrygd-
lova § 14-4.

Post 71 Eingongsstønad ved fødsel og 
adopsjon, overslagsløyving
For foreldre som ikkje har vore i yrkesaktivitet og 
derfor ikkje har rett på foreldrepengar, blir det ytt 

eingongsstønad. Eingongsstønad ved fødsel og 
adopsjon blir ytt til kvinner som ikkje har tent opp 
rett til foreldrepengar, jf. folketrygdlova § 14-17. 
Stønaden er i 2024 på 92 648 kroner. Ved fleir-
barnsfødslar og fleirbarnsadopsjonar blir det ytt 
éin eingongsstønad per barn.

Frå 1. oktober 2024 må ein ha vore medlem i 
folketrygda i tolv månader samanhengande for å 
få rett til eingongsstønad ved fødsel og adopsjon, 
jf. Prop. 101 L (2023–2024). Innføringa av eit slikt 
medlemskapskrav i eingongsstønaden er rekna til 
å gi ei innsparing på 138 mill. kroner i 2025 og ein 
heilårseffekt på 150 mill. kroner frå og med 2026.

Departementet føreslår å føre vidare satsen 
med uendra nivå i 2025.

Post 72 Feriepengar av foreldrepengar, 
overslagsløyving
Feriepengar av foreldrepengar blir gitt i samsvar 
med vilkåra i folketrygdlova § 14-8. Folketrygda 
yter feriepengar til arbeidstakarar med 10,2 pro-
sent av utbetalte foreldrepengar for dei fyrste 12 
vekene av kvar stønadsperiode, alternativt for 15 
veker dersom det er valt 80 prosent lønnskompen-
sasjon.

Post 73 Foreldrepengar ved adopsjon, 
overslagsløyving
Foreldrepengar ved adopsjon blir gitt etter vilkåra 
i folketrygdlova §§ 14-5 til 14-16 ved adopsjon av 
barn under 15 år. Ved adopsjon er stønadsperio-
den 46 veker med 100 prosent lønnskompensa-
sjon eller 58,2 veker med 80 prosent lønnskom-
pensasjon. Når begge foreldra har tent opp rett til 
foreldrepengar, har kvar av foreldra 15 veker øyre-
merkte til seg (fedrekvoten og mødrekvoten). Ved 
80 prosent lønnskompensasjon er mødrekvoten 
og fedrekvoten på 19 veker, medan fellesperioden 
er 20,2 veker.

For barn adopterte 2. august 2024 eller seinare 
kan alle fedrar som har tent opp rett til foreldre-
pengar, ta ut ti veker, uavhengig av aktivitet hos 
mor.

Sjå elles omtalen under post 70.

Kap. 2531 Bidragsforskott

70 Forskott til utbetaling 690 000 710 000
Sum kap. 2531 690 000 710 000

Post 70 Forskott til utbetaling
Forskotteringsordninga er regulert i lov 17. 
februar 1989 nr. 2 om bidragsforskott (forskotte-
ringsloven).

Bidragsforskottet er inntektsprøvd ut frå den 
berekna inntekta til mottakaren, talet på barn i 
husstanden og om vedkommande bur åleine med 
barnet/barna eller ikkje. Stønaden blir i dag ytt 
etter tre satsar, som blir indeksregulerte kvart år 
per 1. juli. Satsane frå 1. juli 2024 er: redusert for-
skott 990 kroner per barn per månad, ordinært 
forskott 1 480 kroner per barn per månad og auka 
forskott 1 970 kroner per barn per månad. Motta-
karane med dei lågaste inntektene får utbetalt eit 
tillegg på ein tredjedel av ordinær forskottssats 
om barnet er over 11 år, totalt 2 460 kroner per 

barn over 11 år per månad. Retten til forskott fell 
bort ved ei inntekt over 650 100 kroner.

Arbeids- og velferdsetaten forvaltar forskote-
ringsordninga.

Budsjettoverslaget blir fastsett på bakgrunn av 
venta tal på barn med bidragsforskott og utbeta-
ling per barn. Tilstått forskott kan utbetalast der-
som barnebidraget ikkje er innbetalt innan fristen 
som er sett. Dersom fastsett bidrag er lågare enn 
tilstått forskott, blir differansen utbetalt. Om lag 
80 prosent av tilstått forskott kjem til utbetaling. 
Når eit forskott er utbetalt, blir innbetaling frå 
bidragspliktige ført som refusjon av bidragsfor-
skott på post 70 under nytt kap. 5706, Bidrags-
forskott.

Departementet føreslår ei løyving på 710 mill. 
kroner i 2025.

Kap. 5706 Bidragsforskott

70 Refusjon frå bidragspliktige 195 000 182 000
Sum kap. 5706 195 000 182 000

Post 70 Refusjon frå bidragspliktige
NAV krev refusjon for utbetalt bidragsforskott i 
barnebidraget frå dei bidragspliktige, sjå omtale 
under kap. 2531, post 70. Innbetalingane blir førte 
på denne posten.

Dei siste åra har innbetalinga frå dei bidrags-
pliktige vore på om lag 30 prosent av det som blir 
utbetalt i forskott i den same perioden. Ein ventar 
at dette òg vil vere tilfellet i 2025.

Departementet føreslår ei løyving på 182 mill. 
kroner i 2025.

(i 1 000 kr)

5  Forsking og utvikling

Departementet treng god kjennskap til eigen sek-
tor, til korleis eigne tiltak verkar, og til kva sekto-
ren treng av kunnskap. Midlane til forsking må 
nyttast effektivt, det vil seie at departementet må 
prioritere naudsynte kunnskapsbehov. Til dømes 
må departementet prioritere forsking som er vik-
tig for å utvikle effektiv og treffsikker politikk. 
Barne- og familiedepartementet (BFD) arbeider 
aktivt med å innrette forskingsmidlane på feltet 
godt.

Sektoransvaret til BFD omfattar mellom anna 
levekåra for barnefamiliar, sårbare familiar, barn 
og unge, vald og overgrep og barnevernet. 
Ansvarsområdet til departementet omfattar òg for-
brukarpolitikken, lovverk og tilskotsordningar på 
trus- og livssynsfeltet og gravplassektoren.

Forsking og utvikling skal bidra til at departe-
mentet får den naudsynte kunnskapen til å utvikle 
effektive og treffsikre tiltak og tenester, slik at 
barn, unge og familiar som har behov for det, kan 
få den hjelpa dei treng til å leve gode og sjølvsten-
dige liv. Vi treng òg å kjenne til kva for verknader 
dei store overføringane til barnefamiliane har, og 
om kva for tiltak som er effektive og gir samfunns-
økonomiske vinstar. BFD har koordinerings-
ansvaret for barnekonvensjonen og arbeider for å 
sikre at barn sine rettar blir tekne i vare. Til dette 
treng vi kunnskap om korleis politikk verkar på 
barn, og kva for tiltak som trengst for å ta i vare 
barna direkte. Kunnskapsgrunnlaget skal òg 
bidra til å gi barn og unge ein best mogleg start på 
livet, slik at dei, så langt råd er, får like høve til å 
utvikle seg og delta i samfunnet.

Innanfor forbrukarsektoren gir kunnskap om 
utfordringane norske forbrukarar møter, eit 
grunnlag for utforminga av forbrukarpolitikken. 
Målet er at forskinga skal gi god informasjon om 
prioriterte saker og bidra til kunnskapar om tema 
som er aktuelle for forbrukarpolitikken. På trus- 
og livssynsfeltet følgjer ein mellom anna med på 
verknadene av lovgivinga som tok til å gjelde i 
2021, for å sjå om ho verkar i tråd med føremåla.

BFD har utarbeidd ein eigen forskingsstrategi 
for perioden 2022–2026. Strategien tek utgangs-
punkt i fleire identifiserte utfordringar: Forskings-
miljøa på områda til BFD er små og fragmenterte, 

datagrunnlaget er relativt sett svakt, og det er for 
lite internasjonalt forskingssamarbeid.16 I tillegg 
er det ikkje nok forsking på tvers av sektorar.17

Hovudmålet til strategien er at arbeidet til BFD 
med forsking skal bidra til heilskapleg og langsik-
tig kunnskapsutvikling for utforminga av politikk, 
tenester og lovverk.

5.1 Langtidsplanen frå regjeringa  
og samfunnsoppdraget om barn 
og unge

Regjeringa la fram ein ny Langtidsplan for 
forskning og høyere utdanning 2023–2032 i okto-
ber 2022. Langtidsplanen legg føringar for måla 
og prioriteringane til regjeringa på forskingsområ-
det. Målretta samfunnsoppdrag vart lanserte i 
langtidsplanen som eit nytt verkemiddel for å 
finne løysingar på definerte samfunnsutfordrin-
gar. Eitt av samfunnsoppdraga har som ambisjon å 
motverke ungt utanforskap, gjennom å inkludere 
fleire barn og unge i utdanning, arbeids- og sam-
funnsliv.

Ungt utanforskap er ei stor og samansett sam-
funnsutfordring. I dag står for mange barn og 
unge i Noreg utanfor skule, jobb eller andre sosi-
ale arenaer. Dette har store kostnader, både for 
den einskilde og for samfunnet. For å møte utfor-
dringa er det naudsynt å sjå nærare på kvifor barn 
og unge fell utanfor, og om tenester og tiltak retta 
mot dei er innretta på ein god nok måte. Det er òg 
naudsynt med ein samla og koordinert innsats der 
kunnskapen blir teken i bruk for å skape endring. 
I denne samanhengen er det mellom anna viktig 
med eit tett samarbeid mellom forsking, høgare 
utdanning og tenester som møter barn og unge 
som har det vanskeleg.

BFD har koordineringsansvar for samfunns-
oppdraget om å inkludere fleire barn og unge, i 
tett samarbeid med Helse- og omsorgsdeparte-

16 BFD (2022) Forskningsstrategi 2022–2026
17 Forskningsrådet (2021) Ut av blindsonene – strategi for et 

samlet kunnskapsløft for utsatte barn og unge (Barn-
Unge21)

mentet, Kunnskapsdepartementet, Kultur- og like-
stillingsdepartementet og Arbeids- og inklude-
ringsdepartementet. Digitaliserings- og forval-
tingsdepartementet, som har ansvaret for innova-
sjonspolitikken i offentleg sektor, bidreg òg til 
arbeidet. Ambisjonane for samfunnsoppdraget er 
å redusere delen unge som står utanfor, gjennom 
ein målretta innsats på tvers av sektorar. For-
skingsrådet fekk oppgåva med å leie ei operativ 
gruppe som skulle føreslå ein måte å innrette 
samfunnsoppdraget nærare på. Forskingsrådet og 
den operative gruppa leverte forslaga sine i ein 
sluttrapport i mars 2024. Regjeringa vurderer no 
forslaga til innretning og tek sikte på å gå vidare 
med samfunnsoppdraget i 2025.

5.2 BarnUnge21 og arbeid for eit  
styrkt kunnskapsgrunnlag om 
barn og unge

BarnUnge21-strategien er eit viktig dokument i 
arbeidet departementet gjer med forsking og 
kunnskapsutvikling om utsette barn og unge. 
Strategien vart lagd fram i februar 2021. Strate-
gien konkluderte mellom anna med at kunnskaps-
grunnlaget om utsette barn og unge har vesent-
lege svakheiter, at tenestene ikkje i tilstrekkeleg 
grad tek i bruk kunnskapsbaserte tiltak, og at ei 
vellukka forbetring av tenestene er avhengig av at 
ein byggjer betre kunnskap og sikrar at denne blir 
teken i bruk. Strategien gir sju tilrådingar til kor-
leis ein kan styrkje forskinga for ein meir heil-
skapleg og kunnskapsbasert oppvekstpolitikk. Ei 
av tilrådingane handla om å etablere eit nytt for-
skings- og innovasjonsprogram om utsette barn 
og unge.

BFD etablerte, saman med Helse- og omsorgs-
departementet og Kunnskapsdepartementet, ei 
forskings- og innovasjonssatsing om utsette barn 
og unge på 18,6 mill. kroner i 2023. Satsinga vart 
trappa opp med 6 mill. kroner i 2024. Noregs for-
skingsråd har ansvar for å administrere satsinga. 
Forskingsrådet lyste i 2023 ut 40 mill. kroner til 
forskingsprosjekt om betre samhandling til det 
beste for utsette barn og unge. Midlane vart 
utlyste som kompetanse- og samarbeidsprosjekt, 
der det vart lagt vekt på samarbeid med praksis-
feltet. Målet er betre løysingar på tvers av teneste-
tilbod og sektorar, slik at utsette barn og unge får 
naudsynt hjelp, støtte og oppfølging. Søknads-
handsaminga vart gjennomført i 2024, og det vart 
tildelt midlar til fire større forskingsprosjekt om 
utsette barn og unge. I eit av prosjekta skal for-
skingsinstituttet NOVA, i samarbeid med Lands-

foreningen for barnevernsbarn, Sarpsborg kom-
mune og Nord universitet, utvikle ny kunnskap 
om korleis ein kan samarbeide betre for å vareta 
sårbare barn og unge.

Regjeringa vil føre vidare forskings- og innova-
sjonssatsinga om utsette barn og unge i 2025. Sat-
singa er òg ein del av arbeidet med samfunns-
oppdraget om å inkludere barn og unge. Sjå nær-
are omtale av BarnUnge21 under programkategori 
11.10 og budsjettproposisjonane til Kunnskaps-
departementet og Helse- og omsorgsdeparte-
mentet.

5.3 Forskingsrådets rolle

Noregs forskingsråd er eit viktig verkemiddel for 
å nå dei forskingspolitiske måla til regjeringa. Den 
samla måloppnåinga for verksemda og økonomisi-
tuasjonen i Forskingsrådet er omtalte i budsjett-
proposisjonen frå Kunnskapsdepartementet for 
2025.

BFD har gjennom ei årrekkje tildelt midlar til 
to budsjettføremål i regi av Forskingsrådet: Gode 
og effektive helse-, omsorgs- og velferdstenester
(HELSEVEL) og Velferd, arbeidsliv og migrasjon
(VAM I og II). Frå 2023 er tildelinga frå BFD til 
Forskingsrådet samla på éin budsjettpost, sjå 
omtale under kap. 800, post 70, programkategori 
11.00.

BFDs sektorpolitiske område blir òg styrkt 
gjennom andre utlysingar der. Forskingsrådet 
lyste i 2023 ut 90 mill. kroner til forskingssenter 
for utvalde profesjonsutdanningar retta mot 
utsette barn og unge. Utlysinga, som var særleg 
retta mot lærarutdanninga og relevante helse- og 
velferdsutdanningar, skulle dekkje inntil tre nye 
forskingssenter innanfor temaet utsette barn og 
unge. Prosjekta skulle vere langsiktige satsingar 
med mål om å byggje kapasitet og styrkje for-
skinga innanfor dei utvalde profesjonsutdannin-
gane.18 I 2024 fekk derfor Nord universitet, VID 
vitenskapelige høgskole og Universitetet i 
Tromsø tildelt midlar til å etablere kvart sitt for-
skingssenter for utsette barn og unge.

Hausten 2024 vil Forskingsrådet etter planen 
publisera ei ny utlysing av forskingsmidlar knytt 
til BFD, Kunnskapsdepartementet og Helse- og 
omsorgsdepartementets forskings- og innova-
sjonssatsing om utsette barn og unge. Utlysinga 
vil ha søknadsfrist i 2025. Forskingsprosjekta som 
blir tildelte midlar gjennom utlysinga, vil med-

18 Forskningssenter for utvalgte profesjonsutdanninger ret-
tet mot utsatte barn og unge (forskningsradet.no)

verke til å styrkje kunnskapsgrunnlaget på områ-
det.

5.4 Arbeidet til Bufdir med forsking og 
kunnskapsutvikling

BFD gir midlar til forsking som Barne-, ungdoms- 
og familiedirektoratet (Bufdir) forvaltar på vegner 
av departementet. Bufdir har laga ein langsiktig 
plan for forsking og evaluering, som gjeld i perio-
den 2023–2026. Planen er, saman med BFDs for-
skingsstrategi, eit godt fundament for den felles, 
langsiktige utviklinga av kunnskapsgrunnlaget. 
Bufdir har dessutan, på oppdrag frå BFD, greidd 
ut korleis data på Bufdirs fagområde kan gjerast 
tilgjengelege og bli lagde til rette for forsking av 
høg kvalitet og relevans. BFD tildelte i 2024 mid-
lar slik at Bufdir kan byrje å følgje opp forslaga til 
tiltak i denne utgreiinga. Desse midlane blir 
vidareførte i 2025.

Bufdir har ein intensjon om at fleire av for-
skingsprosjekta direktoratet har ansvar for, skal 
vere større og meir langvarige. Mellom anna har 
direktoratet eit fleirårig prosjekt om langtidskon-
sekvensar av pandemien, eit fleirårig prosjekt om 
barn som veks opp i fattigdom, og kva tiltak som 
er mest effektive for å redusere og førebyggje fat-
tigdom blant barn, og eit prosjekt der føremålet er 
å utvikle likeverdige og verksame tiltak mot vald 
og diskriminering mot fleire grupper i samfunnet.

Bufdir har halde fram med arbeidet med å 
utvikle indikatorar på fagfelta sine og gjere statis-
tikk tilgjengeleg på ein brukarvennleg måte, til 
dømes gjennom kommunemonitorar for barne-
fattigdom og barnevern. Indikatorane skal gi kom-
munar, forskingsmiljø og andre interesserte eit 
godt og oppdatert kunnskapsgrunnlag, til dømes 
for politiske avgjerder og å utvikle tenester. I 2024 
har Bufdir inkludert to nye indikatorar i kommu-
nemonitoren på barnevern: turnover i barne-
vernstenesta og delen av dei tilsette som fyller 
kompetansekrava. Bufdir og Sentraleininga for 
barneverns- og helsenemnda har samarbeida om 
å formidle fleire tal om handsaming av tvangs-
saker etter barnevernslova. Statistikken er no til-
gjengeleg på bufdir.no under «Barn med tvangs-
tiltak». Arbeidet vil òg rette merksemd mot bruk 
av registerbaserte data til bruk i forsking og utvik-
ling av barnevernet. Eit anna døme på kunnskaps-
basert arbeid i Bufdir er bruk av kunnskaps-
oppsummeringar frå Folkehelseinstituttet, som 
samanfattar og kvalitetssikrar forskinga. Bufdir 
nyttar mellom anna kunnskapsoppsummeringane 
til å lage kunnskapsbaserte retningslinjer og råd 

til bruk i tenestene dei har ansvar for. Bufdir gjen-
nomførte i 2024 spørjeundersøkinga Barneverns-
barometeret for fyrste gong. Barnevernsbaromete-
ret er eit sett med spørjeundersøkingar til tilsette 
og leiarar i barneverntenestene og barnevernin-
stitusjonane, om mellom anna samarbeid med 
andre sektorar, til dømes politi. I 2025 vil Bufdir 
halde fram med sitt arbeid med forsking og kunn-
skapsutvikling, i tråd med mål, delmål og tema-
tiske satsingsområde i langtidsplanen for forsking 
og evaluering 2023–2026.

5.5 Forsking og utvikling i 
forbrukarsektoren

BFD har òg eit ansvar for forsking og utvikling i 
forbrukarsektoren. Målet er å ha solid kunnskap 
om utfordringane norske forbrukarar møter, som 
eit grunnlag for utforminga av forbrukar-
politikken.

Forskingsmidlane BFD har til forbrukarsekto-
ren, går til Forbruksforskingsinstituttet SIFO ved 
OsloMet. SIFO fekk i 2024 forskingsoppdrag 
knytte til generell forbrukarpolitikk, forbrukarane 
sin økonomiske situasjon og forbrukarane sin 
digitale kvardag. SIFO vil òg i 2025 få midlar til 
forsking om tema som er aktuelle for forbrukar-
politikken. BFD hentar òg inn kunnskap om for-
bruk og forbrukarutfordringar frå Forbrukar-
rådet, Forbrukartilsynet, EU-kommisjonen og Sta-
tistisk sentralbyrå.

5.6 Forsking og utvikling på trus- og 
livssynsfeltet

KIFO – Institutt for kirke-, religions- og livssyns-
forskning har på oppdrag frå departementet 
undersøkt årsrapportar og rekneskapar frå 50 
utvalde trus- og livssynssamfunn for å undersøkje 
om regelverket gir eit godt grunnlag for å hente ut 
informasjon om verksemda i samfunna og kva 
årsrapportane og rekneskapane fortel om aktivite-
tane, organiseringa og økonomien i samfunna 
(KIFO Rapport 2024: 2). KIFO fann mellom anna 
at dei «aller fleste av samfunnene i utvalget rap-
porterer utfyllende om kjerneaktivitetene, og rap-
porteringen gir tilsynsmyndighetene et godt bilde 
av kjernevirksomheten deres». Av årsrapportane 
og rekneskapane går det også fram at dei store 
samfunna har ein betre ressurssituasjon og eit 
høgare aktivitetsnivå enn dei mindre. Samstundes 
er det klare fellestrekk i kva samfunna bruker res-
sursar på. KIFO skriv:

Dersom man ser på samfunnenes inntekts-
kilder og kostnader prosentvis, er det imidler-
tid slik at samfunnenes regnskap likner og 
viser et mønster. Lokaler og eventuelt lønn til 
personell er samfunnenes mest grunnleg-
gende utgiftsposter, enten de er store eller 
små. De små samfunnene bruker gjerne hele 
tilskuddet til slike utgifter, og aktivitetskostna-
dene er dermed direkte knyttet til disse utgif-
tene.

I samband med høyringa om endringar i trussam-
funnslova bad departementet om innspel til kor-
leis dialogen mellom trus- og livssynssamfunna og 
styresmaktene kan utviklast i det perspektivet. I 

proposisjonen med forslag om endringar i trus-
samfunnslova, Prop. 116 L (2023–2024), legg 
departementet derfor fram tiltak for å styrkje dia-
logen mellom samfunna og styresmaktene i til-
legg til tiltak for å styrkje rettleiinga og opplæ-
ringa i lov- og regelverk. Forskings- og utgreiings-
oppdrag om trus- og livssynsdialogen og utdan-
ning av religiøse leiarar blir også omtalte.

I takt med samfunnsutviklinga med større 
mangfald på gravplassane og endra forventingar 
frå innbyggjarane er det viktig å ha kunnskap om 
korleis gravplassane blir drifta og forvalta, mellom 
anna som grunnlag for å lage til eit tenleg regel-
verk og tenlege digitale tenester.

6  Oppfølging av krava i likestillings- og diskrimineringslova 
om å gjere greie for likestilling

Barne- og familiedepartementet (BFD) har ansvar 
for ei rekkje område som er viktige for likestilling. 
Desse omfattar mellom anna stønadsordningar 
retta mot barnefamiliane, foreldrepengar ved fød-
sel, kontantstøtte og barnetrygd og tiltak for å 
fremje deltaking og inkludering for alle barn og 
unge. Departementet forvaltar òg lovverk som 
påverkar likestillinga. Dette gjeld mellom anna 
barnelova, ekteskapslova og krisesenterlova. 
Arbeidet mot vald i nære relasjonar er òg ein vik-
tig del av innsatsen for å fremje likestilling.

Departementet ser det som viktig at like-
stillingspolitikken i størst mogleg grad blir gjen-
nomført innanfor den einskilde sektoren, i ordi-
nære system og i ordinære tiltak. Denne politik-
ken følgjer òg av internasjonale føringar som 
Noreg har slutta seg til. Målet er å fremje like-
verdige offentlege tenester på alle område 
departementet har ansvar for.

Arbeidet departementet gjer for å fremje like-
stilling og hindre diskriminering som offentleg 
styresmakt, blir mellom anna følgt opp i nasjonale 
handlingsplanar og strategiar på dei fagfelta 
departementet har ansvar for. Både departe-
mentet og Barne-, ungdoms- og familiedirektora-
tet (Bufdir) arbeider med å skaffe til vegar kunn-
skap om likestilling og ikkje-diskriminering på 
fagområda sine gjennom FoU-oppdrag, statistikk-
utvikling og undersøkingar blant organisasjonar, 
kommunar og brukarar av tenestene på områda.

Bufdir har på oppdrag frå Kultur- og likestil-
lingsdepartementet òg eit sektorovergripande 
ansvar for oppfølging av aktivitets- og utgreiings-
plikta på likestillingsområdet og skal vere ein 
rollemodell for alle arbeidsgivarar og offentlege 
styresmakter.

Arbeidet til departementet for å fremje like-
stilling både som arbeidsgivar og som styresmakt 
vil halde fram i 2025.

6.1 Familie- og oppvekstområdet

Departementet arbeider framleis med ei ny barne-
lov, jf. forslag i NOU 2020: 14 Ny barnelov. Sjå 

omtale av dette under programkategori 11.10 
Familie og oppvekst. Utvalet som la fram tilrå-
dinga, skulle mellom anna vurdere kva utfor-
minga av systemet for barnebidrag har å seie for 
likestilt foreldreskap, og med utgangspunkt i det 
som er best for barna, vurdere korleis foreldre 
kan bli sikra like rettar som omsorgspersonar. Det 
vart peikt på at det er viktig at regelverket opp-
muntrar til omsorg frå begge foreldra. Departe-
mentet har nyleg hatt på høyring forslag til reglar 
i barnelova som i større grad skal leggje til rette 
for likestilt foreldreskap og omsorg frå begge for-
eldre etter samlivsbrot. Hovudforslaget er at 
hovudregelen i barnelova skal vere at foreldre 
som flyttar frå kvarandre, skal ha same avgjerds-
rett over barnet, utan at det er føringar i lova for 
fordeling av tida med barnet. Departementet mei-
ner at dette vil gi meir fleksibilitet, og at foreldre 
vil likestillast i større grad enn no.

Bufdir leverte i 2023 ei utgreiing om kravet om 
åtskiljing i ekteskapslova ved separasjon og skils-
misse, sett opp mot målsetjingane i familiepolitik-
ken. Vurderinga til Bufdir er at kravet om åtskil-
jing og separasjon bør erstattast av ei rein områ-
dingstid. Bufdir vil greie ut saka nærare, mellom 
anna kva for konsekvensar forslaget vil få i eit 
kjønnslikestillingsperspektiv.

Vald i nære relasjonar og valdtekt er eit alvor-
leg likestillingsproblem. Både kvinner og menn 
kan bli utsette for vald i nære relasjonar, men 
langt fleire kvinner enn menn er utsette for alvor-
leg vald frå partnaren. Valdtekt rammar særleg 
kvinner. Tal frå krisesenterstatistikken viser at det 
fyrst og fremst er kvinner og barn som bur på 
krisesentera. I 2023 budde 2 193 vaksne på krise-
sentera. Av dei var 233 menn. I tillegg budde det 
1 544 barn på sentera. 62 prosent av bebuarane 
hadde innvandrarbakgrunn.

Ein del krisesenter manglar universell utfor-
ming og tilpassing til personar med funksjonsned-
setjing. Bufdir forvaltar eit tilskot til utviklingspro-
sjekt for å styrkje krisesentertilbodet til særleg 
utsette grupper. Dette tilskotet kan kommunane 
søkje på. Alle som renoverer eller byggjer nye 
senter, skal dessutan sørgje for at sentera er 

utforma slik at dei er tilgjengelege for alle. 
Departementet har sendt på høyring forslag til 
endringar i krisesenterlova. Føremålet med for-
slaga til endringar i krisesenterlova er å styrkje 
krisesentertilbodet slik at målgruppa for lova – 
kvinner, menn og barn utsette for vald i nære rela-
sjonar – får eit heilskapleg tilbod som er tilpassa 
behova og livssituasjonen deira. Regjeringa føre-
slår òg å etablere ei ny tilskotsordning i 2025 for å 
stimulere kommunar til å gradere opp, fornye 
eller utvide krisesentera sine. Målet med tilskots-
ordninga er å oppgradere krisesenterbygg. I 2025 
skal organiseringa av og måten å innrette ord-
ninga på greiast ut.

Nasjonalt samisk kompetansesenter (NASAK)
har som føremål å styrkje kvaliteten på tilbodet 
for samiske barn, vaksne og familiar i kommu-
nalt og statleg barnevern, familievernet og krise-
sentera. NASAK har fått i oppdrag å sjå på ei til-
passing av familierådsmodellen til bruk i 
samiske familiar og nettverk, og arbeidet er sett i 
gang. Det er utvikla ei nettside om NASAK med 
informasjon om mellom anna rettane til den 
samiske befolkninga og pliktene til tenesteappa-
ratet på Bufdir.no. Regjeringa la i desember 2023 
fram ein ny opptrappingsplan mot vald og over-
grep mot barn og vald i nære relasjonar. Ni 
departement har samarbeidd om planen som 
vart vedteken av Stortinget i mai 2024. Planen 
inneheld over 100 tiltak for å styrkje innsatsen 
mot vald og overgrep. Sjå omtale i programkate-
gori 11.10 Familie og oppvekst.

6.2 Barnevernsområdet

Barn og unge i Noreg som lever under tilhøve 
som kan skade helsa og utviklinga deira, skal få 
hjelp og støtte uavhengig av faktorar som kjønn, 
religion, landbakgrunn og opphaldsstatus, funk-
sjonsevne, seksuell orientering, kjønnsidentitet og 
kjønnsuttrykk og kvar i landet dei bur.

Tal frå barnevernsstatistikken til Statistisk 
sentralbyrå for 2023 viser at det var fleire gutar 
enn jenter som fekk tiltak frå barnevernet. Gjen-
nom heile 2023 var det rundt 53 prosent gutar og 
47 prosent jenter som fekk barnevernstiltak. 
Kjønnsfordelinga har vore stabil dei siste åra.

Den same kjønnsfordelinga gjeld om ein skil 
mellom tiltak i og utanfor heimen. For enkelte 
typar tiltak er det likevel større kjønnsskilnader. 
For barn og unge som er plasserte utanfor hei-
men, var det ein tendens til at fleire gutar enn 

jenter budde i ein bustad med oppfølging eller i ei 
spesialisert fosterheim, og at fleire jenter enn 
gutar budde i beredskapsheim. Vidare hadde 
gutar oftare enn jenter hjelpetiltaka MST, PMTO, 
deltaking i ansvarsgruppe/samarbeidsteam og 
støttekontakt, medan fleire jenter enn gutar får 
økonomisk hjelp til eigen bustad/hybel.

Blant dei tilsette i barnevernet (kommunale 
barnevernstenester og institusjonar) er fleirtalet 
kvinner. Delen menn har i perioden frå 2008 til 
2023 vore om lag ein fjerdedel, men med ein liten 
nedgåande trend dei siste åra. Delen tilsette i 
barnevernet med innvandrarbakgrunn har auka 
jamt dei siste åra, frå 4,7 prosent i 2008 til 10,4 pro-
sent i fjerde kvartal 2023. Endringa dei tre siste 
åra har vore lita. Blant tilsette i barnevernet med 
innvandrarbakgrunn i 2023 var 45,5 prosent 
menn.

I utviklinga av barnevernstiltaka tek departe-
mentet og Bufdir omsyn til tilrettelegging for 
gutar og jenter der det er behov for det. For 
barnevernsinstitusjonane gjeld dette til dømes i 
arbeidet med internkontroll, kvalitetsarbeid og 
utviklinga av behandlingsmetodar.

Bufdir har fleire tiltak som skal medverke til å 
sikre meir likeverdige barnevernstenester, mel-
lom anna eit opplæringsprogram om minoritetar 
som skal gi forståing og gode strategiar for mang-
faldige utfordringar og behov. Gjennom fleire år 
har direktoratet òg jobba målretta for at barn i 
barnevernet skal få naudsynt helsehjelp når dei 
har behov for det. Denne innsatsen er viktig for å 
sikre rettane til barn og unge med fysiske eller 
psykiske funksjonsnedsetjingar som er i kontakt 
med barnevernet. I tillegg til helsesatsinga vurde-
rer Bufdir at det i åra framover kan vere behov for 
å rette auka merksemd mot kompetanse i barne-
vernet på ulike former for funksjonsnedsetjingar. 
For å bidra til styrkt kompetanse om kjønns- og 
seksualitetsmangfald i barnevernet finansierer 
Bufdir mellom anna prosjektet Rosa kompetanse 
barnevern. Dette er kurs for tilsette i alle delar av 
barnevernet og til studentar. Kursa tek opp tema 
som normer, kjønn, seksualitet, identitet, minori-
tetsstress, samansett diskriminering og inklude-
rande praksis. Departementet har gitt Bufdir i 
oppdrag å utarbeide forslag til tiltak for å rekrut-
tere fleire menn i barnevernet og for å auke delen 
tilsette med minoritetsbakgrunn. Dette gjeld både 
på kommunalt nivå og i barnevernsinstitusjonane. 
Oppdraget hadde frist 1. september 2024. Depar-
tementet vil vurdere moglege tiltak på bakgrunn 
av tilrådingane.

6.3 Den norske kyrkja og andre trus- 
og livssynssamfunn

Målet for trus- og livssynspolitikken er å leggje til 
rette for at trus- og livssynsfridommen kan utøvast 
i praksis gjennom ein aktivt støttande trus- og livs-
synspolitikk. Målet har utspring i Grunnlova § 16, 
som mellom anna slår fast at alle har rett til fri reli-
gionsutøving, at Den norske kyrkja står ved lag 
som Noregs folkekyrkje, og at alle trus- og livs-
synssamfunn skal støttast på lik linje.

Kravet om at alle trus- og livssynssamfunn skal 
støttast på lik linje, må oppfattast som eit forbod 
mot diskriminering, både mellom Den norske 
kyrkja og andre trus- og livssynssamfunn og mel-
lom dei andre trus- og livssynssamfunna. Dette 
inneber at staten må oppfylle nokre grunnleg-
gjande krav til likehandsaming av ulike trus- og 
livssynssamfunn. Samstundes vil eventuell for-
skjellsbehandling som «forfølger lovlige formål og 
har en objektiv og rimelig begrunnelse», vere i 
samsvar med grunnlovsføresegna. I Prop. 130 L 
(2018–2019) gjer departementet nærare greie for 
korleis prinsippet om likehandsaming i Grunnlova 
§ 16 er å forstå.

Lov om tros- og livssynssamfunn (trus-
samfunnslova) gjeld for både Den norske kyrkja 
og andre trus- og livssynssamfunn. Lova slår fast 
at alle registrerte trus- og livssynssamfunn skal få 
økonomisk støtte frå staten som om lag summerer 
seg til ein lik sum per medlem. Lova tydeleggjer 
òg grunnlaget for i nokre tilfelle å kunne nekte 
eller trekkje tilbake tilskot. Brot på lovfesta diskri-
mineringsforbod er eit slikt grunnlag. Det same 
gjeld om trus- eller livssynssamfunn oppmodar til, 
eller gir støtte til, brot på diskrimineringsforbod. 
Om eit trus- eller livssynssamfunn forskjellsbe-
handlar til dømes homofile eller kvinner og det er 
grunngitt i den teologiske forankringa eller religi-
øse læra til trussamfunnet, kan det likevel vere 
lovleg, jf. likestillings- og diskrimineringslova § 9. 
Sjå nedanfor om krav til rapportering om slik 
praksis.

Departementet la 25. juni 2024 fram forslag til 
endringar i trussamfunnslova som mellom anna 
inneber at trus- og livssynssamfunna må stadfeste 
når dei krev tilskot, at dei vil arbeide for å oppnå 
minst 40 prosent kvinner og 40 prosent menn i 
styrande organ som forvaltar statstilskotet. Dette 
er ikkje eit krav om faktisk samansetjing, men eit 
krav om aktivitet. Stillingar og verv som fyller vil-
kåra for lovleg forskjellsbehandling på grunn av 
kjønn, er ikkje omfatta av aktivitetskravet. Sam-
funna får vidare ei plikt til å greie ut om tilstand og 

tiltak i årsrapporten. Kravet blir òg foreslått gjort 
gjeldande for Den norske kyrkja.

Ut over dette skal samfunna òg gjere greie for 
tilstand og tiltak når det gjeld kjønnslikestilling i 
trus- eller livssynssamfunnet og for eventuell for-
skjellsbehandling når det gjeld tilgang til aktivite-
tar, styrande organ, verv og stillingar.

Rapporteringskrava i lova gjeld for kvart regis-
trerte trus- eller livssynssamfunn. Ei oversikt 
departementet har innhenta frå Statsforvaltarens 
fellestenester, syner at 165 av dei 708 samfunna 
som har sendt inn årsrapport for 2023 per 10. juli 
2024, opplyser at dei har eller praktiserer avgren-
singar når det gjeld tilgang til eigne aktivitetar, 
styrande organ, verv eller stillingar som har 
samanheng med eitt eller fleire diskriminerings-
grunnlag i likestillings- og diskrimineringslova. 
Av desse er 145 kristne og 17 muslimske sam-
funn. Ifølgje ei anna oversikt departementet har 
fått frå Statsforvaltarens fellestenester, opplyser 
100 av 708 samfunn som har sendt inn årsrapport 
for 2023 per 10. juli 2024, at dei har segregerte til-
bod, det vil seie seremoniar eller aktivitetar der 
kvinner og menn eller jenter og gutar må opp-
halde seg kvar for seg, eller som berre er retta 
mot ei befolkningsgruppe eller eitt av kjønna. Av 
desse er 31 kristne og 66 muslimske samfunn. 
Tala baserer seg på at samfunna har svart på ja/
nei-spørsmål om dei har slike avgrensingar og 
segregerte tilbod, i skjemaet for årsrapport i den 
digitale løysinga for trus- og livssynssamfunn. 
Oversiktene seier ikkje noko meir om kva slags 
avgrensingar og segregerte tilbod det er snakk 
om. I årsrapporten skal samfunna opplyse nærare 
om eventuelle avgrensingar og segregerte tilbod. 
Det er dessutan grunn til å tru at ein del samfunn 
har misforstått spørsmålet om avgrensingar i rap-
portskjemaet, og at særleg talet på muslimske 
samfunn som praktiserer slike avgrensingar, 
typisk ved at berre menn kan vere imam, er 
høgare enn det oversikta viser.

Den nye digitale løysinga for innsending av 
krav om tilskot og rapportar legg framleis ikkje til 
rette for å hente ut rapportar på aggregert nivå 
om kjønnsfordeling i styrande organ, men det ligg 
til rette for at ein over tid kan vidareutvikle løys-
inga slik at dette kan bli mogleg.

Den norske kyrkja arbeider systematisk for å 
fremje likestilling og hindre diskriminering når 
det gjeld kjønn, funksjonsevne, etnisitet og seksu-
ell orientering, jf. Handlingsplan for likestilling, 
inkludering og mangfold som vart vedteken av Kyr-
kjerådet i 2021. Handlingsplanen synleggjer kva 
delmål og tiltak heile organisasjonen skal arbeide 

med, og blir følgd opp i styringsdialogen Kyrkje-
rådet har med bispedømma.

Av 12 biskopar var det per 1. januar 2023 6 
kvinner. Delen kvinnelege prostar og biskopar 
(geistlege leiarstillingar) var i 2023 på 35,2 pro-
sent, ein nedgang på 0,3 prosentpoeng frå 2022. 
På bispedømmekontora og i sekretariatet til 
Kyrkjerådet var 40,8 prosent av leiarane kvinner, 
ein nedgang på 4,5 prosentpoeng frå 2022. 61,6 
prosent av dei andre tilsette på bispedømme-
kontora og i sekretariatet til Kyrkjerådet er kvin-
ner. I 2022 var delen 62,5 prosent. Blant faste med-
lemmer i det valde Kyrkjerådet (2024–2028) er det 
sju kvinner og ti menn. Både leiaren og nestleia-
ren er mann.

Ser vi på prestetenesta åleine, viser tala at det 
framleis er flest menn som har desse stillingane. 
Kvinnedelen blant prestane har likevel auka jamt 
dei siste 25 åra og var i 2023 på 42,5 prosent. Det 
er ein auke på 2,3 prosentpoeng frå 2022. Delen 
kvinnelege prestar aukar jo yngre aldersgruppene 
er. Når det gjeld likelønn, tente kvinnelege prestar 
i 2023 97,7 prosent av det mennene tente. I 2022 
var tilsvarande tal 97,6 prosent. Kvinnelege bisko-
par tente i 2023 100,1 prosent av det mennene 
tente, mot 101,6 prosent i 2022. I årsrapporten frå 
Kyrkjerådet melder ein om at kapellanar, sokne-
prestar og prostiprestar har ansiennitetsstigar, og 
at det er grunnlag for å seie at lønnsskilnadene 
har samanheng med at det framleis er fleire menn 
som er på topp i ansiennitetsstigen.

6.4 Forbrukarområdet

Marknadsføring med kjønnsstereotypiar kan med-
verke til ideal eller skadelege forventingar om kva 

utsjånad, interesser og åtferd gutar og jenter, kvin-
ner og menn helst bør ha. Dette kan avgrense livs-
utfaldinga og valmoglegheitene deira, både som 
forbrukarar og samfunnsborgarar. Både jenter og 
gutar, kvinner og menn har rett til å bli sett på som 
aktive aktørar og verna mot diskriminerande 
marknadsføring og annan påverknad som kan 
vere skadeleg.

Barn og unge blir utsette for kjønnsdelt 
marknadsføring basert på tradisjonelle kjønns-
mønster, særleg i marknadsføring av leiketøy og 
spel. Målretta marknadsføring og innhald i sosiale 
medium ser ut til å vere ein viktig grunn til at barn 
og unge opplever kroppspress og utviklar skade-
lege kroppsideal.

Ved endringar i marknadsføringslova som tok 
til å gjelde i 2022, er det innført ei plikt til å merkje 
reklame der kroppsfasong, -storleik eller hud er 
endra ved retusjering eller anna manipulering. 
Lovendringa inneber at all reklame der kroppar 
og ansikt er retusjerte, skal merkjast. Det er òg 
tydeleggjort at marknadsføring som medverkar til 
kroppspress, er i strid med kravet i lova om god 
marknadsføringsskikk overfor barn. Forbrukar-
tilsynet følgjer opp desse reglane med tilsyn, rett-
leiing og informasjon og ved å promotere merket 
som må nyttast.

Merkjeplikta har ein viktig likestillingsdimen-
sjon, ettersom jenter i større grad enn gutar har 
kjent på kroppspress, og ved at retusjert reklame i 
større grad har vore retta mot jenter enn mot 
gutar. BFD har likevel ikkje grunnlag for å seie 
noko om effektane innføringa av merkjeplikta har 
hatt på dei som blir eksponerte for retusjert eller 
manipulert reklame.

6.5 Status i departementet og dei 
underliggjande verksemdene 
for 2023

Barne- og familiedepartementet

Tabell 6.1 Barne- og familiedepartementet (kjønn, lønn, stilling) per 31. desember 2023. Prosent og tal (N).

Kjønnsbalanse
Kvinner (%) Menn (%) Personar (N) Årsverk (N)  Lønn2

Totalt i verksemda1 66 34 144 136,4 100
Toppleiing (dep.råd., kom.sjef og e.sjef) 67 33 6 6,0 93
Mellomleiing m/personalansvar  
(avdelingsdirektørar, kontorsjef, 
kontorleiar) 85 15 13 13,0 91
Rådgivar nivå 1 (avd.dir u/pers. ansv., 
fagdir., fagrådgiv., spesialrådg.) 55 45 33 31,9 99
Rådgivar nivå 2 (seniorrådg.)1 70 30 67 60,7 100
Rådgivar nivå 3 (rådg. fyrstekons.) 60 40 15 15,0 98
Administrasjon (fyrstekonsulent, 
seniorkonsulent, rådg.) 60 40 10 9,8 96

1 Utan tilsette i ulønt permisjon 3 år eller meir. Alle tilsette (5) i 100 % ulønt permisjon er i tilsettgruppe «Rådgivar nivå 2». I denne 
gruppa er det i tillegg 3 tilsette i redusert stilling.

2 Lønn kvinner i prosent av lønna til menn

Tabell 6.2 Barne- og familiedepartementet (deltid, tilsetjingstilhøve, permisjon, legemeldt sjukefråvær, 
kjønn) per 31. desember 2023. Prosent.

Deltid1 Mellombels tilsette1 Foreldrepermisjon 2
Legemeldt 

sjukefråvær %
M K M K M K M K

Totalt i verksemda - 4,2 15,1 3,2 2,2 8,2 2,6 3,4
1 Delen innanfor kvart kjønn.
2 Gjennomsnittstal på veker innenfor kvart kjønn: kvinner 24, menn 12.

Barne- og familiedepartementet (BFD) har som 
mål å vere ein likestilt og inkluderande organisa-
sjon. Departementet har ei partssamansett 
arbeidsgruppe som arbeider med å kartleggje, 
analysere og føreslå tiltak for å fremje likestilling 
og hindre diskriminering.

I 2023 har departementet hatt fokus på å følgje 
opp og sjå til at eksisterande rutinar blir følgt. Det 
vart lagt vekt på tiltak for få fleire kvalifiserte søkja-
rar med minoritetsbakgrunn og nedsett funksjons-
evne. BFD har arbeidd for å profilere seg betre på 
sosiale medium og ved å vere meir aktiv på karrie-

redagar på studiestadene. I denne samanheng har 
det òg vore ein gjennomgang av tekst i stillings-
annonsane for meir klarspråk og eit meir inklude-
rande språk. BFD legg stillingsannonsane ut på 
jobbforalle.no, som er ei samarbeidsplattform med 
fleire organisasjonar som arbeider for inklude-
rande arbeidsliv. I 2023 har departementet hatt ein 
trainee gjennom traineeprogrammet i staten, og i 
2024 vil departementet følgje opp med å rekruttere 
ein ny trainee. Dette er eit rekrutteringsprogram 
for at personar med nedsett funksjonsevne og/eller 
hól i cv-en skal få relevant arbeidserfaring.

Departementet har i fleire år arbeidd med å få 
rekruttert fleire menn, då det har vore eit fleirtal 
kvinner i departementet. Av dei 21 som vart til-
sette i 2023, var 7 menn, som gir ein del på 33 pro-
sent. Det er om lag som året før, og delen menn er 
omtrent uendra dei siste åra.

Det er utarbeidd rutinar for å førebyggje tra-
kassering og fremje likestilling i departementet. 
Det er mellom anna rutinar for å følgje opp gra-

vide og tilsette med omsorgsoppgåver i heimen. I 
lønnsoppgjer er det merksemd om kjønn, alder, 
gravide og tilsette i permisjon med omsorgs-
oppgåver. Det er høve til å nytte heimekontor som 
tilretteleggingstiltak.

Departementet utarbeider lønnsstatistikk to 
gonger årleg og har ikkje funne lønnsskilnader 
som kan knytast til kjønn.

Barne-, ungdoms- og familiedirektoratet (Bufdir)

Tabell 6.3 Barne-, ungdoms- og familiedirektoratet (kjønn, lønn, stilling) per 31. desember 2023. 
Prosent og tal (N).

Kjønnsbalanse
Menn Kvinner Personar (N) Årsverk (N) Lønn

Totalt i verksemda 27 73 493 421 94
Direktørar, avdelingsdirektørar 
fagdirektørar 36 64 47 45 94
Seniorrådgivarar, spesialrådgivarar, 
rådgivarar, prosjektleiarar 25 75 412 348,5 93
Konsulent, fyrste- og seniorkonsulentar 37 63 30 26 98

Tabell 6.4 Barne-, ungdoms- og familiedirektoratet (deltid, tilsetjingstilhøve, permisjon, legemeldt 
sjukefråvær, kjønn) per 31. desember 2023. Prosent.

Deltid Mellombels tilsette1 Foreldrepermisjon2
Legemeldt 
sjukefråvær

M K M K M K M K

Totalt i verksemda 2,2 2,3 8,9 8,7 0,0 2,0 4,9 5,8
1 Av alle tilsette.
2 Både lønt og ulønt fråvær pga. foreldrepermisjon.

Ved inngangen til 2024 hadde Bufdir 493 tilsette. 
Bufdir har eit sektorovergripande ansvar for like-
stilling. Det vil seie at dei yter bistand og er pådri-
var overfor andre sektorar med kunnskap om like-
stilling. Bufdir analyserer utviklinga, og gjennom-
fører og samordnar handlingsplanar. Bufdir 
bidreg òg til at likestillingsfeltet er godt koordi-
nert, i samarbeid med andre styresmakter.

Kvinner utgjorde 73 prosent av dei tilsette per 
31. desember 2023. Det er størst skilnader i stil-
lingskodane seniorrådgivar, rådgivar og fyrste- og 
seniorkonsulent. Bufdir har gjennomført ulike 
analysar av lønns- og arbeidsvilkår. Det vart ikkje 
avdekt utilsikta skilnader eller store skilnader 
som ikkje kan forklarast.

Bufdir er opptekne av likestillingsperspektivet 
i eiga verksemd. Arbeidet med likestilling, inklu-
dering og mangfald er eit viktig bidrag til å vidare-
utvikle Bufdir som arbeidsgivar. Målsetjingar for 
arbeidet er nedfelte i Bufdirs personalpolitikk og i 
ei rekkje arbeidsprosessar, rutinar og malar på 
lønns- og personalfeltet.

Bufdir deltek i det statlege mangfaldsnettver-
ket. I 2023 har nettverket jobba mykje med erfa-
ringsdeling og har gjennomført eit toppleiarmøte 
med fokus på likestillings- og diskrimineringslova 
§ 24.

Mangfald og ikkje-diskriminering er viktige 
fokusområde for Bufdir, ikkje minst i rekrutte-
ringsprosessar. I alle utlysingstekstar blir det 

fremja mangfald, og stillingsutlysingane oppmo-
dar kandidatar med ulike typar bakgrunn å søkje 
på dei ledige stillingane. Det er framleis stor skil-
nad på kjønnsfordelinga av søkjarane til Bufdir. 
Tala for 2023 viser at det er flest kvinnelege søkja-

rar til stillingane i Bufdir. Direktoratet vil halde 
fram med å ha merksemd om å jamne ut denne 
skilnaden framover.

Barne-, ungdoms- og familieetaten (Bufetat)

Tabell 6.5 Barne-, ungdoms- og familieetaten (kjønn, lønn, stilling) per 31. desember 2023. Prosent og tal (N)

Kjønnsbalanse
Menn Kvinner Personar 1 (N)  Årsverk (N) Lønn2

Totalt i verksemda1 36 64 5 971 3 253 105
Toppleiing: divisjonsdirektør, avdelings-
direktør, regiondirektør 41 59 29 29,0 96
Mellomleiing 1: seksjonssjef, informasjons-
sjef, leiar 29 71 135 131,7 99
Mellomleiing 2: avdelingsleiar i institusjon, 
ass.leiar 22 78 203 197,3 99
Fagstillingar 1: psykolog, spesialpsykolog, 
psykologspesialist 26 74 266 206,5 95
Fagstillingar 2: spesialiserte med fag-
utdanning lågare grad og klinisk sosionom, 
barnevernspedagog mfl. 24 76 1 124 730,6 100
Sakshandsamar 1: seniorrådgivarar, 
rådgivarar og prosjektleiarar 19 81 659 565,4 96
Sakshandsama 2: konsulentar, fyrste- og 
seniorkonsulentar 8 92 157 124,4 97
Fagstillingar 3: høgskule lågare grad 40 60 2 295 989,7 99
Fagstillingar 4: miljøarbeidarar mfl. 59 41 1 084 271,4 100
Drift og merkantile 47 53 19 6,6 94

1 Talet personar inklusive 1 792 timelønte på rammeavtale, Bufdir er ikkje med.
2 Lønna til kvinner i prosent av lønna til menn.

Tabell 6.6 Barne-, ungdoms- og familieetaten (deltid, tilsetjingstilhøve, permisjon, legemeldt sjukefråvær, 
kjønn) per 31. desember 2023. Prosent.

Deltid1 Mellombels tilsette2 Foreldrepermisjon3
Legemeldt 
sjukefråvær

M K M K M K M K

Totalt i verksemda 32,9 19,9 6,2 7,2 0,2 1,6 7,2 10,0
1 Tilsette i stilling mindre enn 100 prosent og med unntak av tilsette på timelønn. Det er 1 792 tilsette på timelønn.
2 Av alle tilsette og med unntak av tilsette på timelønn. Det er 1 792 tilsette på timelønn.
3 Både lønte og ulønte fråvær pga. foreldrepermisjon.

Kvinnene utgjorde 64 prosent av dei tilsette per 
31. desember 2023. Bufetat har eit uttalt mål om 
balanse mellom kjønna i dei ulike stillingskatego-
riane på alle nivåa i verksemda, men òg sett i 
samanheng med kjønnsfordelinga i kvar eining.

Det er ei overvekt av kvinner i alle stillings-
kategoriane i Bufetat, bortsett frå i kategorien 
miljøarbeidarar, der det er 59 prosent menn. Delar 
av institusjonsområdet har tilnærma balansert 
kjønnssamansetjing. Barnevernsinstitusjonane og 
omsorgssentera for einslege mindreårige asyl-
søkjarar har ei fordeling på rundt 56 prosent kvin-
ner og 44 prosent menn. Størst skeivfordeling finn 
ein i senter for foreldre og barn, der 90 prosent av 
dei tilsette er kvinner. På områda heimebaserte 
tenester og i familievernet er delen kvinner på 73 
prosent og 79 prosent, medan det i inntak og 
fosterheimstenestene er meir enn 80 prosent kvin-
ner.

Fleire regionar har gjennomført ulike analysar 
av lønns- og arbeidsvilkår. Det vart ikkje avdekt 
utilsikta lønnsskilnader eller uforklarlege skilnader.

Bufetat har i 2023 halde fram med å følgje opp 
likestillings- og ikkje-diskrimineringsperspektivet 
i personal- og rekrutteringsarbeidet. Arbeidet 

med likestilling, inkludering og mangfald er viktig 
inn i ei profesjonell rekruttering av nye tilsette, 
men òg i arbeidet med å redusere gjennom-
strøyming. I 2023 er det ei ønskt utvikling at det er 
fleire menn som søkjer på dei utlyste stillingane.

Samarbeid mellom partane for å fremje like-
stilling, inkludering og mangfald blir løyst gjen-
nom eksisterande samarbeidsforum, som IDF, 
AMU og det partssamansette likestillings-, inklu-
derings- og mangfaldsutvalet, som har represen-
tantar frå alle regionar og Bufdir. Utvalet skal 
bidra til å spreie gode døme for å fremje likestil-
ling, inkludering og mangfald i verksemda.

Sjukefråværet for kvinner har frå tidlegare år 
vore høgare enn for menn. I 2023 aukar langtids-
fråværet, og her er årsakene samansette. God og 
stabil leiing, tidleg innsats og tilrettelegging er 
faktorar som er grunnleggjande i sjukefråværsar-
beidet. Det er lagt ned betydelege ressursar i 
arbeidet med å auke nærværet og redusere sjuke-
fråværet i alle regionar. Sjølv om det overordna 
biletet ikkje peiker i rett retning, blir det likevel 
oppnådd resultat i fleire av dei tiltaka som blir 
sette inn.

Barneverns- og helsenemnda

Tabell 6.7 Barneverns- og helsenemnda (kjønn, lønn, stilling) per 31. desember 2023. Prosent og tal (N).

Kjønnsbalanse
Menn Kvinner Personar (N) Årsverk1 (N) Lønn2

Totalt i verksemda 27,7 72,3 134 119,3 81,8
Daglege leiarar / nemndleiarar inkludert 
konstituerte daglege leiarar 41,7 58,3 12 12 99,1
Direktør 0 100 1 1,0 -
Fagdirektør 0 100 1 1 -
Fyrstekonsulentar 3,8 96,2 27 26 105,4
Konsulentar 0 100 5 4,8 100
Kontorsjefar 100 1 1,0 100
Nemndleiarar 42,1 57,9 76 76 100 
Rådgivarar 50 50 2 2 98,5
Seniorkonsulentar 0 100 12 11,0 100
Seniorrådgivarar 37,5 62,5 8 8 102,1
Avdelingsdirektør 100 0 1 1,0 -

1 Årsverk i heile 2023.
2 Lønna til kvinnene i prosent av lønna til mennene.

Tabell 6.8 Barneverns- og helsenemnda (deltid, tilsetjingstilhøve, permisjon, legemeldt sjukefråvær, kjønn) 
per 31. desember 2023.

2023 Deltid Mellombels tilsette Foreldrepermisjon1
Legemeldt 

sjukefråvær1

M K M K M K M K

Totalt i verksemda 0 7,4 2,8 0 0,2 0,6 2,8 5,8
1 Prosent rekna ut ifrå årsverk per 2023.

Per 31. desember 2023 var 27,7 prosent av dei til-
sette i verksemda menn. I stillingsgruppa for 
nemndleiarar var 42,1 prosent av dei tilsette menn 
per 31. desember 2023.

Barneverns- og helsenemnda har ingen lønns-
skilnader som kan knytast til kjønn. Alle nemnd-
leiarar har same lønna, uavhengig av kjønn. Dei 
som er daglege leiarar, og i tillegg stillinga som 
nemndleiar har eit tillegg som mellom anna blir 
regulert av kor mange tilsette det er i nemnda dei 
leier.

Barneverns- og helsenemnda arbeider aktivt 
for å oppfylle krava om aktivitetsplikt i lova om 

likestilling og forbod mot diskriminering. Det går 
fram av årsrapporten at Barneverns- og helse-
nemnda ønskjer å vere ein mangfaldig og inklude-
rande arbeidsplass. Vidare ønskjer nemnda å leg-
gje til rette for at alle brukarane får dei same mog-
legheitene, og at ingen opplever diskriminering på 
bakgrunn av kjønn, alder, etnisitet, religion, sek-
suell orientering eller ein kombinasjon av desse. 
Det blir lagt til rette for dette mellom anna gjen-
nom personal- og lønnspolitikk og rutinar for 
rekruttering. Nemnda har som mål at alle lokala 
deira skal vere universelt utforma og tilgjengelege 
for alle.

Forbrukartilsynet

Tabell 6.9 Forbrukartilsynet (kjønn, lønn, stilling) per 31. desember 2023. Prosent og tal (N).

Kjønnsbalanse
Menn Kvinner Personar (N) Årsverk (N) Lønn1

Totalt i verksemda 31 69 135 134,1 101,1
Toppleiing (direktør og avdelings-
direktørar) 25 75 4 4 85,4
Mellomleiing (juridiske direktørar, 
fagdirektørar, underdirektørar) 38,5 61,5 13 13 104,4
Seniorrådgivarar 29,4 70,6 51 51 100,9
Rådgivarar 32,8 67,2 61 60,5 102,9
Fyrstekonsulent 16,7 83,3 6 5,6 119,1

1 Lønna til kvinnene i prosent av lønna til mennene.

Tabell 6.10 Forbrukartilsynet (deltid, tilsetjingstilhøve, permisjon, legemeldt sjukefråvær, kjønn) 
per 31. desember 2023. Prosent.

Deltid Mellombels tilsette Foreldrepermisjon1
Legemeldt 
sjukefråvær

M K M K M K M K

Totalt i verksemda 0,0 2,2 2,4 1,0 1,0 2,8 7,9 6,6
1 Prosentdelen av dagar i permisjon av avtalte dagsverk i heile 2023.

Per 31. desember 2023 hadde Forbrukartilsynet 
135 tilsette. 31 prosent var menn, 69 prosent var 
kvinner. I toppleiargruppa var det ein mann 
(direktøren) og tre kvinner. Tilsynet hadde 13 
underdirektørar. Av desse var 4 (33 prosent) 
menn og 8 (67 prosent) kvinner.

Kvinnene i Forbrukartilsynet tente i 2023 i 
snitt 101,2 prosent av det mennene tente. I 2022 
var snittet 101,1 prosent. Årslønnene til kvinnene 
og mennene var med det ganske like.

I 2023 hadde Forbrukartilsynet ein netto ned-
gang i talet på tilsette på 18 personar, eller 12 pro-
sent. Av desse var det 15 kvinner og 3 menn. For-
brukartilsynet hadde i store delar av året 
tilsetjingsstopp. Berre kritisk og naudsynt kompe-
tanse vart erstatta. Personalomsetjinga («turn-
over») var i 2023 var på 4,6 prosent.

Forbrukartilsynet arbeider for ei meir inklude-
rande rekruttering av tilsette. Når ledige stillingar 
blir lyste ut, blir kvalifiserte kandidatar oppmoda 

om å søkje uavhengig av alder, kjønn, funksjons-
hemming, hòl i CV-en, nasjonal eller etnisk bak-
grunn.

Forbrukartilsynet rekrutterte fem nye med-
arbeidarar i 2023. Til dei 5 ledige stillingane var 
det totalt 61 søkjarar. Det vart lagt vekt på å tilsetje 
menn i dei ledige stillingane, men blant dei kvalifi-
serte søkjarane var delen kvinner vesentleg 
høgare enn delen menn. Av dei som vart tilsette, 
var det éin mann.

Blant søkjarane var det 2,8 prosent som infor-
merte om funksjonsnedsetjing, 9,9 prosent med 
innvandrarbakgrunn og 8,5 prosent med hòl i CV-
en. Fleire av desse søkjarane vart innkalla til inter-
vju, men nådde ikkje opp i konkurransen med dei 
som til slutt vart tilsette.

For at Forbrukartilsynet skal nå betre ut til 
grupper med ein framand språkbakgrunn, er vik-
tig informasjon på nettsidene deira omsett til 
engelsk.

Barneombodet

Tabell 6.11 Barneombodet (kjønn, lønn) per 31. desember 2023. Prosent og tal (N).

Kjønnsbalanse
Menn Kvinner Personar (N) Årsverk (N) Lønn1

Totalt i verksemda 25 75 20 19 98
1 Lønna til kvinnene i prosent av lønna til mennene

Tabell 6.12 Barneombodet (deltid, tilsetjingstilhøve, permisjon, legemeldt sjukefråvær, kjønn) per 
31. desember 2023. Prosent.

Deltid Mellombels tilsette Foreldrepermisjon
Legemeldt 

Sjukefråvær
M K M K M K M K

Totalt i verksemda1 - - - - 0,0 2,8 0,6 2,3
1 Fordi Barneombodet er ei lita verksemd, blir det ikkje oppgitt tal for deltidstilsette og mellombels tilsette.

Barneombodet har gjennom fleire år hatt eit fleir-
tal av kvinner blant dei tilsette. Per 31. desember 
2023 var 75 prosent av dei tilsette kvinner. Av dei 
fire medlemmene i leiargruppa er det éin mann og 
tre kvinner. Det er framleis ønskjeleg med ein 
betre kjønnsbalanse. Ombodet er merksam på 
dette i rekrutteringsprosessane sine.

Barneombodet har ingen lønnsskilnader som 
kan knytast til kjønn. Kvinner tener 98,1 prosent 
av lønna til menn på kontoret. Dette må ein sjå i 
samanheng med at ombodet har fått ein mannleg 

mellomleiar, og at det er to fyrstekonsulentar som 
er kvinner. Ombodet har også ein kvinneleg råd-
givar i 20 prosent studentstilling. Av dei tilsette 
ved kontoret har 10 prosent ikkje-vestleg bak-
grunn.

Barneombodet arbeider aktivt for å oppfylle 
krava om aktivitetsplikt i lova om likestilling og 
forbod mot diskriminering, i tett samarbeid med 
tillitsvalde og verneombod på jamlege møte gjen-
nom året. Barneombodet meiner dei har eit lønns-
nivå som er i samsvar med erfaring og kompe-

tanse, og som held ved lag likeverd mellom 
kjønna i lønnsmassen. Ombodet har ingen tilsette 
som har svart at dei ufrivillig har ei deltidsstilling.

Barneombodet har oppmoda personar med 
hòl i CV-en og funksjonsnedsetjingar om å søkje 
ledige stillingar.

Forvaltingsorganet for Opplysningsvesenets fond

Tabell 6.13 Forvaltingsorganet for Opplysningsvesenets fond (kjønn, lønn) per 31. desember 2023.  
Prosent og tal (N).

Kjønnsbalanse
Menn Kvinner Totalt (N) Årsverk (N) Lønn1

Totalt i verksemda 52 48 66 65,3 86,5
1 Lønna til kvinnene i prosent av lønna til mennene.

Tabell 6.14 Forvaltingsorganet for Opplysningsvesenets fond (deltid, tilsetjingstilhøve, permisjon, legemeldt 
sjukefråvær, kjønn) per 31. desember 2023. Prosent.

Deltid Mellombels tilsette Foreldrepermisjon1
Legemeldt 
sjukefråvær

M K M K M K M K

Totalt i verksemda 1 2 0 0 0 1,2 3,2 7,3
1 Prosentdelen av dagar i permisjon av avtalte dagsverk i heile 2023.

Ved utgangen av 2023 var kvinnedelen totalt i 
verksemda 48 prosent. Delen kvinner i leiarstillin-
gar var på 50 prosent. To av åtte i den øvste leiinga 
er kvinner. I styret til fondet var tre menn og to 
kvinner. I tillegg var representanten for dei tilsette 
ei kvinne. Det vart lagt vekt på likestilling ved 
rekruttering og lønning av leiarar og medarbeida-
rar i Opplysningsvesenets fond. Det er ikkje funne 
indikasjonar på at det har blitt gjort systematisk 
skilnad mellom kjønna ved lønnsfastsetjing eller 
lønnsutvikling.

Opplysningsvesenets fond skriv i årsmeldinga 
si at dei ikkje diskriminerer på bakgrunn av etnisi-
tet, språk, religion, livssyn eller nedsett funksjons-
evne. Dei har òg lagt vekt på å vareta aktivitets-
plikta si på områda og har opplyst at dei har gode 
rutinar ved tilsetjing.

Andre kommentarar til omtalen

Forbrukarrådet rapporterer i sin eigen års-
rapport.

7  FN sine berekraftsmål

Noreg har slutta seg til arbeidet med FN sine 
berekraftsmål. Dette rammeverket omfattar 17 
mål og 169 delmål. Berekraftsmåla er ein felles 
arbeidsplan for å utrydde fattigdom, førebyggje 
ulikskap og stoppe klimaendringane innan 2030. 
Måla skal fungere som ei felles global retning for 
land, næringsliv og sivilsamfunn.

Arbeidet med oppfølging av måla er forankra 
gjennom stortingshandsaminga av Meld. St. 40 
(2020–2021) Mål med mening – Norges handlings-
plan for å nå bærekraftsmålene innen 2030.

Regjeringa har sett i gang arbeidet med ei ny 
melding til Stortinget om berekraft. Digitalise-
rings- og forvaltingsdepartementet koordinerer 
arbeidet. Regjeringa tek sikte på å leggje 
meldinga fram for Stortinget våren 2025.

Barne- og familiedepartementet har ikkje 
koordineringsansvar for mål, men bidreg til fleire 
av delmåla. Sjå omtale nedanfor.

FN sitt berekraftsmål nr. 1: utrydde alle former for 
fattigdom i heile verda

Delmål 1.2: innan 2030 og i samsvar med nasjonale 
definisjonar minst halvere prosentdelen menn, kvinner 
og barn i alle aldrar som lever i fattigdom

Arbeids- og inkluderingsdepartementet har 
hovudansvaret for å følgje opp dette delmålet.

I BFD er arbeidet for barn som veks opp i 
fattige familiar, knytt opp til dette delmålet.

Dei siste 20 åra har det vore ein auke i kor stor 
del barn som bur i hushald med vedvarande 
låginntekt, men dei siste to åra har det vore ein 
liten nedgang i tala. I treårsperioden 2020–2022 
var talet 10,6 prosent, mot 11,3 prosent i perioden 
2019–2021. Auken i barnetrygda for dei minste 
barna og auka butid blant innvandrarar er to mog-
lege årsaker til nedgangen.

I 2022 sette regjeringa ned ei ekspertgruppe 
om barn i fattige familiar som vurderte korleis 
innsatsen bør prioriterast for å styrkje oppvekst-
vilkåra til barna på kort sikt og førebyggje fram-
tidig fattigdom. Regjeringa nyttar tilrådingane frå 
ekspertgruppa om barn i fattige familiar i den 
vidare innsatsen for å motverke og førebyggje fat-
tigdom blant barnefamiliar. Regjeringa fører 

vidare samarbeidsstrategien for barn og ungdom i 
låginntektsfamiliar i 2024 og vil i 2025 leggje fram 
ei melding til Stortinget om politikken til regje-
ringa for å redusere sosiale skilnader blant barn 
og unge og for å medverke til sosial mobilitet.

Arbeidet er omtalt nærare i programkategori 
11.10 Familie og oppvekst. Sjå òg budsjettproposi-
sjonen til Arbeids- og inkluderingsdepartementet 
når det gjeld korleis regjeringa følgjer opp bere-
kraftsmål nr. 1.

FN sitt berekraftsmål nr. 5: likestilling mellom kjønna

Delmål 5.2: avskaffe alle former for vald mot alle jenter 
og kvinner, både i offentleg og privat sfære, mellom 
anna menneskehandel, seksuell utnytting og andre 
former for utnytting

Justis- og beredskapsdepartementet har hovud-
ansvaret for å følgje opp dette delmålet.

Ein studie frå 2023 frå NKVTS om omfang viser 
at vald og overgrep framleis er eit stort samfunns-
problem. Det er òg eit stort likestillingsproblem. 
Kvinner er mykje meir utsette for alvorleg partnar-
vald og valdtekt enn menn. I ein analyse har Menon 
Economics rekna med at dei samfunnsøkonomiske 
kostnadene ved vald i nære relasjonar utgjorde 
92,7 mrd. kroner i 2021. Regjeringa prioriterer 
arbeidet med å førebyggje og avdekkje vald og sek-
suelle overgrep, mellom anna gjennom å følgje opp 
fleire handlingsplanar på feltet.

Regjeringa la i 2023 fram Prop. 36 S (2023–
2024) Opptrappingsplan mot vold og overgrep mot 
barn og vold i nære relasjoner (2024–2028) Trygg-
het for alle. Opptrappingsplanen legg til rette for 
meir målretta førebygging, betre hjelp og vern av 
utsette og meir effektiv straffeforfølging og opp-
følging av utøvarar. Departementet har òg sendt 
på høyring forslag til endringar i krisesenterlova. 
Føremålet med forslaga til endringar i krise-
senterlova er å styrkje krisesentertilbodet slik at 
målgruppa for lova – kvinner, menn og barn 
utsette for vald i nære relasjonar – får eit heil-
skapleg tilbod som er tilpassa behova og livs-
situasjonen deira.

Arbeidet til BFD med vald og overgrep er 
omtalt nærare i programkategori 11.10 Familie og 

oppvekst. Sjå òg budsjettproposisjonen til Justis- 
og beredskapsdepartementet når det gjeld korleis 
regjeringa følgjer opp delmål 5.2.

Delmål 5.3: avskaffe all skadeleg praksis, som barne-
ekteskap, tidlege ekteskap, tvangsekteskap og 
kvinneleg kjønnslemlesting

Arbeids- og inkluderingsdepartementet har 
ansvar for å følgje opp dette delmålet. Sjå nærare 
omtale i budsjettproposisjonen til Arbeids- og 
inkluderingsdepartementet. I 2023 rettleidde det 
nasjonale kompetanseteamet mot negativ sosial 
kontroll og æresrelatert vald i 1 137 saker, noko 
som er ein auke på 28 prosent frå 2022. Dette kan 
tyde på at fleire tenester har meir merksemd og 
kjennskap til desse utfordringane. Den store 
pågangen ser ut til å halde fram i 2024.

Eit lovutval har i NOU 2024: 13 Lov og frihet 
sett på problemstillingar knytte til negativ sosial 
kontroll, æresrelatert vald, tvangsekteskap, 
kjønnslemlesting og psykisk vald. Regjeringa vil 
bruke rapporten i arbeidet med den nye hand-
lingsplanen mot negativ sosial kontroll og æres-
relatert vald som blir lagd fram i 2025.

Det er ei absolutt 18-årsgrense for å inngå 
ekteskap i Noreg. Etter ei lovendring våren 2021 
er det vedteke at ekteskap som er inngått før par-
tane er 18 år etter utanlandsk rett, som ein klar 
hovudregel ikkje vil bli anerkjende i Noreg.

Regjeringa har fremja ein lovproposisjon for 
Stortinget med forslag til endringar i ekteskaps-
lova med forbod mot ekteskap mellom nære slekt-
ningar, som Stortinget vedtok i juni 2024. Forbo-
det vil gjelde ekteskap mellom søskenbarn og 
mellom onkel eller tante og niese eller nevø, som 
er nærare slektningar enn søskenbarn. Grunn-
givinga for forbodet er å unngå helseskadar hos 
barn, men eit forbod òg kan òg ha positive verkna-
der når det gjeld å motverke tvangsekteskap og 
negativ sosial kontroll. Regjeringa arbeider med 
sikte på ikraftsetjing 1. januar 2025.

FN sitt berekraftsmål nr. 12: ansvarleg forbruk 
og produksjon

Delmål 12.3: innan 2030 halvere matsvinnet per 
innbyggjar på verdsbasis, både i detaljhandelen og 
blant forbrukarar. Svinn i produksjons- og forsynings-
kjeda skal òg reduserast, inkludert svinn etter 
innhausting

Klima- og miljødepartementet har hovudansvaret 
for å følgje opp dette delmålet.

I 2017 vart det inngått ein bransjeavtale mel-
lom det dåverande Barne- og likestillingsdeparte-

mentet, Klima- og miljødepartementet, Land-
bruks- og matdepartementet, Nærings- og fiskeri-
departementet, Helse- og omsorgsdepartementet 
og dei største organisasjonane i matbransjen om å 
redusere matsvinnet i heile verdikjeda for mat 
med 50 prosent innan 2030, i tråd med FN sitt 
berekraftsmål. Det er fastsett to delmål om at mat-
svinn i 2020 og 2025 skal reduserast med høvesvis 
15 og 30 prosent. Ifølgje hovudrapporteringa for 
det fyrste delmålet som kom i 2021, var mat-
svinnet redusert med 10 prosent. På forbrukar-
leddet var svinnet redusert med 6 prosent. Sidan 
over halvparten av matsvinnet kjem frå private 
hushald, har BFD over mange år støtta organisa-
sjonen Matvett AS, som har som føremål å redu-
sere matsvinnet i samfunnet. Støtta frå BFD går til 
tiltak som kan redusere matsvinn blant forbruka-
rane. Støtta vil bli ført vidare i 2025. Klima- og 
miljødepartementet og Landbruks- og mat-
departementet har i 2024 motteke ein rapport frå 
eit ekspertutval som har vurdert korleis Noreg 
kan nå reduksjonsmåla. Rapporten tilrår mellom 
anna fleire informasjonstiltak retta mot forbruka-
rane. Begge departementa har i 2024 arbeidd med 
korleis forslaga i rapporten skal følgjast opp.

BFD har i mange år hatt eit samarbeid med 
Høgskolen i Innlandet og Ungt Entreprenørskap 
som skal medverke til å gi barn og unge god opp-
læring om berekraftig utvikling og ansvarleg for-
bruk. BFD vil halde fram med samarbeidet i 2024 
og 2025.

Delmål 12.6: stimulere selskap, særleg store og 
fleirnasjonale selskap, til å ta i bruk berekraftige 
metodar og integrere informasjon om si eiga berekraft 
i rapporteringsrutinane sine

Klima- og miljødepartementet har hovudansvaret 
for å følgje opp dette delmålet.

Openheitslova tok til å gjelde 1. juli 2022 og byg-
gjer på internasjonale prinsipp og retningslinjer for 
ansvarleg næringsliv. Lova vil medverke positivt i 
arbeidet til Noreg med å nå FNs berekraftsmål, 
særleg berekraftsmål 12 om ansvarleg forbruk og 
produksjon, men òg berekraftsmål 8 om anstendig 
arbeid og økonomisk vekst. Openheitslova pålegg 
større verksemder å mellom anna utføre aktsemd-
vurderingar knytte til grunnleggjande menneske-
rettar og anstendige arbeidstilhøve og offentleg 
gjere greie for desse. Forbrukartilsynet rettleier 
verksemdene og fører tilsyn med etterlevinga av 
henne. Forbrukartilsynet har mellom anna gjen-
nomført ein større tilsynsaksjon i 2023 der 500 
verksemder vart kontrollerte, og der over 100 verk-
semder i etterkant vart følgde opp og rettleidde.

I førearbeida til openheitslova vart det varsla at 
lova skulle evaluerast etter at ho hadde verka i ein 
periode. BFD har i 2024 starta dette arbeidet. Eva-
lueringsrapporten skal etter planen leggjast fram 
innan sommaren 2025.

Sjå òg budsjettproposisjonen til Klima- og 
miljødepartementet for informasjon om korleis 
regjeringa følgjer opp berekraftsmål 12.

FN sitt berekraftsmål nr. 16: fred, rettferd og 
velfungerande institusjonar

Delmål 16.2: stanse overgrep, utnytting og menneske-
handel og alle former for vald mot og tortur av barn

Justis- og beredskapsdepartementet har hovud-
ansvaret for å følgje opp dette delmålet.

BFD følgjer opp delmålet gjennom oppfølging 
av tiltak i fleire handlingsplanar på valdsfeltet. 
Regjeringa la fram ein ny opptrappingsplan mot 
vald og overgrep mot barn og vald i nære relasjo-
nar hausten 2023. Arbeidet med planen skal mel-

lom anna følgjast opp gjennom eit nystarta sam-
arbeid på direktoratsnivå leidd av Barne-, ung-
doms- og familiedirektoratet og Sekretariatet for 
konfliktråda. Sjå nærare omtale av opptrappings-
planen under programkategori 11.10 Familie og 
oppvekst.

Innsatsen mot internettrelaterte overgrep er 
koordinert av Justis- og beredskapsdepartemen-
tet og er forankra i strategien Forebygging og 
bekjempelse av internettrelaterte overgrep. Nasjo-
nal strategi for samordnet innsats (2021–2025), 
som vart lagd fram i august 2021. Opptrappings-
planen mot vald og overgrep mot barn og vald i 
nære relasjonar omhandlar òg internettrelaterte 
overgrep på nett.

Mesteparten av kvardagen til barn og unge er 
digital. Regjeringa vil fremje ei melding til Stor-
tinget om trygg digital oppvekst hausten 2024, sjå 
omtale under programkategori 11.10 Familie og 
oppvekst.

8  Klima- og miljøprofil

Klima- og miljøpolitikken til regjeringa byggjer på 
at alle sektorar av samfunnet har eit sjølvstendig 
ansvar for å leggje miljøomsyn til grunn for aktivi-
tetane sine og for å medverke til at dei nasjonale 
klima- og miljømåla blir nådde. For ei oversikt 
over dei viktigaste klima- og miljøtiltaka til regje-
ringa, sjå del III av Klima- og miljødepartementets 
fagproposisjon.

Omtale av klima- og miljørelevante saker på 
forbrukarområdet

Eit mål for forbrukarpolitikken er at forbrukarane 
skal kunne ta medvitne val når dei handlar. Betre 
informasjon om konsekvensane produksjonen og 
bruken av varer og tenester kan ha, kan gjere det 
enklare for forbrukarane å velje produkt som 
belastar miljøet og ressursane mindre. Ved i 
større grad å spørje etter slike varer og tenester 
kan forbrukarane påverke næringsdrivande til i 
større grad å ta omsyn til berekraft ved avgjerder 
om investeringar og produksjon.

Barne- og familiedepartementet (BFD) arbei-
der for å leggje til rette, forenkle og standardisere 
informasjon om miljøaspekta og dei etiske sidene 
ved forbruk. Viktige verkemiddel er dei offisielle 
miljømerka den nordiske Svana og EU-miljø-
merket (EU Ecolabel), som blir forvalta av Stif-
tinga Miljømerking i Noreg (Miljømerking).

På den norske marknaden auka talet på svane-
merkte produkt med 10 prosent frå 2022 til 2023 
(frå 31 316 til 34 492). Størst var auken for møblar 
og innreiing. I ei undersøking i 2023 svarte 97 pro-
sent av respondentane at dei hadde kjennskap til 
Svana. 18 prosent svarte at dei hadde kjennskap til 
EU Ecolabel. Den breie kjennskapen til miljø-
merka tyder på at mange veit at desse gir god rett-
leiing om kva forbruksval som er mindre miljø-
belastande og meir berekraftige.

I 2025 vil BFD arbeide vidare med å gjere det 
enkelt for forbrukarane å ta miljømedvitne val. 
Svana og EU Ecolabel vil framleis vere dei sen-
trale verkemidla for å formidle standardisert og 
kvalitetssikra informasjon om varer og tenester 
som er blant dei minst miljøskadelege. Miljø-
merking vil halde fram arbeidet med å auke talet 

på produkt med miljømerke på den norske 
marknaden og informere forbrukarar og profesjo-
nelle innkjøparar om at miljømerkte varer og 
tenester er enkle og trygge miljøval. Miljø-
merking vil òg arbeide vidare med å synleggjere 
Svana som verktøy for ein meir sirkulær og bere-
kraftig økonomi.

Kontaktpunkt for forbrukarmakt i det grøne 
skiftet er eit tiltak i den nasjonale strategien frå 
2021 for ein grøn, sirkulær økonomi. Forbrukar-
rådet etablerte hausten 2022 den fyrste versjonen 
av kontaktpunktet som ei teneste med produkt-
testar med vekt på berekraft. I 2023 vart 15 pro-
dukttestar publiserte. Gjennom 2023 vart det 
arbeidd vidare for å utvikle kontaktpunktet med 
sikte på å gi forbrukarane ein enkel veg til truver-
dig miljøinformasjon og tips om berekraftige for-
bruksval. I august 2024 lanserte Forbrukarrådet 
ein eigen nettstad som samlar slik informasjon; 
«Forbrukerrådets miljøveileder». I 2025 blir det 
viktig å gjere nettstaden godt kjent blant forbruka-
rane. Arbeid med vedlikehald og vidare utvikling 
vil òg vere viktig.

Det grøne skiftet har høg prioritet i EU. Våren 
2023 la EU-kommisjonen fram forslag til eit direk-
tiv (Green Claims Directive) som mellom anna 
inneber strenge krav til underbygging og doku-
mentasjon av miljøpåstandar brukte i marknads-
føring. Krava vil òg gjelde ved bruk av miljø-
merke. Det føreslåtte direktivet kan leggje til rette 
for gode miljøval for forbrukarane og samstundes 
sikre ein meir rettferdig konkurranse mellom 
næringsdrivande som bruker miljøpåstandar og 
-merke. BFD har i 2024 følgt handsaminga av 
direktivforslaget i EU og formidla innspel etter ei 
norsk høyring av det i 2023. Departementet vil inn 
i 2025 halde fram med dette for å ta vare på norske 
interesser og arbeide for at eit nytt regelverk ikkje 
legg urimelege byrder på det nordiske miljø-
merket Svana.

Direktivet om styrkt forbrukarvern i det grøne 
skiftet vart formelt vedteke i EU i februar 2024. 
Føremålet med direktivet er å gjere det enklare 
for forbrukarane å ta meir berekraftige kjøpsval. 
Direktivet endrar i det gjeldande direktivet om 
urimeleg handelspraksis (direktiv 2005/29/EU) 

og direktivet om forbrukarrettar (direktiv 2011/
83/EU) og inneber mellom anna eit forbod mot å 
bruke miljømerke i marknadsføring utan at desse 
er sertifiserte eller etablerte av offentlege styres-
makter. Direktivet stiller òg opp strengare krav til 
dokumentasjon ved bruk av miljøpåstandar i 
marknadsføring. BFD vil følgje opp direktivet ved 
i fyrste omgang å sende eit forslag til endringar i 
marknadsføringslova, angrerettlova og avtalelova 
på høyring. Arbeidet med å følgje opp direktivet 
vil halde fram inn i 2025.

Inn i 2025 vil BFD òg følgje opp direktivet om 
tilbørleg aktsemd for berekraft for føretak (akt-
semdsdirektivet), som vart vedteke i mai 2024. 
Direktivet, som byggjer på dei same internasjo-
nalt anerkjende prinsippa og retningslinjene som 
den norske openheitslova, inneber mellom anna ei 
plikt for føretak til å utføre aktsemdsvurderingar 
knytte til menneskerettar, anstendige arbeids-
tilhøve og miljø.

Skulen er ein viktig arena for å skape forståing 
for ressurs- og klimaproblem og reflekterte hald-
ningar til forbruk. BFD førte i 2023 og 2024 vidare 
arbeidet med å fremje undervising i forbrukar-
emne som òg tok opp spørsmål knytte til dette. 
BFD samarbeidde med Høgskolen i Innlandet og 
med Ungt Entreprenørskap om desse spørsmåla. 

Departementet vil i 2025 arbeide vidare med å 
fremje undervising i forbrukaremne som tek opp 
spørsmål knytte til berekraftig forbruk og utvik-
ling.

I 2017 vart det inngått ein bransjeavtale om 
matsvinn mellom det dåverande Barne- og like-
stillingsdepartementet, Klima- og miljødeparte-
mentet, Landbruks- og matdepartementet, 
Nærings- og fiskeridepartementet og Helse- og 
omsorgsdepartementet og dei største organisasjo-
nane i matbransjen. Målet er at svinnet i heile 
verdikjeda for mat innan 2030 skal halverast 
samanlikna med 2015, i tråd med FN sitt bere-
kraftsmål. Sidan over halvparten av matsvinnet 
kjem frå private hushald, har BFD har over mange 
år støtta organisasjonen Matvett AS, som har som 
føremål å redusere matsvinnet i samfunnet. Støtta 
frå BFD går til tiltak som kan redusere matsvinn 
blant forbrukarane. BFD vil i 2025 halde fram med 
å støtte tiltak som kan leggje til rette for at forbru-
karane blir meir medvitne om å redusere sitt eige 
matsvinn.

BFD har ikkje grunnlag for å seie noko om dei 
totale klima- og miljøeffektane av tiltaka over. Det 
er likevel gjort berekningar som viser at kvalifise-
ringar for miljømerket Svana har gunstige verkna-
der på mellom anna utsleppa av klimagassar.

9  Oversikt over einskildståande tilskot

I tabellen er ei oversikt over einskilde tilskot på budsjettet til BFD. Tilskota er omtalte nærare under post-
omtalane.

Kap./post Namn
840/70 Stiftelsen Alternativ til Vold
840/70 Nasjonalt kunnskapssenter om vold og traumatisk stress (NKVTS) 
840/70 Mental Helse
840/70 Incestsenteret i Vestfold
840/70 Norges Røde Kors
840/70 Selvhjelp for innvandrere og flyktninger (SEIF)
840/70 Krisesentersekretariatet
840/70 Regionale ressurssentera om vald, traumatisk stress og sjølvmordsførebygging (RVTS-a)
840/73 Stine Sofies Stiftelse
842/70 Stiftelsen Kirkens Familievern (SKF)
846/22 Universitetet i Oslo
846/61 Blå Kors
846/61 Stiftelsen Kirkens Bymisjon 
846/61 BUA
846/61 Norges Røde Kors
846/61 Den Norske Turistforening (DNT)
846/61 MOT Norge
846/70 Landsrådet for Norges barne- og ungdomsorganisasjoner
846/70 Landsrådet for Norges barne- og ungdomsorganisasjoner, Ungdom og Fritid  

og Unge funksjonshemmede.
846/71 Ungdom mot Vold
846/71 Blå Kors
846/71 Oslo Røde Kors – Kors på halsen 
846/71 Stiftelsen Barnevakten
846/71 InorAdopt, Verdens Barn, Adopsjonsforum 
846/71 International Social Service 
846/79 Landsrådet for Norges barne- og ungdomsorganisasjoner, Ungdom og Fritid  

og Unge funksjonshemmede
846/79 Technical Assistance Program – Haagkonferansen for internasjonal privatrett

846/79 Barentssekretariatet IKS
846/79 Det europeiske ungdomsfondet i Europarådet (EYF)
854/61 Kristiansand kommune (Alarmtelefonen for barn og unge)
854/61 Barnevernsvaktene. Landskonferanse mellom barnevernsvakter og politi
854/71 Children at Risk (CAR)
854/71 Landsforeningen for barnevernsbarn
854/72 Universitet og høgskular og VID vitenskapelige høgskole (tilskot til rettleidd praksis til 

barnevernsstudentar)
854/72 Norsk psykologforening
854/72 Nasjonalt utviklingssenter for barn og unge AS 
854/72 Regionale senter for barn og unge (RKBU) Nord, Vest og Midt, Regionsenter for barn og 

unges psykiske helse (RBUP) Aust og Sør 
854/72 OsloMet – Storbyuniversitetet, Høgskolen i Innlandet, Høgskulen i Østfold, Høgskulen på 

Vestlandet, Universitetet i Søraust-Noreg, Universitetet i Agder, Noregs teknisk-
naturvitskaplege universitet NTNU, Nord universitet

862/70 Stiftinga Miljømerking i Noreg 
865/70 Standard Norge
865/70 Ungt entreprenørskap Norge
865/70 Matvett AS
865/70 Fagutvalget for influencermarkedsføring (FIM)
880/70 Den norske kyrkja
880/71 Sjømannskyrkja – Norsk kyrkje i utlandet
881/77 Museene Arven AS
881/77 Anno – Museene i Hedmark 
881/77 Agdenes vekst AS 
881/77 Nidaros bispedømmeråd 
881/77 Sarpsborg kommune: Olavsdagane
881/77 Samarbeidsrådet for tros- og livssynssamfunn
881/77 Museene i Sør-Trøndelag AS ved Nordenfjeldske kunstindustrimuseum
881/78 Samarbeidsrådet for tros- og livssynssamfunn
881/78 Norges Kristne Råd
881/78 Muslimsk Dialognettverk
881/78 Det teologiske fakultet, UiO 
882/70 Hovedorganisasjon KA
882/70 Noregs miljø- og biovitskaplege universitet (NMBU)

Kap./post Namn

10  Standardiserte nøkkeltal for nettobudsjetterte verksemder

10.1 Forbrukarrådet

Tabell 10.1 Utgifter og inntekter etter art – Forbrukarrådet

Utgifter/inntekter Rekneskap Budsjett
Beløp i NOK 2021 2022 2023 2024

Utgiftsart
Driftsutgifter
Lønnsutgifter 65 608 283 70 064 032 75 062 196 80 700 000
Varer og tenester 53 512 682 35 808 125 40 602 110 31 270 000
Sum driftsutgifter 119 120 965 105 872 157 115 664 306 111 970 000

Investeringsutgifter
Investeringar, større utstyrsinnkjøp 
og vedlikehald 6 316 730 19 645 301 10 755 647 10 144 000
Sum utgifter til større utstyrsinnkjøp 
og vedlikehald 6 316 730 19 645 301 10 755 647 10 144 000
 
Overføringar frå verksemda
Utbetalingar til andre statlege 
rekneskapar 2 001 491 0 0 0
Andre utbetalingar 0 0 0 0
Sum overføringar frå verksemda 2 001 491 0 0 0
 
Finansielle aktivitetar
Kjøp av aksjar og eigardelar 0 0 0 0
Andre finansielle utgifter 2 560 288 748 0
Sum finansielle aktivitetar 2 560 288 748 0

Sum utgifter 127 441 746 125 517 746 126 420 701 122 114 000

Inntektsart
Driftsinntekter
Inntekter frå sal av varer og tenester 0 0 0 0
Inntekter frå avgifter, gebyr og lisensar 0 0 0 0
Refusjonar 0 0 0 0
Andre driftsinntekter 0 0 410 694 0
Sum driftsinntekter 0 0 410 694 0

Inntekter frå investeringar
Sal av varige driftsmiddel 0 0 0 0
Sum investeringsinntekter 0 0 0 0

Overføringar til verksemda
Inntekter frå statlege løyvingar 105 536 686 113 561 855 119 247 884 124 539 000
Andre innbetalingar 6 180 453 6 255 558 500 000 280 000
Sum overføringar til verksemda 111 717 139 119 817 413 119 747 884 124 819 000

Finansielle aktivitetar
Innbetalingar ved sal av aksjar 
og eigardelar 0 0 0 0
Andre finansielle innbetalingar 0 0 0 0
Sum finansielle inntekter 0 0 0 0

Sum inntekter 111 717 139 119 817 413 120 158 578 124 819 000

Netto endring i kontantbehaldninga -15 724 607 -5 700 333 -6 262 123 2 705 000

Tabell 10.1 Utgifter og inntekter etter art – Forbrukarrådet

Utgifter/inntekter Rekneskap Budsjett
Beløp i NOK 2021 2022 2023 2024

Tabell 10.2 Inntekt etter inntektskjelde – Forbrukarrådet

Inntektskjelde Rekneskap Budsjett
Beløp i NOK 2021 2022 2023 2024

Løyvingar til finansiering av stats-
oppdraget
Løyvingar frå fagdepartementet 105 576 000 114 453 000 118 803 000 124 539 000
Løyvingar frå andre departement 500 000 3 000 000 0 0
Løyvingar frå andre statlege forvaltings-
organ 5 283 361 0 500 000 0
Tildelingar frå Noregs forskingsråd 0 0 0 0
Sum løyvingar til statsoppdraget 111 359 361 117 453 000 119 303 000 124 539 000

Offentlege og private bidrag
Bidrag frå kommunar og fylkes-
kommunar 0 0 0 0
Bidrag frå private 0 0 0 0
Tildelingar frå internasjonale 
organisasjonar 0 0 0 0
Sum bidrag 0 0 0 0

Oppdragsinntekter mv.
Oppdrag frå statlege verksemder 0 0 0 0
Oppdrag frå kommunale og fylkes-
kommunale verksemder 0 0 0 0
Oppdrag frå private 0 0 0 0
Refusjonar 0 0 0 0
Andre inntekter 357 778 2 364 413 855 578 0
Sum oppdragsinntekter mv. 357 778 2 364 413 855 578 0

Sum inntekter 111 717 139 119 817 413 120 158 578 124 539 000

Tabell 10.3 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Forbrukarrådet

Balansedag 31. desember 2021 2022 2023 Endring
Beløp i NOK 2022–2023

Kontantbehaldning
Behaldning på oppgjerskonto i Noregs 
Bank 35 128 213 29 427 880 23 165 757 -6 262 123
Behaldning på andre bankkonti 0 0 0 0
Andre kontantbehaldningar 0 0 0 0
Sum kontantar og kontantekvivalentar 35 128 213 29 427 880 23 165 757 -6 262 123

Avsetjingar til dekking av oppståtte kost-
nader med forfall i neste budsjettår
Feriepengar mv. 5 642 403 6 140 934 6 644 981 504 047
Skattetrekk og offentlege avgifter 4 647 777 4 948 715 5 887 053 938 338
Gjeld til leverandørar 2 919 401 4 810 803 2 841 763 -1 969 040
Gjeld til oppdragsgivarar 0 0 0 0
Anna gjeld med forfall i neste budsjettår 2 916 123 2 221 945 662 245 -1 559 700
Sum til dekking av oppståtte kostnader 
med forfall i neste budsjettår 16 125 704 18 122 396 16 036 042 -2 086 355

Avsetjing til dekking av planlagde tiltak 
der kostnadene heilt eller delvis vil bli dekte 
i framtidige budsjettår
Prosjekt finansierte av Noregs 
forskingsråd 0 0 0 0
Større fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0
Konkrete, ikkje-fullførte prosjekt som er 
sette i gang, og som er finansierte av 
grunnløyvinga frå fagdepartementet 0 0 0 0
Andre avsetjingar til vedtekne føremål 
som ikkje er sette i gang 0 0 0 0
Konkrete, ikkje-fullførte prosjekt som er 
sette i gang, og som er finansierte av 
løyvingar frå andre departement 0 0 0 0
Sum avsetjingar til planlagde tiltak  
i framtidige budsjettår 0 0 0 0

10.2 Forvaltingsorganet for 
Opplysningsvesenets fond (Ovf)

Andre avsetjingar
Avsetjingar til andre føremål /  
ikkje-spesifiserte føremål 0 0 0 0
Fri verksemdskapital 19 002 510 11 305 485 7 239 940 -4 065 545
Ikkje inntektsført løyving
Sum andre avsetjingar 19 002 510 11 305 485 7 239 940 -4 065 545

Langsiktig gjeld (netto)
Langsiktig forplikting knytt til anleggs-
midlar 0 0 0 0
Anna langsiktig gjeld -1 -1 -110 225 -110 224
Sum langsiktig gjeld -1 -1 -110 225 -110 224
Sum netto gjeld og forpliktingar 35 128 213 29 427 880 23 165 757 -6 262 124

Tabell 10.3 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Forbrukarrådet

Balansedag 31. desember 2021 2022 2023 Endring
Beløp i NOK 2022–2023

Tabell 10.4 Utgifter og inntekter etter art – Ovf

(beløp i 1 000 kroner)
Utgifter/inntekter Rekneskap Budsjett
Beløp i NOK 2021 2022 2023 2024

Utgiftsart
Driftsutgifter
Lønnsutgifter 72 002 73 104 79 783 102 980
Varer og tenester 29 076 30 506 42 060 32 745
Sum driftsutgifter 101 078 103 610 121 843 135 725

Investeringsutgifter
Investeringar, større utstyrsinnkjøp 
og vedlikehald 0 0 0 0
Sum utgifter til større utstyrsinnkjøp 
og vedlikehald 0 0 0 0

Overføringar frå verksemda
Utbetalingar til andre statlege  
rekneskapar 0 0 0 0
Andre utbetalingar 0 0 0 0
Sum overføringar frå verksemda 0 0 0 0
 
Finansielle aktivitetar
Kjøp av aksjar og eigardelar 0 0 0 0
Andre finansielle utgifter 0 0 0 0
Sum finansielle aktivitetar 0 0 0 0

Sum utgifter 101 078 103 610 121 843 135 725

Inntektsart
Driftsinntekter
Inntekter frå sal av varer og tenester 0 0 0 0
Inntekter frå avgifter, gebyr og lisensar 0 0 0 0
Refusjonar 93 881 104 613 126 436 135 725
Andre driftsinntekter 0 0 0 0
Sum driftsinntekter 93 881 104 613 126 436 135 725

Inntekter frå investeringar
Sal av varige driftsmiddel 0 0 0 0
Sum investeringsinntekter 0 0 0 0

Overføringar til verksemda
Inntekter frå statlege løyvingar 0 0 0 0
Andre innbetalingar 0 0 0 0
Sum overføringar til verksemda 0 0 0 0

Tabell 10.4 Utgifter og inntekter etter art – Ovf

(beløp i 1 000 kroner)
Utgifter/inntekter Rekneskap Budsjett
Beløp i NOK 2021 2022 2023 2024

Finansielle aktivitetar
Innbetalingar ved sal av aksjar og 
eigardelar 0 0 0 0
Andre finansielle innbetalingar 0 0 0 0
Sum finansielle inntekter 0 0 0 0

Sum inntekter 93 881 104 613 126 436 135 725

Netto endring i kontantbehaldninga -7 197 1 003 4 593 0

Tabell 10.5 Inntekt etter inntektskjelde – Ovf

Inntektskjelde Rekneskap Budsjett
Beløp i NOK 2021 2022 2023 2024

Løyvingar til finansiering av stats-
oppdraget
Løyvingar frå fagdepartementet 0 0 0 0
Løyvingar frå andre departement 0 0 0 0
Løyvingar frå andre statlege forvaltings-
organ 0 0 0 0
Tildelingar frå Noregs forskingsråd 0 0 0 0
Sum løyvingar til statsoppdraget 0 0 0 0

Offentlege og private bidrag
Bidrag frå kommunar og fylkes-
kommunar 0 0 0 0
Bidrag frå private 0 0 0 0
Tildelingar frå internasjonale  
organisasjonar 0 0 0 0
Sum bidrag 0 0 0 0

Tabell 10.4 Utgifter og inntekter etter art – Ovf

(beløp i 1 000 kroner)
Utgifter/inntekter Rekneskap Budsjett
Beløp i NOK 2021 2022 2023 2024

Oppdragsinntekter mv.
Oppdrag frå statlege verksemder 0 0 0 0
Oppdrag frå kommunale og fylkes-
kommunale verksemder 0 0 0 0
Oppdrag frå private 0 0 0 0
Refusjonar 0 0 0 0
Andre inntekter 93 881 104 613 126 436 0
Sum oppdragsinntekter mv. 93 881 104 613 126 436 0

Sum inntekter 93 881 104 613 126 436 0

Tabell 10.6 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Ovf

Balansedag 31. desember 2021 2022 2023 Endring
Beløp i NOK 2022–2023

Kontantbehaldning
Behaldning på oppgjerskonto i Noregs 
Bank 11 547 12 550 17 143 4 593
Behaldning på andre bankkonti 0 0 0 0
Andre kontantbehaldningar 0 0 0 0
Sum kontantar og kontantekvivalentar 11 547 12 550 17 143 4 593

Avsetjingar til dekking av oppståtte 
kostnader med forfall i neste budsjettår
Feriepengar mv. 6 608 6 645 7 200 555
Skattetrekk og offentlege avgifter 7 038 7 290 9 509 2 219
Gjeld til leverandørar 1 135 3 820 468 -3 352
Gjeld til oppdragsgivarar 0 0 0 0
Anna gjeld med forfall i neste budsjettår -3 234 -5 205 -34 5 171
Sum til dekking av oppståtte kostnader 
med forfall i neste budsjettår 11 547 12 550 17 143 4 593

Tabell 10.5 Inntekt etter inntektskjelde – Ovf

Inntektskjelde Rekneskap Budsjett
Beløp i NOK 2021 2022 2023 2024

Avsetjing til dekking av planlagde tiltak 
der kostnadene heilt eller delvis vil bli dekte 
i framtidige budsjettår
Prosjekt finansierte av Noregs 
forskingsråd 0 0 0 0
Større fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0
Konkrete, ikkje-fullførte prosjekt som er 
sette i gang, og som er finansierte av 
grunnløyvinga frå fagdepartementet 0 0 0 0
Andre avsetjingar til vedtekne føremål 
som ikkje er sette i gang 0 0 0 0
Konkrete, ikkje-fullførte prosjekt som er 
sette i gang, og som er finansierte av 
løyvingar frå andre departement 0 0 0 0
Sum avsetjingar til planlagde tiltak  
i framtidige budsjettår 0 0 0 0

Andre avsetjingar
Avsetjingar til andre føremål /  
ikkje-spesifiserte føremål 0 0 0 0
Fri verksemdskapital 0 0 0 0
Sum andre avsetjingar 0 0 0 0

Langsiktig gjeld (netto)
Langsiktig forplikting knytt til anleggs-
midlar 0 0 0 0
Anna langsiktig gjeld 0 0 0 0
Sum langsiktig gjeld 0 0 0 0

Sum netto gjeld og forpliktingar 11 547 12 550 17 143 4 593

Tabell 10.6 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Ovf

Balansedag 31. desember 2021 2022 2023 Endring
Beløp i NOK 2022–2023



196 Prop. 1 S 2024–2025
Barne- og familiedepartementet
Barne- og familiedepartementet

t i l r å r :

I Prop. 1 S (2024–2025) om statsbudsjettet for år 2025 blir dei forslag til vedtak førde opp som er 
nemnde i eit framlagt forslag.

Forslag
Under Barne- og familiedepartementet blir i Prop. 1 S (2024–2025) 

statsbudsjettet for budsjettåret 2025 dei forslag til vedtak som følgjer, førde opp:

Kapitla 800–883, 2530, 2531, 3841–3883 og 5706

I
Utgifter:

Kap. Post Kroner Kroner

800 Barne- og familiedepartementet
01 Driftsutgifter 172 520 000
21 Spesielle driftsutgifter 12 626 000
70 Noregs forskingsråd, kan overførast 52 500 000 237 646 000

840 Tiltak mot vald og overgrep
21 Spesielle driftsutgifter, kan nyttast under post 70 og 

kap. 846, post 62 27 044 000
60 Tilskot til oppgradering av krisesenterbygg 6 500 000
61 Tilskot til incest- og valdtektssenter, overslagsløyving 128 057 000
70 Tilskot til valdsførebyggjande tiltak m.m.,  

kan nyttast under post 21 og post 61 og kap. 858, post 01 158 219 000
73 Tilskot til senter for valdsutsette barn 40 723 000 360 543 000

841 Samliv og konfliktløysing
21 Spesielle driftsutgifter, meklingsgodtgjersle, 

overslagsløyving 17 144 000
22 Opplæring, forsking, utvikling m.m. 6 698 000
23 Refusjon av utgifter til DNA-analysar, overslagsløyving 6 229 000 30 071 000

842 Familievern
01 Driftsutgifter, kan nyttast under post 70 423 279 000
21 Spesielle driftsutgifter, kan overførast 25 316 000
70 Tilskot til kyrkja si familievernteneste m.m.,  

kan nyttast under post 01 275 477 000 724 072 000
843 Adopsjonsstønad

70 Tilskot til foreldre som adopterer barn frå utlandet, 
overslagsløyving 6 228 000 6 228 000

844 Kontantstøtte
70 Tilskot, overslagsløyving 719 100 000 719 100 000

845 Barnetrygd
70 Tilskot, overslagsløyving 26 900 000 000 26 900 000 000

846 Familie- og oppveksttiltak
21 Spesielle driftsutgifter, kan overførast,  

kan nyttast under post 62 og post 71 45 857 000
22 Forsking 8 493 000
61 Tilskot til å inkludere barn og unge,  

kan nyttast under post 71 758 299 000
62 Utvikling i kommunane 79 547 000
70 Barne- og ungdomsorganisasjonar 209 420 000
71 Utviklings- og opplysingsarbeid m.m.,  

kan nyttast under post 21 og 62 12 364 000
79 Tilskot til internasjonalt ungdomssamarbeid m.m. 12 362 000 1 126 342 000

847 EUs ungdomsprogram
01 Driftsutgifter, kan overførast 17 450 000 17 450 000

848 Barneombodet
01 Driftsutgifter 25 040 000 25 040 000

853 Barneverns- og helsenemndene
01 Driftsutgifter 264 464 000 264 464 000

854 Tiltak i barne- og ungdomsvernet
21 Spesielle driftsutgifter 55 765 000
22 Barnesakkunnig kommisjon 13 855 000
23 Kompetansehevingstiltak i barnevernet,  

kan nyttast under post 72 81 617 000
45 Større utstyrsanskaffingar og vedlikehald,  

kan overførast 30 261 000
61 Utvikling i kommunane, kan nyttast under post 72 152 882 000
62 Tilskot til barnevernsfagleg vidareutdanning,  

kan nyttast under post 23 30 370 000
71 Utvikling og opplysingsarbeid m.m. 42 476 000
72 Tilskot til forsking og kompetanseutvikling i barne-

vernet, kan overførast, kan nyttast under post 23 139 525 000 546 751 000
855 Statleg forvalting av barnevernet

01 Driftsutgifter, kan nyttast under post 22 4 887 294 000
21 Spesielle driftsutgifter, kan overførast 34 916 000
22 Kjøp av private barnevernstenester,  

kan nyttast under post 01 4 145 778 000 9 067 988 000

Kap. Post Kroner Kroner

856 Barnevernets omsorgssenter for einslege, mindre-
årige asylsøkjarar

01 Driftsutgifter, kan nyttast under post 22 175 395 000
22 Kjøp av plasser i private omsorgssentre,  

kan nyttast under post 01 392 169 000 567 564 000
858 Barne-, ungdoms- og familiedirektoratet og felles-

funksjonar i Barne-, ungdoms- og familieetaten
01 Driftsutgifter 674 015 000
21 Spesielle driftsutgifter 22 676 000 696 691 000

860 Forbrukarrådet
50 Basisløyving 95 553 000
51 Marknadsportalar 33 423 000 128 976 000

862 Stiftinga Miljømerking i Noreg
70 Driftstilskot 17 210 000 17 210 000

865 Forbrukarpolitiske tiltak
21 Spesielle driftsutgifter, kan overførast,  

kan nyttast under post 50 3 248 000
50 Forsking og undervising, kan nyttast under post 21 8 866 000
70 Tilskot, kan nyttast under post 21 1 910 000
79 Rammeprogrammet til EU om forbrukarpolitikk, 

kan overførast 7 834 000 21 858 000
868 Forbrukartilsynet

01 Driftsutgifter 141 212 000 141 212 000
880 Den norske kyrkja

70 Rammetilskot til Den norske kyrkja 2 663 556 000
71 Tilskot til Sjømannskyrkja – Norsk kyrkje i utlandet 124 708 000 2 788 264 000

881 Tilskot til trussamfunn m.m.
21 Spesielle driftsutgifter 7 388 000
70 Tilskot til trus- og livssynssamfunn, overslagsløyving 1 223 176 000
77 Nasjonaljubileet 2030 8 687 000
78 Ymse faste tiltak 18 436 000 1 257 687 000

882 Kyrkjebygg og gravplassar
60 Rentekompensasjon – kyrkjebygg 108 600 000
70 Tilskot til sentrale tiltak for kyrkjebygg og gravplassar 14 871 000 123 471 000

Kap. Post Kroner Kroner

Inntekter:

883 Kyrkjebevaringsfondet
01 Driftsutgifter 16 077 000
60 Tilskot til kulturhistorisk verdifulle kyrkjebygg, 

kan overførast 300 000 000
70 Driftstilskot bevaringsstrategi 5 190 000 321 267 000

2530 Foreldrepengar
70 Foreldrepengar ved fødsel, overslagsløyving 27 500 000 000
71 Eingongsstønad ved fødsel og adopsjon,  

overslagsløyving 615 000 000
72 Feriepengar av foreldrepengar, overslagsløyving 665 000 000
73 Foreldrepengar ved adopsjon, overslagsløyving 28 000 000 28 808 000 000

2531 Bidragsforskott
70 Forskott til utbetaling 710 000 000 710 000 000

Sum Utgifter 75 607 895 000
Sum departementets utgifter 75 607 895 000

Kap. Post Kroner Kroner

3841 Samliv og konfliktløysing
01 Gebyrinntekter for fastsetjing av bidrag 26 259 000 26 259 000

3842 Familievern
01 Diverse inntekter 898 000 898 000

3847 EUs ungdomsprogram
01 Tilskot frå Europakommisjonen 5 964 000 5 964 000

3853 Barneverns- og helsenemndene
01 Diverse inntekter 850 000 850 000

3855 Statleg forvalting av barnevernet
01 Diverse inntekter 3 676 000
02 Barnetrygd 3 959 000
60 Kommunale eigendelar 2 690 308 000 2 697 943 000

3856 Barnevernets omsorgssenter for einslege, 
mindreårige asylsøkjarar

04 Refusjon av ODA-godkjende utgifter 277 278 000
60 Kommunale eigendelar 2 805 000 280 083 000

Kap. Post Kroner Kroner



2024–2025 Prop. 1 S 201
Barne- og familiedepartementet
Fullmakter til å overskride gitte løyvingar:

II
Meirinntektsfullmakter

Stortinget samtykkjer i at Barne- og familiedepartementet i 2025 kan:

Meirinntekt som gir grunnlag for overskriding, 
skal òg dekkje meirverdiavgift knytt til over-
skridinga og gjeld derfor òg kap. 1633, post 01, for 
dei statlege forvaltingsorgana som inngår i netto-
ordninga for meirverdiavgift.

Meirinntekter og eventuelle mindreinntekter 
blir tekne med i utrekninga av overføring av 
ubrukt løyving til neste år.

3858 Barne-, ungdoms- og familiedirektoratet og 
fellesfunksjonar i Barne-, ungdoms- og familieetaten

01 Diverse inntekter 590 000 590 000
3868 Forbrukartilsynet

01 Gebyrinntekter 3 000 000
02 Tilskot 2 849 000 5 849 000

3883 Kyrkjebevaringsfondet
50 Overført frå kyrkjebevaringsfondet 100 000 000 100 000 000

5706 Bidragsforskott
70 Refusjon frå bidragspliktige 182 000 000 182 000 000

Sum Inntekter 3 300 436 000
Sum departementets inntekter 3 300 436 000

overskride løyvinga under mot tilsvarande meirinntekt under

kap. 842, post 01 kap. 3842, post 01
kap. 847, post 01 kap. 3847, post 01
kap. 853, post 01 Kap. 3853, post 01
kap. 855, post 01 kap. 3855, postane 01, 02 og 60
kap. 856, post 01 kap. 3856, post 01
kap. 858, post 01 kap. 3858, post 01
kap. 868, post 01 kap. 3868, post 02

Kap. Post Kroner Kroner

Andre fullmakter

III
Tilsegnsfullmakt

Stortinget samtykkjer i at Barne- og familiedepartementet i 2025 kan gi tilsegn om tilskot utover gitte 
løyvingar, men slik at samla ramme for nye tilsegner og gammalt ansvar ikkje overstig følgjande beløp:

IV
Fullmakt til å pådra staten forpliktingar til bevaringsstrategi for kulturhistorisk 

verdifulle kyrkjebygg
Stortinget samtykkjer i at Barne- og familiedepartementet kan pådra forpliktingar om tilskot til 
bevaringsstrategien for kulturhistorisk verdifulle kyrkjebygg innanfor ei samla ramme på 9 963 mill. 
kroner (i 2025-kroner) med årlege utbetalingar på inntil 521 mill. kroner i perioden 2025 til 2054.

V
Satsar for barnetrygd

Stortinget samtykkjer i at Arbeids- og velferds-
direktoratet i medhald av lov 8. mars 2002 nr. 4 
om barnetrygd § 10 for 2025 kan betale ut barne-
trygd til barn i alderen 0 år til og med månaden 
før fylte 18 år med 21 192 kroner per år.

Arbeids- og velferdsdirektoratet betaler ut 
utvida barnetrygd med 30 192 kroner per år.

Einslege forsørgjarar som fyller vilkåra for rett 
til utvida stønad etter barnetrygdlova og full over-
gangsstønad etter folketrygdlova, og som har barn 
i alderen 0 til 3 år, har rett til eit småbarnstillegg på 
8 352 kroner per år. Dette tillegget gjeld per 
einslege forsørgjar, uavhengig av kor mange barn i 
alderen 0 til 3 år vedkommande faktisk forsørgjer.

VI
Satsar for kontantstøtte

Stortinget samtykkjer i at Arbeids- og velferdsdirektoratet for 2025 i samsvar med lov 26. juni 1998 nr. 41 
om kontantstøtte til småbarnsforeldre § 7 kan betale ut kontantstøtte med følgjande beløp for barn i 
alderen 13–19 månader:

Kap. Post Nemning Samla ramme

800 Barne- og familiedepartementet
70 Noregs forskingsråd 157,2 mill. kroner

Avtalt opphaldstid i barnehage per veke
Kontantstøtte i 

prosent av full sats
Kontantstøtte per barn 

per månad 

Ikkje bruk av barnehageplass 100 7 500
Til og med 8 timar 80 6 000
Frå 9 til og med 16 timar 60 4 500
Frå 17 til og med 24 timar 40 3 000
Frå 25 til og med 32 timar 20 1 500
33 timar eller meir 0 0

VII
Sats for eingongsstønad ved fødsel og adopsjon

Stortinget samtykkjer i at Arbeids- og velferdsdirektoratet for 2025 i medhald av lov 28. februar 1997 
nr. 19 om folketrygd § 14-17 kan betale ut 92 648 kroner per barn i eingongsstønad ved fødsel og adopsjon.

